
შესავალი 

რას წარმოადგენს კრებული? 

წინამდებარე კრებული განკუთვნილია საუნივერსიტეტო კურსისათვის „სამოქალაქო 
საზოგადოების როლი.“ იგი დამატებით სასწავლო რესურს წარმოადგენს და ამდიდრებს 
სასწავლო პროცესს სხვადასხვა სახის მასალით.  

ასე კრებულის პირველი თავი - „დემოკრატია პანდემიის პირობებში“, - აერთიანებს 
კრიტიკულ მიმოხილვას და სასწავლო მაგალითებს  სამოქალაქო საზოგადოებისა და 
დემოკრატიის მდგომარეობის შესახებ სხვადასხვა ქვეყანაში. ეს საშუალებას მისცემს 
ლექტორებს და სტუდენტს უკეთ გაიაზრონ სხვადასხვა ქვეყნების სამოქალაქო 
საზოგადოებებს შორის არსებული მსგავსება და განსხვავება, საერთო გამოწვევები და 
სპეციფიკური თავისებურებები, განსაკუთრებით კოვიდ-პანდემიის პირობებში. მეორე 
ნაწილი შერჩეულია სახელმძღვანელოდან „შესავალი სოციოლოგიაში“, რომელიც  
ეკუთვნის ტონია კონერლისა და მის თანაავტორებს, სოციალური მოძრაობების და 
სოციალური ცვლილებების რაობას ეხება. ავტორები განიხილავენ ამ მოვლენას, როგორ 
კოლექტიური ქცევის ნაირსახეობას, მსჯელობენ მის მიზეზებსა და მნიშვნელობაზე, 
სთავაზობენ მკითხველს მრავალ განსხვავებულ თეორიულ პერსპექტივას. მესამე 
ნაწილში ადაპტირებულია მაიკლ ვორტის სახელმძღვანელოდან „არა-მომგებიანი 
ორგანიზაციის მართვა.“ მასში თავმოყრილია არაკომერციული სექტორისა და 
ორგანიზაციების თეორიები და სასწავლო მაგალითები. ავტორი განიხილავს არა-
მოგებიან ორგანიზაციებს, როგორც გახსნილ სოციალურ სისტემებს, მსჯელობს მათ 
მიზნებსა და ხელმისაწვდომ რესურსებზე, სტრუქტურასა და კულტურაზე, როლზე, 
რომელსაც ისნი ასრულებენ საზოგადოებაში. ამ კონტექსტში განსაკუთრებულ 
ყურადღებას იმსახურებს თავი სოციალური მეწარმეობისა და ინოვაციების შესახებ. 
მეოთხე ნაწილი, ადაპტირებულია კრისტოფერ მილერის სახელმძღვანელოდან 
„სტრატეგიული არაძალადობრივი ბრძოლა“ და  სამოქალაქო საზოგადოების პროტესტის 
არაძალადობრივ გზებსა და ფორმებს ეხება.  

კრებულის გამოყენება კურსის ლექტორებს სტუდენტების ინტერესებიდან და 
საჭიროებებიდან გამომდინარე შეუძლიათ.   

დემოკრატია პანდემიის პირობებში 

წყარო: „2021 წლის სამოქალაქო საზოგადოების ანგარიშიდან, (CIVICUS)“ 

არჩევნები პანდემიის წელს 

დემოკრატიის ერთ-ერთი მთავარი პირობაა რეგულარული თავისუფალი და 
სამართლიანი არჩევნები, სადაც რეალური არჩევანი და დებატი არსებობს, ხოლო 
მოქმედ კანდიდატებს წაგების შანსი აქვთ. 2020 წელს, ახალი გამოცდის წინაშე დავდექით 
- არჩევნების ჩატარება პანდემიის ჟამს, როდესაც არჩევანის დაფიქსირება, 
შესაძლებელია, ადამიანების სიცოცხლის რისკის ფასად მომხდარიყო. მსოფლიოს 
მინიმუმ 75 ქვეყანაში და ტერიტორიაზე  არჩევნები გადაიდო იქამდე, სანამ ვირუსის 
გავრცელების პიკი არ გადაივლიდა. ზოგიერთმა მთავრობამ დაამტკიცა, რომ არჩევნების 
ჩატარება შესაძლებელი იყო ინფიცირების რისკის მაქსიმალურად შემცირების 
პირობებში. ასე მოხდა, მაგალითად, ახალ ზელანდიასა და სამხრეთ კორეაში, სადაც 
პანდემიის პასუხად, არჩევნები დისტანციურად ან/და სრულად დეზინფიცირებულ 
გარემოში ჩატარდა, რასაც ამომრჩევლებმა, როგორც აღმოჩნდა, მოქმედი 
მმართველების გაზრდილი მხარდაჭერით უპასუხეს.  

სამწუხაროდ ასეთი მაგალითები იშვიათი იყო. ზოგიერთ ქვეყანაში, პანდემიამ გამოიწვია 
ცხარე დებატები არჩევნების ჩატარების თარიღთან მიმართებაში, სადაც არსებული 
მმართველები ცდილობდნენ არჩევნების ჩატარებულიყო მათთვის სასიკეთო დროს,  
ამომრჩეველთა უსაფრთხოების გაუთვალისწინებლად. ასე მოხდა, მაგალითად, 
პოლონეთში, სინგაპურსა და შრი-ლანკაში. ზოგიერთ ქვეყნებში მოქმედმა 
ხელისუფლებამ, ასევე თავის სასარგებლოდ, გააჭიანურა არჩევნების თარიღი, როგორც 
ეს მოხდა, მაგალითად,   ბოლივიასა და მალავიში. ზოგიერთმა ქვეყანამ აკრძალა საჯარო 
შეკრებები და აქციები, თუმცა ეს აკრძალვა მხოლოდ ოპოზიციურ ძალებს შეეხოთ და 
მმართველმა პარტიებმა გააგრძელეს სარჩევნო კამპანიების ჩატარება, როგორც ეს 
მოხდა, მაგალითად, ტანზანიასა და უგანდაში.  ქვეყნებში, სადაც  სტანდარტული 
საარჩევნო კამპანია შეჩერებული იყო, მმართველ პარტიებს მკაფიო უპირატესობა 
მიეცათ სახელმწიფო მედიასთან მჭიდრო კავშირებით, რის გამოც ოპოზიციური პარტიები 
ონლაინ სივრცეში გადავიდნენ. გარკვეულ შემთხვევებში, როგორც მაგალითად, 
დომინიკის რესპუბლიკასა და პოლონეთში, მმართველი პოლიტიკური ძალები ეცადნენ 
პანდემიის წინააღმდეგ მიღებული ზომები საკუთარი პოლიტიკური ქულების დასაწერად 
გამოეყენებინათ.   

იყო შემთხვევები, როცა არსებული ხელისუფლებები ცდილობდნენ ხმის მიცემის 
პროცესის უსაფრთხოების უზრუნველყოფას, მათ შორის დისტანციური რიგების, ნიღბის 
გამოყენებისა და საარჩევნო უბნების დეზინფექციის გზით. ასევე იყო დისტანციური ხმის 
მიცემის შერეული მეთოდების გამოყენება, ექსპერიმენტების სახით, რასაც 
ამომრჩევლები ზოგჯერ უნდობლობით ხვდებოდნენ. ეს განსაკუთრებით მაშინ ხდებოდა, 
როდესაც, მოქმედი მმართველები შიშობდნენ, რომ ონლაინ ან საფოსტო ხმის მიცემის 
შედეგად არჩევნებს წააგებდნენ და საზოგადოებაში ამგვარ ეჭვებს მიზანმიმართულად 
იწვევდნენ.  

2020 წლის მეორე ნახევრისთვის, როდესაც ვირუსმა დროებით უკან დაიხია, მრავალმა 
ქვეყანამ კარგი პრაქტიკა დაგვანახა პანდემიის პირობებში არჩევნების უსაფრთხო 
ჩატარებისა. ამგვარ პრაქტიკას მიეკუთვნება პოლიტიკურ შეკრებებზე პოლიტიკური 
ნეიტრალიტეტი,  გაძლიერებული სანიტარული ზომები და უსაფრთხოების შემოწმება, 
ხმის მიცემის ალტერნატიული საშუალებების უზრუნველყოფა, ხმის მიცემის 
გახანგრძლივება ხალხმრავლობის შესამცირებლად, უსაფრთხო ხმის მიცემის შესახებ 
ინფორმაციის გავრცელება და ისეთი ნაჩქარევი ცვლილებების თავიდან აცილება, რამაც 

შეიძლება ხალხი დააბნიოს ან გამოიწვიოს კონფლიქტი.  ამ პრაქტიკის შეუსრულებლობა 
დიდ წილად პოლიტიკური არჩევანი გახლდა. პრაქტიკულად, პანდემიამ გამოავლინა 
სახელმწიფოების მზაობისა და ჩაატარა შესაძლებლობების „სტრეს ტესტი“, 
ჩაეტარებინათ თავისუფალი და სამართლიანი არჩევნები, რაც, ხშირ შემთხვევაში, 
ნახევრად დამაკმაყოფილებელი აღმოჩნდა. 

მრავალ ქვეყანაში სამოქალაქო საზოგადოებას წამყვანი ადგილი უჭირავს არჩევნების 
ჩატარების საქმეში. ფუნქციები მოიცავს ამომრჩეველთა განათლებას, ხმის მიცემის 
წახალისებას, პარტიებისა და კანდიდატებისადმი ადვოკატირების თემების წამოწევას, 
საარჩევნო პროცესის (ხმის მიცემისა და ხმების დათვლის ჩათვლით) მონიტორინგსა და 
კონტროლს და სხვ. ხსენებული ფუნქციები და საქმიანობა პანდემიის პირობებში 
შეიზღუდა და მრავალ ქვეყანაში სამოქალაქო ორგანიზაციებმა ვეღარ მოახერხეს 
საკუთარი როლის სრულად შესრულება. სექტორი ელოდება პანდემიის დასრულებას, 
როცა აღარ დარჩება საარჩევნო პროცესების მიღმა და სრულად დაიბრუნებს თავის 
ფუნქციას.   

2020 წელი მრავალფეროვანი აღმოჩნდა საარჩევნო პროცესებისა და შედეგების 
თვალსაზრისით.   დომინიკელთა რესპუბლიკასა და სეიშელის კუნძულებზე არჩევნების 
შედეგად დაემხო დიდი ხნის მანძილზე არსებული წესრიგი, რადგან ხელისუფლებაში 
მოვიდნენ დიდი ხნის მანძილზე ოპოზიციაში მყოფი პარტიები. მალავიში ხელისუფლების 
ცვლილება მოხდა მხოლოდ მას შემდეგ, რაც სასამართლომ გააუქმა არჩევნების 
პირველი - არასამართლიანი შედეგი, რაც მნიშვნელოვანი ეტაპია თავისუფალი და 
სამართლიანი არჩევნების სტანდარტების უზრუნველყოფისთვის. პრეზიდენტ ტრამპის 
დამარცხებამ შეერთებულ შტატებში წარმოშვა იმედი, რომ მემარჯვენე პოპულიზმისა და 
ნაციონალიზმის ტოქსიკური ტალღა შესაძლებელია შემობრუნდეს, თუმცა მთელს 
ევროპაში - არა მხოლოდ პოლონეთში, არამედ ისეთ ქვეყნებში, როგორებიცაა სერბეთი 
და სლოვენია - ულტრა მემარჯვენე ძალებმა მოიპოვეს ძალაუფლება და გააფართოვეს 
მხარდაჭერა, საზოგადოებაში თესავენ განხეთქილებას და თავს ესხმიან სამოქალაქო 
ორგანიზაციებს.  

ისეთ ქვეყნებში, როგორებიცაა რუსეთი, უგანდა და დასავლეთ აფრიკის მთელი რიგი 
სახელმწიფოები, გვინეასა და ტოგოს ჩათვლით, არჩევნების ჩატარებამ მხოლოდ 
გააფორმა ფესვგადგმული მმართველების ძალაუფლების შენარჩუნება. ზოგიერთი 
არჩევნები ჩატარდა იმის გამო, რომ, ძალაუფლების შენარჩუნების მიზნით, 
პრეზიდენტებმა გადაწერეს კონსტიტუცია. ზოგიერთი არჩევნები, მათ შორის ბელორუსში 
და ყირგიზეთში, აშკარად მოიპარა მოქმედმა ხელისუფლებამ, რადგან უარი თქვეს 
დემოკრატიული შედეგის აღიარებაზე. ამგვარმა მოქმედებამ ყირგიზეთში მასობრივი 
პროტესტები გამოიწვია და  განდევნეს ძალაუფლების მიმთვისებელი ძალა, ხოლო 
მალიში დიდი ვნებათაღელვა გამოიწვია, რამაც გზა გაუხსნა სამხედრო გადატრიალებას. 
ძალიან ბევრ ქვეყანაში არჩევნები წარმოადგენენ ფორმალურ ცერემონიებს, ხოლო 
სიმართლის გამოაშკარავებას და ხალხის მიერ დემოკრატიული თავისუფლებების 
დაცვის მოთხოვნას ხშირად მოჰყვება სასტიკი რეპრესიები.  

ბელარუსი: ხალხი მოპარული არჩევნების წინააღმდეგ  

ბელორუსის პრეზიდენტი ალექსანდრე ლუკაშენკო ალბათ ვარაუდობდა, რომ აგვისტოს 
საპრეზიდენტო არჩევნები ჩვეულებრივად ჩაივლიდა. ცხადია, 1994 წლიდანაა 
პრეზიდენტი, მას შემდეგ, რაც საბჭოთა კავშირის დაშლის შემდეგ პირველი არჩევნები 
ჩატარდა. ის პირველი არჩევნები ასევე განიხილება ბელორუსიის ბოლო თავისუფალ და 
სამართლიან არჩევნებად, რადგანაც პრეზიდენტმა ლუკაშენკომ ძალიან სწრაფად 
მოიხვეჭა სრული ძალაუფლება, როთიც „ევროპის უკანასკნელი დიქტატორის“ სახელი 
დაიმსახურა. მას შემდეგ რაც ის ხელისუფლებაში მოვიდა, არჩევნები ცერემონიალური 
ხასიათისაა, სადაც ძალიან მცირე რაოდენობითაა დაშვებული რეალური ოპოზიცია. 2019 
წლის საპარლამენტო არჩევნებში ვერც ერთმა ოპოზიციურმა კანდიდატმა ვერ მოიპოვა 
მანდატი. 

მიუხედავად ზემოთქმულისა, 2020 წელი განსხვავებული აღმოჩნდა. ყველაფერი გეგმის 
მიხედვით არ წავიდა, რადგან პოლიტიკურ არენაზე გამოჩნდა ოპოზიციის სანდო 
კანდიდატი. სვეტლანა ტიხანოვსკაია არ აპირებდა არჩევნებში მონაწილეობას, ვიდრე 
მისი ქმარი, პროდემოკრატიული აქტივისტი სერგეი ტიხანოვსკი მაისში არ დააპატიმრეს, 
მალევე, რაც განაცხადა, რომ აპირებდა არჩევნებში მონაწილეობის მიღებას. პატიმრობამ 
არჩევნებში მონაწილეობა შეუძლებელი გახადა. ყოველგვარი პოლიტიკური 
გამოცდილების გარეშე, სვეტლანა ტიხანოვსკაია გამოვიდა ველზე როგორც 
დამოუკიდებელი კანდიდატი და უჩვეულო საფრთხეში ჩააგდო პრეზიდენტი ლუკაშენკო. 
სვეტლანას კამპანიამ ხალხის ყურადღება მიიპყრო. თავდაპირველად, ლუკაშენკო ალბათ 
არ ელოდა საფრთხეს გამოუცდელი კანდიდატისგან, თუმცა მალევე მიხვდა რომ 
სათანადოდ ვერ შეაფასა მოწინააღმდეგე. ტიხანოვსკაიას კამპანიამ თავი მოუყარა და 
გააცოცხლა აქამდე ჩუმად გამოხატული უკმაყოფილება, დაეხმარა ადამიანებს 
დაეძლიათ შიში და მისცა საშუალება გამოეხატათ (ხშირად პირველად) საკუთარი აზრი.  
ეკონომიკური ვარდნით გამოწვეულ უკმაყოფილებას თან სდევდა აღშფოთება 
მთავრობის მიერ პანდემიის მართვით, რადგან მთავრობამ მეტ წილად  უგულებელყო 
ვირუსი და ვერ შეძლო ხალხის დაცვა. პასუხად, ლუკაშენკოს არჩევნები გააყალბა. 

არჩევნების წინ მთავრობამ ოპოზიციის რამდენიმე კანდიდატი, ჟურნალისტი და 
ბლოგერი დააკავა, რათა ჩაეხშო განსხვავებული აზრი და თავი დაეღწია კონტროლისგან. 
ოპოზიციის მთავარ კანდიდატს - ვიქტარ ბაბარიკას- კანდიდატურა ივნისში დაუბლოკეს, 
ხოლო ივლისში იგი დააკავეს. საპროტესტო აქციებზე დამატებითი შეზღუდვები დაწესდა, 
რაც აადვილებდა თავყრილობის ნებართვაზე უარის თქმას. არჩევნებამდე რამდენიმე 
თვის განმავლობაში საპროტესტო გამოსვლებში ასობით ადამიანი დააკავეს, მათ შორის 
ჟურნალისტები, რომლებიც საპროტესტო აქციებს აშუქებდნენ. ტიხანოვსკაიას საარჩევნო 
შტაბის რამდენიმე წევრი არჩევნებამდე დააკავეს, ხოლო თვითონ კანდიდატი მიიმალა. 
ხმის მიცემის პარალელურად დედაქალაქ მინსკში გათიშეს ინტერნეტი. მხოლოდ 
სახელმწიფოს მიერ ჩატარებული  საზოგადოებრივი აზრის გამოკითხვები იყო 
ნებადართული. ხმის მიცემა მიმდინარეობდა სანდო საერთაშორისო დამკვირვებლების 
გარეშე; ევროპის საბჭომ და ევროპის უსაფრთხოებისა და თანამშრომლობის 
ორგანიზაციას (ეუთო) აკრედიტაციაზე უარი უთხრეს, როდესაც ისინი ცდილობდნენ 
დამკვირვებლების გაგზავნას, ხოლო აზერბაიჯანისა და რუსეთის დამკვირვებლები 
(ორივე ბელორუსის მოკავშირე), ნაკლებად სავარაუდოა, რომ ნეიტრალურები 
ყოფილიყვნენ.  

როდესაც შედეგები ლუკაშენკოს სასარგებლოდ გამოცხადდა, ტიხანოვსკაიამ უარყო 
ისინი და ამტკიცებდა, რომ მან მოიგო არჩევნები. ხალხმა იცოდა, რომ არჩევნები უხეშად 
მოჰპარეს. მათ იცოდნენ, რომ თავად და იმათაც, ვისაც გარშემო ესაუბრებოდნენ- 
ტიხანოვსკაიას მისცეს ხმა; შესაბამისად, ოფიციალური მონაცემები ვერ იქნებოდა სწორი. 
მოქალაქეთა მხრიდან, ხმის მიცემის მონიტორინგის მცდელობებმა, შევსებული 
ბიულეტენების ფოტოების გამოქვეყნების ჩათვლით, გაამყარა მოქალაქეთა პოზიცია. 
დამოუკიდებელი ელექტრონული პლატფორმის #weHaveAVoice (partisan-results.com) 
საშუალებით, გადამოწმდა საარჩევნო უბნების 20%-ზე მეტი და აღმოაჩინა 

მნიშვნელოვანი განსხვავებები ტიხანოვსკაიასთვის მიცემულ ხმებსა და ოფიციალურ 
შედეგებს შორის. შედეგად, გააკეთეს დასკვნა, რომ არჩევნები გაყალბდა.   

წყალი დაიძრა და გამოფხიზლდა თაობა, რომელიც ლუკაშენკოს გარდა მმართველს არ 
იცნობდა და ეჭვის ქვეშ დააყენა უპირობო ძალაუფლება. აღიარეს, რომ, არ შეიძლებოდა 
ამასთან შეგუება და როგორც კი დაუპირისპირდებოდნენ მის დაუსრულებელ 
ბატონობას- ყველაფერი შესაძლებელი გახდებოდა. შედეგად, პროტესტანტთა რიცხვი 
გაცილებით მეტი აღმოჩნდა, ვიდრე დისიდენტთა ჩვეული გუნდი, რომელთა თავმოყრა 
და დაპატიმრებაც მთავრობისთვის სირთულეს არ წარმოადგენდა. ნიკოლაი 
კვანტალიანი ასოციაციიდან „ახალი ჯგუფი“ (New Group) ჰყვება, თუ რა იყო ამჯერად 
განსხვავებული1: 

„ბელორუსული არჩევნების ერთ-ერთი გამოწვევა ის იყო, რომ 25 წელზე მეტი 
გვყავდა დიქტატორი და ამჯერად განსხვავებულს არაფერს ველოდით. ახლა ჩვენ 
გვქონდა მეტი მტკიცებულება იმისა, რომ არჩევნები ხარვეზებით ჩატარდა. 
ამასთან, გზამ, რომელიც ხელისუფლებამ აირჩია კანდიდატებზე და მშვიდობიან 
მოსახლეობაზე ზეწოლით მიგვიყვანა ას დღიან პროტესტამდე. 

ბევრ მოქალაქეს სჯეროდა ცვლილებების, ამიტომ უამრავმა ადამიანმა დაიწყო 
დარღვევების აღრიცხვა ადგილობრივ საარჩევნო უბნებზე. მიუხედავად ამისა, 
არჩევნების შემდეგ პრეზიდენტმა განაცხადა, რომ მან ხმების 80 პროცენტზე მეტი 
მიიღო. რეალობა ცოტა განსხვავებული იყო: მან ალბათ მხოლოდ 50 პროცენტზე 
ნაკლები მხოლოდ და მეორე ტური უნდა ყოფილიყო, მაგრამ რადგან ის 
დიქტატორია, იგი წავიდა ამაზე.  

არჩევნების შემდეგ ჩვენმა კოლეგებმა გადაწყვიტეს სამართლებრივი გზა 
გამოეყენებინათ და შეაგროვეს მტკიცებულებები, რომლებიც ადასტურებდნენ 
არჩევნების გაყალბებას. ეს სქელტანიანი საქმე მათ პროკურატურაში მიიტანეს, 
მაგრამ სამწუხაროდ, არაფერი მოხდა. ამიტომ ხალხი გამოვიდა იმის 
გასაპროტესტებლად, რომ არჩევნები არც თავისუფალი იყო და არც სამართლიანი. 
ასი ათასობით ადამიანი შეიკრიბა ქუჩაში, რომელთაც სასტიკად გაუსწორდნენ 
პოლიციელები.  დააკავეს 6000-ზე მეტი ადამიანი, ბევრი მათგანი ციხეში აწამეს. 
ხალხისთვის გაუგებარი იყო მსგავსი მოქმედება და პროტესტის ტალღა იმატებდა.  
მინსკის გარდა, საპროტესტო აქციებს ასევე რეგიონებში ვატარებდით, სადაც 
განსხვავებული წარსულისა და პროფესიის ადამიანები საკუთარ 
დაუმორჩილებლობას აცხადებდნენ”. 

საპროტესტო აქციები გაგრძელდა, მიუხედავად ძალადობითა და დაკავებით ჩახშობის 
მცდელობისა. ძალადობის მასშტაბებმა კიდევ მეტ ადამიანს უბიძგეს შეერთებულ იყვნენ 
საპროტესტო აქციებს. მიუხედავად იისა, რომ პრეზიდენტი ლუკაშენკო აცხადებდა, რომ 
საპროტესტო გამოსვლები საზღვარგარეთიდან იყო მართული, რეალობაში 
განრისხებული დიდი რაოდენობის ხალხი ორგანულად გაერთიანდა ერთიან 
მოძრაობაში.  კამპანიისას, როცა ლუკაშენკომ განაცხადა, რომ ბელორუსია მზად არ იყო 
ქალი პრეზიდენტისთვის, სხვა ოპოზიციური კანდიდატების გუნდებიდან ქალები 
შეუერთდნენ ტიხანოვსკაიას კამპანიას. სამი ახალგაზრდა ლიდერი ქალის სახე, 
რომლებმაც განზე გაწიეს თავიანთი განსხვავებები და ერთად დადგნენ, რეზონანსი 
გამოიწვია და საზოგადოებას იმედი მისცა, რომ განსხვავებული მმართველობაცაა 
შესაძლებელი.  ამ სოლიდარობამ პოსტ-საარჩევნო პროტესტების დროსაც  იჩინა თავი, 
როცა ასობით თეთრებში ჩაცმულმა ქალებმა ცოცხალი ჯაჭვი შეკრეს. პროტესტებმა 
საყოველთაო სახე მიიღო. ნიშანდობლივია, რომ საპროტესტო აქციებში მონაწილეობა 
ასევე სახელმწიფო კომპანიების მუშებმა მიიღეს და ასევე ქარხანაში ვიზიტის დროს 

                                                      
1 ამ თავში მოყვანილი ციტატები ამოღებულია ან სამოქალაქო საზოგადოების წარმომადგენლებთან ინტერვიუებიდან ან 

ვებინარიდან, რომელიც ჩაატარა CIVICUS-მა, რათა მთელ რიგ აქტივისტებს მიეცეთ საშუალება  წვლილი შეიტანონ ამ მოხსენებაში. 

ეს არის რედაქტირებული ამონარიდები. ინტერვიუს სრული ვერსიები ხელმისაწვდომია:  https://civicus.org/index.php/media-

center/news/interviews ვებინარის ჩანაწერი, „დემოკრატიის მდგომარეობა: არჩევნები პანდემიის პირობებში“, ხელმისაწვდომია 

აქ.https://www.youtube.com/watch?v=KU8V-RYQXNw 

პირდაპირ დაუპირისპირდნენ ლუკაშენკოს და გააძევეს იგი ქარხნიდან. ექიმებმა ასევე 
გააპროტესტეს სახელმწიფოს მასშტაბურ ძალადობა.  

სოლიდარობის საპროტესტო აქციები მოეწყო ასევე სხვა ქვეყნებში, მათ შორის 
ესტონეთში, საქართველოში და ფინეთში. განსაკუთრებული რეზონანსი გამოიწვია 
აგვისტოს თვეში ბალტიისპირეთის  ქვეყნებში  „გაბმულმა“ ადამიანთა ჯაჭვმა, რაც 
ეხმიანებოდა 1989 წლის ბალტიის გზის პროტესტს, როდესაც ესტონეთის, ლატვიისა და 
ლიეტუვოს ხალხები გაერთიანდნენ, რათა მოეთხოვათ საბჭოთა კავშირისგან 
დამოუკიდებლობა. გარდა ქვეყნიდან გაქცეული მრავალი ადამიანის შეფარვისა 
(პოლიტიკური თავშესაფრის მაძიებელთა ჩათვლით), ლიეტუვოს სამოქალაქო 
საზოგადოებამ მხარი დაუჭირა დევნილ ბელორუსებს სამოქალაქო საზოგადოების 
ჯგუფების დაფუძნების საქმეში, რათა გაეგრძელებინათ ბრძოლა დემოკრატიისა და 
ადამიანის უფლებებისათვის.  ბელორუსის ელჩმა სლოვაკეთში დაარღვია პროტოკოლი 
და მხარი დაუჭირა აქციის მონაწილეებს. 

საპროტესტო აქციები გადავიდა მიმდინარე შაბათ-კვირის მობილიზაციაში. ადამიანებმა 
შექმნეს ახალი სამეზობლო ჯგუფები, შეკრეს თემები და ერთმანეთის დასახმარებლად, 
რაც შედარებით იშვიათია ბელორუსიისთვის. მოქალაქეებმა გადაინაწილეს ბავშვზე 
ზრუნვის პასუხისმგებლობა და ჩვევად დანერგეს საპროტესტო აქციაზე წასვლამდე 
ჩანთების ჩალაგება, მათი დაკავების შემთხვევისთვის. ცენზურის და რეპრესიების 
პირობებში, ხალხმა მიაგნო დემოკრატიის მხარდაჭერის კრეატიულ გზებს, ბელორუსიის 
ძველი დროშის წითელი და თეთრი ფერების გამოყენებით. ხალხი გაერთიანდა იმ 
ბიზნესების მხარდასაჭერად, რომლებიც დემოკრატიის მხარდაჭერის გამო მოყვნენ 
რეპრესიებში- მაგალითად, შეიძინეს დაპატიმრებული ფლორისტისგან წითელი და 
თეთრი ყვავილები. 

“ამჟამად გვყავს ჯგუფები, რომლებიც საპროტესტო აქციებს კვირის სხვადასხვა 
დღეებში აწყობენ. მაგალითად, წინა რამდენიმე კვირა დღე, ხალხი იკრიბებოდა 
ცენტრალურ მოედანზე და გადიოდნენ ქალაქის ცენტრში, მაგრამ ერთი და იგივე 
მარშრუტის გამო, პოლიციას მეტი მომზადების საშუალება ეძლეოდა და შეეძლოთ 
მომიტინგეების გზის გადაკეტვა, ჩაკეტვა და ხალხის დაკავება. ასე რომ, ცოტა ხნის 
წინ, ჩვენ გავმართეთ რამდენიმე აქცია ერთდროულად რამდენიმე რაიონში, 
პარკებში და სკვერებში, რამაც პოლიციის დეზორიენტაცია გამოიწვია. საერთო 
ჯამში ხალხის იგივე რაოდენობა შეიკრიბა - ასი ათასობით, თუმცა პოლიციას 
განსხვავებულმა ლოკაციებმა პრობლემები შეუქმნა. გვიწევს ხელისუფლებისა და 
პოლიციის მეთოდებზე ადაპტირება. 

სამოქალაქო საზოგადოება ამსუბუქებს არსებულ რეპრესიულ ვითარებას, ამასთან 
მრავალი „გრასრუტ“ მოძრაობა შეიქმნა. მაგალითად, სკოლების შენობებში 
გახსნილი იყო საარჩევნო უბნები და მასწავლებლები იძულებით 
მონაწილეობდნენ ადგილობრივ საარჩევნო კომისიებში. შედეგად, ახლა ჩვენ 
გვყავს 10000-ზე მეტი მასწავლებლისგან შემდგარი თემი, რომლებიც მხარს უჭერენ 
ერთმანეთს და იცავენ მასწავლებლების უფლებებს რეპრესიებისგან. იგივე ეხება 
ექიმებს, პენსიონერებს, ქარხნების მუშებს. მოხალისეობრივი მოძრაობა ასევე 
აღმოცენდა რეპრესიების საპასუხოდ. მაგალითად, ჩვენ გვყავს მოხალისეები, 
რომლებიც ხალხს ხვდებიან ციხის კარებთან და აწვდიან მათ საკვებს, გვყავს 
ადვოკატები, რომლებიც წარმოადგენენ დაკავებულ მომიტინგეებს 
სასამართლოში, გვყავს ხალხი, ვინც თარგმნიან ახალ ამბებს მრავალ ენაზე. ვებ 
გვერდი „ბელორუსის ხმა“ (https://www.voiceofbelarus.com/) იმართება მხოლოდ 
მოხალისეების დახმარებით.  

ყოველ ჯერზე, როცა ვხედავთ, რომ საპროტესტო ტალღა იკლებს- ხელისუფლება 
ისევ იქცევა საზოგადოებისთვის მიუღებლად და პროტესტი გრძელდება. ცოტა 
ხნის წინ თავისუფალი ბელორუსიის მხარდასაჭერად მიტინგზე წასული ერთერთი 
მოქალაქე სამოქალაქო ტანსაცმელში გამოწყობილმა პოლიციელებმა გაიტაცეს 
და მოკლეს.  საჯარო მოხელეებმა პასუხისმგებლობა არ აიღეს. დაკავებული აქციის 



საუნივერსიტეტო კურსი „სამოქალაქო საზოგადოების როლი“ 

დამატებითი წასაკითხი მასალა შერჩეული და თარგმნილი სხვადასხვა წყაროდან 

დემოკრატია პანდემიის დროს 

გვერდი 11 - 154 -დან 

მონაწილეების წამების არც ერთი შემთხვევა არ გამოძიებულა. ჩვენ კვლავ 
ვმართავთ მშვიდობიან საპროტესტო აქციებს, მაგრამ სამწუხაროდ, პოლიცია 
მიმართავს სასტიკ ძალადობას იმ მოქალაქეების რეპრესირებისთვის, რომლებიც 
უბრალოდ აპროტესტებენ, არაფერს აშავებენ“ 

ნოემბერში გარდაცვლილი აქტივისტი იყო ხელოვანი რამან ბანდარენკა, რომელიც 
ცემეს ნიღბიან (სავარაუდოთ, უშიშროების ძალების ოფიცრები) თავდამსხმელებმა.  
სამოქალაქო ტანსაცმელში გამოწყობილი ოფიცრების გამოყენება პროტესტების 
დასაშოშმინებლად ჩვეულებრივი ამბავი გახდა. ათასობით ადამიანი შეიკრიბა რამანის 
სამგლოვიაროდ და მისი თავდასხმის ადგილი მემორიალურ ადგილად იქცა, სანამ 
პოლიციამ მემორიალი არ გაანადგურა და მასზე მზრუნველები არ დააპატიმრა. უბნებში 
საპროტესტო აქციები გაგრძელდა, მაგრამ 2021 წლის თებერვალში, 
სამართალდამცავებმა, კოორდინირებულად დაარბიეს, გაჩხრიკეს სამოქალაქო 
საზოგადოების ორგანიზაციების ათობით ლიდერის, აქტივისტისა და ჟურნალისტის 
სახლები და ოფისები. უკანონო დაკავებები გაგრძელდა და ვრცელდება ინფორმაცია, 
რომ ადამიანებს საპატიმროებში აწამებენ.  

ლუკაშენკო ჯერ არ ტყდება. უშიშროების ძალები არ გადადიან მომიტინგეების მხარეზე, 
რაც გადამწყვეტი ფაქტორია სხვა საპროტესტო კონტექსტში. მიუხედავად იმისა, რომ 
ვრცელდება ინფორმაცია ცალკეული ოფიცრების გადადგომის, მიმალვაში ყოფნის ან 
ქვეყნიდან გაქცევის თაობაზე - უშიშროების ძალების ძირითადი კორპუსი 
ხელისუფლების ერთგული რჩება. მასობრივი საპროტესტო აქციების რიჟრაჟზე , 
ლუკაშენკომ სასწრაფო წესით მედლებით დააჯილდოვა პოლიციასა და უშიშროების 
ოფიცრები, სავარაუდოდ მათი ერთგულების უზრუნველყოფის მიზნით. ოფიცრებს 
კვებავდნენ მიზანმიმართული დეზინფორმაციით, რაც დემოკრატიისთვის მებრძოლეებს 
ხატავდა სახიფათო დესტრუქციულ ძალებად, რომლებსაც ზურგს უმაგრებდნენ უცხო 
ქვეყნები. რთული იყო უშიშროების ძალების წარმომადგენლებს გამოეხატათ ამ 
ოფიციალური შეხედულებისგან განსხვავებული მოსაზრება . 

იმავდროულად, ტიხანოვსკაია, რომელმაც არჩევნებამდე შვილები წინდახედულად   
საზღვარგარეთ გაგზავნა, იძულებული გახდა ლიეტუვოში გაქცეულიყო, სიცოცხლის 
ხელყოფის შიშით. მან გარდამავალი საკოორდინაციო საბჭოს ფორმირება გამოაცხადა 
ხელისუფლების გადაცემის მიზნით. სექტემბერში,  ეს ორგანო ევროპარლამენტმა ცნო 
ბელორუსი ხალხის დროებით წარმომადგენლად და ლიეტუვაში მიღებულმა კანონმა იგი 
არჩეულ ლიდერად აღიარა. თუმცა ბევრმა სხვა ქვეყანამ თავი შეიკავა და სანაცვლოდ 
მოუწოდა ხელახალ არჩევნებზე, რომელიც მეტად სამართლიან პირობებში ჩატარდება. 
ევროკავშირმა მთელი რიგი სანქციები დაუწესა ლუკაშენკოსა და მასთან ასოცირებულ 
ოფიციალურ პირებს და აიღო ვალდებულება, რომ 53 მილიონი ევროს (დაახლოებით 64,4 
მილიონი აშშ დოლარი) ოდენობის მხარდაჭერის პაკეტი ბელორუსის მთავრობიდან 
სამოქალაქო საზოგადოებაზე გადავა.  

მიუხედავად საერთაშორისო ზეწოლისა, ლუკაშენკო შესაძლებელია გრძნობს, რომ მან 
საპროტესტო პიკი გადალახა. ცხადია, გარკვეული დროით ბელორუსზე მიპყრობილი 
მსოფლიო ყურადღება ახლა სხვა მოვლენებზე გადაერთო. თუმცა ბელარუსში ისევ 
ფიქრობენ, რომ უკან დაბრუნება შეუძლებელია. რაღაც შეირყა და დემოკრატიის 
წყურვილი შენარჩუნდება.  

ამჟამინდელი ხელისუფლების ერთ-ერთი პრობლემა ისაა, რომ მომენტი, როცა 
შეიძლებოდა ყველაფრის უკან დაბრუნება და ჩვეულ რეჟიმში ჩასმა- უკვე გადალახულია. 
ხელისუფლების ამჟამინდელი ქცევა როგორც საერთაშორისო საზოგადოების, ასევე 
საკუთარი მოქალაქეების მიმართ ვეღარ უზრუნველყოფს ავტორიტარული რეჟიმის 
კიდევ 10 წლის განმავლობაში შენარჩუნებას. მთავრობას მოუწევს გადაწყვეტილების 
მიღება და დიქტატორის საბოლოოდ მოშორება, შემდეგ კი ვისაუბრებთ მომავალზე, 
სამოქალაქო საზოგადოებაზე და ბელარუსის დემოკრატიაზე. 

რუსეთი: ხმების მანიპულირებით პუტინის ძალაუფლების დამოწმება  

ბელარუსში და ყირგიზეთში მიმდინარე მოვლენებს დიდი ინტერესით დააკვირდებოდა 
რუსეთის პრეზიდენტი ვლადიმერ პუტინი. იმის გამო, რომ უშიშროების ძალები 
ბელარუსის მთავრობის ერთგულები იყვნენ, პუტინს არ დასჭირვებია რთული 
გადაწყვეტილების მიღება ჩარეულიყო თუ არა დემოკრატიისთვის მოძრაობის ჩახშობაში, 
რუსეთის დასავლეთ საზღვრის გასწვრივ. შინ კი, პრეზიდენტ პუტინს დიდი ხანია არ 
ჰქონია ისეთი არჩევნები, რომელიც საფრთხეს შეუქმნიდა მის ძალაუფლებას და ივნისში 
ჩატარებული არჩევნების შემდეგ, მას შეუძლია ხელისუფლებაში დარჩეს 2036 წლამდე, 
თუ ასე მოისურვებს.  

ხმის მიცემას, სადაც უმრავლესობამ მხარი დაუჭირა კონსტიტუციის შეცვლის 
წინადადებას და შედეგად გააბათილა უკვე ნამსახურები საპრეზიდენტო ვადები, 
ოფიციალურად რეფერენდუმს უწოდებენ. მიუხედავად ამისა, როგორც ლეონიდ 
დრაბკინი, რუსული უფლებადამცველი ორგანიზაცია OVD-Info-დან ამბობს, ხმის მიცემა იმ 
ფორმალურ კრიტერიუმებსაც კი არ შეესაბამებოდა , რაც მთავრობას ამის თქმის 
უფლებას მისცემდა:  

“რეფერენდუმი ნამდვილად არ არის სწორი სიტყვა ამისთვის. ხელისუფლებას 
არასოდეს უთქვამს, რომ რეფერენდუმს ატარებდა. მათ ხმის მიცემას "ეროვნული 
გამოკითხვა" უწოდეს. თუმცა, კონსტიტუციის შესაცვლელად რეფერენდუმის 
გამართვაც კი არაა საჭირო - სულ ახლახან, როცა რუსეთმა ყირიმის 
ნახევარკუნძული დაიპყრო, კონსტიტუცია უნდა შეცვლილიყო რუსეთის 
დამატებითი რეგიონის შესატანად, მაგრამ რეფერენდუმი არ ჩატარებულა; სხვა 
მექანიზმები გამოიყენეს . 

მათ ამჯერადაც შეეძლოთ კანონმდებლობა გამოეყენებინათ, მაგრამ სურდათ, რომ 
ცვლილებები მოსახლეობის დიდი უმრავლესობის მიერ ყოფილიყო 
ლეგიტიმირებული. მიუხედავად ამისა, მათ ვერ ჩაატარეს რეფერენდუმი, რადგან 
ამისთვის აუცილებელი იყო რამდენიმე თვით ადრე გაფრთხილება და ამასთან, 
წესების მიხედვით, სახლიდან ხმის მიცემა შესაძლებელი იყო მხოლოდ 
ჯანმრთელობის პრობლემების შემთხვევაში. შესაბამისად, ხმის მიცემას 
„ეროვნული გამოკითხვა“ დაერქვა, რაც არ რეგულირდება კანონით, განსხვავებით 
რეფერენდუმისა, რომელიც  კონკრეტული გაიდლაინების მიხედვით უნდა 
ჩატარდეს. ამგვარად, მთავრობას მიეცა მოქნილობის საშუალება გამოკითხვის 
თარიღისა და წესების თვალსაზრისით.  

რამდენიმე რეგიონში ხალხს ელექტრონული საშუალებებით ხმის მიცემის უფლება 
მიეცა, რაც თავისთავად ცუდი არაა, თუმცა დარღვევების დამატებით 
შესაძლებლობები გააჩინა. ფაქტობრივი კენჭისყრის დღემდე მთელი ერთი კვირა 
შესაძლებელი იყო ხმის მიცემა, რაც  ჯანდაცვის თვალსაზრისით კარგი 
გადაწყვეტილება იყო, თუმცა ასევე დამატებითი შესაძლებლობები გააჩინა 
გაყალბებისთვის. ამასთან, არ განხორციელებულია დამოუკიდებელი 
მონიტორინგი და, შესაბამისად შედეგების (78 პროცენტი) სანდოობა დაბალია“. 

ოპოზიციონერმა აქტივისტებმა პუტინის მხარდამჭერი ხმების რაოდენობას 
გაყალბებული უწოდეს, რადგან კენჭის ყრამდე ჩატარებულმა საზოგადოებრივი აზრის 
გამოკითხვამ ასეთი მარალი შედეგები არ აჩვენა.  ხმის მიცემის გახანგრძლივებული 
ვადის პარალელურად, მმართველ ინტერესებთან მჭიდროდ დაკავშირებულმა მსხვილმა 
დამსაქმებლებმა თავიანთ თანამშრომლებს მოუწოდეს მიეცათ ხმა და ამისთვის მათ 
პრიზებს გადასცემდნენ.  სოციალური მედიის ინფლუენსერებმა განაცხადეს, რომ მიიღეს 
ქრთამის შეთავაზება, რათა „ფოლოვერებისთვის“ (მიმდევრებისთვის) ხმის მიცემა 
მოეწოდებინათ. ხმის მიცემისას, რომლის აშკარა მიზანი იყო პრეზიდენტ პუტინის 
მუდმივი ძალაუფლების ლეგიტიმურობის ელფერის შეძენა, ორგანიზატორებს, როგორც 
ჩანს, ყველაზე მეტად არა წაგების, არამედ დაბალი აქტივობის ეშინოდათ. ნებისმიერ 
კენჭისყრაში, რომელიც მიზნად ისახავს არა რეალური გადაწყვეტილების მიღებას, 

არამედ არსებული ძალაუფლების ლეგიტიმაციას, მაღალი აქტივობა ყოველთვის 
შფოთვის საგანია. 

საპრეზიდენტო ვადების ცვლილებები შეიფუთა მთელი რიგი ერთმანეთთან 
დაუკავშირებელი ზომებით, პენსიისა და მინიმალური ხელფასის გაზრდის ჩათვლით. 
ასევე ისეთი ნაბიჯებით, რაც მიზანმიმართულად მოახდენდა კონსერვატიული 
მხარდაჭერის მობილიზებას, ნაციონალისტურ განწყობებსა და ჰომოფობიაზე 
აპელირებით. ხმის მიცემის წინა პერიოდში საჯარო ინფორმაცია მეტად ხაზს უსვამდა სხვა 
ზომებს, ვიდრე ვადების ცვლილებას.  

"საკმაოდ გაბრაზებული ვიყავი კონსტიტუციაში ვადებთან დაკავშირებული 
შესაძლო ცვლილებების გამო, რაც მოიცავდა ახალ დებულებებს ვადებთან 
დაკავშირებით, არ ითვალისწინებდა უკვე თანამდებობაზე მყოფთა წინა ვადებს, და 
რაც პრეზიდენტ პუტინს საშუალებას მისცემდა კიდევ ორი ექვსწლიანი 
საპრეზიდენტო ვადით ეყარა კენჭი. იგივე ეხება „ტრადიციულ ოჯახებზე“ ხაზის 
გასმას, სკოლებში პატრიოტული განათლების დანერგვას, ღმერთისადმი რწმენის 
პირდაპირ ხსენებას და ასევე განცხადებას, რომ კონსტიტუცია საერთაშორისო 
კანონმდებლობაზე მაღლა დგას." 

მას შემდეგ, რაც პანდემიის პირველადმა ჩაკეტვამ, გარკვეულწილად, შეანელეს ვირუსის 
გავრცელება, და სანამ მეორე ტალღა ახალ შეზღუდვებს მოიტანდა და ამასთან ერთად 
ეკონომიკურ ვარდნას - დანიშნული ხმის მიცემის თარიღი ასევე ოპორტუნისტული ჩანდა, 
რადგან პრეზიდენტი პუტინი ეცადა მიეღო მხარდაჭერა, ვიდრე ქვეყანა მეტად მძიმე 
გამოწვევების წინაშე დადგებოდა.   

მიუხედავად იმისა, რომ ივლისში გამოცხადებული შედეგები მოსკოვში ასობით 
ადამიანმა გააპროტესტა, პანდემიის შეზღუდვებმა გაართულა ოპოზიციის მობილიზება 
კენჭისყრამდე. ბოლო წლებში ხელისუფლების ძალისხმევით, თანდათანობით 
რთულდება ხალხის შეკრება უკმაყოფილების გამოსახატავად.  

„პროტესტამდე ადგილობრივ ხელისუფლებას უნდა შეატყობინოთ, რომ გსურთ 
შეკრების გამართვა და გჭირდებათ მათი თანხმობა. ხშირ შემთხვევაში, თანხმობის 
მოთხოვნის პროცესი წარუმატებლად სრულდება. თავად ფაქტი, რომ ეს 
პროცედურა არსებობს-  საფრთხის შემცველია. საერთაშორისო სტანდარტების 
მიხედვით, ეს ასე არ ხდება. 

ავტორიზაციისთვის წინასწარ უნდა მიმართოთ. თუ რამდენი ხნით ადრე უნდა 
მიმართოთ ეს  დამოკიდებულია რეგიონზე, მაგრამ დავუშვათ, თქვენ უნდა 
მიმართოთ შვიდი დღით ადრე, შემდეგ დაელოდოთ ნებართვის გაცემას და 
მხოლოდ ამის შემდეგ, თუ ეს მოხდება, შეგიძლიათ აქციის გამართვა. ეს ნიშნავს, 
რომ თქვენ მოკლებული ხართ სწრაფი რეაგირების საშუალებას, როდესაც რაიმე 
სერიოზული ხდება, იქნება ეს ვინმეს მკვლელობა თუ არჩევნების შედეგებში ეჭვის 
შეტანა. თქვენ სწრაფად ვერ რეაგირებთ მოვლენაზე, ხოლო დროის გასვლასთან 
ერთად, მოვლენით გამოწვეული ემოციები და ენერგია მცირდება და დიდია 
ალბათობა, რომ ერთ-ორ კვირაში სულ განელდება. ეს სწორედ ისაა, რასაც 
ცდილობს არსებული კანონმდებლობა.  

თუ თქვენი აქცია დაადასტურეს, დიდი ალბათობით არ დაგაკავებენ. თუმცა სადავო 
საკითხებზე მიტინგების ნებართვა  ხშირად არ გაიცემა. ამასთან, თუკი შეკრება 
ავტორიზაციის გარეშე გაიმართება- სავარაუდოთ დაგაკავებენ, პოლიციაში და 
შემდეგ კი სასამართლოში გაგამწესებენ. დემონსტრაციის დაშლისას, 
შესაძლებელია პოლიციელებმა გცემონ. ხშირად არა, მაგრამ ხდება, რომ 
პოლიციელები ხელკეტებით ურტყამენ მომიტინგეებს. ამ ხელკეტებს ჩვენ 
„დემოკრატიზატორებს“ ვუწოდებთ.  

თუ გაგასამართლეს და ეს თქვენი პირველი დარღვევაა შეკრების წესების , 
მხოლოდ დაჯარიმდებით, მაგრამ თუ განმეორებით დაარღვიეთ, შეიძლება 10-დან 

15 დღემდე პატიმრობა შეგიფარდონ. თუ აქტივისტი ხართ, მხოლოდ დროის 
საკითხია მეორე-მესამეჯერ დაჭერა. სისტემა აბსურდულია, რადგან ის 
გულისხმობს, რომ დანაშაულის ბუნება იცვლება, როდესაც ის მეორდება: როდესაც 
პირველად არღვევთ შეკრების წესებს, ეს ითვლება გადაცდომად და განიხილება 
ადმინისტრაციული სასამართლოს მიერ, მაგრამ როდესაც მესამედ არღვევთ, ეს 
განიხილება სისხლის სამართლის დანაშაულად, ისეთ  მძიმე დანაშაულებთან 
ერთად, როგორიცაა მკვლელობა და გატაცება“.  

10 მარტს, იმ დღეს, როდესაც დუმაში, რუსეთის პარლამენტში პირველად გაიჟღერა 
წინადადებამ ვადების შეზღუდვის გაუქმებასთან დაკავშირებით, პანდემიის მიზეზით 
მოსკოვში აიკრძალა მასობრივი ღონისძიებების ჩატარება 5000-ზე მეტი ადამიანის 
მონაწილეობით. შესაბამისად, საპროტესტო აქციის გამართვის შესახებ განცხადება, 
სადაც 50,000-მდე ადამიანს უნდა მიეღო მონაწილეობდა არ დაკმაყოფილდა. პროტესტი 
კიდევ უფრო გართულდა დეკემბერში, როდესაც სამოქალაქო საზოგადოების 
დაფინანსებაზე შეზღუდვები გავრცელდა ასევე შეკრებებზე, რის შედეგადაც აიკრძალა  
ანონიმურად ან საზღვარგარეთიდან დაფინანსებული  საპროტესტო აქციები. 
საპროტესტო შეზღუდვებზე საპასუხოდ, სწრაფად განვითარდა პროტესტის 
ალტერნატიული- ერთჯერადი პიკეტური პროტესტის ფორმა.   შეკრებებზე შეზღუდვების 
მიუხედავად და იმ ფონზე, როცა რუსეთში COVID-19-ით ინფიცირებულთა რიცხვმა 600 000-
ს  გადააჭარბა,  მთავრობამ ივნისში, ხმის მიცემის წინა დღეს, გამარჯვების დღისადმი 
მიძღვნილი სამხედრო აღლუმი ჩაატარა, სადაც ათასობით ადამიანი შეკრიბა სამხედრო 
ძალების პატრიოტულ ჩვენებაზე.  

„რუსეთის მთავრობამ პანდემია გამოიყენა ადამიანის უფლებების დარღვევის 
საბაბად. COVID-19-ით დაინფიცირების და სიკვდილიანობის თვალსაზრისით, 
რუსეთი ყველაზე მეტად დაზარალებულ ქვეყნებს შორისაა. თუმცა იგი ასევე ერთ-
ერთია იმ მხოლოდ რამდენიმე ევროპული ქვეყნიდან, რომელიც ხალხს უშვებს 
ფეხბურთის სტადიონებზე, კინოთეატრებსა და თეატრებში, მეტროშიც კი, 
რომელიც მუდამ გადატვირთულია, თუმცა პანდემიის მიზეზით აკრძალა 
საპროტესტო შეკრებები და აქციები“. 

„სამოქალაქო საზოგადოებას მთავრობაზე უკეთ ესმის COVID-19-ის უარყოფითი 
ზეგავლენა და არ აპირებს დიდი აქციების ჩატარების მოწოდებას. ერთადერთი 
რაც გვინდა არის, რომ ხალხს შეეძლოს მცირე დემონსტრაციების გამართვა, 
თუნდაც ერთკაციანი საპროტესტო აქციების ან ერთჯერადი პიკეტების, რაც 
პრაქტიკულად  დემონსტრაციის ერთადერთი სახეა, რომლის ჩატარებას 
ხელისუფლებისგან თანხმობა არ ესაჭიროება. ამის გამოა, რომ ბოლო წლებში 
გაიზარდა ერთჯერადი პიკეტების რიცხვი. თუმცა, ასევე გაიზარდა საწინააღმდეგო 
რეპრესიები  და პანდემიის დროს მათზე ასევე გავრცელდა შეზღუდვები, მაშინაც 
კი, როდესაც ისინი საერთოდ არ უქმნიდნენ საფრთხეს საზოგადოებრივ 
ჯანმრთელობას. 2020 წლის პირველ ნახევარში, 200-მდე სოლო მომიტინგე 
დააკავეს - მეტი, ვიდრე ნებისმიერ წინა წელს. მე ასევე ვიყავი დაკავებულთა 
შორის, თუმცა არა ჩემი საქმიანობისთვის OVD-Info-ში2 , არამედ როგორც 
ინდივიდუალური სამოქალაქო აქტივისტი, რომელმაც სოლო პიკეტი ჩავატარე.  
ამჟამად ჩემს საქმეს ვაგზავნი ადამიანის უფლებების ევროპულ სასამართლოში“.  

„ვღიზიანდებოდი იმის გამო, რომ ჩემს ირგვლივ არავინ იყო საკმარისად 
გაბრაზებული. მსხვილმა ოპოზიციურმა პარტიებმა და პოლიტიკოსებმა ხალხს არ 
მოუწოდეს ხმა მიეცათ ამ რეფორმის წინააღმდეგ, მათ უბრალოდ ხმა არ ამოიღეს. 
პანდემიის პირობებში ხმის მიცემაც კი არ გააპროტესტეს. ჩემთვის ეს იყო 
დანაშაულებრივი გადაწყვეტილება, რომელიც ზედმეტ საფრთხეს უქმნიდა 
ათობით მილიონ ადამიანს შუა პანდემიისას. მე საარჩევნო კომისიის წევრი ვარ. 
ყველა არჩევნების დროს მივდივარ საარჩევნო უბანში, ვზივარ იქ მთელი დღე და 

                                                      
2 OVD_Info, რუსულად ОВД-Инфо, დამოუკიდებელი რუსული მედია პროექტი, რაც მიზნად ისახავს პოლიტიკურ ნიშნით 

დევნასთან ბრძოლას, https://ovdinfo.org/ 

ხალხის სახელებს ვეძებ  სიებში, ვაძლევ ბიულეტენებს და ხელს ვაწერ მათი 
სახელების გვერდით. მაგრამ ამჯერად მე არ წავედი, რადგან ვღელავდი საკუთარ 
ჯანმრთელობაზე. არ მინდოდა შუა პანდემიაში ამდენ ხალხთან ერთად ერთ 
სივრცეში ყოფნა“.  

„არც სამოქალაქო საზოგადოება იყო ძალიან აქტიური. ერთ-ერთმა ყველაზე 
ცნობილმა რუსულმა სამოქალაქო ორგანიზაციამ, Golos-მა, რომელიც, 
ჩვეულებრივ, ხმის მიცემის მონიტორინგს აწარმოებს განაცხადა, რომ ხმის მიცემა 
და შედეგები გაყალბდა. თუმცა მთლიანობაში,  სამოქალაქო საზოგადოება არ 
აღუდგა წინ პრობლემას. ვფიქრობ, ამის მიზეზი პანდემია უნდა იყოს. ჩვეულებრივ 
პირობებში, სექტორი საპროტესტო აქციებს მოაწყობდა, რასაც პანდემია 
უკიდურესად ართულებს“.  

ცხადია, ყველა არ დუმდა. ალექსეი ნავალნი, რომელიც უკვე დიდი ხნის განმავლობაში 
პრეზიდენტ პუტინს პრობლემებს უქმნიდა, ალბათ ყველაზე ცნობილი ოპოზიციური 
ფიგურა გახლდა, რომელმაც კენჭისყრა დაგმო. ანტიკორუფციული აქტივისტი, რომელსაც 
არაერთხელ წაუყენეს სისხლის სამართლის პასუხისმგებლობა და არჩევნებში 
მონაწილეობის უფლება დაუბლოკეს- აგვისტოში მოწამლეს. გერმანიაში ევაკუირებული, 
ნავალნი საბოლოოდ გადარჩა, თუმცა  ანალიზებმა აჩვენა, რომ იგი მოწამლულ იქნა ე.წ. 
„ნოვიჩოკით“- მომაკვდინებელი ნერვული აგენტით. ნივთიერება საბჭოთა რუსეთში 
შეიქმნა და გამოიყენებოდა მხოლოდ რუსეთის მმართველების ოპონენტების 
წინააღმდეგ.  

2021 წლის იანვარში რუსეთში დაბრუნებისთანავე, ნავალნი დააკავეს და მომდევნო თვეში 
ორი წლით და რვა თვით პატიმრობა მიუსაჯეს. ფართომასშტაბიანი პროტესტები 
გაიმართა, როცა ნავალნი დააკავეს და როცა სასჯელი შეუფარდეს. საპროტესტო აქციები 
გაიმართა ასევე მას შემდეგ რაც ნავალნიმ გაავრცელა ვიდეო, სადაც ნაჩვენებია შავი 
ზღვის სანაპიროზე მდებარე მდიდრული სასახლე, რომელიც ითქვა, რომ სახელმწიფო 
სახსრებით პუტინისთვის აშენდა. 2021 წლის 23 იანვარს, ნავალნის სოლიდარობის 
მასობრივ საპროტესტო აქციებზე, რომელიც 110 ქალაქს მოიცავდა, დააკავეს 5000-მდე 
ადამიანი.  იგივე რაოდენობა დააკავეს  2021 წლის 31 იანვარს გამართულ აქციებზე. როცა 
ნავალნის განაჩენს მორიგი პროტესტი მოჰყვა - პოლიციამ ძალა გამოიყენა, მათ შორის 
ელექტროშოკი და ცემა. კიდევ 1000-ზე მეტი ადამიანი დააკავეს და ბევრ დაკავებულს 
უარი უთხრეს ელემენტარულ დახმარებაზე, მათ შორის წყალზე, საკვებზე, 
მედიკამენტებზე, სატელეფონო ზარზე და ადვოკატებთან წვდომაზე. ზოგიერთმა 
დაკავებულმა განაცხადა, რომ აწამეს ან სხვაგვარად არასათანადოდ მოექცნენ 
დაკავებისას. ასევე დააკავეს რამდენიმე ჟურნალისტი, რომელიც საპროტესტო აქციებს 
აშუქებდა. 2021 წლის მარტისთვის, 125 ქალაქში დაკავებულთა რიცხვმა სულ მცირე 11000 
ადამიანი, მათ შორის მინიმუმ 150 ჟურნალისტი შეადგინა. პროტესტის მონაწილეებს 
შორის იყვნენ ისეთებიც, რომლებიც არ წარმოადგენდნენ ნავალნის მხარდამჭერებს, 
თუმცა მის მიმართ აშკარა უსამართლობას ხედავდნენ და ამას აღიქვამდნენ მოძალადე 
სახელმწიფოსა და დიქტატორი ლიდერის საქციელად. ადამიანები აპროტესტებდნენ იმ 
შემთხვევაშიც, თუკი ფიქრობდნენ, რომ პრობლემების მოსაგვარებლად რუსეთს არ 
ესაჭიროება მორიგი ქარიზმატული ნაციონალისტი ლიდერი. 

ნავალნის მკვლელობის მცდელობამ გამოაშკარავა საფრთხეები, რაც შეიძლება შეექმნას 
მათ, ვინც ეწინააღმდეგება პრეზიდენტ პუტინის რეჟიმს.  საკმაო გამბედაობაა საჭირო, 
რათა წინ აღუდგე პუტინის ავტორიტარულ ძალაუფლებას. თუმცა მაინც არსებობენ 
მამაცი ადამიანები, რომლებიც გააგრძელებენ უკმაყოფილების გამოხატვის ახალი და 
კრეატიული გზების მოძიებას და თუკი არსებობს იმედი რუსეთში სამომავლო 
დემოკრატიისა- იგი ამ პასუხებშია.  

“უფლებადამცველები წვიმის შემდეგ სოკოებს ვგავართ: ვმრავლდებით ადამიანის 
უფლებების დარღვევის საპასუხოდ. ყოველი ახალი რეპრესიის ტალღის შემდეგ 
მატულობს აქტივიზმი და ჩნდებიან ახალი სამოქალაქო საზოგადოების 
ორგანიზაციები. OVD-Info შეიქმნა საპარლამენტო არჩევნების შემდეგ გამართული 

დიდი საპროტესტო აქციების რეპრესიების საპასუხოდ და ცხრა წლის შემდეგ, 
კვლავ ვიზრდებით. 2019 წელი იყო მასობრივი დევნის წელი და პასუხად შემუშავდა 
მრავალი პერსპექტიული პროექტი. მაგალითად, ჩვენ ახლა გვაქვს ფართო 
Telegram-ჩატი, „ამანათი პოლიციის განყოფილებაში“, რომელიც აქტიურდება, 
როდესაც ვინმეს აკავებენ და სჭირდება წყალი, საკვები, ტელეფონის დამტენი ან 
სხვა აუცილებელი ნივთი. ვუწევთ კოორდინირებას და ვინმე მიდის პოლიციაში და 
დაკავებულს გადასცემს საჭირო ნივთებს. ამ გზით ნებისმიერ ადამიანს შეუძლია 
სოლიდარობის გამოხატვა. ამგვარ საქმიანობაში მონაწილეობით,  მათ, ვისაც 
ეშინიათ აქციაზე მოსვა, რისკის გარეშე შეუძლიათ სასარგებლო საქმის გაკეთება. 
ჩვენ გვაქვს კიდევ ერთი ინიციატივა, „ტაქსი პატიმრებისთვის“, რომლის 
საშუალებით ადამიანები უსასყიდლოდ გაგიმგზავრებენ ან ტაქსს გამოგიძახებენ,  
თუ დაპატიმრებული ხართ და პოლიციის განყოფილებიდან შუაღამისას 
გამოგიშვეს, როცა საზოგადოებრივი ტრანსპორტი აღარ მოძრაობს“.  

„როდესაც 2020 წელს დამაკავეს და დამაჯარიმეს, ვისარგებლე ინიციატივით 
„პიკეტი კაცი“, რომელიც გულისხმობს „ქრაუდფანდინგის“ გზით ფინანსების 
შეგროვებას,  ჯარიმის გადასახდელად. უფლებების ნებისმიერი დარღვევის 
საპასუხოს ყოველთვის არსებობს ახალი ინიციატივა. შესაბამისად, ახალი 
შეზღუდვების დაწესებასთან ერთად მოსალოდნელია უფლებადამცველი 
აქტივიზმის გაზრდა.”  

პოლონეთი: ორი საპირისპირო ხედვის მძიმე ბრძოლა 

პოლონეთში აშკარაა საზოგადოების პოლარიზება. მოქმედმა პრეზიდენტმა გაიმარჯვა 
საპრეზიდენტო არჩევნებში, თუმცა მცირედი განსხვავებით, რადგან საზოგადოებაში ორი 
სრულიად განსხვავებული ხედვა არსებობს ქვეყნის მომავალთან დაკავშირებით. 
როგორც ჩანს, არსებობს ორი პოლონეთი: რეაქციული პოლიტიკის პოლონეთი და მათი 
მოწინააღმდეგეები; ვიწრო განმარტების ტრადიციების, ნაციონალიზმისა და რელიგიური 
ფასეულობების პოლონეთი და პოლონეთი, სადაც ხალხი ითხოვს უფლებების დაცვას და 
ცდილობენ შექმნან ქვეყანა, სადაც ადამიანს აქვს თავისუფალი არჩევანი იყოს ის ვინც 
უნდა რომ იყოს, სადაც განსხვავებულობას პატივს სცემენ და განსხვავებული აზრი 
მისაღებია. საზოგადოების ეს განხეთქილება აშკარად გამოჩნდა 2020 წელს, როცა 
ულტრა-კონსერვატიულმა ძალებმა დააპირეს მეტად შეეზღუდათ ისედაც მკაცრად 
შეზღუდული აბორტის უფლება, რასაც პასუხად მოჰყვა ქალთა მძვინვარე პროტესტი და 
მობილიზება. ასე თვალნათელი იყო საზოგადოების დაპირისპირება ივნისსა და ივლისში 
გამართულ საპრეზიდენტო არჩევნებისას. არჩევნებში  ნაციონალისტურმა, ულტრა-
კონსერვატიულმა და ფანატიკოსებმა ძალებმა გაიმარჯვეს, თუმცა მცირედი 
განსხვავებით და ბევრ ადამიანს კვლავ სჯერა, რომ სხვა პოლონეთიცაა შესაძლებელი.  

არჩევნებზე, მოქმედ პრეზიდენტ ანჯეი დუდას, რომელიც დამოუკიდებლად 
მონაწილეობდა, თუმცა მას მხარს უჭერდა მმართველი „კანონი და სამართლიანობის 
პარტია“ (PiS) - ოპონირებას უწევდა რაფალ ტრზასკოვსკი, ვარშავის დედაქალაქის 
პოლიტიკურად ლიბერალური მერი და პარტია „სამოქალაქო პლატფორმის“ კანდიდატი. 
მიუხედავად იმისა, რომ პოლონეთში პრემიერ-მინისტრს  პრეზიდენტზე ბევრად მეტი 
ძალაუფლება აქვს - პრეზიდენტობა არ არის არც რიტუალური და არც პოლიტიკურად 
ნეიტრალური ხასიათის თანამდებობა. ამ უკანასკნელს რამდენიმე საკვანძო 
უფლებამოსილება ეკისრება და მათ შორისაა საკანონმდებლო ვეტო და 
მოსამართლეების დანიშვნა. მეტად ლიბერალურ პრეზიდენტს შეეძლო მნიშვნელოვანი 
როლი შეესრულებინა მმართველი პარტიის გადაჭარბებული უფლებების შეჩერებაში, 
რადგან პარტიამ PiS 2019 წლის საპარლამენტო არჩევნებში პოლონეთის ძირითად 
პალატაზე - სეიმზე კონტროლი შეინარჩუნა. 

არჩევნების ჩატარების დრო საკამათო იყო. ბევრი სხვა ევროპული სახელმწიფოსგან 
განსხვავებით, პოლონეთს არ გამოუცხადებია საგანგებო მდგომარეობა პანდემიასთან 
დაკავშირებით, რაც ავტომატურად, მაისში  დაგეგმილი  არჩევნების გადადებას 
გამოიწვევდა. გამომდინარე იქიდან, რომ 2019 წლის არჩევნებში მმართველმა 
პოლიტიკურმა ძალამ ხმების გაზრდილი რაოდენობა მიიღო და პანდემიის დაწყებისას 
დამაჯერებლად ლიდერობდა გამოკითხვებში და დომინირებდა მედიაში - მათ სურდათ 
მომენტის გამოყენება და არჩევნების- გეგმის შესაბამისად- მაისში ჩატარება. 
სავარაუდოთ, PiS ასევე იმედოვნებდა, რომ განვითარებულ  კრიზისზე რეაქცია 
პატრიოტიზმს გააღვივებდა მოქმედი პრეზიდენტის ირგვლივ და მისცემდა მას 
საშუალებას, როგორც სახელმწიფო მეთაურს, დასწრებოდა ღონისძიებებს და მოეხდინა 
პოზიციონირება, იმ დროს როცა  ოპოზიციის კანდიდატებს მოგზაურობის შეზღუდვები 
ეხებოდათ. არჩევნების გადადებას საგანგებო მდგომარეობის გამოცხადებითა და 
შესაბამისი ეკონომიკური ვარდნით მოყვებოდა ადამიანების იმედგაცრუება, რაც 
დააკარგვინებდა მმართველი პოლიტიკურ გუნდს წამყვან პოზიციებს. თუმცა, ზოგიერთი 
პრო-სამთავრობო ძალების ალტერნატიული წინადადება, პრეზიდენტის ვადის ორი 
წლით გახანგრძლივებასთან დაკავშირებით ასევე ბევრისთვის მიუღებელი იყო.   

მიუხედავად პანდემიისა არჩევნების არ გადადებამ წინააღმდეგობა გამოიწვია.  მარტში, 
„სამოქალაქო პლატფორმის“ მაშინდელმა კანდიდატმა მალგოჟატა კიდავა-ბლონსკამ 
გამოაცხადა, რომ წყვეტდა კამპანიას და არჩევნების ბოიკოტისკენ მოუწოდა. 
საზოგადოებრივი აზრის გამოკითხვების მიხედვით, მაისში არჩევნების ჩატარებას დიდი 
რაოდენობით მოწინააღმდეგე ყავდა. არჩევნების გადადების შესახებ პეტიციისთვის 300 
000-ზე მეტი ხელმოწერა შეგროვდა. ასევე „გრასრუტ“ ჯგუფებმა ჩაატარეს კამპანია, სადაც 
ბილბორდების საშუალებით აკრიტიკებდნენ მმართველ პარტიას არჩევნების მაისში 

ჩატარების გამო.  აპრილშიც კი, როცა საგანმანათლებლო დაწესებულებები და პარკები 
დაიკეტა, საზღვრები დაიხურა და არა-აუცილებელი მოგზაურობა აიკრძალა, 
პარლამენტმა ხმა მისცა არჩევნების ჩატარებას, იმ პირობით, რომ ბიულეტენები ხალხს 
ფოსტით დაურიგდებოდათ. დაგეგმილ არჩევნებამდე რამდენიმე კვირით ადრე, ხმის 
მიცემის მეთოდების ამ უეცარმა ცვლილებამ, მღელვარება გამოიწვია პროცესის 
უსაფრთხოებასთან და საფოსტო სისტემის შესაძლებლობებთან დაკავშირებით. სიტუაცია 
გართულდა, როცა აღმოჩნდა, რომ საფოსტო დაწესებულებები ამომრჩეველთა 
მონაცემებს, როგორც ჩანს, არასათანადო საშუალებებით მოიპოვებდნენ. ხმის მიცემის 
მეთოდები, როგორიცაა ადრიანად ხმის მიცემა, ბიულეტენების გაგზავნა და საფოსტო 
კენჭისყრა არსებითად არ არის  დაუცველი. ამ მეთოდებს შეუძლიათ ხელი შეუწყონ 
მონაწილეობას, მაგრამ მათ ესაჭიროებათ მკაცრი და პოლიტიკურად ნეიტრალური 
გარანტიები და მაღალი საზოგადოებრივი ნდობა. ეს კი ნაკლებად სავარაუდოა 
პირობებში, როცა ახალი პრაქტიკა უმოკლეს ვადებში ინერგება და პროცესის 
წინაპირობა პოლიტიკური პოლარიზაციაა. 

მხოლოდ 6 მაისს, არჩევნებამდე ოთხი დღით ადრე, ხმის მიცემის პირველი ტური 
გადატანილ იქნა 28 ივნისისთვის. მალგოჟატა ჟულეკა, პოლონეთის ადამიანის 
უფლებათა ჰელსინკის ფონდიდან ( Helsinki Foundation for Human Rights Poland) აღწერს 
სამოქალაქო საზოგადოების შეშფოთებას არჩევნების თარიღთან და იმ გარემოსთან 
დაკავშირებით, რომელშიც პროცესები ვითარდებოდა: 

"თავდაპირველად, არჩევნები  მაისში იყო დაგეგმილი და მათი გადატანა 
სამართლებრივად შეუძლებელი იყო, მექანიზმის არ არსებობის გამო. 
გადაგეგმვის ერთადერთ გზას წარმოადგენდა კონსტიტუციით 
გათვალისწინებული საგანგებო მდგომარეობის გამოცხადება, რაც 
ხელისუფლებამ არ გააკეთა.  არჩევნები გადადეს და ორ წამყვან კანდიდატს 
შორის მეორე ტური ძალზე საეჭვო სამართლებრივ საფუძველზე - 12 ივლისს 
ჩატარდა. თუმცა, ეს არც უმრავლესობას და არც ოპოზიციას ეჭვქვეშ არ 
დაუყენებია. 

თავდაპირველად, სამოქალაქო ორგანიზაციები უბიძგებდნენ  ხელისუფლებას 
გამოეცხადებინათ საგანგებო მდგომარეობა და არჩევნები მართებულად 
ჩაეტარებინათ. როცა ეს არ მოხდა, ორგანიზაციებმა წამოწიეს საერთაშორისო 
მონიტორინგის საკითხი, ძირითადად არჩევნების სამართლიანობისა და 
დაფინანსების გამჭვირვალობის უზრუნველყოფის მიზნით.  პრობლემა ის იყო, რომ 
მოსალოდნელი იყო, რომ არჩევნები იქნებოდა თავისუფალი, მაგრამ არა 
სამართლიანი. საზოგადოებრივი მედია მიკერძოებულად აშუქებდა პრეზიდენტ 
დუდას, ხოლო არაპროფესიონალურად იქცეოდა და უკიდურესად აკრიტიკებდა 
ოპოზიციის ნებისმიერი კანდიდატს. მიუხედავად იმისა, რომ არ იყო 
გამოცხადებული საგანგებო მდგომარეობა, ბევრი ფუნდამენტური უფლება, 
როგორიცაა შეკრების თავისუფლება და ინფორმაციის ხელმისაწვდომობა, 
შეზღუდული იყო.  

კამპანიის ორგანიზება მოიცავდა სანიტარული ზომების უზრუნველყოფას 
სოციალურ დისტანციასთან და ნიღბის გამოყენებასთან დაკავშირებით. თუმცა ამ 
წესებს სრულად არცერთი მხარე იცავდა. კამპანიის მიზნებისთვის, მთავრობამ 
შეარბილა გარკვეული შეზღუდვები. მაგალითად, მიუხედავად იმისა, რომ ნიღბის 
გამოყენება სავალდებულო იყო, გამოქვეყნდა სურათები, სადაც პრემიერ 
მინისტრი შეხვედრაზე ნიღბის გარეშე იყო. ასევე შემაშფოთებელი იყო ის ფაქტი, 
რომ ბევრი საჯარო დაწესებულება პრეზიდენტ დუდასთან ერთად პოლიტიკურ 
კამპანიაში იყო ჩართული. საჯარო ინსტიტუტები გამოყენებულ იქნა მმართველი 
პოლიტიკოსების მიერ. სახელმწიფო უსაფრთხოების ცენტრმა, რომელიც 
პასუხისმგებელია სტიქიური უბედურების ან საფრთხის შემთხვევაში 
კოორდინაციასა და ინფორმაციაზე, არჩევნების დღეს მასობრივი ტექსტური 
შეტყობინება დააგზავნა. ყველა ამომრჩეველმა მიიღო შეტყობინება, სადაც 

ნათქვამი იყო, რომ 60 წელზე უფროსი ასაკის ადამიანებს, ორსულებს და 
შეზღუდული შესაძლებლობის მქონე პირებს  ხმის მიცემა შეეძლოთ რიგში დგომის 
გარეშე. ეს შესაძლოა გამოეყენებინათ მმართველი პარტიის ძირითადი 
ელექტორატის მობილიზებისთვის. ეს მხოლოდ ერთი მაგალითია, თუმცა 
მაჩვენებელია იმისა, თუ რა როლს ასრულებდნენ ოფიციალური ინსტიტუტები  PiS-
ის სასარგებლოდ”.  

სახელმწიფო მედიის მიკერძოებულობა  სერიოზულ პრობლემას წარმოადგენს 
კამპანიისას, როცა ადამიანების უმეტესობა სახლშია გამოკეტილი და დიდად არიან  
დამოკიდებულნი მედიაზე ინფორმაციის მისაღებად. საზოგადოებრივი ტელევიზია, 
Telewizja Polska (TVP), მუდმივად აქებდა პრეზიდენტ დუდას, ხოლო მის მოწინააღმდეგეს 
პოლონეთის მტრად წარმოაჩენდა. ერთმა კვლევამ აჩვენა, რომ 19 ივნისამდე, TVP-ის 
მთავარი საინფორმაციო გამოშვება დუდას გაშუქება 97% -ის შემთხვევაში დადებითი იყო; 
ტშასკოვსკი  გაცილებით ნაკლებად შუქდებოდა და ინფორმაციის 87 % უარყოფითი იყო. 
TVP-ის  საპრეზიდენტო დებატები მმართველი პარტიის დღის წესრიგის ირგვლივ იყო 
აწყობილი. კითხვები ფოკუსირებული იყო მმართველი გუნდის კამპანიის მთავარ 
საკითხებზე - ლგბტქი+ უფლებებისა და მიგრანტების  წინაღმდეგ და რელიგიური 
განათლების მხარდაჭერის საკითხებზე. ეუთო-მ, რომელიც  არჩევნებს აკვირდებოდა, 
განაცხადა, რომ TVP-მ „ვერ შეასრულა თავისი სამართლებრივი ვალდებულება 
მოვლენების დაბალანსებული და მიუკერძოებელი გაშუქებისა“ და „მუშაობდა როგორც 
მოქმედი პრეზიდენტის კამპანიის იარაღი“. 

როგორც კი გამოკითხვების მიხედვით მმართველო პოლიტიკური ძალის რეიტინგები 
შესუსტდა- გაძლიერდა  თავდასხმები დამოუკიდებელ და უცხოურ მედიაზე. მმართველი 
პარტიის პოლიტიკოსებმა და სახელმწიფო კომპანიებმა დამოუკიდებელ 
მედიასაშუალებას Gazeta Wyborcza-ს სარჩელი წაუყენეს გაშუქების გამო, რისიც ნათელი 
მიზანი გახლდათ მედია საშუალების ენერგიისა და რესურსების ამოწურვა გაუთავებელ 
სამართლებრივ დავაში. მაისში, პოპულარული სიმღერა, სადაც მმართველი პარტიის 
ხელმძღვანელს აკრიტიკებდნენ, ცენზურას დაექვემდებარა და ამოღებულ იქნა 
საზოგადოებრივი რადიოს ეთერიდან. 

 

„საზოგადოებრივი მედიის მიერ გაშუქება აბსოლუტურად უსამართლო იყო. სხვა 
წყაროები- ძირითადად კერძო მედია- შედარებით კარგი იყო; ნამდვილად არ იყო 
ისეთი ცუდი, როგორც საზოგადოებრივი მედია, რაც  გამოიყენებოდა 
პროპაგანდისთვის და აძლიერებდა პრეზიდენტ დუდას კამპანიას.  

როცა სასამართლოზე ვსაუბრობთ, შეგიძლიათ იჩივლოთ, რომ საზოგადოებრივი 
მედია გამოყენებულია მმართველი პარტიის სასარგებლოდ. თუმცა მთელი 
საარჩევნო სისტემის საჩივრების პრობლემა ისაა, რომ უნდა დაამტკიცოთ არა 
მხოლოდ ის, რომ სავარაუდო დარღვევა მოხდა, არამედ ისიც, რომ მან გავლენა 
მოახდინა არჩევნების შედეგებზე.  ასეთ საპრეზიდენტო არჩევნებში კი, ამის 
დამტკიცება ძალიან რთულია. გარდა ამისა, საარჩევნო კოდექსი არ არეგულირებს 
მედიის მუშაობას, ამიტომ ძნელია გამოთქვა სამართლებრივი პრეტენზია, რომ 
მედია სხვაგვარად უნდა მუშაობდეს“.  

როგორც სავარაუდო იყო, არჩევნების წინ მთავრობამ ასევე გააძლიერა თავდასხმა 
სამოქალაქო საზოგადოებაზე, უნგრეთისა და რუსეთის მსგავსად. მაისში გარემოს დაცვის 
მინისტრმა განაცხადა, რომ მთავრობა განიხილავს კანონს, რომელის მიხედვით 
სამოქალაქო ორგანიზაციები იძულებულნი იქნებიან განაცხადონ ნებისმიერი უცხოური 
წყაროდან დაფინანსების შესახებ, თუკი წლიური შემოსავალი აღემატება 35,000 ევროს და 
არ განცხადების შემთხვევაში ისჯება ჯარიმით ან გაუქმებით. შემოთავაზებული კანონი 
მსგავსია უნგრეთში მიღებული კანონისა, რომელიც 2020 წელს ევროპულმა 
სასამართლომ აღიარა, როგორც შეუსაბამო ევროკავშირის კანონმდებლობასთან. 

მიუხედავად მოქმედი პრეზიდენტის უპირატესობებისა, პირველმა ტურმა აჩვენა, რომ 
ოპონენტი გაცილებით ახლოს იყო, ვიდრე წინასწარი გამოკითხვები აჩვენებდა. შედეგები, 
სავარაუდოთ, ასახავდა ხალხის რეაქციას იმაზე თუ როგორ გაუმკლავდა ხელისუფლება 
პანდემიას. აქტივობა მნიშვნელოვნად მაღალი იყო, ვიდრე 2015 წელს.  პირველ ტურში 
აქტივობა 49%-დან 65% -მდე ავიდა და მეორე ტურში 55%-დან  დაახლოებით 68 %-მდე.  

არჩევნების მეორე ტურისთვის მზადებისას, შემცირებულ მხარდაჭერას პრეზიდენტ 
დუდამ უპასუხა კონსერვატიულ ამომრჩეველზე გათვლილი რიტორიკის გაძლიერებით. 
არჩევნებმა ხაზი გაუსვა ორი პოლონეთის შორის განსხვავებებს: აღმოსავლეთსა და 
დასავლეთს შორის, ქალაქებსა და სოფლებს შორის, ახალგაზრდებსა და ხანდაზმულებს 
შერის, მეტად და ნაკლებად  განათლებულებს შორის. მიუხედავად განზოგადებისა, ბოლო 
პერიოდში ჩატარებული სხვა ევროპული არჩევნების მსგავსად, განსხვავებები საკმაოდ 
კარგად ასახავენ ხალხის ხმის მიცემის პრეფერენციებს. ამ განსხვავებული მხარეების 
ერთერთის მხარდაჭერის მოსაპოვებლად, პრეზიდენტმა დუდამ გააძლიერა 
ჰომოფობიური მიმართვები და ჯორჯ სოროსის ლანძღვა,-  მიმართა ტაქტიკას, რაც 
დაკავშირებულია ანტისემიტიზმთან და რომელსაც, ჩვეულებრივ, ულტრა მემარჯვენე 
პოლიტიკოსები იყენებენ. მიტინგზე პრეზიდენტმა დუდამ ლგბტქ+ უფლებები აღწერა, 
როგორც კომუნიზმზე უარესი იდეოლოგია და ტშასკოვსკის შეუტია ლგბტქი+ უფლებების 
მხარდაჭერის გამო. შთაბეჭდილება იქმნებოდა, რომ პრეზიდენტი დუდა არჩევნებს 
ერთსქესიანთა ქორწინების თაობაზე რეფერენდუმად წარმოაჩენდა.   

„კამპანიის ყველა საკითხიდან, პრეზიდენტმა დუდამ ჰომოფობიის გაღვივება 
არჩია. კამპანია მიმდინარეობდა ვითარებაში, სადაც უკვე წლებია ქვეყანამ 
გადაუხვია სამართლის უზენაესობიდან, პოლონეთისა და ევროკავშირის 
ურთიერთობებში კრიზისის პიკია,  ჯანდაცვა მძიმე გამოწვევების წინაშე დგას და 
ეკონომიკური კრიზისის ზღვარზე, რაც პოლონეთის თითოეულ მოქალაქეს 
შეეხებოდა.  მიუხედავად ამისა, არცერთი ეს საკითხი არ მოხვდა პოლიტიკური 
კამპანიისა და საჯარო განხილვის ფოკუსში. პრეზიდენტი დუდა ძირითადად 
საუბრობდა ლგბტქი+ ადამიანებზე, რომლებიც საფრთხეს უქმნიან ჩვენს 
ქრისტიანულ ტრადიციებს და ჰომოსექსუალობას აიგივებდა პედოფილიასთან.  
პოლიტ-ტექნოლოგების ამ პრაგმატულმა ნაბიჯმა მოახდინა მათი ამომრჩევლის 
ძირითადი ბირთვის მობილიზება. უცებ ლგბტქი+ ჯგუფებსა და თემებს დაბრალდათ 
ყველაფერი ცუდი, რაც ხდება პოლონეთში.  აღმაშფოთებელი იყო რამდენად 
პოლიტიზებული იყო ეს საკითხი და როგორ გამოიყენეს უმცირესობის ჯგუფის დე 
ჰუმანიზაციისთვის. მტკივნეული და გულშემზარავი იყო ამის ყურება“.  

სამწუხაროდ, ამ ტაქტიკამ იმუშავა. ივლისში, მეორე ტურში, პრეზიდენტმა დუდამ 
გაიმარჯვა, თუმცა მცირედი სხვაობით - 51% 49% პროცენტის წინააღმდეგ. ამგვარმა 
შედეგმა ნათლად ასახა პოლონეთის პოლარიზება. მიუხედავად ამისა, მცირე 
განსხვავების გათვალისწინებით, ოპოზიციამ და სამოქალაქო საზოგადოების ჯგუფებმა 
წარადგინეს სარჩელები, მათ შორის მედიის როლზე, მმართველი პარტიის საარჩევნო 
კამპანიაში საჯარო მოხელეების როლზე, არჩევნების დაგეგმვაზე და ასევე უცხოეთში 
მცხოვრები პოლონეთის მოქალაქეების მიერ მიცემული ხმების აშკარა დაკარგვაზე.  
აგვისტოში პოლონეთის უზენაესმა სასამართლომ ძალაში დატოვა შედეგები, რაც  
გასაკვირი არ იყო, რადგან მმართველი პარტია მუდმივადაა ჩართული და 
მოსამართლების დანიშვნის პროცესი პოლიტიზირებულია.  

არჩევნების შემდეგ მმართველი პარტიის მხრიდან ოპონენტებთან ხიდების გადების 
მცდელობა არ ყოფილა. მიუხედავად იმისა, რომ პრეზიდენტი დუდას გამარჯვება თითქოს 
კიდევ ერთხელ ადასტურებდა PiS-ის ძალას, მისი უმრავლესობა სეიმში  სხვადასხვა 
კონსერვატიული პარტიების კოალიციას ეყრდნობა. იდენტობის პოლიტიკა გვთავაზობს 
კოალიციური უთანხმოების გადალახვის მხოლოდ ერთ საშუალებას, მათ შორის როცა ეს 
ეხება პანდემიის წინააღმდეგ ბრძოლის და ეკონომიკურ ვარდნას. საარჩევნო სარგებლის 
მისაღებად მკაფიო განცხადებების შემდეგ, მხარდამჭერი ამომრჩეველი ელოდება 
რეალურ შედეგებს. რადიკალური პოზიციიდან უკან დახევა ძნელი იქნება, 

განსაკუთრებით მაშინ, როდესაც სხვა კონსერვატიული ჯგუფები კიდევ მეტად მარჯვნივ 
იხრებიან და  ზეწოლას ახორციელებენ. შესაბამისად, მცირე სხვაობით საპრეზიდენტო 
გამარჯვების შემდეგ, PiS უმიზნებს აბორტის უფლებებს და საუბრობს ოჯახური 
ძალადობის შესახებ ევროპის საბჭოს სტამბოლის კონვენციიდან გასვლაზე. ასევე 
აგრძელებს თავდასხმას სამოქალაქო საზოგადოებაზე, როგორც მთავრობის 
კონტროლის, პლურალიზმისა და  უფლებების ადვოკატირების ძირითად წყაროზე.  

ზოგადი მდგომარეობის თვალსაზრისით, პოლონეთში ბევრი რამ შეიძლება 
დამოკიდებული იყოს იმაზე, თუ რამდენად მოახერხებენ არჩევნების დროს 
გაერთიანებული ოპოზიციური ძალები ერთობის შენარჩუნებას ან თუნდაც რამდენად 
მოახერხებენ ისინი, ვისაც სურთ ძალაუფლების შეკავება გრძელვადიანი ალიანსების 
შეკვრას, მთავრობის მაკონტროლებლად და უფლებების დასაცავად.  პოლონეთის 
სამოქალაქო საზოგადოება  ყველაფერს გააკეთებს რაც შეუძლია, თუმცა არჩევნების 
შემდეგ, რომელიც, თითქოს, რეგრესის ტალღის შემობრუნებას  პირდებოდა, სამოქალაქო 
საზოგადოების წევრები შეშფოთებულნი და შეშინებულნი არიან, გასაგები მიზეზების 
გამო.  

„ჩვენ ახლახან შევედით ფაზაში, სადაც არჩევნები მომდევნო სამი წლის 
განმავლობაში  აღარ ჩატარდება. შესაბამისად, ველოდებით ძალაუფლების 
უზარმაზარ კონსოლიდაციას და ხელისუფლებისგან საკუთარი ოცნებების 
ასრულებას: სამოქალაქო ორგანიზაციებზე  ზეწოლას,  მედიის მეტ პოლარიზებას, 
უმცირესობათა გარკვეულ ჯგუფებზე დარტყმას    და ევროკავშირთან კონფლიქტის 
ესკალაციას. ჩვენ ველოდებით, რომ ეს ყველაფერი  მომდევნო სამი წლის 
განმავლობაში მოხდება. ვფიქრობ, პოლონეთში დემოკრატიისა და ადამიანის 
უფლებების კრიზისი უფრო გაღრმავდება’.  

ახალი ზელანდია და სამხრეთ კორეა: პანდემიის ეფექტიანად მართვა 

დაჯილდოვდა  

ახალ ზელანდიასა და სამხრეთ კორეაში არჩევნებში გაიმარჯვეს მოქმედმა 
კანდიდატებმა. ამასთან, ეჭვს არ იწვევ, რომ მათი გამარჯვება მოხდა თავისუფალი და 
სამართლიანი არჩევნების შედეგად. ორივე შემთხვევაში, მთავრობების მიერ პანდემიის 
ეფექტურმა და კონსენსუსზე აგებულმა მართვამ, სავარაუდოთ განაპირობა ხალხის 
პოლიტიკური არჩევანის.  

სამხრეთ კორეა იყო პირველი ქვეყანა, სადაც საპარლამენტო არჩევნები გაიმართა 
პანდემიის დროს- აპრილში. სავარაუდო იყო არჩევნებში დაბალი მონაწილეობა, იმის 
გათვალისწინებით, რომ ხალხი ხმას პანდემიის საწყის ეტაპზე აძლევდა და ცოტა რამ იყო 
იცოდნენ COVID-19-ის შესახებ. თებერვალში, სამხრეთ კორეა უკვე ჩინეთს მოსდევდა 
COVID-19 შემთხვევების რაოდენობით. საპასუხოდ, მთავრობამ დანერგა ფორმატი, 
რომელიც მოიცავდა ტესტირებას, მოკვლევას და კარანტინს, რაც აღიარებულ იქნა 
საერთაშორისო სტანდარტად და საზოგადოების დიდი მხარდაჭერა მოიპოვა. შედეგად, 
COVID-19 შედეგად სიკვდილიანობა ერთ სულ მოსახლეზე ყველაზე დაბალი იყო 
მსოფლიოში  და თავიდან აიცილეს მძიმე, გრძელვადიანი ჩაკეტვის ზომები და შესაბამისი 
ეკონომიკური ვარდნა.  

შედეგად, პანდემიის პირველ დღეებში ჩატარდა იმ პერიოდისთვის იშვიათი არჩევნები- 
გეგმის მიხედვით, გადადების გარეშე და უსაფრთხოდ, მკაცრი ზომების, დისტანციური 
რიგის და ნიღბების ტარების დაცვით. საარჩევნო უბნებზე ადამიანებს გადაეცემოდათ 
ხელის სადეზინფექციო საშუალება, ერთჯერადი ხელთათმანები და უმოწმებდნენ სიცხეს. 
მაღალი სიცხის შემთხვევაში, ადამიანი ხმას აძლევდა სპეციალურ საკარანტინო ჯიხურში, 
რასაც ყოველი გამოყენების შემდგომ დეზინფექციას უტარებდნენ. ადამიანებს, 
რომლებსაც კარანტინის გამო პირადად არ შეეძლოთ ხმის მიცემა, შეეძლოთ არჩევანი 
წინასწარ- ფოსტით ან ადრიანი კენჭისყრისთვის მოწყობილ საკარანტინო სადგურებზე. 
ამ გზით, ხალხის დაახლოებით მეოთხედმა მისცა ხმა. მნიშვნელოვანია, რომ 
ხელისუფლებამ მკაფიო ინფორმაცია მიაწოდა ხმის მიცემის შესახებ, მათ შორის 
კარანტინში მყოფ ადამიანებს ტექსტური შეტყობინებებით. არჩევნების დისტანციური 
დაკვირვებისთვის, საარჩევნო უბნებიდან უზრუნველყოფილი იყო პირდაპირი 
ტრანსლაცია.  

ზემოხსენებული ზომების შედეგად, ინფექციის გავრცელებამ არ იმატა და არჩევნების 
შემდეგ შემთხვევების რაოდენობის შემცირება გაგრძელდა. ეს არ ნიშნავს იმას, რომ 
არჩევნებმა გამოწვევების გარეშე ჩაიარა: სხვა ქვეყნებში მცხოვრებმა სამხრეთ 
კორეელებმა  ჩვეულებისამებრ ვერ შეძლეს ხმის მიცემა. თუმცა, აღნიშნული პირობებისა 
და შეზღუდვების გათვალისწინებით, აქტივობის მოსალოდნელი შემცირება არ მოხდა და 
პირიქით გაიზარდა.  თუკი 2016 წელს აქტივობა 58 % იყო- 2020 წელს 66 % გახდა, რაც 1992 
წლის შემდეგ ყველაზე მაღალ აქტივობად დაფიქსირდა მსგავს არჩევნებში. 

მაღალი აქტივობის მიზეზი შესაძლოა ყოფილიყო საზოგადოების ნდობა 
ამომრჩევლებისთვის მოწყობილი ყოვლისმომცველი სანიტარული ზომების მიმართ, 
ისევე ფაქტი, რომ პირველად ხმის მიმცემის უფლება მიეცათ 18 წლის ახალგაზრდებს. 
არჩევნების შედეგებმა ასევე დაამტკიცა, რომ ხალხის მიერ მოწონებულ იქნა მთავრობის 
მიერ კრიზისთან გამკლავება. პანდემიამდე ჩატარებული გამოკითხვების მიხედვით, 
საზოგადოების მხარდაჭერა პრეზიდენტ მუნ ჯე-ინის დემოკრატიული პარტიის მიმართ 
შემცირებული იყო, თუმცა ამას მოჰყვა არჩევნებში გამარჯვება დიდი უპირატესობით. 
საერთო ჯამში, „დემოკრატიულმა პარტიამ“ და მისმა პარტნიორმა პარტიამ 
„პლატფორმამ“, 180 მანდატი მიიღეს საკანონმდებლო ორგანოს 300 მანდატიდან, რითიც 
მოიპოვეს ყველაზე დიდი უმრავლესობა 1987 წელს დემოკრატიის აღდგენის შემდეგ. 
აღსანიშნავია, რომ 57 ადგილი მოიპოვეს ქალებმა, რაც ქვეყნის ისტორიაში ყველაზე 
მაღალი მაჩვენებელია. ეს უკანასკნელი ასახავს გენდერული კვოტების დადებით 
გავლენას  ქალების პოლიტიკურ წარმომადგენლობაზე. რა თქმა უნდა, ნებისმიერი ერთი 



საუნივერსიტეტო კურსი „სამოქალაქო საზოგადოების როლი“ 

დამატებითი წასაკითხი მასალა შერჩეული და თარგმნილი სხვადასხვა წყაროდან 

დემოკრატია პანდემიის დროს 

გვერდი 23 - 154 -დან 

პარტიის დომინირება ნებისმიერი ქვეყნის პოლიტიკაში არაა აუცილებელი იყოს 
დადებითი და სამოქალაქო საზოგადოებას მოუწევს იმუშაოს აღმასრულებელი 
ხელისუფლების კონტროლისა და ბალანსის შესანარჩუნებლად და სათანადოდ 
აკონტროლოს მთავრობის გადაწყვეტილებები. ზოგიერთ სამოქალაქო ორგანიზაციას 
ადანაშაულებენ მმართველ პარტიასთან ზედმეტად დაახლოებაში და მათ მიმართ 
ლოიალურ დამოკიდებულებაში, ნაწილობრივ წინა პრეზიდენტის მემარჯვენე პაკ კინ ჰეს 
მიერ ძალაუფლების ბოროტად გამოყენებისა და მასობრივი კორუფციის საპასუხოდ.  
მასობრივი პროტესტის შემდეგ, 2017 წელს პრეზიდენტი გაასამართლეს და 2018 წელს 
პატიმრობა შეუფარდეს. ჯერ კიდევ არსებობს გადაუდებელი საკითხები, რაც აწუხებს და 
ჰყოფს სამოქალაქო საზოგადოებას, მათ შორის მზარდი კონსერვატიული რეაქცია 
LGBQTI+ უფლებების ირგვლივ. 

ახალი ზელანდია კიდევ ერთი ქვეყანაა, სადაც პანდემიის ეფექტურ მართვაზე პასუხი იყო 
მმართველი პარტიის აბსოლუტური გამარჯვება არჩევნებში. ახალი ზელანდიის ხმის 
მიცემის სისტემა ისეა მოწყობილი, რომ წარმოუდგენლად იშვიათია, ერთმა პარტიამ 
მოიპოვოს აბსოლუტური უმრავლესობა, თუმცა ეს მოხდა ოქტომბერში, როდესაც 
ლეიბორისტულმა პარტიამ, პრემიერ მინისტრ ჯასინდა არდერნის მეთაურობით 
წარმომადგენელთა პალატის 120 მანდატიდან 65 მოიპოვა, 19 მანდატით მეტი, ვიდრე  2017 
წელს. ჩანდა, რომ პანდემიაზე ეფექტურად რეაგირების აღქმა ამომრჩევლის მხრიდან 
გადამწყვეტი ფაქტორი იყო, რადგან COVID-19 -ის გავრცელებამდე საზოგადოებრივი 
აზრის გამოკითხვები მიუთითებდა მხარდაჭერის მცირედ განსხვავებაზე მთავარ 
ოპოზიციურ ეროვნულ პარტიას და ლეიბორისტულ პარტიას შორის.  

ახალი ზელანდია ეკონომიკური თანამშრომლობისა და განვითარების ორგანიზაციის 
(OECD) ერთადერთი წევრი ქვეყანაა, რომელშიც ერთ სულ მოსახლეზე COVID-19-ით 
სიკვდილიანობის მაჩვენებელი უფრო დაბალი იყო, ვიდრე სამხრეთ კორეაში. მთავრობამ 
საერთაშორისო აღიარება მოიპოვა ვირუსის გავრცელების საწინააღმდეგო სწრაფი და 
გადამწყვეტი მოქმედებებისთვის, რაც მოიცავდა საზღვრების და ლოკალურ ჩაკეტვას, 
რასაც თან ახლდა მკაფიო შეტყობინებები, მასშტაბურ ტესტირება და იმ ფიზიკური 
პირებისა და ბიზნესების ფინანსური მხარდაჭერა, რომლებიც ჩაკეტვის შედეგად 
დაზარალდნენ. როგორც ქვეყნის ლიდერმა, ჯაკინდა არდერნმა მოწონება დაიმსახურა 
მშვიდი და ემფატიკური მიდგომისთვის. მიუხედავად იმისა, რომ  აუცილებელი გახდა 
არჩევნების სექტემბრიდან ოქტომბერში გადადება, ჩაკეტვის ზომების შემსუბუქების 
შედეგად ინფექციის გავრცელების მცირედ მატების გამო - ოქტომბრისთვის, როდესაც 
ჩრდილოეთის ბევრ ქვეყანას გადაუდებელი ზომების ხელახალი გამოყენება უწევდა 
ინფექციის მეორე ტალღის ფონზე- ახალ ზელანდიაში სოციალური შეკრებების 
შეზღუდვები მოიხსნა.  

ანნა თოლი, ყოფილი მინისტრი ეროვნული პარტიიდან და ამჟამად პარლამენტის წევრი, 
საუბრობს პანდემიაზე რეაგირების უზარმაზარ ზეგავლენაზე არჩევნების შედეგებზე:   

„ახალ ზელანდიას აქვს თავისუფალი და სამართლიანი არჩევნების ხანგრძლივი 
ისტორია და ეს არჩევნები ამ მხრივ არაფრით განსხვავდებოდა, თუმცა 
განსხვავებული იყო იმით, რომ პარალელურად COVID-19 პანდემია მძვინვარებდა. 
ამ მოცემულობამ ყველაფერი შეცვალა მთავრობისთვის და სამოქალაქო 
საზოგადოებისთვის. ამის ასახსნელად, უნდა დავუბრუნდეთ იმას, რაც მოხდა 
პანდემიის დროს და ასევე, მთავრობის მოქმედებას პანდემიის კონტროლის 
თვალსაზრისით. ახალი ზელანდია იზოლირებული კუნძულია, ამიტომ ჩვენ 
უპირატესობა გვქონდა იმ ქვეყნებთან შედარებით, რომლებიც სახმელეთო 
საზღვრებს იყოფენ. 2020 წლის დასაწყისიდან, ჩვენმა მთავრობამ კონტროლი აიღო  
სიტუაციაზე, გამოიყენა კომუნიკაციის მაღალი ნდობის მოდელი - მარტივი 
შეტყობინებები, რომლებიც ხალხს უხსნიდა, რომ  სახლში უნდა დარჩენილიყვნენ, 
რომ დაეცვათ საკუთარი თავი და სხვები და რომ ამ გზით შევძლებდით ვირუსის 
დამარხვებას. ჯანდაცვის გენერალური დირექტორი და პრემიერ მინისტრი 
ყოველდღიურად ატარებდნენ მედია ბრიფინგებს,  ასევე ხელისუფლება ფართოდ 

იყენებდა სოციალურ მედიას ინფორმაციის გასავრცელებლად. ხუთ მილიონიან 
საზოგადოებაში ამგვარმა მოდელმა გაამართლა“. 

მიუხედავად იმისა, რომ ახალ ზელანდიას არჩევნების ჩატარებისთვის ბევრი 
უპირატესობა ჰქონდა, ვითარება მაინც განსხვავებული იყო და არჩევნების ორგანიზებამ 
გარკვეული გამოწვევები წარმოშვა.  

„15 წლის განმავლობაში წარმოვადგენდი ელექტორატს, რომელიც მოიცავდა ბევრ 
იზოლირებულ და პატარა თემს- მოსახლეობას, რომლის 50 % მაორი, ხოლო 50% 
ევროპელების შთამომავლობა შეადგენს. არჩევნების თვალსაზრისით, რადგან 
პენსიაზე გავდიოდი, ჩვეულებრივ კანდიდატს ავირჩევდი იანვარში ან 
თებერვალში, მაგრამ შეზღუდვების გამო სექტემბრის არჩევნებისთვის 
კანდიდატის შერჩევა ივნისის ბოლომდე ვერ მოხერხდა. იგივე დაემართა 
რამდენიმე პარტიის კანდიდატებს მთელი ქვეყნის მასშტაბით, რადგან 10-ზე მეტი 
ადამიანის შეკრება არ შეიძლებოდა  და ტექნოლოგიის გამოყენებით შერჩევის 
საკმაოდ ეფექტური ვერ იქნებოდა, რადგან პატარა, იზოლირებულ თემებში 
ყველას არ აქვს ინტერნეტზე წვდომა. 

რა თქმა უნდა, სხვა ქვეყნებთან შედარებით, დემოკრატიის რისკები ნაკლები იყო, 
თუმცა მაინც არსებობდა დამაფიქრებელი საშიშროებები. როცა არჩევნებს 
მივუახლოვდით ისევ ჩაიკეტა ქვეყანა, რამაც შეზღუდა შეკრებები. ამას აქვს 
რისკები სამოქალაქო საზოგადოების მონაწილეობის თავლსაზრისით, რადგან 
აფერხებს ნორმალურ დემოკრატიულ პროცესებში ჩართულობას“. 

ჯული ჰეგი, საერთაშორისო გამჭვირვალობა ახალი ზელანდიის წარმომადგენელი ასევე 
მიუთითებს გარკვეულ პრობლემებზე, რაც დაკავშირებულია ტექნოლოგიებზე 
წვდომასთან და  წინასწარი ხმის მიცემის ფართო გამოყენებასთან. ეს უკანასკნელი 
გონივრული ხერხია, რათა თავიდან იქნას აცილებული უბნებზე ხალხმრავლობა , თუმცა 
პოტენციურად იწვევს დროისა და სივრცის შემცირების მნიშვნელოვანი დებატებისთვის:  

ახლა მეტმა ამომრჩეველმა მისცა ხმა, ვიდრე წინა არჩევნებზე. უმეტესობამ 
არჩევანი ადრე დააფიქსირა. წინასწარმა ხმის მიცემამ შეადგენდა მთლიანი ხმების 
60 %, რამაც ნამდვილად შეამცირა სივრცე საჯარო დებატებისთვის.  

ხალხის ჩართულობის თვალსაზრისით, გამოწვევა აღმოჩნდა არათანაბარი 
წვდომა ტექნოლოგიებზე უამრავი ონლაინ ღონისძიება ვნახე, რომელსაც 
სამოქალაქო საზოგადოება ატარებდა. ჩვენ გავმართეთ სესია პოლარიზაციის 
შესახებ და სესია განათლების შესახებ, სადაც ბევრი კითხვა დაისვა 
პარლამენტარებისთვის. მაგრამ ეს წყაროები ხელმისაწვდომი უნდა იყოს. ამ დროს 
ქვეყანაში ძალიან ბევრი ადამიანია, ვისაც ეს წვდომა არ აქვს და სწორედ მათ უნდა 
ჰქონდეთ ცოცხალი კონტაქტი ადგილობრივ პოლიტიკოსებთან. ვფიქრობ, რომ 
დემოკრატიის გული მიწაზეა, ამიტომ ახლა მთავარი გამოწვევაა პოლიტიკის 
დაბრუნება მიწაზე, რეალობაში, რეგიონულ და ადგილობრივ დონეზე. 

ჩვენ მოვახერხეთ წინასაარჩევნო შეხვედრის ჩატარება. არ ვიცოდით, ამის 
უფლებას მოგვცემდნენ თუ არა, მაგრამ ბოლო წუთს ჩავატარეთ, პოლიტიკოსები 
დაესწრნენ და თქვეს, რომ ეს იყო რეალურად ერთადერთი ღონისძიება, 
რომელზეც შეძლეს დასწრება და  სადაც 40-ზე მეტი ადამიანი მონაწილეობდა. 
რადგან მაშინაც კი, როდესაც შეზღუდვები გაიხსნა, ხალხი არ ესწრებოდა 
ღონისძიებებს, რადგან COVID-19-ის ეშინოდათ“.  

სამხრეთ კორეის მსგავსად, ახალი ზელანდიის სამოქალაქო საზოგადოების გამოწვევა 
ისაა, რომ, მიუხედავად იმისა, რომ შესაძლებელია მათი ღირებულებები ემთხვეოდეს 
მთავრობის ღირებულებებს, მათ მაინც უნდა შეასრულონ სამოქალაქო საზოგადოებაზე 
დაკისრებული პასუხისმგებლობა. მნიშვნელოვანია, რომ მთავრობა იყოს 
ანგარიშვალდებული და შეინარჩუნოს სივრცე ოპოზიციური აზრისთვის, რაც 
არჩევნებამდე პერიოდში დემოკრატიის მნიშვნელოვან კომპონენტს წარმოადგენს.  იმის 

გათვალისწინებით, რომ ოპოზიცია დაბნეულია და მთავრობა ფლობს იშვიათ 
უმრავლესობას, ანნა თოლი ვარაუდობს, რომ არსებობს საფრთხეები:  

„როდესაც მთავრობას ასე ძალიან ენდობიან, მას სრული ავტონომია აქვს. ახლა, 
პირველად 20 წლის განმავლობაში ჩვენ ხელისუფლებაში გვყავს ერთი დომინანტი 
პარტია, სრული კონტროლით. 

როგორც მთელმა მსოფლიომ იცის, ჩვენი პრემიერ მინისტრი არაჩვეულებრივი 
პოლიტიკოსია. მას კომუნიკაციის ძლიერი უნარები აქვს და ჯანდაცვის 
პერსპექტივიდან, ჯანდაცვის გენერალურ დირექტორთან ერთად, უზარმაზარი 
ნდობა მოიპოვა. ამან სამოქალაქო საზოგადოებას დილემის წინაშე დააყენა- რა 
უფრო მნიშვნელოვანია- დავსვათ კითხვები დიდი სესხებისა და დიდი ხარჯების 
თაობაზე და ვაკრიტიკოთ  საკითხებზე, რომლებზეც ჩვეულებრივ 
გავაკრიტიკებდით თუ წინ ჩვენი ჯანმრთელობა დავაყენოთ, რადგან ეს ყველაზე 
მეტად მნიშვნელოვანია? 

არჩევნების შემდგომ ლეიბორისტებმა თანამშრომლობის შეთანხმება გააფორმეს 
მწვანეებთან, მათ ერთ-ერთ ყოფილ პარტნიორთან კოალიციიდან, რომლებიც კვლავ 
იკავებენ კაბინეტის ორი მინისტრის პოზიციას.  ასევე, დღევანდელ დღეს ახალ 
ზელანდიას მსოფლიოში ერთ-ერთი ყველაზე მრავალფეროვანი პარლამენტი ყავს, 
რომლის წევრების თითქმის ნახევარი ქალია,  ბევრი LGBTQI+ ადამიანია, ასევე 
მნიშვნელოვნად არიან წარმოდგენილნი მაორისა და წყნარი ოკეანის კუნძულების 
წარმომადგენლები. ამასთან მიმართებაში, მნიშვნელოვანია, რომ სამოქალაქო 
საზოგადოებამ უბიძგოს ქვეყანას კიდევ გააგრძელოს მრავალფეროვნების 
მიმართულებით სვლა, რათა დაიმკვიდროს შესაბამისი რეპუტაცია და ადგილი 
საერთაშორისო არენაზე, გლობალური საჭირბოროტო საკითხების მოსაგვარებლად.   

დემოკრატია არჩევნების მიღმა 

იმ ქვეყნებში, სადაც ხმის მიცემა ბევრს არაფერს ნიშნავს, ხალხი ქუჩაში გამოდის 
დემოკრატიული თავისუფლების მოთხოვნით და დაჟინებით მოითხოვენ, რომ მათი ხმა 
გათვალისწინებული იქნას. მიანმარში სამხედრო გადატრიალება იყო დემოკრატიის 
შეურაცხყოფა. მან ამოშალა ნოემბრის არჩევნების შედეგები, რომელმაც ცხადყო, 
რამდენად დაბალი მხარდაჭერა აქვს ხალხში სამხედრო ძალას. სმხედრო 
გადატრიალებას ხალხმა უპასუხა სამოქალაქო დაუმორჩილებლობით, მაგრამ სამხედრო 
ძალა მომაკვდინებელი აღმოჩნდა. ტაილანდის აღორძინებულმა დემოკრატიულმა 
მოძრაობამ ასევე გამოიყენა სამხედრო ძალა, თუმცა შენიღბული იყო სამოქალაქო 
მმართველობით და პირველად დაუპირისპირდა ანტიდემოკრატიულ სამეფო 
ძალაუფლებას. სისასტიკე, რაც შეიძლება აღმოცენდეს, როდესაც ადამიანები 
ფესვებგადგმულ ხელისუფლებას ემუქრებიან, ვიხილეთ ჰონგ კონგში, სადაც ჩინეთმა 
დაუნდობლად გაანადგურა ყველა, ვინც წინ აღუდგა. ასეთი მძიმე სცენარი ცხადყოფს, 
რომ დემოკრატიისთვის ბრძოლამ შესაძლოა მრავალი წელი გასტანოს.  პირველი 
საპროტესტო ტალღებიდან ახლო აღმოსავლეთსა და ჩრდილოეთ აფრიკაში, 
ათწლეულის შემდეგ, ალჟირისა და ლიბანის ხალხები კვლავ ითხოვენ დიდი ხნის 
განმავლობაში ნანატრ რევოლუციას. ის რო, პროტესტმა შესაძლოა გაამართლოს 
გამოჩნდა ჩილეში, სადაც, 2019 წელს, ხალხის მოთხოვნით, ახალი კონსტიტუციის 
შემუშავება მოხდა დელიბერატიული (თათბირობითი) პროცესის მეშვეობით.  

არჩევნების გარდა, სამოქალაქო საზოგადოებამ დემოკრატიული თავისუფლებების 
დასაცავად ახალი გზების ძიება განაგრძო. ტრამპი დაეცა, მაგრამ განხეთქილების ღრმა 
ნაპრალები დარჩა და მთელ რიგ ქვეყნებში მემარჯვენე პოპულიზმისა და ნაციონალიზმის 
ძალები სიძულვილისა და პოლარიზების გასაღვივებლად ძალას არ იშურებდნენ. ნიღბის, 
„ლოქდაუნისა“ და ვაქცინაციის წინააღმდეგ პროტესტის მსოფლიო ტალღა ბრძოლის 
უახლეს ფრონტად იქცა, რამაც დეზინფორმაციის, სიძულვილის ენისა და შეთქმულების 
თეორიების დამანგრეველი ძალა აჩვენა. თუმცა, სამოქალაქო საზოგადოებამ საპასუხო 
დარტყმით უპასუხა.  

მთელ მსოფლიოში, აქტივისტებმა ქსელური მიდგომები და ინოვაციური ტაქტიკა 
გამოიყენეს დემოკრატიაზე ულტრა მემარჯვენეების თავდასხმების წინააღმდეგ 
საბრძოლველად, დემოკრატიული მიღწევების დასაცავად და დემოკრატიული 
მისწრაფებების გამოხატვისთვის. იტალიაში, ახალგაზრდული მოძრაობა Sardines 
იბრძოდა ფანატიზმის წინააღმდეგ კრეატიული და სახალისო ხერხებით. K-pop ფანდომი 
შეიქმნა ულტრა- მემარჯვენეების პასუხად, რაც თანამედროვე სამოქალაქო 
საზოგადოების ცვალებადობასა და მრავალფეროვნებაზე მიუთითებს. ხშირად, 
წარმოუდგენელი პრობლემების ფონზე, სამოქალაქო საზოგადოება მუშაობს, რომ 
შეინარჩუნოს დემოკრატია. 

პანდემიის უგულებელყოფა: მემარჯვენე პოპულიზმის ახალი 

შესაძლებლობა   

დემოკრატიის კამპანიების მობილიზება პანდემიის კონტექსტში ხდებოდა და ხშირად იგი 
სახელმწიფო რეპრესიის საბაბად გამოიყენებოდა. კრიზისმა ადამიანები მრავალმხრივი 
გამოწვევების წინაშე დააყენა. ვირუსი შეიძლებდა ნებისმიერ შეყროდა,  თუმცა  ღარიბები 
და გარიყული ჯგუფები ინფიცირების არაპროპორციულად დიდი რისკის წინაშე დადგნენ 
და მეტი ბრძოლა უწევდათ ჯანდაცვის სერვისების და მხარდაჭერის მისაღებად. ჩაკეტვის 
რეგულაციებმა, რამაც შეაჩერა ან შეაფერხა ეკონომიკური აქტივობა, ანალოგიურად, 
ყველაზე მეტად იმოქმედა უკვე არსებულ მოწყვლად ჯგუფებზე. დაბალი შემოსავლის 
მქონე მრავალ ადამიანს წაერთვათ შემოსავლის ჩვეული წყაროები და არ მოხდა მათი 
უზრუნველყოფა ადეკვატური სოციალური დაცვით. თითქმის ყველა დადგა  
გადაადგილების თავისუფლების და სხვა ადამიანებთან ურთიერთობის უპრეცედენტო 

შეზღუდვების წინაშე. ბევრმა პოლიტიკურმა ლიდერმა დაუშვა შეცდომები, რაც პირდაპირ 
გავლენას ახდენდა ადამიანების ცხოვრებასა და საარსებო წყაროებზე, ზოგიერთ 
ქვეყანაში, პოლიტიკურმა ლიდერებმა ღიად სათავისო გადაწყვეტილებები მიიღეს ან 
პანდემია გამოიყენეს, როგორც უფლებების დარღვევის საბაბი, იმ მიზეზებით, რასაც 
საერთო არაფერი ჰქონდა ვირუსთან ბრძოლასთან. 

მოკლედ რომ ითქვას, ძალიან ბევრი რამ იწვევდა უკმაყოფილებას და, შესაბამისად, 2020 
წელს ბევრი საპროტესტო აქცია გაიმართა პანდემიის გავლენის საპასუხოდ და 
სახელმწიფოების მოქმედების გამო პანდემიის მიმართ.  მათ შორის იყო მუშებისა და 
პროფკავშირების პროტესტები უკეთესი სოციალური დაცვისა და უსაფრთხო სამუშაო 
გარემოს მოთხოვნით, ასევე მრავალი პროტესტი, რაც გამოწვეულ იქნა ეკონომიკის 
აქტივობის შეფერხებით. მრავალი პროტესტი აჟღერებდა პროტესტის მონაწილეების  - 
მცირე ბიზნესის მფლობელების, სატრანსპორტო მუშაკების და ჯანდაცვის სფეროს 
მუშაკების გადაუდებელ პირად საჭიროებებს. ამასთან, პროტესტებზე წამოყენებული 
მოთხოვნები, შესაძლებელია, ურთიერთგამომრიცხავი ყოფილიყო- საქმიანობის 
შეჩერების ან პირიქით განახლების თაობაზე.  2020 წლის ამ და ბევრ სხვა საპროტესტო 
აქციებში მონაწილეობისას, ხალხი, შეძლებისდაგვარად, იყენებდა უსაფრთხოების 
დამატებით ზომებს, როგორიცაა დისტანციის დაცვა და ნიღბის გამოყენება, რათა 
ხალხმრავლობასთან დაკავშირებული ინფექციის რისკები შეემცირებინათ. 

პანდემიის დაღმავლობამ მეტად გადაუდებელი გახადა პოლიტიკური, ეკონომიკური და 
სოციალური ცვლილებებისთვის მოთხოვნები და გაჩნდა სივრცე, სადაც შესაძლოა მეტად 
იყოს შესაძლებელი ალტერნატივების განვითარება და უფრო სამართლიანი, თანასწორი 
და უფლებების პატივისმცემელი პოსტ-პანდემიური საზოგადოებების შექმნა.  
იზოლაციაში ადამიანებმა შესაძლოა მეტად დააფასეს ერთმანეთი და გადაწყვიტეს, რომ 
მეტი სიკეთე და გულისხმიერება გამოიჩინონ ურთიერთობაში. 

ამავდროულად, პანდემიის მეტად დაძაბულმა ვითარებამ, ხელახლა გამოავლინა 
თანამდეროვე პოლიტიკის ყველაზე მეტად შემაშფოთებელი თვისებები.  იმ დროს როცა 
ბევრი ადამიანი იბრძოდა „ლოქდაუნის“ უპრეცედენტო პირობებში და მოკლებული იყო 
რეალურ სამყაროში ურთიერთობას, დეზინფორმაციამ, ცრუ ინფორმაციამ და 
შეთქმულების თეორიებმა ფრთები გაშალა. იმ პროტესტების პარალელურად, რომლებიც 
სვამდნენ ლეგიტიმურ კითხვებს-ტარდებოდა აქციები ნიღბების გამოყენების, 
ვაქცინაციისა და 5G-ის, ასევე ნებისმიერი საგანგებო ზომის წინააღმდეგ. 

ზემოხსენებული საპროტესტო აქციები ყოველთვის არ იყო მობილიზებული მემარჯვენე 
პოპულისტური პოლიტიკური ძალების მიერ, თუმცა, ხშირად  უერთდებოდნენ და 
სათავისოდ იყენებდნენ. ამ ტიპის პროტესტები ყველაზე ძლიერი იყო იმ ადგილებში, 
სადაც ულტრა მემარჯვენე ძალები ისედაც მეტად აქტიურები არიან- ევროპაში და 
ჩრდილოეთ ამერიკაში. ულტრა მემარჯვენე ჯგუფებმა, რომლებიც ბოლო წლებში 
მობილიზებულნი იყვნენ მიგრანტებისა და ლტოლვილების, ქალთა და ლგბტქი+ 
უფლებების წინააღმდეგ, კლიმატის ცვლილების რეალობის უარყოფით და ვიწრო 
ნაციონალიზმის მხარდასაჭერად, სწრაფად ჩაერთნენ და ახალი „სიმართლე“ მოიგონეს 
პანდემიასთან დაკავშირებით. ულტრა მემარჯვენე პოლიტიკოსები პანდემიის 
უგულებელყოფას ოპორტუნისტულად მიუდგნენ - როგორც მხარდაჭერის მოპოვებისა და 
ყურადღების ცენტრში დარჩენის საშუალებას. ზოგიერთ შემთხვევაში, პანდემიის 
უგულებელყოფა ზემო ეშელონებიდან მოდიოდა, როგორც, მაგალითად ამერიკის 
პრეზიდენტის ტრამპის  და ბრაზილიის პრეზიდენტის ჟაირ ბოლსონაროს შემთხვევაში. 
მათ მემარჯვენე მედია წარმომადგენლებმა დაუთმეს სივრცე შეთქმულების 
თეორეტიკოსებს. მისცეს პლატფორმა, შესძინეს ლეგიტიმურობა და ხელი შეუწყეს  
მხარდამჭერის მოპოვებაში. 

პანდემიის უარმყოფლები სხვადასხვა დროს ამტკიცებდნენ, რომ ვირუსი მითია, სიცრუეა, 
ან რომ მიზანმიმართულად შექმნა ლაბორატორიაში, ან რომ ეს იყო ბუნებრივი მოვლენა, 
თუმცა ადამიანის ჯანმრთელობისა და სიცოცხლისთვის სერიოზულ საფრთხეს არ 
წარმოადგენდა. ისინი ეჭვქვეშ აყენებდნენ ადამიანების ვირუსით დაღუპვას და ასევე 

ოფიციალურ სტატისტიკას ინფიცირებულებთან და გარდაცვლილებთან მიმართებაში.  
ადამიანები, რომლებიც ადრე არც კი დაფიქრებულან ფსიქიკურ ჯანმრთელობაზე, ახლა 
სერიოზულად ამტკიცებდნენ, რომ გადაუდებელი შეზღუდვების ნეგატიური ზეგავლენა 
ფსიქიკურ მდგომარეობაზე მეტია,  ვიდრე ფიზიკური ჯანმრთელობის სარგებელი. ისინი 
ასევე ამტკიცებდნენ, რომ ნიღბები თავად იყო ინფექციისა და რესპირატორული 
პრობლემების წყარო. ვირუსის სერიოზულობის და გავრცელების აცილებისთვის 
დაწესებული წესების უგულებელყოფით, პანდემიის უარმყოფლებმა გაზარდეს ვირუსის 
გავრცელებისა და გადაუდებელი ზომები ხანგრძლივობის  ალბათობა. ბევრი, ვინც 
ჩაკეტვას ეწინააღმდეგებოდა, ასევე აწარმოებდა კამპანიას ვაქცინაციის წინააღმდეგ, 
რაც, თავის მხრივ, შეზღუდვებიდან თავის დაღწევის საუკეთესო გამოსავალს 
სთავაზობდა. ბევრ ევროპულ ქვეყანაში, სადაც შემცირდა შემთხვევების რაოდენობა და 
შესაბამისად შემსუბუქდა შეზღუდვები, ინფიცირებულთა რიცხვის ხელმეორე 
მომატებამდე ხალხი ამტკიცებდა, რომ მეორე ტალღა არ არსებობდა და, შესაბამისად, არ 
იყო საჭირო ჩაკეტვის ზომების ხელახლა შემოღება. 

მაშინ როცა ბევრმა ადამიანმა გააცნობიერა, რომ ამ სრულიად ახალი და სწრაფმავალი 
მდგომაროების შესახებ საკმარისი ცოდნა არ აქვთ და სურდათ ემსჯელათ, საკითხები 
წამოეჭრათ და მეტი გაეგოთ, პანდემიის უარმყოფლები დარწმუნებულნი იყვნენ 
შეთქმულების თეორიების დასკვნებში, არ მსჯელობდნენ და არ ექვემდებარებოდნენ 
დარწმუნებას. სოციალური მედია ასეთმა ადამიანებმა გამოიყენეს არა დებატებისთვის, 
არამედ დეზინფორმაციის გასავრცელებლად.  მაშინ როდესაც, ბევრი ადამიანი 
ყველაფერს აკეთებდა საგანგებო წესების დასაცავად და იაზრებდა, რომ ვირუსის მიმართ 
ყველაზე დაუცველი ადამიანების დაცვა   გარკვეულ გავლენას მოახდენდა მათ 
ცხოვრებაზე და მზად იყვნენ უცხო ადამიანების დასაცავად - სხვები უპირატესობას 
ანიჭებდნენ ინდივიდუალური თავისუფლების ექსტრემალურ ინტერპრეტაციას, 
საზოგადოების ჯანმრთელობისა და უსაფრთხოების ხარჯზე.  საგანგებო რეგულაციების 
შედეგების შესახებ ბევრი ადამიანის გულწრფელი შეშფოთებით  მანიპულირებდნენ 
ისეთები, ვინც უარი თქვა შეზღუდვების დაცვაზე მხოლოდ იმიტომ, რომ ეს იყო 
შეზღუდვები და დაწესებული იყო სახელმწიფოს მიერ. ზოგი ეჭვით უყურებდა და, 
შესაბამისად, წინააღმდეგობას უწევდა ნებისმიერ ზომას, რომელიც სახელმწიფოს 
ინტერვენციას ჰგავდა, რაც თავისუფლების შეზღუდვას ან შეთქმულების ნაწილს ჰგავდა. 
სახელმწიფოები დაადანაშაულეს პანდემიის გამოყენებაში კომუნიზმის ან მსოფლიო 
მმართველობის თავზე მოსახვევად. 

შეთქმულების თეორიებმა ხალხი ქუჩაში ბევრ ადგილას გამოიყვანა. ამ უკანასკნელით 
შთაგონებული ანტი-„ლოქდაუნ“ პროტესტები გაიმართა  მელბურნში (ავსტრალია) და 
ასევე  მონრეალსა და ვანკუვერში (კანადა) სექტემბერში.  ივლისში, სერბეთში, 
უნივერსიტეტის საერთო საცხოვრებლების დახურვის წინააღმდეგ სტუდენტური 
პროტესტის დროს ულტრა მემარჯვენეთა დროშები ფრიალებდნენ და სტუდენტს, 
რომელმაც დროშის დაშვება მოითხოვა, ონლაინ შეურაცხყოფა მიაყენეს. 5G-ის 
წინააღმდეგ პროტესტი მრავალ კონტექსტში დაფიქსირდა, მათ შორის ნიდერლანდებში, 
ჩრდილოეთ მაკედონიასა და დიდ ბრიტანეთში, სადაც თავს დაესხნენ 5G ტელეფონების 
ანძებს, მათ შორის ისეთ ანძას, რომელიც საავადმყოფოსთვის სასიცოცხლო კავშირებს 
უზრუნველყოფდა. მზარდი ექსტრემიზმის ნიშნად, როდესაც დეკემბერში, ვირუსის ახალმა 
შტაბმა დიდ ბრიტანეთს მძიმედ შეუტია და ჯანდაცვის სისტემა უპრეცედენტო წნეხის ქვეშ 
მოექცა, პანდემიის უარმყოფლები ამტკიცებდნენ, რომ საავადმყოფოები ცარიელი იყო. 
საავადმყოფოების შესასვლელებთან შეკრებილნი, ეს ადამიანები სიცოცხლის 
გადარჩენისთვის მებრძოლ ჯანდაცვის მუშაკებს უმტკიცებდნენ, ვირუსი იყო მითი.   

აშშ-ში, პანდემია და პანდემიაზე რეაგირება სრულად პოლიტიზებული და 
პოლარიზებული იყო, რადგან ტრამპის მხარდამჭერები ანტივირუსულ ზომებს ოპოზიციას 
უკავშირებდნენ. ქვეყანაში ბევრჯერ მოხდა ხალხის სხვადასხვა ტიპის მობილიზება 
პანდემიის უგულებელყოფის მიზნით, მათ შორის მასობრივი მიტინგები. ერთი სამწუხარო 
თვალსაჩინო მაგალითია, როცა აპრილში, ტრამპის მომხრე მიტინგი არეულობაში 
გადაიზარდა და ასობით ადამიანი, იარაღით,  კაპიტოლიუმის შენობაში შეიჭრა, სადაც 

„ლოქდაუნის“ რეგულაციების გაგრძელების შესახებ დებატები მიმდინარეობდა. მსგავს 
ტაქტიკას მიმართეს სალემშიც (ორეგონი), დეკემბერში, სადაც მომიტინგეების ჯგუფი, მათ 
შორის ულტრა მემარჯვენე „პატრიოტთა მლოცველთა“ ჯგუფის წევრები, სახელმწიფო 
კაპიტოლიუმის შენობაში ძალით შესვლას ცდილობდნენ, სადაც  პანდემიის ზომების 
განხილვა მიდიოდა. 

პანდემიის თემაზე საპროტესტო აქციები ხშირად ძალადობრივი გადაიზრდებოდა ხოლმე, 
განსაკუთრებით მაშინ, როდესაც უშიშროების ძალები ერეოდნენ გადაუდებელი ზომების 
აღსასრულებლად, ხოლო რადიკალები ძალადობას აღვივებდნენ. პრაღაში (ჩეხეთი), 
ოქტომბერში, როცა გამოცხადდა მეორე ტალღის შეზღუდვები, ჩაკეტვის საწინააღმდეგო 
პროტესტი გაიმართა ბარებისა და რესტორნების შეზღუდვებისა და სპორტული 
შეჯიბრებების აკრძალვის წინააღმდეგ. მიუხედავად იმისა, რომ პროტესტი ლეგალური 
იყო, ხალხამა სწრაფად იმატა და მას შემდეგ, რაც პირველადი ღონისძიების 
ორგანიზატორებმა ღონისძიება შეწყვიტეს- ბევრი არ დაიშალა. ისინი უარს ამბობდნენ 
ნიღბების ტარებაზე და პოლიციელებს ესროდნენ საგნებს. პოლიციელებმა, თავის მხრივ, 
გადაჭარბებული ძალით უპასუხეს, მათ შორის ცრემლსადენი გაზით და წყლის ჭავლით. 
პოლონეთში, ღონისძიებები, რომლებიც ბიზნესის მფლობელების საპროტესტო სერიით 
დაიწყო, საგანგებო მდგომარეობისას ადეკვატური მხარდაჭერის არარსებობის გამო, 
სწრაფად გადაიქცა ულტრა მემარჯვენე ჯგუფებისა და შეთქმულების თეორეტიკოსების, 
მათ შორის 5G-ის მოწინააღმდეგეების  პლატფორმად, რაც  პროტესტანტებსა და 
პოლიციას შორის ძალადობრივი შეტაკებებით დასრულდა. ირლანდიაში ნიღბების 
მოწინააღმდეგეები თავს დაესხნენ კონტრაქციის მონაწილეებს. 

 შეთქმულების თეორიები მეინსტრიმს მედიას უწოდებენ დეზინფორმაციისა და სიცრუის 
წყაროს, ამიტომ გასაკვირი არ იყო, რომ პანდემიის უარმყოფლებმა სამიზნედ 
ჟურნალისტები გაიხადეს. კანადაში, რამდენიმე ჟურნალისტმა განაცხადა, რომ თავს 
დაესხნენ და ემუქრებოდნენ ნიღბების საწინააღმდეგო საპროტესტო აქციების 
გაშუქებისას, მათ შორის ივლისში მონრეალსა და კვებეკში.  ოქტომბერში, 
ნიდერლანდებში, სახელმწიფო მაუწყებლობამ თავისი ლოგო მოხსნა მაუწყებლის 
კუთვნილი ფურგონიდან, ულტრა მემარჯვენე ჯგუფების მხრიდან ჟურნალისტებზე 
მუქარისა და თავდასხმების გამო, რამაც მნიშვნელოვნად იმატა პანდემიის დროს. 
მაუწყებელმა ასევე გაამხილა, რომ ჟურნალისტებს დაცვის თანამშრომლებს აყოლებდა. 
ჰოლანდიის პარლამენტის სპიკერმა წამოწია პარლამენტარებისა და თანამშრომლების 
უსაფრთხოების საკითხი ექსტრემისტების მოქმედებების გამო, რომლებსაც რეგულარულ 
ავიწროვებდნენ მათ შენობის წინ ყოველდღიურ საპროტესტო აქციებზე. 

საპროტესტო აქციები გერმანიაში მთელი წლის განმავლობაში ატარებდა 
ჟურნალისტებზე თავდასხმებისა და მუქარის ნიშნებს. გერმანიამ გარკვეული  დადებითი 
საერთაშორისო შეფასება მიიღო პანდემიაზე რეაგირებისთვის. ასევე, მთელი წლის 
განმავლობაში ჩატარებულმა გამოკითხვებმა  საზოგადოების მაღალი მხარდაჭერა 
აჩვენა პანდემიასთან გამკლავების მთავრობის ფრთხილი პოზიციის მიმართ. მიუხედავად 
ამისა, დიდი რაოდენობით ხალხი შეიკრიბა რეგულაციების გასაპროტესტებლად. 
როდესაც პოლიცია ცდილობდა დაეშალა შეკრება პანდემიის რეგულაციების 
დაუცველობის გამო- ამას ძალადობა მოჰყვა. აგვისტოში ბერლინში 38,000-მდე ადამიანი 
შეიკრიბა, რამაც შემზარავ ისტორიულ წარსულში გადაგვისროლა რაიხსტაგის, 
გერმანიის პარლამენტის კიბეების შტურმით, ულტრა მემარჯვენე სიმბოლოების 
გამოსახულებით; ამის კვალდაკვალ კი, ნოემბერში 20,000 ადამიანი შეიკრიბა ლაიფციგის 
ცენტრალურ მოედანზე, სადაც წესით 5,000 ადამიანი ეტევა. 

მიუხედავად იმისა, რომ გერმანიაში საპროტესტო აქციების ორგანიზების წინა პლანზე 
იყვნენ   ულტრა მემარჯვენეები და, მათ შორის, პარტია "ალიანსი გერმანიისთვის" და 
ასოცირებული მემარჯვენე ექსტრემისტული ჯგუფები, ულტრამემარცხენე ჯგუფებიც ასევე 
აქტიურ მონაწილეობას იღებდნენ პროტესტებში. ამან აჩვენა თუ როგორ შეიძლება 
გაერთიანდნენ ორი განსხვავებულ პოლუსზე მყოფი რადიკალური ძალები შეთქმულების 
თეორიების ირგვლივ და სახელმწიფოს წინააღმდეგ.  ანალოგიურად, ესპანეთში, ულტრა 

მემარჯვენე და ულტრამემარცხენე ჯგუფები, მათ შორის მემარჯვენე პოპულისტური 
პარტია Vox დაადანაშაულეს  ოქტომბერში მთელ რიგ ძალადობრივ საპროტესტო 
აქციების ჩატარებაში. 

კონსერვატიულმა რელიგიურმა ლიდერებმა ასევე გარკვეული როლი შეასრულეს 
პანდემიის უგულებელყოფის მობილიზებაში. აპრილში, ხორვატიაში ჟურნალისტებს 
ფიზიკურად დაესხნენ თავს, როდესაც ულტრა მემარჯვენე საპროტესტო აქციას 
აშუქებდნენ იმ მღვდლის მხარდასაჭერად, რომელიც აღდგომის მსახურებას 
განაგრძობდა, ჩაკეტვის წესების გვერდის ავლით. ანალოგიურად, მაისში, მონტენეგროში 
ძალადობრივი საპროტესტო აქციები დაიწყო მას შემდეგ, რაც პოლიციამ დააკავა 
სერბეთის მართლმადიდებლური ეკლესიის ეპისკოპოსი, რომელმაც რელიგიური 
მსვლელობის ჩასატარებლად „ლოქდაუნის“ წესები დაარღვია.  

2020 წლის პანდემიის უგულებელყოფის ირგვლივ მობილიზაციამ აჩვენა, თუ რამდენად 
მოქნილი და ოპორტუნისტულები არიან ექსტრემისტული პოლიტიკური ჯგუფები და 
რამდენად კარგად შეუძლიათ  ნებისმიერი მიმდინარე მოვლენა გამოიყენონ საკუთარი 
მხარდაჭერის  და დღის წესრიგის  გასაძლიერებლად. ამ ყველაფერმა ასევე შეგვახსენა,  
თუ რამდენად მდგრადი, ჩამთრევი და გავლენიანია შეთქმულების თეორიები.  ბევრი 
ჩვენგანისთვის პანდემია საკუთარი შესაძლებლობების გამოცდა იყო, გაგვეკეთებინა 
მაქსიმუმი და გარკვეული მსხვერპლი გაგვეღო საერთო ინტერესებისთვის. ბევრმა 
გააკეთა ის, რაც შეეძლო, აჩვენა სოლიდარობა, თანაგრძნობა და ჰუმანიზმი, რაც 
მოტივაციაა სამოქალაქო საზოგადოებისთვის. ხოლო ზოგიერთმა უარყო ეს 
ღირებულებები, ექსტრემისტული ჯგუფები ახალისებდნენ რა ეგოიზმსა და 
დაუფიქრებლობას. პანდემიის უგულებელყოფის ფენომენმა აჩვენა, თუ როგორ 
აგრძელებს ექსტრემიზმი და პოლარიზაცია მრავალ პოლიტიკურ სისტემაში ფესვების 
გადგმას და რეალურ გავლენას ახდენს ადამიანების ცხოვრებასა და კეთილდღეობაზე. 
მან აჩვენა, რომ ცხოვრების ის ასპექტებიც კი, რომელზეც ფართო საზოგადოებრივი 
კონსენსუსი არსებობს შესაძლებელია პოლიტიზირებულ იქნას, რაზეც გავლენას 
მოახდენენ პოლიტიკური რადიკალები. შესაბამისად, წარმოაჩინა პრობლემის 
მასშტაბები, რომელიც ჯერ კიდევ გადასაჭრელია. 

იტალია: მოძრაობა Sardines იპყრობს წარმოდგენებს ფანტაზიებს 

წარმოსახვებს 

იტალიაში, პანდემიის უგულებელყოფის შინაარსით მობილიზება რამდენჯერმე მოხდა.  
მათ შორის  იყო საპროტესტო აქცია "ჯანმრთელობის დიქტატურის" წინააღმდეგ რომში, 
სექტემბერში, დაახლოებით 2,000 ადამიანის მონაწილეობით. ასევე, ძალადობრივი 
შეტაკებები მოხდა ოქტომბერში გამართულ საპროტესტო აქციებზე, რასაც თან სდევდა 
ჟურნალისტების მიმართ მუქარა. ამის საპირწონედ, იტალიის მოძრაობამ Sardines, 
რომელიც პირველად 2019 წლის ბოლოს შეიკრიბა, მემარჯვენე პოპულისტური ლიგის 
პარტიის წინააღმდეგ საჯარო პოზიციის დასაკავებლად, დაემორჩილა შეზღუდვებს და 
მასობრივი შეკრებები არ გამართა. ეს გამოწვევა იყო, რადგან მოძრაობის ტაქტიკას 
წარმოადგენს ხალხის წახალისებას, რათა მათ სარდინებივით გაჭედონ მოედნები და 
მოახდინონ იმის დემონსტრირება, რომ არა მხოლოდ ულტრა-მემარჯვენე 
პოლიტიკოსებს შეუძლიათ ხალხის მხარდაჭერის მობილიზება.  მოძრაობამ ასეთი აქცია 
გამართა ემილია-რომანა რეგიონის (ცენტრი- ქალაქი ბოლონია) საკანონმდებლო 
ასამბლეის 2020 წლის იანვრის ადგილობრივ არჩევნებამდე. მაგრამ როცა პანდემიამ 
მიაღწია იტალიაში, Sardines იძულებულნი გახდნენ მოეძებნათ ალტერნატიული 
მიდგომები, რათა გაეგრძელებინათ ულტრა-მემარჯვენე ძალების წინააღმდეგ ბრძოლა. 

მოძრაობის ერთ-ერთი დამფუძნებელი ანდრეა გარეფა ჰყვება Sardines მოძრაობის 
შექმნის  შესახებ:   

„ჩვენს მშობლიურ რეგიონში, ემილია-რომანიაში რეგიონული არჩევნები 26 
იანვარს დაინიშნა. რეგიონში დიდი ტალღა აგორდა ულტრა მემარჯვენეების 
მხარდასაჭერად, რომლებსაც წარმოადგენდნენ „ლიგის პარტია“ და მისი ლიდერი 
მატეო სალვინი. ძალიან საშიში ტენდენციები შეიმჩნეოდა იტალიის ზოგად 
პოლიტიკურ ვითარებაში. 

არჩევნების მოახლოებასთან ერთად, მე და ჩემმა მეგობრებმა დავიწყეთ ფიქრი, 
როგორ აგვემაღლებინა ხმა და გაგვეფრთხილებინა ლიგა, რომ თამაში ჯერ არ 
დასრულებულა. ჩვენი მკაფიო განცხადება უნდა შეხებოდა როგორც ულტრა 
მემარჯვენე პარტიებს, ასევე ყველა იმ მოქალაქეს, ვინც ეძებდა სტიმულს 
უფლებებისა და შესაძლებლობების გასაძლიერებლად. ლიგის პარტიამ ახლახან 
გაიმარჯვა უმბრიაში და ემილია-რომანიაშიც გამარჯვებულად აცხადებდა თავს. ამ 
გამარჯვების იმედი ჰქონდათ, რათა მოეხდინათ  კოალიციური მთავრობის 
დესტაბილიზაცია და დაბრუნებულიყვნენ ხელისუფლებაში. გვსურდა ამ ნარატივის 
შესაჩერებლად რაღაც მოგვემოქმედებინა. 

ბოლოს, როდესაც სალვინი ბოლონიაში ჩამოვიდა, მან თქვა, რომ პიაცა მაჯორე - 
ქალაქის მთავარი მოედანი, 100,000-მდე ადამიანს იტევდა. ამით მას უნდოდა ეთქვა, 
რომ ეს იყო მის აქციაზე დამსწრეთა რაოდენობა,  რაც ფიზიკურად შეუძლებელია, 
რადგან მხოლოდ 30,000-მდე მჭიდროდ მდგომი ადამიანი თუ დაეტეოდა ამ 
მოედანზე. გარკვეულწილად, გვინდოდა, ყურადღება მიგვეპყრო სიახლით და 
კანდიდატისთვის არ მიგვეცა მოტყუების საშუალება. 

ვფიქრობდით ფლეშმობის ტიპის დემონსტრაცია მოგვეწყო პიაცა მაჯორეზე, იმავე 
დღეს, როდესაც სალვინმა აქცია გამართა. ფლეშმობს ვუწოდეთ "6,000 სარდინი 
სალვინის წინააღმდეგ", რადგან ჩვენი მიზანი იყო დაახლოებით 6,000 ადამიანის 
შეკრება და იმის ჩვენება რომ ბევრნი ვიყავით - შესაბამისად, გამოვიყენეთ ხალხის 
შეკრებების სურათები, რომლებიც ისე იყვნენ ჩასრესილები, როგორც სარდინები 
ქილაში“.  

მესიჯი სწრაფად გავრცელდა, ონლაინ და ზეპირსიტყვიერად, და დადგა მომენტი, როცა 
ადამიანებს მიეცათ უშუალო ჩართულობის შესაძლებლობა და გამოხატვის საშუალება 
შესთავაზა მათ, ვინც თავს ძალადაკარგულად გრძნობდა. როდესაც ხალხი პირველად 

შეიკრიბა 2019 წლის ბოლოს, ისეთი შეგრძნება იყო, რომ გამოთავისუფლდა კოლექტიური 
ძალა. 

„რამდენიმე დღეში მოგიწია ყველაფრის ორგანიზება. დავაწესეთ ძირითადი 
ნარატივი და მოვამზადეთ რამდენიმე ნიმუში, რომლის გადაკეთება და თითოეულ 
ადამიანზე მარტივად შეიძლებოდა, რათა მათ მისცემოდათ საკუთარი აზრისა და 
შემოქმედებითი უნარის გამოხატვის შესაძლებლობა.  ჩვენი მესიჯი იყო 
ყველასთვის გასაგები. გასაკეთებელი კი ისეთი, რის გაკეთებაც ყველას შეეძლო. 
გვინდოდა, თავიდან აგვეცილებინა არსებულ პოლიტიკურ პარტიებთან 
დაკავშირებული ყველა ნეგატიური შეგრძნება, ამიტომ ინიციატივა თავიდანვე იყო 
ინკლუზიური. ის არ იყო დაკავშირებული რომელიმე პარტიასთან, არამედ ღია იყო 
ყველასთვის, ვინც იზიარებდა ანტი ფაშიზმისა და ანტი რასიზმის ძირითად 
ფასეულობებს. 

ჩვენ მოწვევა, არა მხოლოდ ფეის ბუქის საშუალებით გავაგზავნეთ, არამედ, 
ქუჩებში გამოვედით ფლაერების დასარიგებლად და ხალხთან სასაუბროდ, რათა 
ხალხს გაეგო, რომ ღონისძიება რეალური იყო და ის რეალურად შედგებოდა. 
ზეპირი სიტყვა წარმოუდგენლად კარგად მუშაობდა. ჩემი აზრით, ამან გამოავლინა 
ხალხის საჭიროება გაეკეთებინათ რამე, რაც უზრუნველყოფდა სალვინის წაგებას 
ბოლონიაში და ემილია-რომანიაში. 

2019 წლის 14 ნოემბრის ღამეს აღმოვჩნდით  წარმოუდგენელი თავყრილობის 
გარემოცვაში - მედიაზე დაყრდნობით,15,000 ადამიანი იყო. არც კი გვჯეროდა. 
არავინ იცოდა, რა მოხდებოდა. 

საღამოს 20:30-ზე დავუკარით ლუციო დალას სიმღერა, "Com'è profondo il mare" - "რა 
ღრმაა ზღვა". სიმღერის ტექსტში ნათქვამია, რომ ჩვენ ბევრნი ვართ, ყველანი 
თევზებიდან მოვდივართ და თევზს ვერ შეაჩერებ, რადგან ოკეანეს ვერ დაბლოკავ 
და ვერ შემოღობავ. ამან ზღვა ემოცია გამოიწვია და ხალხიც კი ტიროდა, რადგან 
ძალიან იმოქმედა და ვერ იჯერებდნენ, რომ ეს რეალურად ხდებოდა. მოხუცები 
კვლავ ახალგაზრდად გრძნობდნენ თავს, ცოცხალი ემოციები დაიბრუნეს, 
რომლებიც სამუდამოდ დაკარგულად მიაჩნდათ. ბავშვებს საშუალება ჰქონდათ 
მონაწილეობა მიეღოთ მასიურ და მხიარულ წვეულებაში, რამაც ეჭვქვეშ დააყენა 
ის ფაქტი, რომ პოლიტიკა მოსაწყენი და უემოციოა. 

ვფიქრობ, ის მთელი ტალღა, რომელიც შემდეგ წამოვიდა, სწორედ იმ პირველ 
ღამეს დაიბადა- წარმოიშვა იმ თავდაპირველი ემოციისგან. ჩვენ ვიყავით არა 6,000, 
არამედ გაცილებით მეტნი. ყველგან გავავრცელეთ გზავნილი, რომ თამაში ჯერ 
შორს იყო დასრულებისგან და სალვინის ჯერ არ შეეძლო გამარჯვების ზეიმი. ეს 
იყო მთავარი: რა სპორტსაც არ უნდა თამაშობდე, თუ მოედანზე შედიხარ და 
ფიქრობ რომ წააგებ- წააგებ. ასეთი იყო ზოგადი განწყობა მემარცხენე პარტიებსა 
და პროგრესულ მოქალაქეებს შორის. ჩვენ ყველაფერი გავაკეთეთ, რომ „ჩვენს 
გუნდს“ დაეჯერებინა საკუთარი თავის და გამარჯვების შანსების. შეიძლება ითქვას, 
რომ სარდინების მოძრაობა საერთო ჯამში გულისხმობს პოლიტიკის პროგრესულ 
მხარეზე თავდაჯერებულობის ამაღლებას“.  

ამ თავდაპირველმა წარმატებულმა მობილიზაცია იმპულსი გააძლიერა. მასობრივი 
შეკრების სურათები სოციალურ ქსელში გავრცელდა და ეროვნული და საერთაშორისო 
ყურადღება რეგიონულ არჩევნებზე გაამახვილა. „სარდინების“ ორგანიზატორებმა 
მრავალი კომენტარი და რჩევის თხოვნით მიმართვა მიიღეს და კავშირები გააბეს მთელი 
ქვეყნისა და მსოფლიო აქტივისტებს. მათ მაგალითს მიჰყვა ხალხი რომშიც. 

„ვინც დაგვიკავშირდა, ყველას გავუზიარეთ ჩვენი გამოცდილება და ავუხსენით, 
როგორ მოვაწყვეთ ყველაფერი სულ რაღაც ექვს დღეში: როგორ მოვითხოვეთ 
ნებართვები შეკრებისა და მუსიკის დაკვრისთვის, როგორ ვზრუნავდით 
ადამიანებზე და სხვ. შემდეგ ჩვენ თავი მოვუყარეთ ინფორმაციას და 

დავახარისხეთ, რომ გაგვეზიარებინა მათთვის, ვისაც სურდა მსგავსი რამ სხვაგან 
გაეკეთებინა. საათებსა და დღეებს ვატარებდით ტელეფონზე  საუბარში ემილია-
რომანი რეგიონის ყველა კუთხე-კუნჭულიდან, შემდეგ კი სხვა რეგიონებიდან, 
ვიდრე მოძრაობა იმდენად არ გაიზარდა, რომ შევძელით გამოგვეცხადებინა 
მასიური დემონსტრაცია, რომელიც 2019 წლის დეკემბერში რომში გაიმართება.  

რომის ღონისძიებისთვის კი, დიდი ძალისხმევა არ დაგვჭირდა, რადგან რომში 
იყვნენ ადამიანები, რომლებიც თავად აწყობდნენ აქციას და ჩვენ მიგვიწვიეს 
გამომსვლელებად. ეს იყო რეალურად სიძლიერე, რადგან ეს იყო არა 
ბოლონიელი ხალხი, რომელიც აწყობდა ღონისძიებას რომისთვის, არამედ თავად 
რომაელი ხალხი ახდენდა თვით ორგანიზებას, მეგობრებისა და მეზობლების 
მობილიზებას და ხალხის მოზიდვას“.  

„სარდინებმა“ პირველ მიზანს მიაღწიეს: ულტრა მემარჯვენეები ვერ მოვიდნენ 
ხელისუფლებაში ემილია-რომანია რეგიონში. მიუხედავად იმისა, რომ რეგიონში ხალხი 
დიდი ხნის მანძილზე მხარს უჭერდა მემარცხენე პარტიებს, მემარჯვენე პარტიების 
მხარდაჭერა გაიზარდა და „ლიგას“ და მის მოკავშირეებს დიდი იმედი ჰქონდათ. 
მიუხედავად იმისა, რომ იანვრის არჩევნებში მათ მეტი მანდატი მიიღეს- მემარცხენე- 
ცენტრისტულმა კოალიციამ მოიპოვა ხელისუფლება. ჯამში მათ 51% მიიღეს, 
მემარჯვენეების კოალიციის 44%-საგან განსხვავებით. განსაკუთრებით მნიშვნელოვანი 
იყო საარჩევნო აქტივობის მნიშვნელოვანი ზრდა, რაც იმაზე მეტყველებდა, რომ 
„სარდინების მოძრაობამ“ თამასა აწია და მოახერხა ხალხის დარწმუნება ხმის მიცემის 
მნიშვნელობაში. 

„უშუალოდ არჩევნების წინ, 19 იანვარს, ბოლონიაში მოვაწყვეთ დიდი კონცერტი, 
რომლის მიზანი იყო არჩევნებში მონაწილეობის წახალისება. არ გვინდოდა 
ადამიანებზე ზეწოლა, რათა ხმა მიეცათ ამა თუ იმ პარტიისთვის, არამედ 
წაგვეხალისებინა მონაწილეობა. წინა რეგიონული არჩევნების დროს, 
ინდიფერენტული დამოკიდებულების გამო, პოტენციური ამომრჩევლების 
მხოლოდ 37%-მა გამოიყენა თავისი ხმის უფლება. უფრო მაღალ საარჩევნო 
აქტივობას მივაღწიეთ ამჯერად, როცა ხმა მისცა 69%-მა, რაც თავისთავად 
დემოკრატიის გამარჯვება იყო“. 

„სარდინების მოძრაობის“ გზავნილებმა და მეთოდებს არა მარტო ადგილობრივი 
რეზონანსი ქონდა, არამედ ქვეყნის საზღვრებს გასცდა. მაგალითად, ფინეთში 
ჩამოყალიბდა „ბალტიის ქაშაყის მოძრაობა“ (Baltic Herring Movement)- თავდაპირველად, 
როგორც პასუხი ლტოლვილების მიმართ სიძულვილის ენის წინააღმდეგ, რამაც  ონლაინ 
სივრციდან რეალურ სამყაროში სწრაფად გადაინაცვლა, საპროტესტო აქციების სახით. 
თებერვალში, თითქმის ათასი ადამიანი გამოვიდა "ფიშ მობი" საპროტესტო აქციაზე 
დედაქალაქ ჰელსინკში, რაც ბევრად აღემატებოდა მცირე ულტრა-მემარჯვენე 
კონტრაქციას. ასევე სწრაფად გაჩნდა კავშირები „სარდინებსა“ და სხვა მოძრაობებს 
შორის, მათ შორის ახალგაზრდობის, სტუდენტური, ქალთა, LGBTQI+, კლიმატის და 
გარემოსდაცვითი მოძრაობების ჩათვლით- როგორც  ევროპაში, ასვე გლობალურად. 
პანდემიის დაწყების შემდეგ, „სარდინებმა“ დაიწყეს სხვა გზების ძიება ამ კავშირების 
შესანარჩუნებლად და სოლიდარობის მობილიზებისთვის. 

„ჩვენ მოვუწოდეთ ხალხს მთელს იტალიაში, რომ ფოკუსირება მოეხდინათ 
ადგილობრივ დონეზე, რადგან ეს იყო ერთადერთი, რის გაკეთებაც მათ შეეძლოთ. 
ბოლონიაში, ბევრი ადამიანი საკუთარ ენერგიას სხვებს ახმარს, მაგალითად, მათ 
ნაცვლად მიდის სასურსათო საყიდლებზე, ვისაც არ შეუძლია სახლის დატოვება, 
ასევე ერთვებიან უამრავ ადგილობრივ ინიციატივაში, მოძრაობასა და 
ასოციაციაში. ამ ყველაფერს მხარს ვუჭერდით, რადგან ჩვენი მიზანი არასდროს 
ყოფილა არსებული ორგანიზაციების ჩანაცვლება, არამედ აქტიურობისა და 
საზოგადოებრივ საქმეებში ჩართულობის წახალისება. 

თუმცა, ხალხს ვთხოვეთ, რომ ჩვენთან კავშირი არ გაეწყვიტათ, რომ შეგვძლებოდა 
დაკავშირება და ღონისძიებების მოწყობა. მაგალითად, 25 აპრილს, 
განთავისუფლების დღეს, ჩვენ წამოვიწყეთ ინიციატივა, რაც გულისხმობდა 
ფილმების ნაწყვეტების ჩვენებას. ნაწყვეტები ასახავდა მეორე მსოფლიო ომის 
დროს წინააღმდეგობას ფაშიზმთან და ნაციზმთან. დამონტაჟებული ნაწყვეტები 
ჩვენ გავუგზავნეთ მოქალაქეებს, რომ მათ გაეშვათ ფილმები ფანჯრებიდან 
მეზობელ შენობებზე ვიდეო-პროექტირებას საშუალებით. გავაკეთეთ ამ 
ღონისძიებების ჩანაწერები და გავაერთიანეთ ვიდეოში, რომელიც გავავრცელეთ 
სოციალურ ქსელებში. ჩვენი მთავარი გზავნილი იყო ის, რომ ყველას შეგვეძლო 
დასწრება, მიუხედავად იმისა, რომ ფიზიკურად გამოსვლა არ შეგვეძლო. 

მაისის დასაწყისში, სიმბოლური ფლეშ მობი მოვაწყვეთ ბოლონიის პიაცა 
მაჯორეზე: ხალხის ნაცვლად, დაახლოებით 6,000 მცენარე გავამწკრივეთ, 
რომელთა გაყიდვაც ონლაინ რეჟიმში გავაგრძელეთ. გაყიდულ მცენარეები 
მოხალისეებს მიქონდათ ადგილებზე ველოსიპედებით.  ჩვენ მიერ შეგროვებული 
თანხები გადავეცით ადგილობრივ მუნიციპალიტეტს, რომელმაც იკისრა 
ვალდებულებაა, რომ ერთი იმდენს დაამატებდა ზაფხულის განმავლობაში 
კულტურული ღონისძიებების მხარდასაჭერად.  მცენარეების მიწოდებამდე 
მოედანზე მხატვრული წარმოდგენა დავდგით; შემდეგ მცენარეები დავდგით ისე, 
რომ სივრცეში ველოსიპედის ფორმა მიეღო. ამ ინიციატივის შედეგად, ჩვენ არა 
მხოლოდ აზი გავუსვით ჩვენს არსებობას საჯარო სივრცეში, არამედ დაახლოებით 
60,000 ევრო (დაახლოებით 69,800 აშშ დოლარი) შევაგროვეთ  კულტურული 
ღონისძიებებისთვის. მოგვიანებით, ადამიანებმა მთელ იტალიაში გაიმეორეს 
აღნიშნული ინიციატივა ან გვითხრეს, რომ დაინტერესებული იყვნენ ამით.   

ერთ დღესაც, მუნიციპალიტეტმა გვითხრა, რომ გამოუყენებელი მიწის ნაკვეთები 
ჰქონდათ, რომლებიც შესაძლოა ბაღ-ბოსტნად გადაქცეულიყო და შემოგვთავაზეს. 
ჩვენ თავი მოვუყარეთ მოხალისეებს, რომლებსაც სურდათ ამაზე მუშაობა, და 
მიწის ნაკვეთები ვაქციეთ ბაღ-ბოსტნებად, სადაც ახლა ბოსტნეული მოჰყავთ. 
ადამიანები, რომლებიც თავიანთ დროს და ძალისხმევას ხარჯავენ ამ ბაღებში, 
პროდუქციის ნახევარს იტოვებენ, ხოლო მეორე ნახევარს კომუნალურ 
სამზარეულოებს გადასცემენ, სადაც იმ ადამიანებს ეხმარებიან, რომლებსაც არ 
აქვთ საკვების ყიდვის საშუალება. 

ჩვენ ასევე მოვაწყეთ პოლიტიკის, სამართლისა და მშვიდობის პირველი სკოლა. 
პატარა ქალაქში, სუპინოში ჩავატარეთ, რადგან უკეთესად ერგებოდა 
ადგილობრივი თვით ორგანიზების მოდელს, რომლის პოპულარიზაციაც გვინდა. 
ახალგაზრდა აქტივისტებთან ურთიერთობისთვის მოვიწვიეთ ადამიანები, 
რომლებიც აქტიურობენ პოლიტიკურ ასპარეზზე. იდეა იყო ამ ორი სამყაროს 
შერწყმა, ისეთი კომუნიკაციის უზრუნველყოფა, რომელიც ასე აკლია სოციალურ 
მედია პლატფორმებს. ჩვენ გვსურს შევქმნათ შესაძლებლობები პროგრესული 
ადამიანებისთვის, რათა შეხვდნენ სხვებს და ისაუბრონ, არა აუცილებლად 
კონკრეტული პრობლემის გადასაჭრელად, არამედ იმის უზრუნველსაყოფად, რომ 
შედგეს კავშირი გადაწყვეტილების მიმღებსა და ადამიანებს შორის- ვისაც უნდა 
მონაწილეობა და ცვლილებებით, თუმცა არ იცის როგორ. 

ლოქდაუნის პირობებშიც კი, ჩვენ ბოლონიას ვუყურებდით, როგორც 
ლაბორატორიას, სადაც შეგვეძლო შეგვესრულებინა და გამოგვეცადა ჩვენი 
იდეები და წაგვეხალისებინა სხვა ადამიანები, გაეკეთებინათ იგივე, ან 
გაემეორებინათ ჩვენი ინიციატივები ან რაიმე განსხვავებულის შექმნა ეცადათ, 
რომ გვენახა რა მოხდებოდა. თუ თქვენ აკეთებთ ისეთ რამეს, რაც პოტენციურად 
შეიძლება განმეორდეს და სხვებმა ადვილად განახორციელონ, და ბევრი ადამიანი 
გამოგყვებათ, მაშინ ხდება შესაძლებელი მასშტაბური ცვლილება“. 

სარდინების მრავალფეროვანმა გამოცდილებამ აჩვენა, რომ მემარჯვენე პოპულიზმთან 
და ნაციონალიზმთან ბრძოლის ერთი რეცეპტი არ არსებობს. რეაგირების მეთოდების 

ერთობლიობა, რომელიც მოიცავს ონლაინ მობილიზაციას, მასობრივ პროტესტს და 
საზოგადოებრივ დონეზე ალტერნატივების მოდელირებას, ეს ყველაფერი საშუალებებია, 
რაც ხელს შეუწყობს საზოგადოების გახსნას. როგორც კი პანდემია შესუსტდება, ულტრა-
მემარჯვენე ძალები სხვა საკითხზე გადავლენ, გამოიყენებენ სხვა მოვლენებს, რათა 
გაავრცელონ დეზინფორმაცია, შეთქმულების თეორიები და სიძულვილის ენა. როგორც 
ახალმა, ისე ძველმა სამოქალაქო ორგანიზაციებმა უნდა განაგრძონ თავიანთი უნარების 
დახვეწა, რათა მეტი სულისკვეთებითა და სოლიდარობით უპასუხონ გამოწვევებს, 
დაამყარონ ახალი კავშირები და მრავალფეროვნება აქციონ სიძლიერედ.  

ჩილე: მეტი და უკეთესი დემოკრატიის მომავალი 

2020 წელს ჩილეში არჩევნები მასობრივი საპროტესტო ტალღის ფონზე ჩატარდა. ეს 
პროცესი 2019 წლის ნოემბერში საზოგადოებრივი ტრანსპორტის საფასურის გაზრდით 
დაიწყო, რამაც მოსახლეობაში ეკონომიკური და სოციალური თვალსაჩინო 
უთანასწორობის მიმართ უკიდეგანო იმედგაცრუება გამოიწვია. სახეზე იყო ნეო 
ლიბერალური ეკონომიკური სისტემის ჩაფლავება, ხოლო საზოგადოებას მოწყვეტილი 
პოლიტიკური ელიტა მოუმზადებელი აღმოჩნდა გაეგო - ხალხი ცვლილებებს ითხოვდა.   

საპროტესტო მოძრაობა არ დათანხმდა მთავრობის მიერ შეთავაზებულ ფასადურ 
ცვლილებებს და სუსტ კომპრომისს. დემოკრატიული პროცესის ფარგლებში, მათ ახალი 
კონსტიტუციის მიღება მოითხოვეს. ამ მოთხოვნის საფუძველი გახდა ის, რომ ძველი, ჯერ 
კიდევ გასული საუკუნის 80-იან წლებში, დიქტატურის ეპოქის დროს მიღებული 
კონსტიტუცია ამყარებდა ეკონომიკაში ბაზრის როლს და სოციალურ უთანასწორობას 
იწვევდა, რაც თავის მხრივ,  უარყოფითად აისახებოდა განათლების, ჯანდაცვის და 
საპენსიო სისტემებზე. ზეწოლამ შედეგი გამოიღო. 2019 წლის ნოემბერში 
პროტესტანტებმა მთავრობისგან ახალი კონსტიტუციის მისაღებად რეფერენდუმის 
ჩატარების შესახებ მიიღეს დაპირება, რასაც ყველა ძირითადმა პოლიტიკურმა პარტიამ 
დაუჭირა მხარი. 

რეფერენდუმი აპრილში უნდა გამართულიყო, თუმცა ოქტომბრამდე გადაიდო. 
ჩატარებული რეფერენდუმის შედეგები ეხმიანებოდა საპროტესტო მოძრაობის 
მონაწილეთა მოთხოვნებს. ხმის მიმცემთა აბსოლუტურმა უმრავლესობამ (78%-მა), მხარი 
დაუჭირა ახალი კონსტიტუციის მიღებას. ამასთან, 79% -ის აზრით, ახალი კონსტიტუციის 
შემდგენელი საკონსტიტუციო კონვენტი უნდა შემდგარიყო პირდაპირი წესით არჩეული 
წევრებისაგან და არა შერეული მოდელით, სადაც კონვენტის წევრთა 50% არჩეული 
პოლიტიკოსები იქნებოდნენ. რეფერენდუმის შედეგები იზეიმეს ახალგაზრდებმა და 
დევნილმა ჯგუფებმა, რომლებმაც დიდი როლი ითამაშეს საპროტესტო მოძრაობაში, რაც 
შემდგომ საპროტესტო განწყობის რეფერენდუმის ხმებში აისახა.  

ჩილეს „წითელი მოხალისეთა მოძრაობის“ (Red de Voluntarios de Chile)  და მოძრაობა ,,ახლა 
ჩვენი მონაწილეობის დროა’’ (Now it’s Out Time to Participate) -წევრისთვის მარჩელა 
გულობანდ დე ლა ჯარას აზრით, საპროტესტო გამოსვლების ტალღის პირდაპირი 
გარდასახვა რეფერენდუმის შედეგებში კიდევ ერთხელ აჩვენებს, თუ რისი მიღწევა 
შეუძლია გაერთიანებულ ხალხს:  

„2019 წლის ოქტომბერში, ჩილეს მთელ ტერიტორიაზე პოლიტიკური და 
სოციალური პროცესი გააქტიურდა, ჩილეს მოქალაქეებმა დიდი ხნის მანძილზე 
პირველად ხმა ამოიღეს და ქუჩაში გამოვიდნენ საკუთარი უფლებების დასაცავად 
და პოლიტიკურ პროცესში ჩაერთვნენ. ასე შეიქმნა განსაკუთრებული 
გამოცდილება: ადგილობრივი იდენტობა გაზავებული სტრუქტურული და 
სისტემური უთანასწორობების მიმართ გაჩენილ უკმაყოფილებასთან, რაც ჩვენს 
ქვეყანაში დიდი ხნის განმავლობაში ვითარდებოდა და ვლინდებოდა.  

 იმის მიუხედავად, რომ ტექნიკურად, არსებული შესაძლებლობა სხვადასხვა 
პოლიტიკური ჯგუფის შეთანხმების შედეგად გაჩნდა, ეს ისტორიული 
საკანონმდებლო მიღწევა მოქალაქეებს ეკუთვნით“.  

პანდემიამ რეფერენდუმის 2019 წლის ოქტომბრიდან 2020 წლის ოქტომბრამდე გადადება 
გამოიწვია. ამ დროის განმავლობაში სამოქალაქო საზოგადოების ჯგუფები აკეთებდნენ 
ყველაფერს, რათა შენარჩუნებულიყო მოსახლეობაში სამოტივაციო მუხტი და 
ჩართულობა პოლიტიკურ პროცესებში. სამოქალაქო საზოგადოება, ხშირ შემთხვევაში 
ონლაინ პლატფორმების გამოყენებით ახდენდა მხარდამჭერთა მობილიზებას და 
მოუწოდებდა მათ მშვიდობიანი ხმის მიცემისკენ.   

„პანდემიის გამო ქვეყანაში კარანტინი 5 თვეზე ხანგრძლივი ვადით გამოცხადდა, 
ხოლო ორგანიზაციები, რომლებთანაც ჩვენ ვთანამშრომლობთ, ამ დროის 

დამატებითი წასაკითხი მასალა შერჩეული და თარგმნილი სხვადასხვა წყაროდან 

დემოკრატია პანდემიის დროს 

გვერდი 37 - 154 -დან 

განმავლობაში ძირითადად მომართულნი იყვნენ საკუთარი პროგრამების 
გადარჩენისა და სამიზნე ჯგუფები დახმარებაზე, რომლებსაც პანდემიამ დიდი 
ეკონომიკური დარტყმა მიაყენა. ჩვენი მხრიდან, არ შეწყვეტილა მათთან 
თანამშრომლობა და ერთობლივი ძალებით შევქმენით პლატფორმა, რომელიც 
მიცავს მოქალაქეობის/საზოგადოების სამოქალაქო თვითშეგნების ტრეინინგ 
მასალებს.  

წამოვიწყეთ ინიციატივები ,,ახლა ჩვენი მონაწილეობის დროა’’ და ,,ახალი 
სოციალური პაქტი’’. ამ ქსელში  700 -მდე საზოგადოებრივი ორგანიზაცია 
გაერთიანდა. ინიციატივების შექმნის მიზანი მოქალაქეთა ტრეინინგი და მათი 
პოლიტიკურ პროცესებში ჩართულობის უზრუნველყოფა. ჩვენ გვინდა 
გავააქტიუროთ მოქალაქეები, აღვჭურვოთ ისინი შესაბამისი ცოდნით და ერთად 
შევქმნათ  სივრცე დიალოგისა და განხილვებისთვის,  რათა მოქალაქეებმა 
დაიბრუნონ მნიშვნელოვანი ადგილი ქვეყნისთვის საჭირო გადაწყვეტილების 
მიღების პროცესში. 

რეფერენდუმის ჩატარებამდე, ჩვენ ინფორმაციით დავტვირთეთ ონლაინ 
პლატფორმა რამდენიმე მიმართულებით: მოქალაქეთა მონაწილეობა, 
კონსტიტუცია და კანონშემოქმედების პროცესი, რაც ხელმისაწვდომი გახდა 
მოქალაქეებისთვის და სამოქალაქო ორგანიზაციებისთვის. ეს ინფორმაციას ასევე 
სოციალური მედიითა და სხვა საშუალებებით გავრცელდა.   ამ კონტენტის 
საფუძველზე შევიმუშავეთ ტრეინინგის რამდენიმე ვარიანტი, შევქმენით სასწავლო 
მასალები, რომელიც ხელმისაწვდომი იყო  სხვადასხვა დიალექტებზე როგორიცაა: 
აიმარა, მაპუდუნგუნი,  რაპა ნუი, კრეოლე“.  

სამოქალაქო საზოგადოებამ დიდი გავლენა მოახდინა 2021 წლის მაისის საკონსტიტუციო 
კონვენტის წევრების არჩევნების საკითხებზე: საზოგადოებრივი ორგანიზაციების 
მოთხოვნა გენდერული პარიტეტის შესახებ მაისში კანონად იქცა, რითიც იმედი გაჩნდა, 
რომ ახალი კონსტიტუცია ხელს შეუწყობდა პროგრესს ქალთა უფლებათა დაცვის 
მიმართულებით. 

„სამოქალაქო საზოგადოებამ გენდერული თანასწორობის კუთხით ისტორიულ 
პროგრესს მიაღწია. მრავალმა ორგანიზაციებმა, რომლებიც უკვე დიდი ხანია 
მუშაობენ ქალთა უფლებების დაცვაზე, მოითხოვეს გენდერული პარიტეტი 
გამხდარიყო საკონსტიტუციო ცვლილებების ნაწილი და პოლიტიკური პარტიების 
მხარდაჭერით მოახერხეს მოთხოვნის კონგრესში გატანა“. 

უფრო მეტიც, კონვენციის 155 ადგილიდან 17 განიკუთვნა ადგილობრივი-ეთნიკური 
წარმომადგენლებისთვის, რომლებიც აირჩეოდნენ შესაბამისი ეთნიკური თემების მიერ.  
ეს არის ერთგვარი გარღვევა ჩილეს პოლიტიკურ ცხოვრებაში, რაც პოლიტიკურ 
პროცესებში. საზოგადოებრივი ჯგუფების  ჩართულობას შედეგია. ამ დრომდე, არ იყო 
ეთნიკური ჯგუფების  კონსტიტუციური უფლებები  აღიარებული, ისინი არ იყვნენ 
წარმოდგენილი საკანონმდებლო ორგანოებში. ჩილეს ძირძველი ეთნიკური ჯგუფი 
მაჩუპე დიდი ხნის განმავლობაში გამარგინალებული იყო, მათთვის საფრთხის შემცველი 
იყო ნებისმიერი ტიპის გამოსვლა ან ხმის ამაღლება საკუთარი უფლებების დასაცავად. 
მაგალითისთვის. აგვისტოში მშვიდობიანი საპროტესტო გამოსვლების ფარგლებში 
სამთავრობო შენობების დაკავება ექსტრემისტული დაჯგუფებების მხრიდან მათზე 
განხორციელებული თავდასხმით დასრულდა. ძალადობრივი შეტაკების შედეგად დაწვეს 
მაჩუპეს საზოგადოების კუთვნილი სატრანსპორტო საშუალებებიც. პოლიციის 
მცდელობების პარალელურად, ჩაეხშოთ მაჩუპელთა პროტესტი, რეგიონში დაძაბულობა 
კვლავ გრძელდებოდა.  

პოლიციის სისასტიკე ჩილეს მუდმივი პრობლემაა.  ცვლილებების საჭიროება ნათლად 
გამოჩნდა თვეების მანძილზე,  პოლიციის მხრიდან საზოგადოებაზე გამუდმებულმა 
რეპრესიებმა, რომელიც არჩევნებს უძღოდა წინ. აპრილში, როდესაც გადაიდო 
რეფერენდუმის ჩატარება, მცირე მშვიდობიანი დემონსტრაციები ჩატარდა, პროტესტის 



საუნივერსიტეტო კურსი „სამოქალაქო საზოგადოების როლი“ 

დამატებითი წასაკითხი მასალა შერჩეული და თარგმნილი სხვადასხვა წყაროდან 

დემოკრატია პანდემიის დროს 

გვერდი 38 - 154 -დან 

მონაწილეები ნიღბებს ატარებდნენ და დისტანციას იცავდნენ. მიუხედავად ამისა, 
საგანებო მდგომარეობის  წესების დარღვევის ბრალდებით პროტესტის 5 მონაწილე 
დააკავეს. აპრილის თვის განმავლობაში, პოლიციის რეპრესიები კვლავ გრძელდებოდა. 
მათ 60-მდე ადამიანი დააკავეს, გამოიყენეს ცრემლსადენი გაზი და წყლის ჭავლი. მაისში, 
მუშათა საერთაშორისო დღე აღინიშნებოდა, რომლის დროსაც პოლიციამ კვლავ 
გამოიყენა ცრემლსადენი გაზი და წყლის ჭავლი, დააკავეს 50-მდე ადამიანი, მათ შორის 
რამდენიმე ჟურნალისტი და მუშათა გაერთიანების ორგანიზაციის ლიდერები. 
მოქალაქეები თვეების მანძილზე ატარებდნენ შიმშილის საწინააღმდეგო აქციებს 
„ლოქდაუნის“ პირობებში, რადგან მათ ვერ მიიღეს მთავრობისგან სოციალური დაცვის 
გარანტიები და სახელმწიფო დახმარების გარეშე შეეჩეხნენ ეკონომიკურ პრობლემებს.  

სექტემბერში, რეფერენდუმის ჩატარების წინა პერიოდში, 400-მდე ადამიანმა 
გააპროტესტა სოციალური უთანასწორობა ,,ღირსების მოედანზე’’, დედაქალაქ 
სანტიაგოში. ეს ადგილი 2019 წლის მასობრივი პროტესტის სიმბოლოდ იქცა. ეს აქციები, 
რომელიც პანდემიის პირობებში ხანგრძლივი პაუზის შემდეგ გაიმართა, პოლიციის 
მხრიდან ძალადობრივად კვლავ დარბეულ იქნა: მათ გამოიყენეს წყლის ჭავლი და 
დააკავეს 20 ადამიანი. საპროტესტო აქცია გაგრძელდა რამდენიმე დღის შემდეგაც, აქცია, 
რომელიც მიძღვნილი იყო 1973 წლის სამხედრო გადატრიალების 48-ე წლისთავს კვლავ 
წყლის ჭავლით იყო დარბეული პოლიციის მიერ. დააკავეს 100-მდე ადამიანი. პოლიციის 
ოფიცერმა,  აქციის მონაწილე 16 წლის ბიჭი ხიდიდან წყალში გადააგდო, რამაც  სხეულის 
მრავლობითი მოტეხილობა გამოიწვია. მთელი წლის განმავლობაში მიმდინარე 
მოვლენების პარალელურად, იზრდებოდა მსოფლიოს ინფორმირებულობა ჩილეს 
პოლიციის სისასტიკის შესახებ, ხოლო 16 წლის მოზარდის დაზიანების ფაქტმა გამოიწვია 
ახალი საპროტესტო ტალღის აგორება და ხალხი პოლიციის პასუხისმგებლობის 
დაყენებას ითხოვდა. პოლიციის ოფიცერი მკვლელობის მცდელობის ბრალდებით 
დააკავეს, თუმცა საპროტესტო აქცია, სადაც მაპუჩეს მკვიდრნი მათი ძირითადი 
უფლებების და თავისუფლებების დაცვას ითხოვდნენ კვლავ გადამეტებული, 
არაპროპორციული ძალის გამოყენებით, წყლის ჭავლითა და ცრემლსადენი გაზით 
დაარბიეს.   

წინა საპროტესტო აქციებიდან ერთი წლის თავზე, 2020 წლის ოქტომბერში, საპროტესტო 
დემონსტრაციები კვლავ განახლდა. აქციები ატარებდნენ საზეიმო ხასიათს, 
რეფერენდუმამდე ცოტა დრო იყო დარჩენილი, პოლიციამ კვლავ ძალა გამოიყენა და 
580-მდე ადამიანი დააპატიმრა. დეკემბერში კვლავ განახლდა აქციები, მონაწილეები 
ითხოვდნენ დაკავებული ადამიანების განთავისუფლებას, ახდენდნენ გზების 
ბლოკირებას. დააპატიმრეს 7 დემონსტრანტი. 

პროტესტები 2021 წელსაც გაგრძელდა, რადგან 2019 წელს დაკავებულთა და 
გასამართლებულთა ამნისტიის საქმე წინ არ იძროდა. ოპოზიციურმა პარტიებმა, 
სამოქალაქო ორგანიზაცია ,,ფონდი ჩილეს თვალები’ (Eyes of Chile Foundation) შეიმუშავეს 
კიდევ ახალი კანონპროექტი, რომელიც მიზნად ისახავდა პოლიციისთვის აკრძალულ 
ყოფილიყო ცრემლსადენი გაზისა და საფანტის გამოყენება. 2019 წლის მანძილზე, 460 
ადამიანმა განაცხადა, რომ თვალი დაიზიანა, რამაც ხშირად მხედველობის დაქვეითება 
გამოიწვია.  

აშკარაა, რომ საჭიროა პოლიციის რეფორმა და სამოქალაქო საზოგადოება აკრძელებს 
ბრძოლას, რათა , აღმოიფხვრას პოლიციის სისასტიკე და, ხშირად, შემდგომი 
დაუსჯელობა.  

პანდემიითა და პოლიციის რეპრესიებით გამოწვეული სირთულეების მიუხედავად, 
სამოქალაქო საზოგადოება კვლავ ჩართული იყო ოქტომბრის რეფერენდუმში და ხელს 
უწყობდ ხალხის ინფორმირებულ მონაწილეობას 2021 წლის მაისის კონვენტის წევრების 
არჩევნებში და შემდგომ კანონშემოქმედებისა და რატიფიკაციის პროცესში. კონვენტი 
უმრავლესობით, ხმათა 2/3-ით იღებდა გადაწყვეტილებას და ექნებოდათ 1 წელი ახალი 
კონსტიტუციის ფორმირებისთვის, რომელიც შემდგომ - 2022 წელს ისევ წარდგებოდა 
სახალხო რეფერენდუმზე.   

ისინი, ვინც პროტესტი ჯერ ქუჩაში, შემდგომ კი საარჩევნო ურნებთან გადაიტანეს, 
უზრუნველყოფენ, რათა ახალმა კონსტიტუციამ სრულად ასახოს საპროტესტო ტალღის 
იდეები. ძველი, სასტიკი დიქტატურის დანატოვარი კონსტიტუციის მოშორებით პროცესი 
არ სრულდება, არამედ ეს არის უფრო ღრმა პოლიტიკური, სოციალური და ეკონომიკური 
გარდაქმნების დასაწყისი. მიმდინარე მოვლენების რელევანტურობა სცდება ჩილეს 
საზღვრებს და მოიცავს ლათინური ამერიკის სხვა ქვეყნებსაც, სადაც ინტერესით 
ადევნებენ თვალყურს მეზობელი ქვეყნის მდგომაროებას, რომელიც მათ მსგავს გზას 
გადის.  

მიანმა: უარყოფილი დემოკრატია  

მიანმას ნოემბრის საყოველთაო არჩევნებმა, რომელიც კვლავ პარტია „დემოკრატიული 
ნაციონალური ლიგის“  (NLD) დამაჯერებელი გამარჯვებით დასრულდა, ხარვეზებით 
ჩაიარა . ძირითადი პრობლემა ის იყო, რომ მოსახლეობის გარკვეულმა ნაწილმა ვერ 
შეძლო არჩევნებში მონაწილეობის მიღება, მიმდინარე კონფლიქტის, ადამიანის 
უფლებების დარღვევისა და პანდემიის ფონზე.  არჩევნები ჩაიშალა კონფლიქტურ 
ადგილებში, სადაც კომპაქტურად არიან დასახლებულნი ეთნიკური ნიშნით 
განცალკევებული ადამიანები, რაც დაახლოებით 1.5 მილიონ ადამიანს შეადგენს. 
როჰინგიას ეთნიკური ჯგუფი ათწლეულების მანძილზე  გარიყულია და ბოლო წლებში 
გენოციდისა და ძალადობის გაუთავებელი კამპანიის მსხვერპლია. ამ ჯგუფის დიდი 
ნაწილი ვერ იღებს არჩევნებში მონაწილეობას, რადგან მათ არ აძლევენ მოქალაქეობას 
და, შესაბამისად, ხმის უფლებას.  ასევე, ბევრმა მათგანმა კონფლიქტის გამო ქვეყანა 
დატოვა.  საერთო ჯამში, 2.6 მილიონამდე ადამიანი, ძირითადად სხვადასხვა ეთნიკური 
ჯგუფები, რომლებიც ქვეყნის მოსახლეობის 5% -ს წარმოადგენენ მოკლებულნი არიან 
ძირითად დემოკრატიულ უფლებას და ვერ იღებენ არჩევნებში მონაწილეობას.   

მიუხედავად ზემოთქმულისა, არცერთი ეს გარემოება ეჭვქვეშ არ აყენებს ფაქტს, რომ  
„ნაციონალურმა ლიგამ“ მოიგო არჩევნები ან ის, რომ პარტია პოპულარულია მიანმას 
მოსახლეობაში, განსაკუთრებით კი ყველაზე დიდი ეთნიკური ჯგუფის- ბამარის ხალხში.  
და საარჩევნო პროცესის არცერთი ლეგიტიმური კრიტიკა არ გახლდათ 2021 წლის 
თებერვალში სამხედრო გადატრიალების მიზეზი.    

სამხედრო ძალებმა მოიმიზეზეს გაყალბებული არჩევნები, მაგრამ ეს სიცრუე იყო.  
მოსახლეობის იმ 5 %-ის უმეტესობა, ვინც ვერ მიიღო მონაწილეობა არჩევნებში- ალბათ 
არ მისცემდა ხმას „დემოკრატიული ნაციონალური ლიგის“ , თუმცა ისინი არც  სამხედრო 
პარტიას დაუჭერდნენ ხმას, რადგან ეს ის ჯარია, რომელიც წლების მანძილზე კლავს, 
არღვევს მათ უფლებებს, უნგრევს სახლებს, და აიძულებს გაქცევას. არჩევნების 
შედეგების არ აღიარების რეალური მიზეზი იყო სადავეების დათმობის უუნარობა და 
ძალაუფლების შენარჩუნება. არმია 1962 წლის სამხედრო გადატრიალების შემდეგ 
მრთავდა ქვეყანას 2015 წლამდე, სანამ, და ბოლოს, არ გაიმართა დემოკრატიული 
არჩევნები და ძალაუფლება ხელში „ნაციონალურმა ლიგამ“ აიღო. მიუხედავად ამისა, 
ქვეყანაში ნარჩუნდებოდა სამხედრო ძალების დომინირება სამოქალაქო ძალების 
ძალაუფლებაზე:  სამხედრო ძალებმა შეინარჩუნეს საკანონმდებლო ორგანოს 
წარმომადგენლების 25%-ის დანიშვნის უფლება, აკონტროლებდნენ ძირით 
სამინისტროებს და ფლობდნენ საკონსტიტუციო ცვლილებების ვეტოს უფლებას.  ამგვარი 
ძალაუფლების მიუხედავად, სამხედრო ჯარებს ყავთ საკუთარი პარტია. ეს პარტია 
არჩევნებში მონაწილეობას მხოლოდ იმიტომ იღებდა, რომ გაეზომა მხარდაჭერა და 
შეემცირებინა არჩეული მანდატების რაოდენობა.  სუსტი ელექტორატული საქმიანობის 
შესახებ დასკვნების გამოტანის მაგივრად, სამხედრო ძალებმა შეწყვიტეს დემოკრატიის 
თამაში და დაუბრუნდნენ დიქტატორულ ტრადიციას.   

ხალხის პასუხი დაუმორჩილებლობა იყო. ასობით ათასი ადამიანი გამოხატავდა 
პროტესტს რა გზითაც კი შეეძლოთ. სწრაფად წარმოიშვა მშვიდობიანი სამოქალაქო 
დაუმორჩილებლობის მოძრაობა, რომელსაც შეუერთდნენ ისეთი ჯგუფები, რომლებსაც 
აქამდე პროტესტში მონაწილეობა მიღებული არ ქონდათ. პროფესიულმა კავშირებმა 
გამოაცხადეს საქვეყნო გაფიცვები და ბოიკოტირება გაუკეთეს სამხედრო ძალების 
მფლობელობაში მყოფ ყველა ბიზნესს, ეფექტურად გააჩერეს ეკონომიკა და 
აცხადებდნენ, რომ ჩვეულებრივი საქმიანობა ვერ გაგრძელდებოდა სამხედრო 
მმართებლობის ფონზე. მობილიზება მოახდინეს ქალთა გაერთიანებებმაც, მათ შორის 
ქალთა საერთაშორისო დღეს. ტაილანდის დემოკრატიული მოძრაობის მიერ 
გამოყენებული (კინოფილმის) „შიმშილის თამაშების“ სამთითიანი მისალმება სწრაფად 
გადაიქცა წინააღმდეგობის გამომხატველ ჟესტად. პროტესტის მონაწილეები ფეხით 
თელავდნენ სამხედრო ჯგუფის ლიდერის, მინ აუნგ ჰლაინგის პლაკატებს. სამხედო 

ძალები ვეღარ დამალავდნენ, რომ არ იყვნენ პოპულარულები, როგორც ეს არჩევნებმა 
აჩვენა.   

მალევე გადატრიალების შემდგომ, „პოლიტიკური პატიმრების მხარდაჭერის ასოციაციის“ 
(Assistance Association of Political Prisoners, AAPP) ხელმძღვანელმა ბო კიმ ისაუბრა 
გადატრიალების გამომწვევ მიზეზებზე და საზოგადოების რეაქციაზე:  

„2021 წლის 1 თებერვალს, სამხედროებმა დააპატიმრეს ქვეყნის დე-ფაქტო მეთაური 
და „ნაციონალური ლიგის“ ლიდერი აუნგ სან სუ ჩი და ასევე პარტიის სხვა 
ლიდერები. ქვეყნის სხვადასხვა მხარეებში მათ ასევე დააკავეს პარტიის სხვა 
წევრები და სამოქალაქო აქტივისტები. გათიშეს ტელეკომუნიკაცია და ინტერნეტი. 
გადატრიალების შემდეგ, ,,პოლიტიკური პატიმრების ასოციაცია’’-AAPP აღნუსხავდა 
პოლიტიკური მიზნით დაპატიმრებულებს, ხოლო სამოქალაქო აქტივისტებმა 
წამოიწყეს დაუმორჩილებლობის მოძრაობა. 

სამოქალაქო აქტივისტების და საჯარო სამსახურის თანამშრომლების მიერ 
დაწყებულმა პროტესტმა, მთელი ქვეყნის მასშტაბით უდიდესი მხარდაჭერა ჰპოვა. 
დემონსტრაციების ტალღა სწრაფად იმიტომ აგორდა, რომ ცოტა ხნის წინ- 
ნოემბერში ხალხმა ხმა მისცა დემოკრატიულ მთავრობას და როცა პარლამენტმა 
დააპირა შეკრება- სამხედროებმა მოაწყეს გადატრიალება.  აი ასე მარტივად, 
ათწლეულების მანძილზე ნანატრი დემოკრატია წაართვეს მიანმას ხალხს. 

ღამღამობით, მოქალაქეები ატარებდნენ სიმბოლურ აქციას ,,ბოროტი სულების 
განდევნა“: მონაწილეები ქვაბებზე ჯოხის დარტყმით და მანქანის სიგნალებით 
ხმაურობდნენ. ამით ხაზს უსვამდნენ სამხედრო გადატრიალების ამორალურობას 
და საკუთარ დაუმორჩილებლობას. ახალი თაობის აქტივისტების, სტუდენტების, 
მასწავლებლებისა და საჯარო მოხელეების მიერ საპროტესტო აქციების 
ესკალაცია 8 თებერვალს მოხდა და საყოველთაო გაფიცვაში გადაიზარდა. ამ 
აქციებმა ნათლად აჩვენა მიანმას ხალხის სურვილი ყავდეთ სამოქალაქო 
დემოკრატიული არჩეული ხელისუფლება“.  

როგორც მოსალოდნელი იყო, საპროტესტო მოძრაობა წააწყდა რეპრესიებს სამხედრო 
ძალების მხრიდან. ჯერ კიდევ გადატრიალებამდე სამოქალაქო სივრცე მეტად და მეტად 
იზღუდებოდა, განსაკუთრებით, გამოხატვის თავისუფლებასთან მიმართებაში. სახეზე იყო. 
მაგალითად, რაჰხანის შტატში ინტერნეტის გათიშვა, ჟურნალისტების ცენზურა და 
ცილისწამების კანონის გამოყენება მათ გასაჩუმებლად, პროტესტის დროს სახელმწიფო 
ძალადობა და სხვ. ხელისუფლების ხელში ჩაგდების შემდეგ, სამხედრო ძალებმა დაიწყეს 
ძალაუფლების გამტკიცება. სამხედროებმა კიდევ მეტად დაამძიმეს არსებული 
კანონმდებლობა, ინტერნეტის შესახებ კანონის ჩათვლით. ასევე, სისხლის სამართლის 
დანაშაულად აქციეს გადატრიალებისა და სამხედრო ხელისუფლების კრიტიკა.  ბევრი 
ჟურნალისტი დაარბიეს და დააკავეს, პროტესტებზე რეპორტაჟების გაკეთებისას.  

,,პოლიტიკური პატიმრების ასოციაციამ’’ დაადგინა, რომ ხელისუფლება მთელი 
ქვეყნის მასშტაბით უკანონოდ დევნის პროტესტის მონაწილეებს, რაც მიზნად 
ისახავს პროტესტის  ჩახშობას. ჩვენ ვშიშობთ, კონტრ-პროტესტანტები იქნებიან 
გამოყენებულნი დესტაბილიზაციის მოსახდენად და როცა მოხდება ბუნტის 
პროვოცირება- სამხედრო ძალები თავს დაესხმებიან მშვიდობიან მომიტინგეებს.  
არმიის წარმომადგნელები წლების მანძილზე ფეხქვეშ თელავდნენ ადამიანთა 
სამოქალაქო უფლებებს და სამართლის უზენაესობას, ასე რომ არ გვაქვს 
მოლოდინი, რომ მომავალში ისინი თავიანთ პოლიტიკას შეცვლიან. სამხედრო 
ხუნტის მცდელობა, რომ 2020 წლის არჩევნების ლეგიტიმურობა კითხვის ნიშნის 
ქვეშ დაეყენებინათ- ამის მკაფიო მაგალითია. ხუნტის წარმომადგენლები კიდევ 
ერთხელ შიშის დასათესად იყენებენ ,,დაყავი და იბატონე’’ პოლიტიკას. 
სამხედროები უპირატესობას მისცემენ ზოგიერთ ეთნიკურ პარტიებსა და ჯგუფებს, 
რათა იზოლაციაში მოაქციოს და შეავიწროვოს „ნაციონალური ლიგის’’. 

6 და 7 თებერვალს ხუნტამ ისევ ჩაახშო ინტერნეტი და დაბლოკა ფეის ბუქი, 
ტვიტერი, და სხვა სოციალური მედია ქსელები. ეს სერიოზულ პრობლემას 
წარმოადგენს, რადგან კომუნიკაციას, როგორც ქვეყნის შიგნით, ასევე 
საერთაშორისო საზოგადოებასთან. გადამწყვეტი მნიშვნელობა აქვს, რომ არ 
მოხდეს ადამიანის უფლებების დარღვევა.  სერიოზული საშიშროებაა იმისა, რომ 
სრული „ბლოკაუტის“ შემთხვევაში, პროტესტანტები კიდევ მეტად მოწყვლადი 
გახდებიან.  

1 თებერვალს დილის საათებში, ხუნტამ ალყაში მოაქცია და დააკავა 
დემოკრატიულად არჩეული პარლამენტარები და სხვა ოფიციალური პირები, ასევე 
სამოქალაქო საზოგადოების ლიდერები და აქტივისტები. ჩვენ დღემდე არ ვიცით 
სად არიან ბოლო დროს დაკავებულები და სერიოზული შეშფოთება გვაქვს 
ზოგიერთი ასაკოვანი ადამიანის, ასევე ყოფილი პოლიტიკური პატიმრების 
ჯანმრთელობასთან დაკავშირებით. ქვეყნის ციხეებში, პატიმრების მიმართ 
მოპყრობა შორსაა ნებისმიერი საერთაშორისო ნორმისგან ან ადგილობრივი 
კანონმდებლობისგან. თუ არ მოხდა ხუნტის ჩამოშორება ძალაუფლებიდან, უფრო 
მეტი პოლიტიკური პატიმარი გაჩნდება“.  

იმ დროს როცა საერთაშორისო საზოგადოების ყურადღება ,,ნაციონალური ლიგის’’ 
ლიდერის აუნ სან სუ ჩის დაკავებაზე იყო მიმართული, მის მიღმა უთვალავი სხვაც იყო. 
პატიმართა რიცხვმა ძალიან სწრაფად მიაღწია ოთხ ციფრიან რიცხვს, რასაც თან ახლდა 
შეტყობინებები წამებაზე.. ისინი ვინც ხუნტას წინააღმდეგობას უწევენ, პიროვნული 
სიმამაცის მაგალითს ავლენენ, რადგან  ხუნტამ უკვე დაამტკიცა სისასტიკე ისეთ 
ადგილებში, როგორიცაა, მაგალითად რაჰხინის შტატში: პროტესტის მასშტაბით 
დაბნეული, ხუნტამ კონტროლი დაკარგა და იარაღი თავისივე ეთნიკური ჯგუფების 
წარმომადგენლებისკენ მიაბრუნა. მიტინგის მონაწილეებმა გამოსცადეს რეზინის 
ხელკეტები, ცრემლსადენი აირი, წყლის ჭავლი და ასევე ძალადობრივი თავდასხმა 
სამხედრო ძალების მხარდამჭერებისგან. 

როდესაც ეს მკაცრი ზომებიც არ აღმოჩნდა საპროტესტო კერების ჩასახშობად 
საკმარისი, სამხედროებმა ბევრ ადგილას გამოიყენეს ლეტალური ძალა და დაიღუპა 
ასობით ადამიანი .,,პოლიტიკური პატიმრების ასოციაციის’ დათვლით, 2021 წლის 
აპრილამდე აქციების დარბევის დროს დაიღუპა 700-ზე მეტი ადამიანი, მათ შორის იყო 40 
ბავშვი. 2021 წლის აპრილში, ქალაქ ბაგოში დემონსტრანტებმა ბარიკადები ააგეს ქუჩებში, 
ხუნტამ აქცია დაარბია, რა დროსაც დაიღუპა 80-მდე ადამიანი. 2021 წლის მარტში,  თომას 
ანდრეუსმა, გაეროს სპეციალურმა მომხსენებელმა განაცხადა, რომ მიანმარის სამხედრო 
ძალები, როგორც ჩანს, სჩადიან სისხლის სამართლის დანაშაულს კაცობრიობის 
წინააღმდეგ.  



საუნივერსიტეტო კურსი „სამოქალაქო საზოგადოების როლი“ 

დამატებითი წასაკითხი მასალა შერჩეული და თარგმნილი სხვადასხვა წყაროდან 

დემოკრატია პანდემიის დროს 

გვერდი 43 - 154 -დან 

ჰონგ კონგი: დამსხვრეული ოცნება დემოკრატიაზე 

2019 წელს მსოფლიოს ყურადღება  ჰონგ-კონგში გამართულმა საპროტესტო აქციებმა 
მიიპყრო. დემონსტრანტები მოითხოვდნენ ადამიანის უფლებების დაცვასა და 
ქვეყნისთვის სპეციალური სტატუსის მინიჭებას, რითაც ის ჩინეთს გამოეყოფოდა. 
მიუხედავად ამისა, 2020 წელს ჩინეთმა რეპრესიული მექანიზმები აამოქმედა ამ 
დაუმორჩილებლობის ჩასახშობად. 

როდესაც 1997 წელს ჰონგ-კონგმა მიიღო სპეციალურმა ადმინისტრაციული რეგიონის 
სტატუსი, ამას თან დაერთო ვალდებულება, რომელიც ჰონგ-კონგის ძირითად კანონში 
ჩაიწერა, რომ „ერთი ქვეყანა-ორი სისტემა“ პრინციპი შენარჩუნდებოდა 2047 წლამდე და 
ჰონგ კონგს აძლევდა საშუალებას შეენარჩუნებინა ავტონომია ადგილობრივი, 
სამართლებრივი და ეკონომიკური საკითხების გადასაწყვეტად და, ასევე ვარაუდობდა 
ხმის უფლებას. მიუხედავად ამისა, 2020 წელი ისტორიაში შევა, როგორც წელი, როცა 
„ერთო ქვეყანა -ორი სისტემა“ პრინციპი ცალმხრივად უარყოფილ იქნა ჩინეთის მიერ და 
ჰონგ-კონგის ავტონომია გაუქმდა. 

სანამ მსოფლიო პანდემიას ებრძოდა, ჩინეთმა, დარწმუნებული იმაში, რომ ასიმეტრიული 
ეკონომიკური ურთიერთობები  მას დაიცავდნენ საერთაშორისო წნეხისგან, აამოქმედა 
ივნისში მიღებული კანონი ნაციონალური უსაფრთხოების შესახებ. კანონი სისხლის 
სამართლის დანაშაულად აქცევდა ფართოდ განსაზღვრულ კანონდარღვევებს, 
როგორებიცაა ბუნტი, დივერსია, ტერორიზმი და ეროვნული უსაფრთხოების საფრთხეები, 
რაც ხელისუფლებას აძლევდა საშუალებს თავს დასხმოდა ჰონგ-კონგის დემოკრატიულ 
მოძრაობას. ცვლილებებმა საშუალება მისცა ჩინეთის უშიშროების ძალებს ემოქმედათ 
ჰონგ-კონგის ტერიტორიაზე. მიზანში ასევე ამოღებულ იქნენ უცხოელი დისიდენტები. 
შესაძლებელი გახდა მათ მიმართ ბრალდებების წაყენება ჰონგ-კონგში, მიუხედავად არა-
რეზიდენტობისა და ბრალის წაყენება უცხოელ ძალებთან შეთქმულებისთვის, თუკი 
ჩართულნი იქნებიან საერთაშორისო ადვოკატირებაში. კანონი იმდენად ფართო იყო, 
რომ ადამიანი რომელიც ჰონგ-კონგში ჩავიდოდა, თუ ჩინეთის ან ჰონგ-კონგის მთავრობა 
გაკრიტიკებული ჰყავდა, შესაძლოა ციხეში აღმოჩენილიყო. ექსტრადიციის შესახებ 
საძულველი კანონის საბოლოო „გამარჯვებამ“, რამაც 2019 წლის საპროტესტო აქციები 
გამოიწვია- საშულებას იძლეოდა ჰონგ-კონგის მოქალაქეების გასამართლებას ჩინეთში. 
ჩინეთმა შექმნა ჰონგ-კონგის ტერიტორიაზე ეროვნული თავდაცვის სააგენტო, რითიც 
მოახდინა საკუთარი ძალების გაძლიერება და ჰონგ-კონგის ტერიტორიაზე 
ავტორიტარული მმართველობის დამყარება. 

ადამიანთა უფლებათა დამვლელი  და მკვლევარი პატრიკ პუნი ზემოხსენებული კანონის 
მიღების მიზნებსა და მის ადრეულ ეფექტზე საუბრობს: 

,,ეროვნული უსაფრთხოების კანონის მიღებამ, რომელსაც არ ჰქონია ლეგიტიმური 
საკანონმდებლო საფუძვლები, ჩინეთს მისცა უფლება ჰონგ-კონგის ტერიტორიაზე 
სოციალური კონტროლის მექანიზმები აემოქმედებინა, ამ კანონის თანახმად, 
იქმნება სპეციალური თავდაცვის სააგენტოები, პოლიციის როლი იზრდება, 
ნებისმიერი პირის დაპატიმრება თავისუფლად შეუძლიათ ეჭვის საფუძველზე, 
სამოქალაქო საზოგადოების უფლებები იზღუდება და ასუსტებს 
მართლმსაჯულების სისტემას. 

ეს კანონი აზიანებს ჰონგ-კონგის ძირითად კანონს-დე ფაქტო კონსტიტუციას, რათა 
ეწინააღმდეგება მის მიერ გარანტირებულ სამართლის უზენაესობას და ადამიანის 
უფლებებს. იგი ასევე წინააღმდეგობაში მოდის სამოქალაქო და პოლიტიკური 
უფლებების შესახებ საერთაშორისო კონვენციას, რაც ინტეგრირებულია ჰონგ-
კონგის ძირითად კანონთან.  

ჩინეთის მთავრობის მიზანია, რომ ეროვნული თავდაცვის კანონი გამოიყენოს 
ადვოკატირებისა და დამოუკიდებლობისთვის ბრძოლის ჩასახშობად, რაც 
განსაკუთრებით ეხება ახალგაზრდებს- მათ, ვინც ფართო ავტონომიაში გაიზარდა 

და საკუთარ თავს უწოდებს ჰონგ-კონგელს.  მიუხედავად იმისა, რომ ჰონგ-კონგის 
ძირითადი კანონი გულისხმობს ფართო ავტონომიას, როგორც ჩანს, ჩინეთის 
მთავრობა ავტონომიისა და  თვითმმართველობის მოწოდებებს აღიქვამს 
„ეროვნული უსაფრთხოების საფრთხედ“. 

ეროვნული უსაფრთხოების კანონი მნიშვნელოვნად ზღუდავს ჰონგ-კონგელთა 
გამოხატვის თავისუფლებას.  დამოუკიდებლობის მომხრე ადამიანები, 
პოლიტიკოსები და გამოჩენილი მოღვაწეები, ვინც მხარს უჭერს საერთაშორისო 
მთავრობების სანქციებს ჩინეთისა და ჰონგ-კონგის მმართველების წინააღმდეგ- 
ახალი კანონის შესაბამისად, დაპატიმრების კანდიდატები არიან.  ჩინეთის 
მთავრობას სურს შიში დანერგოს ჰონგ-კონგის მაცხოვრებლებში. 

დამოუკიდებელი მედია ასევე დარტყმის ქვეშაა. ჯიმი ლაის, მედია მაგნატის და 
პოპულარული ადგილობრივი გაზეთის Apple Daily-ს დამფუძნებლის დაპატიმრება, 
ასევე კომპანიის სხვა თანამშრომლების დაკავება, ჩინეთის ხელისუფლებას 
თავისუფალი აზრის ჩასახშობად დასჭირდა. რეპორტაჟები ახალი ეროვნული 
უსაფრთხოების კანონის შესახებ და საერთაშორისო მთავრობების მიმართ 
მოწოდებები, რომ დაწესდეს სანქციები გახდა დამოუკიდებელი გაზეთის 
დახურვის მიზეზი.  ამას გრძელვადიანი გავლენა ექნება  ჰონგ-კონგის მედიაზე, 
თუნდაც თვითცენზურის თვალსაზრისით. 

სამოქალაქო საზოგადოება მკვეთრად წინააღმდეგია  ახალი კანონის, რადგან 
მისი ამოქმედების პროცესი ეწინააღმდეგებოდა სამართლის უზენაესობისა და 
პროცედურული სამართლის პრინციპებს, ასევე სხვადასხვა დებულებების 
ბუნდოვანი განმარტებები იძლევა ფართო ინტერპრეტირების საშუალებას. 
ჩინეთისადმი დადებითად განწყობილი პოლიტიკოსები ყველანაირად ცდილობენ 
ამ კანონის გამართლებას, მაგრამ მათი არგუმენტები ხშირ შემთხვევაში 
უშინაარსოა“. 

ახალმა კანონმა გამოიწვია საპროტესტო აქციების დაბრუნება, რაც 2021 წლის 
დასაწყისამდე გაგრძელდა და შემდეგ შეჩერდა პანდემიის გამო. თუმცა ახალა, 
ხელისუფლებას გაცილებით მეტი საშუალება ქონდა მათი დარბევის.   4  ივნისს, 
ტიანანმენის მოედანზე მომხდარი 1989 წლის ტრაგედიისადმი მიძღვნილ ყოველწლიურ 
ღონისძიებაზე ჰონგ-კონგში ათასობით ადამიანი გამოვიდა, მიუხედავად აკრძალვისა. 
ღონისძიების რამდენიმე ორგანიზატორი დააკავეს. მოგვიანებით, ივნისში, მშვიდობიან 
საპროტესტო აქციაზე, რომელიც გადაიზარდა არეულობაში, დააკავეს 53 ადამიანი. 
ხელისუფლებამ არ მისცა უფლება ჩატარებულიყო ტრადიციული მარში 1 ივლისს, რაც 
ეძღვნება ჰონგ-კონგის გამოყოფას დიდი ბრიტანეთისგან. როცა ათასობით ადამიანი 
მაინც შეიკრიბა საპროტესტოთ- ამას დაპატიმრებები მოჰყვა. 

პირველი ადამიანი, რომელიც იმ დღეს, ახალი კანონის ხელმძღვანელობით დააკავეს 
იყო ის, ვინც აქციებზე ჰონგ-კონგის დამოუკიდებლობის დროშა აღმართა. იგივე აქციაზე 
სულ 370 ადამიანი დააკავეს და, მათ შორის 10- ახალი კანონის მუხლების გამოყენებით. 
ამის შემდეგ დაკავებებმა მასობრივი ხასიათი მიიღო. თუკი საპროტესტო აქციებზე 
გამოსულ ადამიანებს სურდათ გამოეცადათ ჩინეთი თუ რამდენად იყო იგი მზად 
გამოეყენებინა ახალი ძალაუფლება- მათ პასუხი ძალიან სწრაფად მიიღეს. სახელმწიფომ, 
რომელმაც სინძიანის პროვინცია ციხის ბანაკად გადააქცია, ასევე მზად აღმოჩნდა 
დაეპატიმრებინა იმდენი ჰონგკონგელი, რამდენიც დასჭირდებოდა მათ გაჩუმებას.   

 კანონი შემოიღეს ჰონგ-კონგის საკანონმდებლო საბჭოს (საკანონმდებლო ორგანო) 
არჩევნების წინ, რომელიც სექტემბერში უნდა ჩატარებულიყო. ივლისის თვეში, ჰონგ-
კონგის მთავარმა აღმასრულებელმა ჩერი ლამმა, რომელიც ჩინეთის მთავრობის 
პოლიტიკის გამტარებელია- გამოაცხადა, რომ არჩევნები გადაიდებოდა ერთი წლით -
2021 წლის სექტემბრამდე და ამ წლის მანძილზე ძველი საბჭო გააგრძელებდა 
მოვალეობის შესრულებას. პანდემია საბაბად გამოიყენეს, მაგრამ ნათელი იყო, რომ 
ჩინეთს სურდა ეს ერთი წელი გამოეყენებინა პროტესტის აღმოსაფხვრელად. საბჭოს 

შემადგენლობა მეტად მრავალფეროვანი გახდა 2014 წლის „ქოლგის მოძრაობის“ (Umbrella 
Movement) მასობრივი პროტესტების შემდეგ: ამ პროტესტებთან დაკავშირებული 
რამდენიმე ახალგაზრდა ლიდერი შევიდა საბჭოში 2016 წლის არჩევნების შედეგად. პრო-
დემოკრატიულმა კანდიდატებმა ასევე იზეიმეს გამარჯვება 2019 წლის ადგილობრივი 
საბჭოების არჩევნებში და ხელისფლება, როგორც ჩანს, შიშობდა, რომ იგივე 
განმეორდებოდა საკანონმდებლო საბჭოს დონეზე 2020 წელს. არჩევნების გადადება 
მოჰყვა პრო-დემოკრატიული პარტიების მიერ ივლისის თვეში „პრაიმერის“ ჩატარებას. 
„პრაიმერი“  უკანონოდ მიიჩნიეს, თუმცა მან 600,000 ადამიანს მისცა საშუალება ხმის 
მიცემით გამოეხატათ დაუმორჩილებლობა და მხარი დაეჭირათ ახალგაზრდა 
აქტივისტებისადმი. 

საბოლოო ჯამში, გადადებულმა არჩევნებმა ბოლო მოუღო დემოკრატიული მოძრაობის 
ამბიციებს მოეპოვებინათ კონტროლი საკანონმდებლო საბჭოში და შეეწყვიტათ 
რეპრესიები. პირველად 2016 წლის არჩევნების შემდეგ, საბჭოს პრო-დემოკრატიული 
წევრები აღმოჩდნენ „ომი გამოფიტვამდე“ მდგომარეობაში და რამდენიმე მათგანი 
გარიცხეს კანონის დარღვევის გამო. ნოემბერში, ჩინეთმა  გამოაცხადა, რომ ყველა, ვინც 
ემხრობა ჰონგ-კონგის დამოუკიდებლობას, არ აღიარებს ჰონგ-კონგს ჩინეთის ნაწილად, 
თანამშრომლობს უცხოურ ძალებთან ან საფრთხეს უქმნის ეროვნულ უსაფრთხოებას-
გაირიცხება საბჭოს შემადგენლობიდან. დაუყოვნებლივ, ამ განცხადების საფუძველზე 
საბჭოს რიგებიდან გაირიცხა 4 პრო-დემოკრატი წევრი.   ამის საპასუხოდ, დამატებით 15-
მა პრო-დემოკრატმა წევრმა დატოვა საბჭო და დატოვა საკანონმდებლო ორგანო 
ოპოზიციის გარეშე და 29 ვაკანტური ადგილით. .  

მათ იცოდნენ, რომ საბჭოს სივრცე ვეღარ გამოდგებოდა რეპრესიების წინააღმდეგ 
გამოსაყენებლად და უარი თქვეს იმ ინსტიტუტის ლეგიტიმაციაზე, რომელიც გახდა 
ჩინეთის სახელმწიფო კონტროლის კიდევ ერთი ინსტრუმენტი. მათი სწორი 
გადაწყვეტილება დადასტურდა 2021 წლის მარტში, როცა ჩინეთის მთავრობამ შეცვალა 
ჰონგ-კონგის მთავარი კანონი და მნიშვნელოვნად შეკვეცა პირდაპირი არჩევის წესით 
არჩეული საკანონმდებლო წევრთა რაოდენობა.  

„ეროვნული უსაფრთხოების კანონის მიღებასთან ერთად, არჩევნების გადადება 
ჩაითვალა ხელისუფლების სტრატეგიად, რომ გაენეიტრალებინა დემოკრატიული 
მოძრაობა. უშუალოდ არჩევნების გადადების გამოცხადებამდე, 12 ოპოზიციური 
კანდიდატი დისკვალიფიცირებულ იქნა არჩევნებში მონაწილეობისგან და  
დამოუკიდებელი სტუდენტური მოძრაობის  ოთხი  ყოფილი წევრი დააკავეს 
სოციალურ მედიაში დამოუკიდებლობის მხარდამჭერი პოსტების გამო. 

არჩევნების გადადებამ გამოიწვია დემოკრატიულ ძალებს შორის განხეთქილება, 
ნაწილს სურდა ბოიკოტი არჩევნების, ნაწილს კი არჩევნების გზით სურდა 
ცვლილებების მიღწევა. ხელისუფლების მიერ გადადგმული ნაბიჯებიდან, მათ 
შორის ოპოზიციონერი კანდიდატების დისკვალიფიკაციიდან- ნათლად ჩანდა, რომ 
მათ არ სართად არანაირი ოპოზიციური ხმის გაგონება საკანონმდებლო 
ორგანოში“. 

რეპრესიების გამწვავებასთან ერთად, გასაგებია, რომ ბევრმა ადამიანმა მისდია 
თავდაცვის სტრატეგიას. როგორც კი ახალი კანონი მიიღეს, ჰონგ-კონგის ერთერთი პრო-
დემოკრატიული პარტია (Demosisto party) დაიშალა, სხვა აქტივისტთა ჯგუფებმა შეაჩერეს 
აქტივობა ჰონგ-კონგში, თუმცა ზოგმა გამოთქვა იმედი, რომ საზღვარგარეთ 
გააგრძელებდნენ საქმიანობას. ინტერნეტის გამოყენების შეზღუდვების კვალდაკვალ, 
ადამიანები დაიწყეს საკუთარი კვალის წაშლა ციფრული სამყაროდან. ხალხი ეცადა 
გამოეყენებინათ პროტესტის სხვა ტაქტიკა, როგორიცაა, მაგალითად, ცარიელი 
ფურცლების გაკვრა 2019 წლის ,,ლენონის კედელზე“. ეს კედელი მოიცავდა ადამიანების 
დემოკრატიის მოთხოვნებს, თუმცა ახლა კედელს ცარიელი ფურცლებით ავსებდნენ.   

ამ გზით ხალხი ცდილობდა შეენარჩუნებინა პროტესტის სივრცე და ამავდროულად 
კანონის უსაფრთხო მხარეზე ყოფილიყო. თუმცა, პრობლემა ის იყო, რომ კანონი იმდენად 

ფართო ინტერპრეტირების საშუალებას იძლეოდა, რომ უკვე გაუგებარი იყო სად იყო 
გადაკვეთის ხაზი. ერთადერთი რაც ნათელი იყო, რომ სახელმწიფო თავად გადაწყვეტთა 
ამ ხაზის ადგილმდებარეობას, რისიც პირველი ნიშნები საკმაოდ სასტიკი იყო. 
მაგალითად, სიმღერაც კი, ,,დიდება ჰონგ-კონგს’’, რომელიც არაოფიციალური პრო-
დემოკრატიული ჰიმნი იყო მიჩნეულ იქნა  უკანონოდ და მისი სიმღერა აეკრძალათ 
სკოლის მოსწავლეებს. დეკემბერში გამართულ სტუდენტურ საპროტესტო აქციაზე, 
რომელიც სასწავლებლის დასრულების ონლაინ დაჯილდოვების ცერემონიის 
წინააღმდეგ იყო მიმართული- 8 სტუდენტის დაკავებით დასრულდა. ამგვარი მოქმედება 
მხოლოდ ახალისებდა თვით-ცენზურას მოქალაქეებში. 

ახალგაზრდა აქტივისტების თაობას დაუდგათ არჩევანი- გაჩუმდნენ, ციხეში მოხვდნენ თუ 
საზღვარგარეთ წავიდნენ. რამდენიმე წამყვანი დისიდენტი, მათ შორის საბჭოს ყოფილი 
წევრი ნათან ლოუ და პრო-დემოკრატიული მოძრაობის 4 წევრი, ინგლისში გაიქცნენ და 
იქიდან აპირებენ ბრძოლის გაგრძელებას. გაქცეულმა აქტივისტებმა შექმნეს 
საკონსულტაციო პლატფორმა Haven Assistance, რომელიც ეხმარება ჰონგ-კონგიდან 
ემიგრაციაში წასვლის მსურველებს. თუმცა, გაქცევა ნიშნავს ოჯახისგან და 
მეგობრებისგან დაშორებას და მუდმივ საფრთხეს. ამასთან, ყველა ვერ ახერხებს 
გაქცევას: აგვისტოში, 2 ახალგაზრდა აქტივისტი, რომელთაც ბრალი ქონდათ წაყენებული 
ეცადნენ ტაივანში გემით გამგზავრებას, მაგრამ დაკავებულ იქნენ მესაზღვრეების მიერ. 
დეკემბერში ჩინეთში გაიმართა დახურული სასამართლო . 10 აქტივისტს მიუსაჯეს სამ 
წლამდე სასჯელი, ხოლო ორი (18 წლამდე პირი) დაუბრუნეს ჰონგ-კონგის პოლიციას, 
როცა უკვე 4 თვეზე მეტი ჰქონდათ გატარებული ციხეში. 2021 წლის იანვარში, კიდევ 11 
ადამიანი დააკავეს გაქცევის დახმარების მუხლით.   

ბევრი დაადგება ნათან ლოს-ს გზას.  იანვარში ბრიტანეთის მთავრობამ მიიღო კანონი, 
რომლის მიხედვით ჰონგ-კონგელებს ნება ეძლევათ ბრიტანეთში ცხოვრებისა. 
რეზიდენტობის უფლების ამგვარი გაფართოება ჩინეთის მთავრობამ დაახასიათა, 
როგორც საშინაო საქმეებში უკანონო ჩარევა და დაიმუქრა ბრიტანეთის წინააღდეგ 
საპასუხო ზომებით. ჩინეთმა განაცხადა, რომ ჰონგ-კონგში მცხოვრები მოსახლეობა 
ჩინეთის მოქალაქეები არიან და 2021 წლის იანვარში განაცხადა, რომ აღარ ცნობს 
ბრიტანეთის მოქალაქის (საზღვარგარეთის) პასპორტს, რასაც ბევრი ჰონჯ-კონგელი 
ფლობს. ავსტრალიის მთავრობის მხრიდანაც ბრიტანეთის მსგავსი შეთავაზება 
(ხანგრძლივი ცხოვრება და პოტენციურად მოქალაქეობა) ასევე შეფასდა, როგორც 
ჩარევა.  

ჩინეთი, როგორც ყოველთვის ორმაგი სტანდარტებით მოქმედებს, რაც მეტად და მეტად 
ინტერვენტულია საზღვრებს გარეთ. ჰონგ-კონგის მთავრობამ სიამოვნებით დაუდო 
კონტრაქტი ბრიტანეთის საზოგადოებასთან ურთიერთობის კომპანიას თავისი 
პროპაგანდისტული ომის გასაჩაღებლად, რათა ოდნავ მაიაც გამოესწორებინა 
საერთაშორისო რეპუტაცია. ავსტრალიაში მოსწავლე ჩინელი სტუდენტები იქნენ 
მობილიზებულნი, რათა გაეპროტესტებინათ აკადემიური თანამშრომელი, რომელმაც 
განაცხადა, რომ უნდა მოხდეს საერთაშორისო ზეწოლა ჩინეთზე ჰონგ-კონგში ჩადენილი 
დარღვევების გამო.  უნივერსიტეტმა დაიხია და წაშალა კრიტიკული პოსტები სოციალურ 
მედიაში. სავარაუდოთ ზეწოლის შედეგად, HSBC ბანკის ბრიტანეთის სათაო ოფისის აზია-
წყნარი ოკეანის რეგიონულმა ხელმძღვანელმა მხარი დაუჭირა ჩინეთის ახალ 
ზეგავლენებს ჰონგ კონგში. 

ხელისუფლებამ კიდევ უფრო მკაცრი მიდგომა გამოიჩინა დემოკრატიული მოძრაობის 
ლიდერების დაკავებასთან და დაპატიმრებასთან დაკავშირებით, თითქოს საჩვენებლად, 
რომ მაღალი თანამდებობა ვერ უზრუნველყოფს დაცვას და ასევე, ბუნებრივია, 
მოძრაობის საბოლოო გამოშიგვნის მიზნით. დეკემბერში, დაშლილი დემოკრატიული 
პარტიის Demosisto ყოფილი ლიდერი ჯოშუა ვონგი, რომელიც რამდენჯერმე დააკავეს- 
გაასამართლეს და მიუსაჯეს 13.5 თვე იზოლირებულ კამერაში, 2019 წლის არა-
სანქციონირებული პროტესტის ორგანიზებისთვის. Demosisto-ს სხვა აქტივისტები ასევე 
დააკავეს და აგნეს ჩოუს- 10 თვე და ივან ლამს- 7 თვე მიუსაჯეს. იგივე თვეს, ტონი ჩანგს- 

პრო-დემოკრატიული სტუდენტური ორგანიზაციის ლიდერს ჩინეთის დროშის 
შეურაცხყოფის გამო, 4 თვით პატიმრობა მიუსაჯეს. 

მასობრივი დაპატიმრებები 2021 წელს გაგრძელდა. ჩინეთის ხელისუფლებამ გააძლიერა 
რეპრესიები და განიმტკიცა ძალაუფლება. დაკავებულთა შორის მოხვდა მედიის ერთ-
ერთი გამორჩეული წარმომადგენელი, ჯიმი ლაი. მიუხედავად იმისა, რომ აგვისტოში ის 
გირაოთი გამოუშვეს და მხარდაჭერის ნიშნად ადამიანებმა დაიწყეს მისი კომპანიის 
აქციების შესყიდვა, რამაც აქციების ფასის მკვეთრად გაზარდა - დეკემბერში იგი ტყუილი 
ბრალდებებით კვლავ დააკავეს და პატიმრობა მიუსაჯეს. ამჟამად მას ბრალად დაუმატეს 
უცხოელებთან შეთქმულებაზე და ასევე 12 ადამიანის ტაივანში გადაყვანის მცდელობაზე 
. 2021 წლის მარტში, ჯიმი ლაიმ,  სხვა აქტივისტთან- ლი ჩუკ-იანთან ერთად აღიარეს ერთ-
ერთი ბრალი-  არასანქცირებული აქციების ორგანიზება, რისთვისაც მათ ხუთ წლიანი 
პატიმრობა ელით. 

ჰონგ-კონგში ახლა შიშის ატმოსფერო. ასევე სავარაუდოა, უფრო რთული გახდება პრო-
დემოკრატიული აქტივისტების ქვეყნიდან გასვლა და მათ მოუწევთ გაჩუმება.  
გამომდინარე იქიდან, რომ ჩინეთის მიერ ჰონგ-კონგის სპეციალურ სტატუსის გაუქმება 
დასასრულს უახლოვდება, ჩინეთი მოუმატებს ზეწოლას უცხოურ სახელმწიფოებზე, რომ 
მათ დაიკავონ შესაბამისი პოზიცია.  ევროკავშირის სავაჭრო შეთანხმება ჩინეთთან, 
რომლის რატიფიცირებაც უნდა მოახდინოს ევრო პარლამენტმა იყო, არის და იქნება 
საერთაშორისო ადვოკატირების საკვანძო ბერკეტი, რადგან სამოქალაქო საზოგადოება 
მოითხოვს ადამიანის უფლებების დაცვის მძლავრ გარანტიებს როგორც ჰონგ-კონგთან, 
ასევე ქსინჯიანგთან მიმართებაში. 2021 წლის მარტში, ჰონგ-კონგის აქტივისტებმა 
მოუწოდეს ევროკავშირს არ მოახდინონ შეთანხმების რატიფიცირება.  ეს აქტივისტები 
გაქცეულნი არიან ქვეყნიდან და სწორედ ასეთები ეცდებიან დისტანციიდან ზეწოლის 
გაგრძელებას. 

შესავალი სოციოლოგიაში 

წყარო: შერჩეული თავები ადაპტირებული ტონია კონერლის, კეტლინ ჰოლმსის და 
აშა ლალ ტამანგის სახელმძღვანელოდან „შესავალი სოციოლოგიაში (Tonja R. 
Conerly, Kathleen Holmes, Asha Lal Tamang, Introduction to Sociology 3e, OpenStax, 2021“, თავი 21 
„სოციალური მოძრაობები და სოციალური ცვლილება (Social Movements and Social 
Change), გვერდი 625 -643. 

სოციალური მოძრაობები და სოციალური ცვლილება 

ჩვენს წარმოდგენაში სოციალური მოძრაობები ხშირად ასოცირდება ყველაზე 
დრამატულ და დინამიკურ მოვლენებთან. მაგალითად, ბოსტონის ჩაის სმასთან (Boston Tea 
Party), 1963 წელს მარტინ ლუთერ კინგის მიერ ვაშინგტონის მარშზე წარმოთქმულ 
სიტყვასთან, ომის წინააღმდეგ გამართული პროტესტის მონაწილეების მიერ 
ჯარისკაცების იარაღის ყვავილებით შემკობასა და მერილენდის შტატ ქალაქ კემბრიჯში 
გლორია რიჩარდსონის შეუპოვრობასთან, როდესაც მან ხელით გასწია მასზე მიშვერილი 
ხიშტი. თუმცა, სოციალურმა მოძრაობებმა შეიძლება უფრო ძალადობრივი ამბები 
გაგვახსენოს - უოტსის ცეცხლმოკიდებული შენობები, შეტაკებები პოლიციასა და 
დემონსტრანტებს შორის, ტიანამენის მოედანზე განლაგებული ტანკების წინ მდგარი 
ერთადერთი ადამიანი და სხვ.  

სოციალური მოძრაობები, სხვადასხვა წარმომავლობის, გამოცდილების და ასაკის 
ადამიანების მონაწილეობით, ყოველ დღე ხდება და ხშირად სურათებისა და აჟიოტაჟის 
გარეშე. რაიმე საკითხზე ცნობიერების ამაღლების კამპანია, თავშესაფარში 
მოხალისეობა, თანხის გაღება ამა თუ იმ პრობლემის გადასაჭრელად, სკოლის საბჭოს 
სხდომაზე სიტყვით გამოსვლა, არჩევნებში კენჭისყრა ან სტატიის დაწერა, სოციალურ 
მოძრაობებში მონაწილეობის ან მათი მხარდაჭერის სხვადასხვა ფორმებია. ზოგი 
ჩვენგანი სოციალურ ცვლილებას ბიძგს აძლევს თვით განათლებით - წიგნების კითხვით 
ან ტრენინგებში მონაწილეობით, სხვები - სხვების დახმარებას არჩევენ.  

„დაიკავე უოლ სტრიტი“ (Occupy Wall Street- OWS) გახლდათ უნიკალური მოძრაობა, 
რომელმაც დაამსხვრია სოციალური მოძრაობების მიმართ აქამდე არსებული ყველა 
თეორიული თუ პრაქტიკული მოლოდინი. მოძრაობას გამოირჩეოდა იმით, რომ იგი არ 
იყო აგებული მხოლოდ ერთი მესიჯის ირგვლივ, არ ყავდა რომელიმე ერთი ლიდერი, 
ხოლო მოძრაობის სამიზნეს არა მთავრობა, არამედ ფინანსური ინსტიტუტები 
წარმოადგენდნენ. მოძრაობამ საგონებელში ჩააგდო არა მხოლოდ საზოგადოება, 
არამედ, მედია საშუალებებიც კი, რომლებიდანაც ხშირად ისმოდა კითხვები „ვინ არიან 
ეს ადამიანები და რა უნდათ?“ 

2011 წლის 13 ივლისს, ორგანიზაციამ Adbusters საკუთარ ბლოგზე შემდეგი კითხვა დასვა: 
„მზად ხართ თუ არა ტაჰირისთვის?“ 17 სექტემბერს ორგანიზაციამ ქვემო მანჰეტენზე 
გაშალა კარვები, მოაწყო საველე სამზარეულოები, ბარიკადები და დაიკავა უოლ სტრიტი“ 
(Castells 2012). „ტაჰირი“ ეხმიანებოდა 2010 წელს ტუნისში მომხდარ პოლიტიკურ 
გადატრიალებას, რომელიც შემდეგ მთელს შუა აღმოსავლეთსა და ჩრდილოეთ აფრიკაში 
გავრცელდა, ხოლო ეგვიპტეში, მოვლენების ეპიცენტრად კაიროში ტაჰირის მოედანი 
იქცა. მიუხედავად იმისა, რომ „დაიკავე უოლ სტრიტი“ გახლდათ არა პოლიტიკური 
მოძრაობა, არამედ რეაქცია 2008 წლის ფინანსური კრიზისის შემდგომ ქაოსზე, მისი 
კატალიზატორის ფუნქცია მაინც არაბულმა გაზაფხულმა შეასრულა.  

მანუელ კასტელსი აღნიშნავს (Manuel Castells, 2012), რომ მოძრაობის დაწყების წინა 
პერიოდში, ამერიკის შეერთებულ შტატებში დოვლათის განაწილების უთანასწორობა 
თავბრუდამხვევი ტემპებით გაიზარდა. ამ ტენდენციას საფუძველი 1980-იანი წლებიდან 
ეყრებოდა. ამ პერიოდში ქვეყნის მოსახლეობის მხოლოდ ერთი პროცენტისთვის 

ეკონომიკური ზრდა 58 პროცენტით გაიზარდა, მაშინ როდესაც საშუალო დასაქმებულზე 
საათობრივმა ანაზღაურებამ მხოლოდ 2 პროცენტით მოიმატა. 42 პროცენტით გაიზარდა 
მოსახლეობის ყველაზე მდიდარი 5 პროცენტის ქონება. აღმასრულებელი ოფიცრების 
საშუალო ხელფასი 350-ჯერ აღემატებოდა საშუალო თანამშრომლის ანაზღაურებას. 
აღსანიშნავია, რომ 1983 წელს ეს მაჩვენებელი 50-საც კი არ აღწევდა (AFL-CIO 2014). ქვეყნის 
წამყვანი ფინანსური ინსტიტუტები, რომლებსაც ბევრი სდებდა ბრალს კრიზისის 
გაღვივებაში და რომლებიც „მეტისმეტად დიდები იყვნენ ფიასკოსთვის“, ცუდ დღეში 
ჩავარდნენ მას შემდეგ, რაც უამრავმა გადაუმოწმებელმა მსესხებელმა უარი განაცხადა 
იპოთეკური სესხის გადახდაზე, საპროცენტო განაკვეთის ზრდის პარალელურად. 
საბოლოოდ ბანკები მთავრობამ გადაარჩინა, რომელმაც ამისთვის 700 მილიონი 
დოლარი გადაიხდა ამერიკელი გადასახადების გადამხდელების ჯიბიდან. ანგარიშებში 
დაიწერა, რომ ამავე წელს უმაღლესი რანგის აღმასრულებლებმა და ვაჭრებმა საკმაოდ 
მსუყე ბონუსები მიიღეს.  

უოლ სტრიტის ოკუპაცია 2011 წლის 17 სექტემბერს, ამერიკის კონსტიტუციის ხელმოწერის 
წლისთავზე დაიწყო მას შემდეგ, რაც ათასი პროტესტანტი ქუჩაზე დაეშვა, ხოლო 20.000-
მდე ადამიანი იქვე ახლოს მდებარე ზუკოტის ბანკში განლაგდა და კარვების სოფლის 
გაშენებასა და კომუნიკაციის სისტემის ორგანიზებას შეუდგა. სულ მალე პროტესტი 
მთელს ქვეყანას მოედო, ხოლო მისი წევრები საკუთარ თავს „99 პროცენტს“ უწოდებდნენ. 
დემონსტრაციები იმართებოდა ათასზე მეტ მეგაპოლისსა და პატარა ქალაქში.   

რა სურდათ მოძრაობის მონაწილეებს? კასტელმა „გაათავისუფლე უოლ სტრიტ“-ს 
უპრეტენზიო მოძრაობა უწოდა იმის გამო, რომ მისი ძირითადი მესიჯი სწორედ პროცესია. 
„ფეის ბუქის, ტვიტერის, თიმბერისა და პირდაპირი ვიდეო ჩართვების მეშვეობით 
პროტესტის მონაწილეები ავრცელებდნენ მრავალ მესიჯს რეფორმებისა და სოციალური 
ცვლილებების გრძელი ჩამონათვალით. მესიჯები ახმოვანებდა ისეთ პრობლემებზე 
რეაგირების საჭიროებას, როგორიცაა დოვლათის განაწილებაში მზარდი უთანასწორობა, 
ფულის გავლენა არჩევნების შედეგებზე, კორპორატიული პიროვნულობა, 
კორპორატიზებული პოლიტიკური სისტემა (რომელიც უნდა ჩანაცვლებულიყო 
პირდაპირი დემოკრატიით), მდიდრების პოლიტიკური მფარველობა და მზარდი 
სტუდენტური სესხი.  

რას მიაღწია მოძრაობამ? მიუხედავად იმისა, რომ მედია საშუალებები მსუბუქი ირონიით 
აშუქებდნენ მოძრაობას, თანამიმდევრულობისა და მკაფიოდ არტიკულირებული 
მესიჯების სიმწირის გამო, მან მაინც მოახერხა შემოსავლების უთანასწორობისა და 
არაკეთილსინდისიერი ფინანსური ინსტიტუტების პრივილეგირებული მოპყრობის 
პრობლემებზე საზოგადოების ყურადღების მიქცევა. გამომდინარე იქიდან, რომ 
ფინანსური დანაშაულები დიდ წილად დაუსჯელი რჩება და მათი ჩამდენებიც იშვიათად 
იხდიან სასჯელს ციხეებში. შეიძლება ვივარაუდოთ, რომ ახლა, ფართო საზოგადოება 
უფრო სენსიტიური გახდება ამ საკითხების მიმართ, OWS და სხვა მსგავსი მოძრაობების 
წყალობით.   

რა შორსმიმავალ ზეგავლენაზე შეიძლება ვისაუბროთ ამ შემთხვევაში? შეიცვალა თუ არა 
შეერთებულ შტატებში უთანასწორობის მიმართ მიდგომა? ცხადია, არა. შემოსავლების 
უთანასწორობაზე რამდენიმე თავში ვისაუბრეთ და ვთქვით კიდეც რომ იგი, ზოგადად, 
გაიზარდა. მაგრამ, უნდა ველოდოთ  თუ არა მომავალში ყველაზე მნიშვნელოვან 
ცვლილებას? 

1962 წელს გამოცემულ ნაშრომში „რევოლუციის თეორიისკენ“, ჯეიმს ს. დავისი ამბობს, 
რომ „ძირითადი ცვლილება დამოკიდებულია ადამიანების განწყობაზე და ძალზე 
საეჭვოა, რომ უკიდურეს სიღატაკეში მცხოვრებმა ადამიანებმა შეძლონ მთავრობის 
დამხობა იმ უბრალო მიზეზის გამო, რომ მთავრობას მათზე განუსაზღვრელად დიდი 
ძალაუფლება აქვს. სამაგიეროდ, ცვლილება უფრო შესაძლებელია იმ გარემოებებში, 
როდესაც საქმეში ერთვებიან ისინი, ვისაც მეტი ძალაუფლება აქვთ. როდესაც ადამიანები, 
რომლებიც წარსულში მდიდრები იყვნენ, ვეღარ იკმაყოფილებენ საჭიროებებსა და 
მოლოდინებს -წუხდებიან და მათი განწყობაც იცვლება. დროთა განმავლობაში ისინი 

აღწევენ მდგომარეობას, რომლის ატანაც აღარ ძალულთ და სწორედ ამ დროს ხდება 
რევოლუცია. ამგვარად, ცვლილება ხდება არა საზოგადოებრივი იერარქიის ყველაზე 
დაბალი რგოლიდან, არამედ სადღაც შუიდან” (Davies, 1962). მაგალითად, არაბული 
გაზაფხულის სათავეებთან იდგნენ ძირითადად ახალგაზრდა, განათლებული ადამიანები, 
რომელთა პერსპექტივასა და მოლოდინებს ძირს უთხრიდა კორუმპირებული 
ავტოკრატული ხელისუფლება. ამის მსგავსად, ვოლ სტრიტის მოძრაობაც საშუალო 
კლასის წარმომადგენლებიდან დაიწყო, რომლებმაც კომუნიკაციის ეფექტიანობისთვის 
სოციალური მედიის ძალა გამოიყენეს. 

1. კოლექტიური ქცევა 

სოციოლოგია რეალურ სამყაროში: 

ფლეშმობები და გამოწვევები 

2014 წლის მარტში მუსიკოსების ერთმა ჯგუფმა ოდესაში, თევზის ბაზარზე სპონტანური 
წარმოდგენა მოაწყო ბეთჰოვენის მეცხრე სიმფონიიდან „ოდა სიხარულის“ თანხლებით. 
იმ დროს ქვეყანაში სიტუაცია თანდათან მწვავდებოდა, ევროკავშირში უკრაინის 
გაწევრიანების საკითხის ირგვლივ. სიტუაციას კიდევ უფრო ართულებდა რუსეთის 
მიერ ბელბეკში განთავსებული უკრაინის საჰაერო ბაზის დაკავების ფაქტი. ამ დროს 
ოდესის ფილარმონიის ორკესტრმა და საოპერო გუნდმა გადაწყვიტეს 
მოვაჭრეებისთვის განწყობა მუსიკითა და სიმღერით შეემსუბუქებინათ. ამგვარ 
სპონტანურ თავშეყრას ფლეშმობს უწოდებენ. ფლეშმობებს, რომლებიც ხშირად 
რომელიმე მოვლენას ან პიროვნებას ეძღვნება, წერენ ან პირდაპირ გადასცემენ 
ხოლმე.  

მიუხედავად იმისა, რომ ფლეშმობებს საგულდაგულოდ გეგმავენ, აწყობენ და 
რეპეტიციებსაც გადიან იმისთვის, რომ სპონტანურობის ელფერი შენარჩუნდეს, 
ყველაფერი ყოველთვის გეგმის მიხედვით არ მიდის: დარიჩინის გემო ხანდახან 
მეტისმეტად მკვეთრია, ვედროები ადამიანებს თავზე ეცემათ ან ბოთლი ტყდება 
იატაკზე. თუმცა, წარმატება და მარცხი სოციალურ მედიაში ადამიანებს აკავშირებს და 
ხელს უწყობს საუბრებს, მოგონებებსა და გამეორებებს.  

ადამიანებს სჩვევიათ კავშირებისა და საერთო გამოცდილებების ძიება. ფლეშმობები 
მონაწილეობა სწორედ ამგვარ კავშირებს ამყარებს. ფლეშ მობი, რომელიც რუტინის 
ერთფეროვნებას არღვევს, გვახსენებს, რომ ჩვენ სოციალური ცხოველები ვართ. 

1.1 კოლექტიური ქცევის ფორმები  

ფლეშ მობი კოლექტიური ქცევის მაგალითია - არა-ინსტიტუციონიზებული აქტივობა, 
რომელშიც რამდენიმე ან ბევრი ადამიანი ნებაყოფლობით მონაწილეობს. კოლექტიურ 
ქცევაში ასევე მონაწილეობენ,  მაგალითად, ადამიანები, რომლებიც ერთად ბრუნდებიან 
სამსახურიდან შინ, ან ახალგაზრდები საყვარელ მომღერალს რომ ბაძავენ 
ვარცხნილობით. მოკლედ რომ ვთქვათ, კოლექტიური ქცევა გულისხმობს ნებისმიერ 
ჯგუფურ ქცევას, რომელიც არ არის სავალდებულო ან რეგულირებული რომელიმე 
ინსტიტუტის მიერ. არსებობს კოლექტიური ქცევის სამი უმთავრესი ფორმა: ბრბო, მასა და 
საზოგადოება.  

ბრბო წარმოადგენს ერთმანეთთან ახლოს მყოფი ადამიანების დიდ თავშეყრას (Lofland 
1993), მაგალითად, ანი დიფრანკოს კონცერტზე დამსწრეებს, პატრიოტთა თამაშის 
მაყურებლებს, ან საკულტო მსახურების მონაწილეებს. ტერნერი და კილიანი ბრბოს ოთხ 
ძირითად ტიპს განასხვავებენ. შემთხვევითი ბრბო შედგება ადამიანებისგან, რომლებიც 
ერთსა და იმავე ადგილზე ერთი და იგივე დროს იმყოფებიან, თუმცა კომუნიკაციის 
გარეშე. ამის მაგალითი შეიძლება იყოს ფოსტის წინ რიგში მდგომები. კონვენციური ბრბო 
არის ადამიანების თავყრილობა, რომლებიც რეგულარულ და წინასწარ დაგეგმილ 
ღონისძიებაში - მაგალითად, რელიგიურ მსახურებაში მონაწილეობისთვის მოგროვდნენ. 
ექსპრესიული ბრბო ემოციების გამოსახატავად გროვდება, მაგალითად, გასვენებაში, 
ქორწილზე და ა.შ. ბოლო ტიპი, ქმედითი ბრბო, იმ ადამიანების ერთობაა, რომლებსაც 
კონკრეტული მიზანი, მაგალითად, პროტესტის გამოხატვა, დაუსახავთ.  

ბრბოს გარდა, კოლექტიური ჯგუფები კიდევ ორგვარად განისაზღვრება. მასა საერთო 
ინტერესის გარშემო გაერთიანებულ ადამიანთა შედარებით დიდი ჯგუფია. თუმცა, 
აუცილებელი არ არის, რომ ეს ადამიანები ერთმანეთთან ახლოს იმყოფებოდნენ (Lofland 
1993). მასის მაგალითია ფეის ბუქის მიერ შექმნილი პოპულარული თამაშის, ფარმ ვილის 
მონაწილეები. საზოგადობაში იგულისხმება არაორგანიზებული, შედარებით გაფანტული 
ადამიანების ჯგუფი, რომლის წევრებს გარკვეულ იდეებს იზიარებენ. მაგალითად 
გამოდგება ლიბერტარიანული პოლიტიკური პარტია. მსგავსების მიუხედავად, ბოლო 
ორი ტიპი ერთი და იგივე არ არის. მათ გასასხვავებლად უნდა დავიმახსოვროთ, რომ 
მასის წევრები იზიარებენ ინტერესებს, ხოლო საზოგადოების წევრები - იდეებს. 

1.2 კოლექტიური ქცევის თეორიული ასპექტები  

კოლექტიური ქცევის ადრეული თეორიები (LeBon 1895; Blumer 1969) ყურადღებას 
ამახვილებდა ბრბოს ირაციონალობაზე. დროთა განმავლობაში, თეორეტიკოსები, 
რომლებიც ბრბოს ირაციონალური ადამიანების უკონტროლო ჯგუფებად განიხილავდნენ 
ჩაანაცვლეს მათ, რომელთა აზრითაც ბრბოს გარკვეული კატეგორიები ამჟღავნებდნენ 
რაციონალურ ქცევას, რომელიც ახასიათებს ლოგიკურ ქმნილებებს.  

1.2.1 აღმოცენებადი ნორმების თეორია (Emergent-Norm Perspective)  

სოციოლოგებმა რალფ ტერნერმა და ლუის კილიანმა (Ralph Turner and Lewis Killian, 1993) 
ადრეულ სოციოლოგიურ იდეებზე დაფუძნებით, განავითარეს აღმოცენებადი ნორმების 
თეორია, რომლის მიხედვით ნორმები, რომელთა ზეგავლენითაც მიქმედებენ ბრბოს 
წევრები, შეიძლება იყოს განსხვავებული და ცვალებადი. ტერმერი და კილიანი ხაზს 
უსვამენ ამ ნორმების მნიშვნელობას ბრბოს ქცევის ფორმირების პროცესში, 
განსაკუთრებით მაშინ, როდესაც, ნომრები სწრაფად იცვლება გარე ფაქტორების 
ცვლილებებზე საპასუხოდ. აღმოცენებადი ნორმების თეორია ამტკიცებს, რომ ამგვარ 
გარემოებებში, ადამიანების მიერ ბრბოში არსებული სიტუაციის აღქმა და მასზე 
რეაგირება ხდება მათი განსაკუთრებული (ინდივიდუალური) ნორმების მეშვეობით, 
რომლებიც შესაძლებელია შეიცვალოს ბრბოს გამოცდილების ცვლილებასთან ერთად. 
აქცენტი ინტერაქციის ინდივიდუალურ კომპონენტზე ეხმიანება სიმბოლურ 
ინტერაქციონისტულ პერსპექტივას.   

ტერნერისა და კილიანის აზრით, ეს პროცესი მაშინ იწყება, როდესაც ადამიანები ახალ 
სიტუაციაში აღმოჩნდებიან, ან, როდესაც არსებული სიტუაცია უეცრად უცხო და უცნობი 
ხდება. მაგალითად, მოდით, დავფიქრდეთ ადამიანების ქცევაზე ქარიშხალ კატრინას 
დროს. ქარიშხალმა გაანადგურა ახალი ორლეანი, ხოლო მისი მცხოვრებლები, 
რომლებსაც ევაკუაციის საშუალება არ ქონდათ, პირველადი მოხმარების საგნებისა და 
სურსათის გარეშე დატოვა. ამ უჩვეულო პირობებში, ქცევას, რაც ერთთათვის 
მაროდიორობას წარმოადგენდა, ქალაქში გამოკეტილი ადამიანები გადარჩენისთვის 
აუცილებელი ნივთებისა და სურსათის მოპოვების გზად აღიქვამდნენ. ნორმალურ 
გარემოებებში, ადამიანები, არ შეიჭრებოდნენ კუთხის ბენზინგასამართი სადგურის 
მაღაზიაში და დაკონსერვებულ საკვებს გადახდის გარეშე არ წამოიღებდნენ. მაგრამ, მას 
შემდეგ, რაც მათ მკვეთრად შეცვლი გარემოში მოუწიათ ცხოვრება, ამ ადამიანებმა 
შემოიღეს ნორმა, რაც, მათი აზრით გონივრული იყო.  

როდესაც კი ადამიანები იმგვარ სიტუაციაში აღმოჩნდებიან, რომლებიც აღარ იმართება 
მანამდე დამკვიდრებული ნომრებით, ისინი იწყებენ ურთიერთობას მცირე ჯგუფებში, 
რათა შექმნან ახლებური ქცევის გზამკვლევი. აღმოცენებადი ნორმების თეორიის 
პერსპექტივიდან, ბრბო არ არის ირაციონალური, იმპულსური და უკონტროლო ჯგუფების 
ერთობლიობა, რადგან ისინი აყალიბებენ ნორმებს სიტუაციის შესაბამისად. ეს თეორია 
ხსნის თუ როგორ ყალიბდება ახალი ნორმები, თუმცა იგი არ განსაზღვრავს ნორმების 
ბუნებას, არ ხსნის როგორ ხდება ბრბოს მიერ ამ ნორმების მიღება და გავრცელება. 

1.2.2 დამატებითი ღირებულების თეორია  

ნილ სმერსერის მიერ (Neil Smelser,1962) ბრბოს ქცევის ზედმიწევნით საფუძვლიანმა 
კატეგორიზაციამ საფუძველი ჩაუყარა დამატებითი ღირებულების თეორიას, რომელიც 
ფუნქციონალისტურ სკოლას ეკუთვნის. თეორიის მიხედვით, კოლექტიურ ქცევას 
ესაჭიროება რამდენიმე წინაპირობა და რაც უფრო მეტია ამგვარი წინაპირობა, მით მეტია 
კოლექტიური ქცევის ალბათობაც. პირველი პირობა გახლავთ სტრუქტურული 
ხელშეწყობა (structural conduciveness), რაც იმას გულისხმობს, რომ ადამიანები 
აცნობიერებენ პრობლემის არსებობას და აქვთ თავშეყრის, საუკეთესო ვარიანტში, ღია 
სივრცეში, შესაძლებლობა. სტრუქტურული დაბრკოლება (Structural strain), მეორე 
წინაპირობა, ეხება ადამიანების დაუკმაყოფილებელ მოლოდინებს არსებული სიტუაციის 
ირგვლივ, რაც იწვევს დაძაბულობას. მესამე წინაპირობა გახლავთ განზოგადებული 



საუნივერსიტეტო კურსი „სამოქალაქო საზოგადოების როლი“ 

დამატებითი წასაკითხი მასალა შერჩეული და თარგმნილი სხვადასხვა წყაროდან 

შესავალი სოციოლოგიაში  

გვერდი 53 - 154 -დან 

რწმენის ზრდა და გავრცელება (growth and spread of a generalized belief), რაც იმას გულისხმობს, 
რომ პრობლემა ნათლად არის განსაზღვრული და მისი არსებობა მიეწერება კონკრეტულ 
პიროვნებას ან ჯგუფს.  

მეოთხე, მონაწილეობის ფაქტორები (precipitating factors) ბიძგს აძლევენ კოლექტიურ 
ქცევას. ამ დროს ხდება დრამატული მოვლენა ან ფაქტი. მეხუთე პირობა გახლავთ 
მობილიზაცია ქმედებისთვის და გულისხმობს ლიდერების გამოჩენას, რომლებიც 
მიმართულებას აძლევენ ბრბოს მოქმედებებს. ბოლო წინაპირობა ეხება აგენტების 
მოქმედებას და მას სოციალური კონტროლი ეწოდება. სოციალური კონტროლი (social 
control) კოლექტიური ქცევის ეპიზოდის დასრულების ერთადერთი გზაა (Smelser 1962).  

ამ წინაპირობების რეალური მაგალითია 2014 წლის 9 აგვისტოს, მისურის შტატის ქალაქ 
ფერგიუსონში მომხდარი ტრაგიკული ინციდენტი, რომლის დროსაც პოლიციამ 
სასიკვდილოდ დაჭრა მაიკლ ბრაუნი, 18 წლის უიარაღო შავკანიანი ახალგაზრდა. 
ტრაგედიამ მყისიერი რეზონანსი გამოიწვია მთელს ამერიკულ საზოგადოებაში. 
მომხდარის გასაპროტესტებლად შეიკრიბა ადამიანთა - ძირითადად შავკანიან 
მოქალაქეთა, დიდი ჯგუფი  - სტრუქტურული ხელშეწყობის კლასიკური მაგალითი. 
როდესაც თემი მიხვდა, რომ პოლიცია არ მოქმედებდა ადამიანების ინტერესების 
დასაცავად და არ ამხელდა პოლიციის ოფიცრის ვინაობას, თვალსაჩინო გახდა 
სტრუქტურული დაბრკოლება. განზოგადებული რწმენა კიდევ პროტესტანტებს შორის 
გავრცელდა და გაიზარდა მას შემდეგ, რაც ისინი მძიმედ შეიარაღებულ და სამხედრო 
სტილის დამცავ უნიფორმებში გამოწყობილი პოლიციის პირისპირ აღმოჩნდნენ, 
რომლებსაც ჯავშანტრანსპორტიორი მოაცილებდა. ამ ფაქტორმა, რომელმაც 
მონაწილეობას შეიწყო ხელი, თავის მხრივ კიდევ უფრო გაააქტიურა კოლექტიური ქცევა: 
მცხოვრებლები მობილიზდნენ და პროტესტის ნიშნად ქუჩას მარშით ჩაყვნენ. საბოლოოდ, 
პოლიციამ მათ წინააღმდეგ ცრემლსადენი გაზი, წიწაკის პულვერიზატორით და რეზინის 
ტყვიები გამოიყენა, როგორც სოციალური კონტროლის აგენტები. სოციალური 
კონტროლი კიდევ უფრო გამკაცრდა მომდევნო დღეებში და 18 აგვისტომდე გაგრძელდა, 
როდესაც მთავრობამ ეროვნული გვარდია გამოიძახა.  

1.2.3. მონტაჟის პერსპექტივა (Assembling Perspective) 

ინტერაქციონისტმა სოციოლოგმა კლარკ მაკფეილმა (Clark McPhail, 1991), განავითარა 
მონტაჟის თეორია კოლექტიური ქცევის გასაგებად. ეს არის კიდევ ერთი სისტემა, 
რომელიც ბრბოში მყოფ ინდივიდებს რაციონალურ ქმნილებად მიიჩნევს. ზემოთ 
განხილული თეორიისგან განსხვავებით, მონტაჟის თეორია აქცენტს არა კოლექტიურ 
ქცევაზე, არამედ კოლექტიურ ქმედებაზე აკეთებს. მნივშენლოვანია გვახსოვდეს, რომ 
კოლექტიური ქცევა წარმოადგენს არა-ინსტიტუციონალიზებულ შეკრებას, ხოლო 
კოლექტიური ქმედება ეფუძნება საერთო ინტერესებს. მაკფეილის თეორია ყურადღებას 
ძირითადად იმ პროცესებზე ამახვილებს, რომლებიც ასოცირებულია ბრბოს ქცევასთან 
და აგრეთვე, მნიშვნელობას ანიჭებს თავშეყრის სიცოცხლის ციკლს. ის ერთმანეთისგან 
ასხვავებს კრებად (კონვერგენტულ) ანუ კოლექტიურ ქცევას, როგორც ეს ქვემოთ 
მოყვანილ ცხრილშია ნაჩვენები. 

ცხრილი: კლარკ მაკფილმა განსაზღვრა კრებითი და კოლექტიური ქცევის სხვადასხვა გარემოებები 
(McPhail 1991) 

ბრბოს ტიპი აღწერა მაგალითი 

კრებითი კლასტერები ოჯახი და მეგობრები, 

რომლებიც ერთად მგზავრობენ 

მშობლების მიერ ბავშვების 

წაყვანა კინოთეატრში 

ერთობლივად 

კრებითი ორიენტაცია ჯგუფი, რომლის ყველა წევრი 

ერთი მიმართულებით იყურება 

ნახევარწრე სცენის გარშემო 

ბრბოს ტიპი აღწერა მაგალითი 

კოლექტიური ვოკალიზაცია კოლექტიური ხმა ან ხმაური კარუსელზე ყვირილი 

კოლექტიური ვერბალიზაცია გამოსვლაში ან სიმღერაში 

კოლექტიური და სინქრონული 

მონაწილეობა 

ერთგულების ფიცის დადება 

საკლასო ოთახში 

კოლექტიური ჟესტიკულაცია სხეულის ნაწილები, რომლებიც 

რაიმე სიმბოლოს გამოსახავენ 

YMCA (Young Men’s Christian 

Association) ცეკვა 

კოლექტიური მანიპულაცია საგნები, რომლებსაც 

კოლექტიურად ამოძრავებენ 

საპროტესტო აქციაზე პლაკატის 

ჭერა 

კოლექტიური გადაადგილება ღონისძიებისკენ მიმავლების 

მიმართულება ან მოძრაობის 

ტემპი 

ნაყინის მანქანისკენ მორბენალი 

ბავშვები 

მიუხედავად იმისა, რომ ამგვარი განსაზღვრება გვეხმარება გავიგოთ, თუ როგორ 
ერთიანდებიან ადამიანები ბრბოში, სოციოლოგთა ნაწილი მიიჩნევს, რომ ეს მიდგომა 
ყურადღების მიღმა ტოვებს აღწერილი ქცევების ფართო კულტურულ კონტექსტს და 
მეტად კონცენტრირდება ინდივიდუალურ ქმედებებზე. 

2. სოციალური მოძრაობები   

სოციალური მოძრაობები წარმოადგენს მიზანმიმართულ, ორგანიზებულ ჯგუფებს, 
რომლებიც საერთო სოციალური მიზნის მისაღწევად იღვწიან. მიუხედავად იმისა, რომ 
სოციალური მოძრაობები ისტორიის სასწავლო პროგრამის ნაწილია, მათი წყალობით 
გამოწვეულ ფუნდამენტურ ცვლილებებს მაინც ისე ვიღებთ, თითქოს ასეც უნდა 
მომხდარიყო. ამავდროულად, შესაძლებელია სრულიად არაფერი ვიცოდეთ 
გლობალური სოციალური მოძრაობების ტენდენციის შესახებ, მიუხედავად იმისა რომ 
ნიკოტინის წინააღმდეგ მოძრაობიდან დაწყებული (რომლის წყალობითაც მოწევა 
აიკრძალა საჯარო შენობებში, ხოლო თამბაქო გაძვირდა) არაბული გაზაფხულით 
დამთავრებული, მოძრაობები ქმნიან სოციალურ ცვლილებას გლობალურ დონეზე.  

2.1. სოციალური მოძრაობის დონეები  

მოძრაობები ხდება ჩვენს ქალაქებში, ქვეყნებსა და მთელს მსოფლიოში. მოდით, 
შევხედოთ სოციალური მოძრაობის მაგალითებს დაწყებული ადგილობრივიდან 
დამთავრებული გლობალური დონით. ცხადია, თქვენ სხვა მაგალითების გახსენებაც 
შეგიძლიათ - თანამედროვე ტექნოლოგიების წყალობით ახლა თითქმის უწყვეტ ნაკადად 
ვიღებთ ინფორმაციას იმ სოციალური ცვლილებების შესახებ მსოფლიოს სხვადასხვა 
კუთხეში რომ ითხოვენ ადამიანები.  

2.1.1. სოციალური მოძრაობები ადგილობრივ დონეზე 

ადგილობრივი დონის სოციალური მოძრაობები ჩნდება და ყალიბდება ქალაქებში, 
თუმცა შესაძლებელია უფრო მცირე დასახელებებშიც-მაგალითად, უნივერსიტეტის 
საერთო საცხოვრებელში - გაჩნდეს. ხანდახან უნივერსიტეტები ეროვნული მოძრაობების 
მომცრო ჰაბებს წარმოადგენენ, მაგალითად, როგორც ეს ვიეტნამის ომის პროტესტის ან 
„Black Lives Matter”-ის მოძრაობისას მოხდა. თუმცა, უნივერსიტეტებში აღმოცენებული 
სოციალური მოძრაობები შესაძლოა უფრო ლოკალიზებულ პრობლემებსაც ეხებოდეს. 
2012 წელს ნიუ იორკ სიტის კუპერ იუნიონმა (The Cooper Union for the Advancement of Science 
and Art, Cooper University) გამოაცხადა, რომ ფინანსური მართვის ხარვეზებისა და მწვავე 
ეკონომიკური კრიზისის გაუთვალისწინებელი შედეგების გამო უნივერსიტეტი მძიმე 
მდგომარეობაში აღმოჩნდა და რომ მისი ადმინისტრაცია, სასწავლებლის არსებობის 
ისტორიაში პირველად, იძულებული იყო სწავლის გადასახადი შემოეღო. სხვა უმაღლესი 
სასწავლებლის სტუდენტებისთვის სწავლის გადასახადში არაფერი უჩვეულო არ 
იქნებოდა, თუმცა კუპერ იუნიონი სწორედ იმ პრინციპით დაარსდა (და დაფინანსდა 
საწყის ეტაპზე), რომ სტუდენტებს არ მოუწევდათ სწავლის საფასურის გადახდა. როდესაც 
სასწავლებლის ადმინისტრაციამ ოფიციალური განცხადება გააკეთა გადასახადის 
შემოღებასთან დაკავშირებული გეგმების შესახებ, სტუდენტებმა თავდაპირველად 
შენობა დაიკავეს, ხოლო მოგვიანებით  - უნივერსიტეტის პრეზიდენტის ოფისიც. 
უნივერსიტეტში დატრიალებული მოვლენების შედეგად პრეზიდენტი გადადგა და 
საბოლოოდ სასწავლებელმა შეიმუშავა ფინანსური რეაბილიტაციის გეგმა შტატის 
პროკურორის მონაწილეობით.  

ადგილობრივ დონეზე სოციალური მოძრაობის კიდევ ერთი მაგალითი ვისკონსინის 
შტატიდანაც შეიძლება მოვიყვანოთ. მწვავე ფისკალური კრიზისის ფონზე გუბერნატორმა 
სკოტ უოკერმა წარადგინა კანონი, რომელიც პროფესიულ გაერთიანებებსა და შტატში 
მოქმედ სხვა ორგანიზაციებს მნიშვნელოვნად უზღუდავდა კოლექტიური ვაჭრობის 
შესაძლებლობებს (კოლექტიური ვაჭრობა ის ინსტრუმენტია, რომელსაც დასაქმებულები 
იყენებენ სამუშაო ადგილებზე უკეთესი დაცვის, სარგებლების, ჯანდაცვის ან 
სამართლიანი ანაზღაურების მოთხოვნის მიზნით). სახელმწიფო უნივერისტეტის 
თანამშრომლები - ლექტორების ასისტენტები, მკვლევრები და სხვები, რომლებიც არ 
იყვნენ გაერთიანებული რაიმე ფორმალურ ორგანიზაციაში, მაინც აქტიურად იყენებდნენ 
ამ ინსტრუმენტს. გაუარესებული პირობებისა და შემცირებული სარგებლების 
პერპსექტივის ფონზე, უნივერსიტეტის თანამშრომლები სწრაფადვე მობილიზდნენ 
უოკერის კანონპროექტის წინააღმდეგ. მათ აქციები მოაწყვეს უნივერსიტეტის 

ტერიტორიაზე და ვალენტინობის დღესასწაულზე ირონიული სასიყვარულო გზავნილები 
გაუგზავნეს გუბერნატორის. დროთა განმავლობაში მათი მაგალითი შტატის სხვა 
ორგანიზაციებმაც გადაიღეს.  

2.1.2. სოციალური მოძრაობები შტატის დონეზე  

შტატის დონეზე ყველაზე გავლენიანი საპროტესტო მოძრაობა იქნებოდა ის, რომელიც 
მიზნად ისახავს შტატის დამოუკიდებლობას. სწორედ ამ მიზნის მიღწევისთვის მუშაობს 
რამდენიმე ორგანიზაცია სხვადასხვა შტატში. ტეხასის დამოუკიდებლობის მოძრაობა 
სტაბილურად მუშაობს დაახლოებით 1990 წლიდან. გასული დეკადის განმავლობაში 
შეიმჩნევა გაძლიერებული რიტორიკა და გააქტიურებული კამპანია რეფერენდუმის 
მოსათხოვნად, საზოგადოებრივი მხარდაჭერის მობილიზაციის მიზნით. „ტეხასის 
ეროვნული მოძრაობა“, „დამოუკიდებელი ტეხასი“ და სხვა ჯგუფები საზოგადოებას 
სთავაზობენ განაცხადებსა და პროგრამებს, რომლებიც ასაბუთებენ ამ იდეის 
რეალისტურობას. Texit - სწორედ ამ სახელწოდებითაა ცნობილი ეს მოძრაობა, რომელსაც 
შესაბამისი ჰეშტეგიც აქვს. 2021 წლის თებერვალში მოძრაობამ წარადგინა 
კანონპროექტი რეფერენდუმისა და ამ საკითხის ირგვლივ საჯარო განხილვების 
დაწყების მოთხოვნით. თუმცა, კანონპროექტის ავტორი მიუთითებდა, რომ მისი მიზანი 
არა პირდაპირ დამოუკიდებლობის მოთხოვნა, არამედ ამ საკითხის ირგვლივ საჯარო 
დისკუსიების გამართვა და შეფასება უფრო იყო (De Alba 2021).  

შტატები ასევე ერთვებიან პროცესებში ეროვნულ დონეზე რაიმე გადაწყვეტილების 
მიღებამდე ან მის შემდეგ. შეერთებულ შტატებში ერთი და იგივე სქესის ადამიანებს 
შორის ქორწინების ლეგალიზებამდე, ქვეყნის ბევრ მოქალაქეს გაუჩნდა შეგრძნება, რომ 
ეს გადაწყვეტილება შეურაცხყოფდა მათ რელიგიურ გრძნობებს. უზენაესი სასამართლოს 
მიერ ობერგეფელის სახელით ცნობილი გადაწყვეტილების მიღებისთანავე,  ინდიანას 
საკანონმდებლო ორგანომ დაამტკიცა რელიგიური თავისუფლების აღდგენის აქტი, 
რომლის პროექტი დაახლოებით ათი წლის წინ შეიქმნა და მიზნად ისახავდა რელიგიური 
უმცირესობების უფლებების დაცვას. ბოლო პერიოდში მიღებული მსგავსი კანონები 
საშუალებას აძლევს ცალკეულ პირებს, ბიზნესკომპანიებსა და სხვა ორგანიზაციებს 
თავად განსაზღვრონ ვინ იქნება მათი მომხმარებელი, რელიგიური რწმენის საფუძველზე. 
მაგალითად, არკანზასის შტატის მიერ 2021 წელს მიღებული კანონი უფლებას აძლევს 
ექიმებს უარი თქვან პაციენტების მკურნალობაზე საკუთარი მრწამსიდან გამომდინარე 
(Associated Press 2021). ამგვარად, შტატის დონეზე მოქმედი ორგანიზაციები და სოციალური 
მოძრაობები, არა მხოლოდ ადგილობრივ, არამედ ფედერალურ დონეზე მიღებულ 
გადაწყვეტილებებზეც რეაგირებენ.  

2.1.3. სოციალური მოძრაობები გლობალურ დონეზე  

სოციალური ორგანიზაციები მთელი მსოფლიოს მასშტაბით რეაგირებენ ისეთ საერთო 
პრობლემებზე, როგორიცაა სიღარიბე, სექს-ტრეფიკინგი და საკვებში გენეტიკურად 
მოდიფიცირებული ორგანიზმების (გმო) გამოყენება. ამგვარი მოძრაობების 
მხარდასაჭერად. ხშირად იქმნება არასამთავრობო ორგანიზაციები. მაგალითად, 
ორგანული წარმოების მხარდასაჭერად შეიქმნა „ორგანული სოფლის მეურნეობის 
მოძრაობის საერთაშორისო ფედერაცია“ (International Federation of Organic Agriculture Movement 
– FOAM), სიღარიბის აღმოსაფხვრელად შეიქმნა ორგანიზაცია OXFAM (Oxford Committee for 
Famine Relief), „მოძრაობა თავისუფალი ვაჭრობისთვის“ ეხმარება და იცავს საკვების 
მწარმოებლებს განვითარებად ქვეყნებში, ეკონომიკურ უთანასწორობასთან მებრძოლი 
“დაიკავე ვოლ სტრიტი“ (Occupy Wall Street) რომელიც თავდაპირველად ადგილობრივ 
მოძრაობად ჩამოყალიბდა- მალევე გავრცელდა გლობალურ დონეზე - როგორც 
ევროპაში, ასევე შუა აღმოსავლეთშიც. 

2.2. სოციალური მოძრაობის ტიპები 

ცხადია, სოციალური მოძრაობები ყალიბდება ადგილობრივ, ცენტრალურ და გლობალურ 
დონეებზეც კი. არის თუ არა კიდევ რაიმე კლასიფიკაცია ან პარადიგმა, რომელიც 

დაგვეხმარება უკვეთ ჩავწვდეთ მათ არსს? სოციოლოგმა დეივიდ აბერლემ (David Aberle, 
1966) შეიმუშავა სოციალური მოძრაობის სისტემა, რომელშიც შემავალი კატეგორიები 
ეფუძნება დასახული ცვლილების არსს და მასშტაბს. რეფორმატორული მოძრაობები  
მიზნად ისახავენ სოციალური სტრუქტურის კონკრეტულ ცვლილებას. ამგვარი 
მოძრაობის მაგალითია ანტი ბირთვული ჯგუფები, „დედები ნასვამ მდგომარეობაში 
მართვის წინააღმდეგ“ (Mothers Against Drunk Driving – MADD), „მეოცნებათა მოძრაობა 
საემიგრაციო რეფორმისთვის“ და „თანასწორი ქორწინების ადამიანის უფლებათა 
ადვოკატირების კამპანია“. რევოლუციური მოძრაობები მიზნად ისახავენ საზოგადოების 
თითოეული ასპექტის ცვლილებას. მაგალითისთვის გამოდგება 1960-იანი წლების კონტრ 
კულტურული მოძრაობა, რევოლუციონერთა ჯგუფის, Weather Underground-ის ჩათვლით და 
ასევე, ანარქისტთა კოლექტივები.  „დამოუკიდებლობა ტეხასს!“ -რევოლუციური 
მოძრაობაა, ხოლო “ანონიმური ალკოჰოლიკები“ - გამოსასწორებელი მოძრაობაა და 
შესაბამისად, მისი მიზანია ადამიანებში შინაგანი ცვლილებების ან სულიერი ზრდის 
სტიმულირება. ამგვარ მოძრაობებს მხარს უჭერენ ისეთი ორგანიზაციები, როგორიცაა 
„სამოთხის კარიბჭე“ (Heaven’s Gate) და „დავითიანელთა განშტოება“ (Branch Davidians)3. ეს 
უკანასკნელი კვლავ განაგრძობს არსებობას, მიუხედავად მთავრობის მიერ მიღებული 
ზომებისა, რომლებმაც 1993 წელს ორგანიზაციის მრავალი წევრი შეიწირა. 
ალტერნატიული მოძრაობების მიზანია თვით-გაუმჯობესება და შეზღუდული, 
კონკრეტული ცვლილებების შეტანა ინდივიდუალურ რწმენებსა და ქცევებში. აქ 
იგულისხმება, მაგალითად, ტრანსცენდენტალური მედიტაციის ხელშეწყობა და 
მაკრობიოტიკური დიეტა. წინააღმდეგობის მოძრაობების წევრები ცდილობენ 
სოციალური სტრუქტურის ცვლილების მოშლას ან მის პრევენციას. ამ კატეგორიაში 
შედიან ისეთი მოძრაობები, როგორიცაა, მაგალითად, კუ კლუქს კლანი (Ku Klux Klan), 
აბორტის მოწინააღმდეგეთა მოძრაობები და Minutemen.4 

2.3. სოციალური მოძრაობების სტადიები  

გვიანდელი პერიოდის სოციოლოგები სწავლობდნენ სოციალური მოძრაობების 
სიცოცხლის ციკლს - მათ დაარსებას, ზრდას და ზოგ შემთხვევაში, საქმიანობის 
შეწყვეტასაც. ბლუმერისა და ტილის (Blumer, 1969; Tilly, 1978) მიხედვით, პროცესი ოთხი 
სტადიისგან შესდგება. საწყის სტადიაზე ადამიანები აცნობიერებენ, რომ პრობლემა 
არსებობს. ამავე სტადიაზე ჩნდებიან ლიდერებიც. შემდეგი სტადიაა ჯგუფებად 
გაერთიანება, როდესაც ადამიანები ორგანიზდებიან პრობლემის გასაჯაროებისა და მის 
ირგვლივ ცნობიერების ამაღლების მიზნით.   

ინსტიტუციონალიზაციის ეტაპზე მოძრაობას აღარ ესაჭიროება “გრასრუტის” 
მოხალისეობა: ამ დროისთვის ის უკვე დამკვიდრებული ორგანიზაციაა, როგორც წესი, 
ანაზღაურებადი თანამშრომლებით. როდესაც აქტივისტების რაოდენობა მცირდება და 
ისინი ახალ მოძრაობას უერთდებიან ან აარსებენ, სწორედ მაშინ აღწევს მოძრაობა 
დასახულ მიზანს. ან, როდესაც ადამიანები სერიოზულად აღარ აღიქვამენ პრობლემას, 
მოძრაობა გადადის დასასრულის სტადიაზე. ზემოთ განხილული ყველა სოციალური. 
მოძრაობა იმყოფება ამ ოთხი სტადიიდან ერთ ერთზე.  

2.4. სოციალური მედია და სოციალური მოძრაობები 

სოციალურ მედიას, როგორც მექანიზმის, ფართოდ იყენებენ სოციალური მოძრაობები. 
მაგალითად, კამპანია „Me Too”,5 რომელიც ტარანა ბურკემ 2006 წელს წამოიწყო იმ დროს 
ყველაზე პოპულალურ სოციალურ მედიაში - MySpace-ზე. ამ ფრაზამ, რომელსაც 
ადმიანები ტვიტერზე იყენებდნენ სექსუალური ძალადობის ან შევიწროვების 
მსხვერპლების მიმართ თანაგრძნობისა და მხარდაჭერის წასახალისებლად, სათავე 

                                                      
3 Branch Davidians - ბენჯამინ როდენის მიერ 1955 წელს დაარსებული რელიგიური სექტა (მთარგმნელის შენიშვნა) 
4 2004 წელს დაარსებული ორგანიზაცია, რომელიც მიზნად ისახავადა აშშ-მექსიკის საზღვარზე არალეგალურ მიგრანტთა 

მიმოსვლის კონტროლს 
5 Me Too Movement — მოძრაობა ეხმარება სექსუალური ძალადობის მსავერპლებს, რომ გაიაზრონ- ისინი მარტო არ აროან. 

მოძრაობა ასევე ხელს უწყობს სექსუაური ძალადობის შესახებ ცნობიერების ამაღლებას და აჩვენებს, რამდენად ფართოდაა 

გავრცელებული იგი. 

დაუდო ფართო მასშტაბიან მოძრაობას. სწორედ ამგვარადვე დაიწყო Black Lives Matter 
მოძრაობა მას შემდეგ, რაც 17 წლის ტრეივონ მარტინის სასიკვდილოდ დაჭრაში 
ბრალდებული ჯორჯ ციმერმანი სასამართლომ უდანაშაულოდ ცნო. მომდევნო წლების 
განმავლობაში ფრაზა გადაიზარდა ფორმალიზებულ (თუმცა დეცენტრალიზებულ) 
მოძრაობაში.  

სოციალურ მედიას შეუძლია მკვეთრად შეცვალოს ადამიანების ქცევა, როდესაც საქმე 
ეხება მათ მონაწილეობას მოძრაობაში, იქნება ეს ადგილობრივი სასკოლო ოლქის 
ხელმძღვანელობის გადაწყვეტილების თაობაზე წამოწყებული, თუ სულაც საპრეზიდენტო 
კამპანია. სოციალური მედია კამპანიების თითოეულ ეტაპს დინამიკას სძენს. საწყის 
ეტაპზე ადამიანები აცნობიერებენ პრობლემის არსებობას და ლიდერებიც ჩნდებიან. 20 
ან 30 წლის წინანდელ მოძრაობებთან შედარებით, ახლა, სოციალური მედიის წყალობით, 
ეს ეტაპი დაჩქარებული ტემპებით მიმდინარეობს. ინფორმაცია რომელიმე პრობლემის 
შესახებ წამში ვრცელდება, რადგან სოციალურ მედიას შეუძლია ინფორმაცია 
ერთდროულად მსოფლიოს სხვადასხვა ადგილას მყოფი ათასობით ადამიანის ყურამდე 
მიიტანოს. ამასთან, ადამიანებს, რომლებსაც კარგად გამოსდით სოციალურ მედიასთან 
ურთიერთობა შეუძლიათ ლიდერის ამპლუაც მოირგონ მაშინაც კი, თუ ისინი გაწაფული 
ორატორები არ არიან.  

მომდევნო - ჯგუფებად გაერთიანების ეტაპზე, სოციალური მედია ინარჩუნებს 
ტრანსფორმაციულ უნარს. ეს არის ეტაპი, როდესაც ადამიანები ერთიანდებიან და 
ორგანიზდებიან პრობლემის გასაჯაროების მიზნით. პრეზიდენტ ობამას 2008 წლის 
კამპანია სოციალური მედიის მეშვეობით ორგანიზების თვალსაჩინო მაგალითია. 
ტვიტერის და სხვა ინტერნეტ ინსტრუმენტების გამოყენებით, კამპანიამ მიიზიდა 
მოხალისეები, რომლებიც სხვა შემთხვევაში არც კი შეიწუხებდნენ თავს პოლიტიკით. 
კამპანია, რომლის ფარგლებში სკურპულოზურად გროვდებოდა მონაცემები და 
იდგმებოდა ნაბიჯები მცირე მიზნების მისაღწევად, იქცა წარმატებული კამპანიის 
წარმოების კლასიკურ რეცეპტად. თუმცა, 2020 წლის საარჩევნო კამპანიის ფონზე, 
რომელიც გამოირჩეოდა მონაცემების ანალიზის სულ სხვა დონითა და სწრაფი 
რეაგირების შესაძლებლობების მობილიზებით- ობამას კამპანიის გამოცდილების 
გათვალისწინებით, 2008 წლის კამპანია საკმაოდ ძველმოდურად გამოიყურებოდა. 
კამპანიის მონაწილეები და პოლიტიკის ანალიტიკოსები სისტემატურად აფასებდნენ 
ამომრჩეველთა სენტიმენტებს კანდიდატებსა და ამომრჩევლებს შორის ყოველი 
შეხვედრის, გაკეთებული განცხადებების, მედიაში გასული სიუჟეტების ან ნებისმიერი 
მოვლენის შემდეგ, რათა დაედგინათ, თუ როგორ იყვნენ განწყობილნი ამომრჩევლები. 
პოლიტიკური გამოკითხვები ჯერ კიდევ მნიშვნელოვანია, თუმცა სოციალური მედია 
უზრუნველყოფს მყისიერ უკუკავშირს და კამპანიებს აძლევს დაუყოვნებლივი 
რეაგირების საშუალებას. ცხადია, რომ სოციალური მედიის საშუალებით შესაძლებელია 
შემოწირულობების მობილიზება მოვლენებთან დაკავშირებით, რომლებიც სულ რაღაც 
რამდენიმე საათის წინ მოხდა (Knowledge @Wharton 2020).  

საინტერესოა, რომ სოციალური მედია კვლავაც განაგრძნობს მნიშვნელოვანი როლის 
თამაშს მაშინაც, როდესაც მოძრაობა აღწევს ინსტიტუციონალიზაციის ეტაპს. ზოგ 
შემთხვევაში, ფორმალური ორგანიზაცია არსებობს ჰეშთეგის ან ზოგადი განაცხადის 
ქვეშ, როგორც ეს Black Lives Matter-ის შემთხვევაშია. მოძრაობა შეიძლება განხილულ იქნას 
როგორც სტრუქტურირებული ორგანიზაცია, ან იდეა, რომელიც პერსონალურად ეხება 
უამრავ ადამიანს. მოძრაობა ასევე შესაძლებელია მოგვევლინოს ჰეშთეგის ან ფართოდ 
გამოყენებული ფრაზის ფორმით. შესაძლებელია, რომ ამ ჰეშთეგის მომხმარებლები არ 
წარმოადგენდნენ ფორმალურ ორგანიზაციას. ისიც კი შესაძლებელია, რომ ადამიანები, 
რომლებსაც სწამთ ამ კამპანიის, არ იზიარებდნენ ორგანიზაციის ან მისი ლიდერების 
ყველა პრინციპს. თუმცა, ისეთი შემთხვევებიც არსებობს, როდესაც ადამიანები როგორც 
ფრაზის, ასევე ორგანიზაციისა და ლიდერის მისიას იზიარებენ. სოციალური მედია 
ინარჩუნებს სოციალური მოძრაობისთვის უდიდეს მნიშვნელობას, თუმცა მისი 
ზემოქმედება კომპლექსურიცაა და ამავდროულად, ცვალებადიც.  

საინტერესოა, რომ Me Too-ს აქტივისტები, ტარანა ბურკის ჩათვლით, განმარტავენ 
მოძრაობის რამდენიმე სხვადასხვა ასპექტის ურთიერთკავშირს. 2020 წელს ბურკემ 
Harvard Gazette-თან საუბარში განაცხადა: “ვფიქრობ, სიფრთხილე გვმართებს იმასთან 
დაკავშირებით, თუ რას ვუწოდებთ მოძრაობას. ჩემი აზრით, რაც ბოლო ორი წლის 
განმავლობაში ვისწავლე ის არის, რომ ადამიანებს კარგად არც კი ესმით რა არის 
მოძრაობა და როგორ განისაზღვრება ის. ადამიანებმა, რომლებიც ჰეშთეგს იყენებდნენ 
ინტერნეტში იმპულსი მისცეს კამპანიის საჯარო სივრცეში წარმოჩენას. მედიის 
ყურადღება Me Too-ს მიმართ და შემდეგ (სექსუალურ შევიწროვებაში) ადამიანების 
დადანაშაულება განპირობებული იყო ეშთეჰიდან წამოსული პოპულარული ამბის 
გაშუქებით. მოძრაობა კი ის არის, რასაც ჩვენი და სხვა ორგანიზაციები აკეთებენ 
მსხვერპლების მხარდაჭერის მობილიზებისა და ადამიანების გააქტიურებისთვის. (Walsh 
2020).” 

სოციოლოგები განასხვავებენ მაღალი რისკის აქტივიზმს, როგორიცაა, მაგალითად 
სამოქალაქო უფლებების მოძრაობები და მას „მყარი კავშირების“ ფენომენს უწოდებენ, 
რაც იმას ნიშნავს, რომ ამგვარ აქტივიზმში ჩართული ადამიანები, როგორც წესი, არ 
გარბიან სახლებში და ბოლომდე იბრძვიან, თუ მათთან ერთად მათი ახლო მეგობრები 
დგანან. ეს იმას არ ნიშნავს, რომ ადამიანებმა, რომლებმაც ბრძოლა შეწყვიტეს, ნაკლებ 
იდეოლოგიურ ერთგულებას იჩენდნენ. უბრალოდ, მათ არ გააჩნდათ მყარი კავშირი 
მათთან, ვინც დარჩენა არჩია. სოციალური მედია „სუსტ კავშირად“ ითვლება (McAdam 1993 
და Brown 2011). ადამიანები თვალს ადევნებენ ან იმეგობრებენ მათ, ვისაც პირადად 
არასდროს შეხვედრიან. სუსტი კავშირები მნიშვნელოვანია ჩვენი სოციალური 
სტრუქტურისთვის, მაგრამ, როგორც ჩანს, ისინი ასუსტებენ მათ სასარგებლოდ გაწეულ 
ძალისხმევას. ზოგისთვის სოციალური მედია მხოლოდ „დაკავშირების“ ფუნქციით 
შემოიფარგლება, ხოლო სხვები კავშირების გასამყარებლადაც იყენებენ. მაგალითად, 
ადამიანები, რომლებსაც წლების განმავლობაში ურთიერთობა მხოლოდ ინტერნეტ 
სივრცეში ქონდათ და შემდეგ რომელიმე ღონისძიებაზე ხვდებიან ერთმანეთს, შესაძლოა 
უფრო მეტ კავშირს გრძნობდნენ ერთმანეთთან, ვიდრე ისინი, რომლებსაც მანამდე 
არანაირი ურთიერთობა არ ქონიათ. ცხადია, სოციალურ მედიას შეუძლია ისეთი 
ადმიანებიც დაახლოვოს და ხელი შეუწყოს მათ შორის მყარი კავშირების გაბმას, 
რომლებიც არასდროს შეხვედრიან ერთმანეთს.  

კიდევ ერთი ასპექტი, რომლითაც სოციალური მედია გავლენას ახდენს აქტივიზმზე 
შეიძლება სულაც არ იყოს დაკავშირებული ემოციასთან და კავშირების სიმტკიცესთან. 
ასევე, შეიძლება არ იყოს მუდმივი, თუმცა მაინც უმნიშვნელოვანეს როლს თამაშობდეს 
ნებისმიერი სოციალური მოძრაობისთვის. ეს არის ფული. პოლიტიკას რომ 
დავუბრუნდეთ, ყოველი არჩევნებისთვის კოლოსალური ოდენობის თანხა გროვდება 
სოციალური მედიის მეშვეობით. 2020 წლის საპრეზიდენტო არჩევნების დროს და მის 
შემდგომ პერიოდში, სოციალური მედიის გამოყენებით ასეულობით მილიონი დოლარი 
შეგროვდა. ამის მსგავსად, სოციალური მედიის მეშვეობით არაკომერციული 
ორგანიზაციების საქმიანობაში ჩართული ადამიანების 55 პროცენტი რაიმე ნაბიჯს დგამს, 
ხოლო ამ უკანასკნელთა 60 პროცენტი (ანუ მთლიანად 33 პროცენტი) მხარდაჭერისთვის 
თანხას იხდის (Nonprofit Source 2020). 

2.5. სოციალურ მოძრაობათა თეორიული საფუძვლები 

სოციალური მოძრაობის თეორიათა დიდ ნაწილს ეწოდება კოლექტიური მოქმედების 
თეორიები, რაც ამგვარი ქცევის მიზანმიმართულ ხასიათზე მიუთითებს. ქვემოთ 
განხილული სამი თეორია წარმოაგენს მხოლოდ მცირე ნაწილს კლასიკური და 
თანამედროვე თეორიებიდან, რომლებიც შემუშავებული იქნა სოციალური მეცნიერების 
მიერ.  

2.5.1. რესურსების მობილიზაცია 

მაკკარტი და ზალდი (McCarthy and Zald,1977) რესურსების მობილიზაციის თეორიას იყენებენ 
იმის ასახსნელად, თუ რამდენად წარმატებულია მოძრაობა რესურსების მოპოვებისა და 

ინდივიდების მობილიზაციის მიზნის მიღწევაში. რესურსებში ძირითადად დრო და ფული 
იგულისხმება. რაც უფრო მეტია როგორც დრო, ასევე ფული - მით უფრო დიდია 
ორგანიზებული მოძრაობების ძალა. სოციალური მოძრაობის ორგანიზაციები (სმო), 
რომლებსაც ერთი და იგივე მიზანი ამოძრავებთ ქმნიან სოციალური მოძრაობის 
ინდუსტრიას (სმი), ხოლო ერთობლიობაში ისინი ქმნიან, როგორც ამას მაკკარტი და 
ზალდი (1977) უწოდებენ „მოცემულ საზოგადოებაში ყველა სოციალური მოძრაობის ჯამს“. 

რესურსების მობილიზაცია და სამოქალაქო უფლებათა მოძრაობა. რესურსების 
მობილიზაციის თეორიის პრაქტიკულ მაგალითს წარმოადგენს სამოქალაქო უფლებების 
მოძრაობის საქმიანობა 1950-იანი წლების შუა პერიოდიდან 1960-იანი წლების შუამდე. 
სოციალური მოძრაობები მანამდეც არსებობდა, განსაკუთრებით მნიშვნელოვანია 
სუფრაჟისტთა მოძრაობა და შრომითი უფლებების მოძრაობის ხანგრძლივი ტრადიცია, 
რომლებიც ჰქმნიან არსებული სოციალური მოძრაობის სექტორს. სოციალური 
მოძრაობის სექტორი კი, თავის მხრივ, წარმოადგენს სოციალური მოძრაობების 
მრავალფეროვან ინდუსტრიას, რომელთა წევრებს განსხვავებული მიზნები აქვთ. 
სოციალური მოძრაობა იქამდეც არსებობდა, სანამ როზა პარკსი უარს იტყოდა 
ავტობუსში საკუთარი ადგილი თეთრკანიანი მამაკაცისთვის დაეთმო. ბევრმა არ იცის, 
რომ როზა პარკსი NAACP6 -ის წევრი იყო და ლიდერობაშიც ქონდა მომზადება გავლილი 
(A&E Television Networks, LLC. 2014). თუმცა, მისი მოქმედება იმ დღეს იყო სპონტანური და 
დაუგეგმავი (Schmitz 2014). მისმა დაპატიმრებამ საზოგადობაში აღშფოთება გამოიწვია და 
ბიძგი მისცა ცნობილ „მონტგომერის ავტობუსების ბოიკოტს“7, რომელიც გადაიზარდა, 
როგორც დღეს ვუწოდებთ, „სამოქალაქო უფლებათა მოძრაობაში“ (Schmitz 2014). 

ავტობუსების ბოიკოტმა სხვა სატრანსპორტო საშუალებების საჭიროება წარმოშვა. ამ 
პრობლემის გასამკლავებლად, ადამიანები ერთმანეთის მანქანებით სარგებლობდნენ. 
ბრძოლაში ჩაერთვნენ ეკლესიები და მათი წინამძღოლები. მალევე დაარსდა ისეთი 
საპროტესტო ორგანიზაციები, როგორიცაა In Friendship, Friendly Club და Club From Nowhere. 
სოციალური მოძრაობის ინდუსტრია (ქვემოთ იხილე სქემა: „მრავალი სოციალური 
მოძრაობის ორგანიზაცია, რომლებიც ერთსა და იმავე საკითხს ეხება, ქმნიან სოციალური 
მოძრაობის ინდუსტრიას“), რომელიც წარმოადგენს ერთი და იგივე მიზნის მქონე 
სოციალური მოძრაობის ორგანიზაციების ერთობლიობას, სწრაფად იზრდებოდა.  

მარტინ ლუთერ კინგმა, მოძრაობის ქარიზმატულმა ლიდერმა, შეძლო ფედერალური 
მთავრობის წევრებში სიმპათიის მოპოვება და მხარდაჭერის მობილიზება ისეთი ახლად 
დაარსებული სოციალური მოძრაობის ორგანიზაციებისგან, როგორიც იყო Student Non-
Violent Coordinating Committee (SNCC), Congress of Racial Equality (CORE), the National Association for the 
Advancement of Colored People (NAACP), და Southern Christian Leadership Conference (SCLC). მათი 
ნაწილი დღემდე განაგრძობს არსებობას. მიუხედავად იმისა, რომ იმ პერიოდში 
მოძრაობამ მთლიანობაში წარმატებას მიაღწია და კანონებიც შეიცვალა (თუმცა არა 
დამოკიდებულებები), „მოძრაობა“ დღემდე გრძელდება, ისევე როგორც ბრძოლა 
იმისთვის, რათა შენარჩუნდეს მისი მიღწევები.  

2.5.2. „ფრეიმინგი“ - ჩარჩო-ანალიზი 

გასული რამდენიმე ათწლეულის განმავლობაში სოციოლოგებმა განავითარეს 
ჩარჩოების კონცეფცია იმის ასახსნელად თუ როგორ საზღვრავენ და იაზრებენ 
ადამიანები სოციალურ მოვლენებს და რომელ ნორმებს უნდა დაემორჩილონ მოცემულ 
სიტუაციაში (Goffman 1974; Snow et al. 1986; Benford and Snow 2000). 

წარმოიდგინეთ, რომ შედიხართ რესტორანში. თქვენი „ჩარჩო“ იმ წამსვე გკარნახობთ 
ქცევის ნიმუშს. თქვენ, ალბათ, თავშიც კი არ მოგივათ პიჟამაში გამოეწყოთ გემოვნებიან 

                                                      
6 National Association for the Advancement of Colored People 1909 წელს დაარსდა და ამერიკის შეერთებულ შტატებში ყველაზე ძველი 

და მსხვილი სამოქალაქო უფლებების ორგანიზაციაა 
7 The Montgomery Bus Boycott- მონტგონერის ავტობუსების ბოიკოტი წარმოადგენდა სამოქალაქო უფოლებათა პროტესტს, რომლის 

დროსაც სეგრეგაციული დაყოფის საწინარმდეგოდ, აფრო-ამერიკელებმა უარი თქვეს ავტობუსების მართვაზე მონტგომერიში 

(ალაბამა),  ბოიკოტი მიმდინარეობდა 1955 წლის 5 დეკემბრიდან 1956 წლის 20 დეკემბრამდე.. 

კვებით დაწესებულებაში წასასვლელად, სხვა კლიენტებს ესროლოთ საკვები და 
მაგიდაზე განზრახ დაღვაროთ სასმელი. თუმცა, თუ მეგობრებთან ერთად ღამით რჩებით 
და ამ დროს პიცის ჭამა განიზრახეთ, სრულიად მისაღებია პიჟამოებში ჭამა. ამ დროს 
შეიძლება ერთმანეთს პოპკორნიც კი ესროლოთ ან პირდაპირ თუნუქიდან მოსვათ 
სასმელი.    

წარმატებული სოციალური მოძრაობები მიზნის მისაღწევად ჩარჩოს სამ ტიპს იყენებენ 
(Snow and Benford 1988): 

პირველი ტიპი - დიაგნოსტიკური ჩარჩო პრობლემას მარტივი და გასაგები ენით 
აყალიბებს. ამ დროს ადგილი არ რჩება ჭოჭმანისთვის: რასაც „ისინი“ აკეთებენ, 
არასწორია, ხოლო „ჩვენ“ ამ პრობლემას მოვაგვარებთ. ჰომოსექსუალი წყვილების 
ქორწინების უფლების წინააღმდეგ წამოწყებული მოძრაობა დიაგნოსტიკური 
„ფრეიმინგის“ კარგი მაგალითია. მოძრაობის მესვეურები დაბეჯითებით და შეუვალად 
ამტკიცებენ, რომ ქორწინება მხოლოდ ქალსა და მამაკაცს შორის კავშირს შეიძლება 
გულისხმობდეს.  

მეორე ტიპი-მაპროგნოზირებელი ჩარჩო - გვთავაზობს გამოსავალს და განმარტავს, თუ 
როგორ უნდა განვახორციელოთ ის პრაქტიკაში. თუ ქორწინების თანასწორობის საკითხს 
მივუბრუნდებით, ამის მაგალითია ანტი-ჰომოსექსუალური ქორწინების მოძრაობის მიერ 
შემოთავაზებული ფორმულირება, რომელიც გულისხმობს ქორწინების შემოსაზღვრას 
„ერთი კაცით/ერთი ქალის“ პრინციპით ან ქორწინების ნაცვლად „სამოქალაქო კავშირის“ 
შემოღებას. როგორც ვხედავთ, ერთი და იგივე მიზნების მქონე სოციალური მოძრაობების 
დიაგნოსტიკური ჩარჩოები შეიძლება განსხვავდებოდეს, თუმცა ისინი ერთმანეთთან 
თავსებადია.  

მესამე ტიპია სამოტივაციო ჩარჩო, რომელიც მხარდამჭერებს მოქმედებისკენ 
მოუწოდებს: რა ზომას უნდა მიმართონ ადამიანებმა, რომელიც ეთანხმებიან 
დიაგნოსტიკურ ჩარჩოს და სწამთ მაპროგნოზირებელი ჩარჩოსი? ჩარჩოების ეს ბოლო 
ტიპი ქმედებაზეა ორიენტირებული. ქორწინების საკითხთან დაკავშირებით, ეს შეიძლება 
იყოს მოწოდება, არ მისცენ ხმა ჰომოსექსუალ წყვილთათვის ქორწინების ნებართვას, ან 
კონგრესის წევრისთვის ხმის მიწვდენას იმასთან დაკავშირებით, რომ ქორწინების 
უფლება მხოლოდ ჰეტეროსექსუალი წყვილებისთვის უნდა იყოს ნებადართული.  

მსგავსი სადიაგნოსტიკო ჩარჩოების არსებობის შემთხვევაში, ზოგი ჯგუფი ამჯობინებს 
ძალისხმევის გაერთიანებას უფრო ძლიერი ზეგავლენის მისაღწევად. როდესაც 
სოციალური მოძრაობები ერთმანეთს უთავსებენ მიზნებს და ერთ ჯგუფად ერთიანდებიან, 
ისინი ახდენენ ჩარჩოების დაჯგუფებას (Snow et al. 1986). ეს მოძრაობაში მხარდამჭერთა 
ჩართვის დინამიური და მიზანმიმართული პროცესია.  

ამ პროცესს ოთხი ასპექტი გააჩნია: შეხიდება, გაფართოება, განვრცობა და 
ტრანსფორმაცია.  

შეხიდება გულისხმობს იმ ინდივიდებისა და არაორგანიზებული ჯგუფების ჩართვას 
სოციალურ მოძრაობაში, რომლებიც შეიძლება სტრუქტურულად არ უკავშირდებიან 
ერთმანეთს, მაგრამ საერთო მიზნები და ინტერესები ამოძრავებთ. ამგვარი 
ორგანიზაციები ერთიანდებიან ახალი და უფრო ძლიერი სოციალური მოძრაობის 
ჩამოსაყალიბებლად.  

გაფართოების მოდელში ორგანიზაციები ცდილობენ განავრცონ ძირითადი იდეები, რათა 
მათი მოწოდება უფრო საყოველთაო გახდეს. იდეების გავრცელების არეალის გაზრდით, 
რის შედეგადაც უფრო მეტი ადამიანი ეზიარება მათ, მოძრაობებს შეუძლიათ მეტი 
ადამიანის მობილიზება საკუთარი მიზნების ირგვლივ. მაგალითად, „ნელი კვების“ 
მოძრაობა ცდილობს მხარი დაუჭიროს ადგილობრივ პროდუქციას, ჯანსაღი კვების წესს 
და ამით გაამყაროს საკუთარი არგუმენტები ენერგიის მოხმარების, დაბინძურების და 
სიმსუქნის გავრცელების შესამცირებლად.  

განვრცობის მოდელში სოციალური მოძრაობები თანხმდებიან ურთიერთ მხარდაჭერაზე 
მაშინაც კი, როდესაც ორი სოციალური მოძრაობის გრძელვადიანი მიზნები 
მაინცდამაინც სრულ თანხვედრაში არ არიან ერთმანეთის მოკლევადიან მიზნებთან. ამის 
მაგალითია ქალთა თანაბარი უფლებებისა და სამოქალაქო უფლებების მოძრაობები.  

ტრანსფორმაცია გულისხმობს მიზნების სრულად გადახედვას. როგორც კი მოძრაობა 
წარმატებას აღწევს, იგი დგება რელევანტურების დაკარგვის რისკის წინაშე. თუ 
მოძრაობას სურს შეინარჩუნოს აქტივობა, მას მოუწევს ტრანსფორმაცია. წინააღმდეგ 
შემთხვევაში, იგი გახდება არასაჭირო. მაგალითად, როდესაც სუფრაჟისტების მოძრაობამ 
მიაღწია მიზანს და ქალებმა მოიპოვეს ხმის მიცემის უფლება, მოძრაობის წევრებმა 
მიზნად დაისახეს ქალებისთვის თანაბარი უფლებებისთვის ბრძოლა და მათთვის 
არჩევნებში მონაწილეობის უფლების მოპოვება. მოკლედ რომ ვთქვათ, ტრანსფორმაცია 
გულისხმობს იმ დიაგნოსტიკური ან მაპროგნოზირებელი ჩარჩოების ევოლუციას, 
რომლებსაც მოძრაობა სრულად გარდაქმნის. 

2.5.3. ახალი სოციალური მოძრაობის თეორია 

ახალი სოციალური მოძრაობის თეორია, 1950-იანი და 1960-იანი წლების ევროპელი 
სოციალური მეცნიერების პირმშო, წარმოადგენს პოსტინდუსტრიული და 
პოსტმოდერნული მოძრაობების გავრცელების მიზეზების ახსნის მცდელობას, რადგანაც 
მათი ანალიზი სოციალური მოძრაობების შესახებ არსებული თეორიებით ძნელია. ახალი 
სოციალური მოძრაობის თეორია არ წარმოადგენს ერთ კონკრეტულ თეორიას, არამედ 
ეს არის პერსპექტივა, რომელიც მოძრაობებს სწავლობს პოლიტიკურ, იდენტობის, 
კულტურისა და სოციალურ ცვლილებებთან მიმართებაში. ერთ-ერთი ამ კომპლექსური 
და ერთმანეთთან დაკავშირებული მოძრაობებიდან გახლავთ ეკო ფემინიზმი, რომელიც 
პატრიარქალურ საზოგადოებას გარემოსდაცვითი პრობლემების წყაროდ მიიჩნევს. 
კიდევ ერთი მაგალითია, ტრანს გენდერული უფლებების მოძრაობა. სოციოლოგი სტივენ 
ბიუქლერის მოსაზრებით (Steven Buechler, 2000), ჩვენ უნდა დავაკვირდეთ იმ ფართო 
სურათს, რომელშიც წარმოიქმნება მოძრაობები და ყურადღება გადავიტანოთ 
სოციალური მოძრაობების მაკრო დონეზე და დავკავდით მათი სოციალური ანალიზით 

სქემა: მრავალი სოციალური მოძრაობის ორგანიზაცია, რომლებიც ერთსა და იმავე საკითხს ეხება, ქმნიან სოციალური მოძრაობის ინდუსტრიას. 

 

 

სოციალური 
მოძრაობის სექტორი

სოციალური 
მოძრაობების 
ინდუსტრია 

ცხოველების 
უფლებათა 

ინდუსტრია 

სოციალური 
მოძრაობის ორგ-ები

ადამიანები 
ცხოველების 

ეთიკური 
მოპყრობისთვის  

(PETA)

ცხოველების 
გათავისუფლების 

ფრონტი Front 

(ALF)

ქორწინების 
უფლებების 
ინდუსტრია

სოციალური 
მოძრაობის ორგ-ები

ადამიანის 
უფლებათა კამპანია

ქორწინების 
ეროვნული 

ორგანიზაცია 

სურსათის უფლების 
მოძრაობების ორგ-

ები 

სოციალური 
მოძრაობის ორგ-ები

ნელი კვების 
მოძრაობა 

ადგილობრივი 
პროდუქციის 

მომხმარებელთა 
მოძრაობა

3. სოციალური ცვლილება  

იმ ფაქტორებს შორის, რომლებიც ხელს უწყობს სოციალურ ცვლილებას, მოიაზრება 
კოლექტიური ქცევა და სოციალური მოძრაობები. სოციალური ცვლილება გულისხმობს 
იმგვარ ცვლილებას საზოგადოებაში, რომლებიც იქმნება სოციალური მოძრაობებისა და 
სხვა გარე ფაქტორების ზემოქმედებით. ძირითადად, სტატუს კვოს ნებისმიერ ცვლილებას 
- იქნება ეს განზრახული თუ შემთხვევითი, ადამიანებით  თუ ბუნებრივი მოვლენებით 
გამოწვეული - შეუძლია გამოიწვიოს სოციალური ცვლილება.  

3.1. სოციალური ცვლილების მიზეზები  

სოციალური ცვლილების გამომწვევ მიზეზებს შორისაა ტექნოლოგიები, სოციალურ 
ინსტიტუტები, მოსახლეობა და გარემო. ხსენებულ ფაქტორებს, ცალკე ან კომბინაციაში 
შეუძლიათ შეაფერხონ, გააუმჯობესონ, შეწყვიტონ საზოგადოებრივი ცხოვრება ან 
სხვაგვარად იქონიონ გავლენა საზოგადოებაზე.  

3.1.1. ტექნოლოგია 

არსებობს მოსაზრება, რომ ტექნოლოგიების გაუმჯობესებით ჩვენი ცხოვრება უფრო 
იოლი ხდება. წარმოვიდგინოთ, როგორი იქნებოდა ჩვენი ერთი დღე ინტერნეტის, 
მანქანის ან ელექტროენერგიის გარეშე. ნაშრომში „სამყარო ბრტყელია“ თომას 
ფრიდმანი (Thomas Friedman, 2005) ამტკიცებს, რომ ტექნოლოგია გლობალიზაციის გამწევი 
ძალაა, ხოლო სოციალური ცვლილების სხვა ფაქტორები (როგორიცაა, მაგალითად, 
სოციალური ინსტიტუტები, მოსახლეობა და გარემო) შედარებით მცირე როლს 
თამაშობენ. ფრიდმანის მოსაზრებით, გლობალიზაცია არის მოვლენა, რომელიც დროის 
სამ სხვადასხვა პერიოდში ხდებოდა. თავდაპირველად გლობალიზაცია გამოიწვია 
სამხედრო გაფართოებამ, რომელიც იყენებდა ცხენისა და ქარის ძალას. ქვეყნებმა, 
რომლებმაც შეძლეს ამ რესურსების გამოყენება, გააფართოვეს საკუთარი გავლენა 
გლობალურ პოლიტიკაზე, მეთხუთმეტე საუკუნის ბოლო პერიოდიდან დაახლოებით 1800 
წლამდე. მეორე, შედარებით ხანმოკლე პერიოდი 1800 წლიდან 2000 წლამდე გაგრძელდა. 
ეს არის ეკონომიკის გლობალიზების ეპოქა. ბოლო პერიოდში, რომელიც ფრიდმანის 
აზრით, დაიწყო 2000 წლიდან, ცვლილების მთავარი მამოძრავებელი ძალაა ტექნოლოგია, 
განსაკუთრებით კი- ინტერნეტი (Friedman 2005).  

ტექნოლოგიას ძალუძს შეცვალოს სხვა საზოგადოებრივი ძალები. მაგალითად, 
სამედიცინო ტექნოლოგიების განვითარება ახანგრძლივებს სიცოცხლის 
ხანგრძლივობას. ადამიანებს შეუძლიათ ყავდეთ მეტი შვილი, ან გადაურჩნენ ბუნებრივ 
კატასტროფებს. სოფლის მეურნეობის ტექნოლოგიების განვითარების წყალობით, 
ადამიანებს შეუძლიათ შეცვალონ საკვები, რასაც, თავის მხრივ, გავლენა აქვს 
ჯანმრთელობასა და გარემოზე. ტექნოლოგიას შეუძლია სარგებელი მოუტანოს 
ადამიანების გარკვეულ ჯგუფებს, ხოლო სხვები  - დააზიანოს: დააკარგვინოს სამუშაო, 
დააბინძუროს გარემო, მოაქციოს კონტროლის ქვეშ ან აქციოს მსხვერპლად.  

ციფრული დაყოფა (ციფრულ ტექნოლოგიებზე ხელმისაწვდომობის უთანასწორობა) 
არსებობს როგორც ადგილობრივ, ასევე გლობალურ დონეზე და ხშირად წარმოშობს 
უსაფრთხოებასთან დაკავშირებულ ისეთ პრობლემებს, როგორიცაა პირადი 
ინფორმაციის მოპარვა, კიბერ აგრესია და პირადი სივრცის შეზღუდვა. ტექნოლოგიური 
განვითრების მუდმივი პროცესი ისეთ გარდაუვალ პიროვნულ და საზოგადოებრივ 
რისკებს წარმოშობს, რომლისთვისაც მომზადება პრაქტიკულად წარმოუდგენელია.  



საუნივერსიტეტო კურსი „სამოქალაქო საზოგადოების როლი“ 

დამატებითი წასაკითხი მასალა შერჩეული და თარგმნილი სხვადასხვა წყაროდან 

შესავალი სოციოლოგიაში  

გვერდი 65 - 154 -დან 

სოციოლოგია რეალურ სამყაროში: 

ქრაუდსორსინგი - ვაკეთოთ საქმე ინტერნეტის დახმარებით 

დღეს მილიონობით ადამიანი ტელეფონში თავჩარგული დაიარება. ზოგი ტელეფონსა 
და ტაბლეტებში წიგნებსა და სახელმძღვანელოებსაც კი კითხულობს. განვითარებულ 
ქვეყნებში მცხოვრები ადამიანები კომუნიკაციის ტექნოლოგიების განვითარებას ისე 
აღიქვამენ, თითქოს ეს ასეც უნდა იყოს. რა გავლენას ახდენს ტექნოლოგია სოციალურ 
ცვლილებაზე ჩვენს და სხვა საზოგადოებებში? ერთ-ერთი დადებითი გავლენაა 
ქრაუდსორსინგი.  

ინტერნეტის წყალობით, ციფრული ქრაუდსორსინგი გახდა საჭირო სერვისების, 
იდეების ან დახმარების მიღების ინსტრუმენტი ადამიანების დიდი ჯგუფის - 
განსაკუთრებით ინტერნეტ თემისგან, რომელმაც ჩაანაცვლა ტრადიციული მეთოდები, 
როგორიცაა, მაგალითად, დასაქმებულები ან კომპანიები. ვებზე დაფუძნებული 
კომპანიები, მაგალითად, Kickstarter-ი,  მოკლე დროში და ტრადიციული ფინანსური 
პროცესების გვერდის ავლით, სწორედ დიდი ოდენობის თანხის შეგროვების მიზნით 
დაარსდა. მრავალი წიგნი, ან ვირტუალური წიგნი, ქრაუდსორსინგის პროდუქტია: 
იწერება და გადაიხედება სხვადასხვა სფეროში მომუშავე რამდენიმე ავტორის მიერ 
იმისთვის, რათა მკითხველს შეეძლოს (ხშირად უფასოდ) გაეცნოს დიდი რაოდენობით 
მონაცემსა და ინფორმაციას. ქრაუდსორსინგის მეშვეობით შეგროვებული მონაცემების 
ყველაზე თვალსაჩინო მაგალითია Wikipedia - ონლაინ ენციკლოპედია, რომელსაც 
ათასობით მოხალისე ქმნის, აახლებს ინფორმაციით და ასწორებს უზუსტობებს.  

ქრაუდსორსინგის კიდევ ერთი კარგი მაგალითია კატასტროფების შედეგების 
აღმოფხვრის ღონისძიებები. ამ სფეროში მომუშავე ორგანიზაციებს, რომლებიც 
თვალყურს ადევნებენ ტვიტერზე აქტივობებსა და ელექტრონულ კომუნიკაციას, 
შემდეგ ახარისხებენ მონაცემებს გადაუდებლობისა და ოდენობის მიხედვით, 
შეუძლიათ მყისიერი რეაგირება მოახდინონ გადაუდებელ სიტუაციებზე და 
უზრუნველყონ სამედიცინო დაახმარება, საკვები, თავშესაფარი ან სამაშველო 
ოპერაციები. 2010 წლის 12 იანვარს ჰაიტი მიწასთან გაასწორა დამანგრეველმა 
მიწისძვრამ. 25 იანვრისთვის, 2500-ზე მეტი შეტყობინების საფუძველზე უკვე შექმნილი 
იყო კრიზისის რუკა, რომელიც ყოველდღიურად ახლდებოდა ახალი 
შეტყობინებებიდან მიღებული ინფორმაციით. იგივე ტექნოლოგია იქნა გამოყენებული 
2011 წლის იაპონიის მიწისძვრისა და ცუნამით დაზარალებული მოსახლეობის 
დასახმარებლად. 

3.1.2. ტექნოლოგიის ბნელი მხარე: ელექტრონული აგრესია ინფორმაციის ეპოქაში 

აშშ-ის დაავადებათა კონტროლის ცენტრი ტერმინს „ელექტრონული აგრესია“ იყენებს 
„ძალადობის ან შევიწროვების იმ ნებისმიერი ფორმის აღსანიშნად, რომელიც 
ხორციელდება ელექტრონული ფოსტის, ე.წ. „სასაუბრო ოთახების“ შეტყობინებების 
პლატფორმების ან ვებგვერდების (აქ ბლოგებიც იგულისხმება) მეშვეობით“. ჩვენ ამ 
პრაქტიკას, როგორც წესი, კიბერბულინგს ვუწოდებთ. ამერიკის განათლების 
დეპარტამენტის 2011 წლის კვლევის შედეგების მიხედვით, 12-დან 18 წლამდე ასაკის 
მოსწავლეების 27.8 პროცენტი გარკვეულ ეტაპზე ყოფილა ბულინგის მსხვერპლი. მათგან 
9 პროცენტმა კონკრეტულად მიუთითა, რომ მათ წინააღმდეგ განხორციელებულა 
კიბერბულინგი (Robers et al. 2013).  

კიბერბულინგი მნიშვნელოვნად ცვლის თანამედროვე საზოგადოებას. ალბათ ამ 
მოვლენას ხსნიდა უილიამ ფ. ოგბურნი (William F. Ogburn,1922) თითქმის ერთი საუკუნის წინ, 
როცა განსაზღვრა „კულტურული ჩამორჩენა“. კულტურული ჩამორჩენა მაშინ ხდება, 
როდესაც მატერიალური კულტურა წინ უსწრებს არამატერიალურს. აქ ნაგულისხმებია, 
რომ საზოგადოებამ შესაძლოა სრულად ვერ გაიაზროს ახალი ტექნოლოგიის ყველა 
შესაძლო ზეგავლენა და ამის გამო შეიძლება თავდაპირველად უარყოს კიდეც ის 
(მაგალითად, ღეროვანი უჯრედის კვლევები) ან პირიქით - შეითვისოს ტექნოლოგია, 
ხანდახან მისი გაუთვალისწინებელი ნეგატიური შედეგებით  (მაგალითად, ჰაერის 
დაბინძურება).  

კიბერბულინგი ინტერნეტის განსაკუთრებული მახასიათებელია. ელექტრონული 
აგრესიის ექსკლუზიური თვისება ისაა, რომ იგი შეიძლება 24 საათის განმავლობაში 

ხდებოდეს ყოველ დღე და მისი მსხვერპლი შეიძლება გახდეს როგორც ბავშვი, ასევე 
მოზრდილიც, რომლებიც ამ დროს შეიძლება გამოკეტილ სახლებში იყვნენ და თავს 
ძალიანაც დაცულად გრძნობდნენ. შეტყობინებები და გრაფიკული გამოსახულებები 
შეიძლება ანონიმურად დაეგზავნოს ფართო აუდიტორიას ისე, რომ გამგზავნის ან 
გამავრცელებლის ვინაობა ვერასდროს გამჟღავნდეს. დაბოლოს, გამოქვეყნებული 
ტექსტის ან გრაფიკული გამოსახულების წაშლა თითქმის შეუძლებელია. კიბერგულნგის 
მსხვერპლებს ხშირად უვითარდებათ ალკოჰოლიზმი და ნარკოდამოკიდებულება, 
უქვეითდებათ თვითშეფასება, უჩნდებათ ჯანმრთელობის პრობლემები და სუიციდური 
მიდრეკილებებიც კი.  

3.1.3. სოციალური ინსტიტუტები 

ნებისმიერი ცვლილება ერთ რომელიმე სოციალურ ინსტიტუტში იწვევს ყველა 
სოციალური ინსტიტუტის ცვლილებას. მაგალითად, საზოგადოების ინდუსტრიალიზაცია 
ნიშნავდა, რომ გაქრა ერთ ოჯახში ბევრი მუშა ხელის არსებობის საჭიროება საოჯახო 

ფერმის სამართავად. უფრო მეტიც, ახალი სამუშაო ადგილები ძირითადად ურბანულ 
ცენტრებთან ჩნდებოდა, სადაც საცხოვრებელი ფართი ძალზე ჭირდა. შედეგად, 
მნიშვნელოვნად შემცირდა საშუალო ოჯახის ზომა.   

ამის მსგავსად, ინდუსტრიულ კორპორაციულ დაწესებულებებზე გადასვლამ ასევე 
შეცვლა ჩვენი შეხედულება მთავრობისა და კერძო სექტორის ურთიერთობის შესახებ, 
შექმნა გლობალური ეკონომიკა და ახალი პოლიტიკური პლატფორმები. ამავე 
ცვლილებამ გამოიწვია რელიგიური პრაქტიკების ახალი ფორმებისა და ახალი 
რელიგიების (მაგალითად, სინტოლოგიის) აღმოცენებაც კი. გარდა ამისა, ახლებური 
დატვირთვა შეიძინა ჩვენი შვილების განათლებამაც: თავდაპირველად სკოლების 
მუშაობის ციკლი სოფლის მეურნეობის კალენდარს მისდევდა, რათა ბავშებს 
შეძლებოდათ მინდვრად ემუშავათ ზაფხულობით. დღესაც კი, სასკოლო პროგრამები 
მორგებულია ინდუსტრიულ სამუშაოებისთვის მზადებაზე მიუხედავად იმისა, რომ ახლა 
დასაქმების ამგვარი ფორმა უკვე მოძველებულია. ცვლილება ერთ რომელიმე სფეროში, 
მაგალითად ინდუსტრიალიზაციაში, გულისხმობს ურთიერთდაკავშირებული 
ცვლილებების ჯაჭვს უამრავ სოციალურ ინსტიტუტებში.   

3.1.4. მოსახლეობა 

მოსახლეობის შემადგენლობა საზოგადოების ყველა დონეზე იცვლება. ერთ ერში თუ 
შობადობა იზრდება, შეიძლება მეორეში მოიკლოს. ზოგი ოჯახი გარკვეული პერიოდი 
თავს იკავებს ბავშვების გაჩენისგან მაშინ, როდესაც მეორენი მალევე იწყებენ ამ საკითზე 
ზრუნვას. მოსახლეობის ცვლილება შეიძლება გამოიწვიოს შემთხვევითმა გარე 
ფაქტორებმა, მაგალითად, პანდემიამ, ან ცვლილებამ სოციალურ ინსტიტუტებში (მაგ. 
ინდუსტრიალიზაცია და სხვ.).  თუმცა, მიზეზებისდა მიუხედავად, მოსახლეობის 
ცვლილების ტენდენციას განუზომლად დიდი ეფექტი აქვს საზოგადოების ყველა სხვა 
ასპექტზე.  

ამერიკის შეერთებულ შტატებში, სადაც შეინიშნება ხანდაზმული მოსახლეობის ზრდა 
(ბეიბი ბუმერების თაობა პენსიაში გადის8), ეს ცვლილება მრავალი სოციალური 
ინსტიტუტის ორგანიზების წესსაც შეცვლის. მაგალითად, მნიშვნელოვნად გაიზარდა 
სახლებზე მოთხოვნა რბილი კლიმატის მქონე ადგილებში, ასევე იზრდება ხანდაზმულთა 
მოვლის პერსონალის საჭიროება და ამასთან, ხშირდება მოსახლეობის ამ ჯგუფის მიმართ 
ძალადობის შემთხვევებიც. პენსიაში გასული ბუმერების გამო შესაძლებელია შეიქმნას 
სამუშაო ძალის ან კვალიფიკაციის დეფიციტი. ასევე, ამ თაობის გასვლა სამუშაო ძალის 
სივრციდან ნიშნავს გადასახადების ნაწილში დანაკლისს და ზეწოლას საპენსიო 
სისტემებზე, რაც, საბოლოო ჯამში საშიშროებას უქმნის ქვეყნის ფინანსურ სისტემას.   

                                                      
8 Baby boomers - ხშირად უწოდებენ თაობას, რომელიც დაბადებულია 1946- 1964 წლებში, მეორე მსოფლიო ომის შემდგომ 

შობადობის ბუმის დროს 

გლობალურ დონეზე, ქვეყნებს, სადაც შობადობის მაჩვენებელი მაღალია, უჭირთ მზარდი 
მოსახლეობის საჭიროებების დაკმაყოფილება. ოჯახის დაგეგმვა მნიშვნელოვანი 
ინსტრუმენტია იმისთვის, რათა ოჯახებმა არ გააჩინონ იმაზე მეტი ბავშვის, რამდენის 
მოვლაც შეუძლიათ. მაკრო დონეზე, მოსახლეობის სიჭარბე, განსაკუთრებით სამყაროს 
ყველაზე ღარიბ ქვეყნებში, ასევე იწვევს პლანეტის რესურსების განლევას.  

3.1.5. გარემო 

ადამიანის ეკოლოგიაზე თუ ვისაუბრებთ, ცხადია, რომ ადამიანები და გარემო 
ერთმანეთზე ახდენენ ზეგავლენას. ვარგის სასმელ წყალზე წვდომა ჩვენი 
ჯანმრთელობისა და კეთილდღეობის უმთავრესი განმაპირობებელია. რაც უფრო 
იზრდება მოსახლეობა ღარიბ ქვეყნებსა და რეგიონებში და რაც უფრო ხშირდება 
ბუნებრივი კატასტროფები, მით უფრო იზრდება დაზარალებული ადამიანების 
რაოდენობა.  

ჯანმრთელობა და კეთილდღეობა მნიშვნელოვნადაა განპირობებული გარემოთი 
ურბანიზებულ ტერიტორიებზეც კი. კიბოს მრავალი ტიპის გავრცელება, რომელიც 
მაღალი შემოსავლის მქონე ქვეყნებში გარდაცვალების ყველაზე ხშირი მიზეზია,  
გარემოს ზემოქმედებით ხდება (Mahase 2019). 

სოციოლოგია რეალურ სამყაროში: 

ქარიშხალი კატრინა - უბედურება არ მოდის ცალად 

2005 წელს ნიუ ორლეანს ქარიშხალი კატრინა დაატყდა თავს. სანამ კატრინა (გარემო) 
ამოტყდებოდა, მოშლილი კოორდინაციის გამო ვერ მოხერხდა მოსახლეობის 25 
პროცენტის ევაკუაცია. ესენი,  ძირითადად, პირადი ტრანსპორტის არმქონე აფრო-
ამერიკელები იყვნენ,  რომლებმაც საკუთარ თავზე იწვნიეს მოახლოებული ქარიშხლის 
შედეგები (დემოგრაფია). ქარიშხლის შემდეგ, როდესაც ჯებირები მოირღვა, ათასობით 
დევნილი კიდევ გამოჩნდა. ქალაქის ავტობუსები, რომლებსაც ისინი თავშესაფრებამდე 
უნდა გადაეყვანა, წყლის ქვეშ აღმოჩნდა (Sullivan, 2005). ამასთან, ვერ იქნა 
უზრუნველყოფილი საზოგადოებრივი ტრანსპორტი, სასმელად ვარგისი წყალი 
მოსახლეობას შეფერხებით მიეწოდებოდა, ხარვეზებით მუშაობდა კომუნიკაცია. ამ 
დროს გადაუდებელ სიტუაციათა მართვის ფედერალურ სააგენტოს (FEMA) მართავდა 
დანიშნული მოხელე, რომელსაც არანაირი რეალური გამოცდილება არ ქონდა ამგვარ 
სიტუაციაში საქმის გაძღოლისა. ადამიანებმა, რომელთა ევაკუაცია მოხერხდა, არ 
იცოდნენ საით აგზავნიდნენ ან როგორ უნდა დაკავშირებოდნენ საკუთარი ოჯახის 
წევრებს. აფრო-ამერიკელები სახლებიდან ყველაზე შორს მოხვდნენ. როდესაც მათ 
დაბრუნება დაიწყეს, აღმოჩნდა, რომ სახელმწიფოს მიერ უზრუნველყოფილი 
საცხოვრებელი სახლები არ აღმდგარა. თუმცა განახლდა სუპერდომის სტადიონი, 
რომელიც დროებით თავშესაფრად იყო გადაკეთებული. სახლების მეპატრონეებმა 
მიიღეს ფინანსური მხარდაჭერა, მაგრამ მდგმურებს ამგვარი დახმარება არ მიუღიათ.  

როგორც აღმოჩნდა, 1500 ადამიანის სიკვდილი მხოლოდ ქარიშხლით არ ყოფილა 
გამოწვეული. ამ ტრაგედიაში თავისი როლი ითამაშა ქალაქის ჯებირების სისტემამ 
(ტექნოლოგიამ), რომელიც, გარდა იმისა, რომ მეტისმეტად დაბალი იყო, 
უსაფრთხოების სხვა კრიტერიუმებსაც ვერ აკმაყოფილებდა. შესაბამისად, 
წყალდიდობა ქალაქის იმ დაბალ ნაწილებსაც მისწვდა, სადაც, ძირითადად, აფრო-
ამერიკელი მოსახლეობა სახლობდა.  

წიგნში „შოკის დოქტრინა: კატასტროფის კაპიტალიზმის აღზევება“ ჟურნალისტი ნაომი 
კლაინი წარმოგვიდგენს „სამმაგი შოკის“ თეორიას, რომლის მიხედვით შოკი შესდგება 
საწყისი კატასტროფისგან, ეკონომიკური შოკისგან (რომელიც გამოწვეულია საჯარო 
სერვისების კერძოთი ჩანაცვლებით) და დარჩენილ მოსახლეობაზე მკაცრი 
საპოლიციო კონტროლის დაწესებით. კლაინს საკუთარი არგუმენტის 
განსამტკიცებლად, მაგალითად მოჰყავს მაშინდელი კონგრესმენის რიჩარდ ბეიკერის 
ნათქვამი: „ჩვენ ბოლოს და ბოლოს სახელმწიფო საცხოვრებელისგან გავწმინდეთ 
ახალი ორლეანი. ჩვენ ვერ შევძელით, მაგრამ ღმერთმა გააკეთა“. კლაინი ასევე 
იშველიებს დეველოპერის, ჯოზეფ კანიზარიოს შემდეგ სიტყვებს: „ვფიქრობ, ჩვენ ახლა 
სუფთა ფურცლიდან ვიწყებთ, რომელიც ახალ და მნიშვნელოვან შესაძლებლობებს 
გვაძლევს“.  

ერთ-ერთი ასეთი სუფთა ფურცელი გახლდათ ის, რომ ახალმა ორლეანმა საჯარო 
სკოლები ჩაანაცვლა ე.წ. ქარტიული სკოლებით,  დაშალა მასწავლებელთა 
გაერთიანებები და დაითხოვა ყველა საჯარო სკოლის მასწავლებელი (Mullins 2014). 
მნიშვნელოვნად შემცირდა ბიუჯეტის მიერ დაფინანსებული სოციალური 
საცხოვრებლების რაოდენობა და ღარიბ მოსახლეობას მოუწია საცხოვრებელი 
ადგილი გარეუბნებში - სამედიცინო და სხვა დაწესებულებებისგან შორს ეძია (The 
Advocate 2013). დაბოლოს, აფრო-ამერიკელების გადასახლებითა და აფრო-
ამერიკელებისა და თეთრკანიანების პროპორციის შეცვლით, ახალ ორლეანში 
შეიცვალა მთელი დემოგრაფიული სურათი. 

 

3.2. მოდერნიზაცია 

მოდერნიზაცია გულისხმობს იმ პროცესებს, რომლებიც ხელს უწყობს სპეციალიზაციის 
მაჩვენებლისა და საზოგადოებრივი სტრუქტურის დიფერენციაციის ზრდას, რაც, თავის 
მხრივ იწვევს საზოგადოების განვითარებას და მის ჩამოყალიბებას ტექნოლოგიებზე 
ორიენტირებულ საზოგადოებად (Irwin 1975). ამ განსაზღვრების მიხედვით, საზოგადოებაში 
მოდერნიზაციის დონე განისაზღვრება ხელმისაწვდომი ტექნოლოგების, განსაკუთრებით, 
ინფრასტრუქტურის, ინდუსტრიის და ა.შ. განვითარების მაჩვენებლით. თუმცა, 
მნიშვნელოვანია აღინიშნოს, რომ ამგვარი მიდგომა თავიდანვე ეთნოცენტრულია. რატომ 
გვგონია, რომ ნახევრად პერიფერიულ და პერიფერიული ერებს ძალიან უნდათ 

დაემსგავსონ განვითარებულ ქვეყნებს? არის თუ არა მოდერნიზაცია ყოველთვის 
დადებითი მოვლენა?  

ერთ-ერთი პრობლემა, რაც ყველა ტიპის ტექნოლოგიას უკავშირდება არის ის, რომ ისინი 
გვპირდებიან დროის დაზოგვას და მისით მიღებულ სარგებელს, თუმცა, ყოველთვის ეს 
დანაპირები არ სრულდება ხოლმე. რამდენჯერ გიწვნევიათ იმედგაცრუება იმის გამო, 
რომ ინტერნეტის გვერდი არ იხსნება ან თქვენი ზარი მოულოდნელად წყდება? 
მიუხედავად იმისა, რომ დღეს მრავლადაა ისეთი დროის დამზოგი მოწყობილობები, 
როგორიცაა ჭურჭლის სარეცხი მანქანა, სარეცხი მანქანა და უკვე დისტანციური მართვის 
მტვერსასრუტი, სახლის საქმეებზე დახარჯული საშუალო დრო დღეს იგივეა, რაც 50 წლის 
წინ იყო, ხოლო ელექტრონულ ფოსტასა და ინფორმაციის წყაროებზე 24 საათიანი 
წვდომა დასაქმებულებისგან მოითხოვს რეაგირებისა და მისაწვდომობის მუდმივ 
მზადყოფნას. ოდესღაც ბიზნეს კომპანიები ამერიკის საფოსტო სისტემის სიჩქარეზე 
იყვნენ დამოკიდებულები, როდესაც რაიმეს აგზავნიდნენ ან მიღებას ელოდნენ. დღეს, 
ინფორმაციის გაცვლის სიჩქარის ტემპების გამო, ლოდინი უბრალოდ საჭირო აღარ არის.  

უფრო მეტიც, ინტერნეტი გვაძლევს ინფორმაციის მყისიერად მიღების საშუალებას, 
თუმცა ამგვარ შესაძლებლობას თავისი საფასური აქვს. ინფორმაციის ზღვა არ ნიშნავს, 
რომ ყველა ინფორმაცია სანდო წყაროდან მიიღება. განვითარებულ ქვეყნებს, 
რომლებსაც სურთ მოდერნიზაცია უფრო ტრადიციული კულტურის მქონე პერიფერიულ 
ქვეყნებში შეიტანონ - უდიდესი სიფრთხილე მართებთ. ჯერ ერთი, ამგვარი მცდელობები, 
როგორც წესი კაპიტალისტურად მიკერძოებულია და წინდაუხედავია დასავლეთის 
მთავრობებისა და სოციალური მეცნიერების მხრიდან  იმის ვარაუდი, რომ ყველა ქვეყანა 
სიხარულით გაჰყვება მათ მიერ გაკვალულ გზას. გარდა ამისა, შესაძლებელია ადგილი 
ქონდეს სოფლის კულტურის გარკვეულ ნეო-ლიბერალურ დაცვას, პერიფერიულ ერებში 
ხშირად არსებული სიღატაკისა და დაავადებების გავრცელების იგნორირებით და მთელი 
ყურადღების ბედნიერი გლეხის მითზე გადატანით.  დიდი სიფრთხილეა საჭირო ორივეს 
გასაგებად- როგორ უნდა იქნეს დაცული კულტურული იდენტობა და ასევე რა იმედები 
უკავშირდება სამომავლო ზრდას. 

არა-მომგებიანი ორგანიზაციის მართვა: 

პრინციპები და პრაქტიკა 

წყარო: ადაპტირებულია მაიკლ ვორტის სახელმძღვანელოდან „არა-მომგებიანი 
ორგანიზაციის მართვა (Michael J. Worth, Nonprofit Management: Principles and Practice, 5e, 
SAGE Publications, 2019), თავი 3 "არა-მომგებიანი სექტორისა და არა-მომგებიანი 
ორგანიზაციების თეორიები (Theories of the Nonprofit Sector and Nonprofit Organizations)", 
გვერდი 118-159, თავი 16 "სოციალური მეწარმეობა და ინოვაციები (Social 
Entrepreneurship and Innovation)", გვერდი 865-886.“ 

არაკომერციული სექტორისა და არაკომერციული 

ორგანიზაციების თეორიები 

არამომგებიანი სექტორი 

თეორიები, რომლებიც მიზნად ისახავენ ამერიკის არაკომერციული სექტორის 
განმარტებას, შემუშავებულია ეკონომისტების, სოციოლოგების, ისტორიკოსების, 
პოლიტოლოგების, ფსიქოლოგების, სოციალური ფსიქოლოგების, ანთროპოლოგებისა 
და სხვა დისციპლინების მეცნიერთა მიერ. ზოგიერთი თეორია შესაძლებელია, გარკვეულ 
წინააღმდეგობაში მოვიდეს  დანარჩენებთან, ამათთან, თითოეულ თეორიას ჰყავს თავისი 
მხარდამჭერი თუ კრიტიკოსი.  

ცხრილი: არამომგებიანი სექტორის ზოგიერთი ცნობილი თეორია  

ისტორიული 
თეორია 

არაკომერციული სექტორი ასახავს ადრეული ამერიკის ნებაყოფლობით 
ტრადიციებს, სხვადასხვა ისტორიული მოვლენების შედეგად გამოწვეულ 
ცვალებად სოციალურ საჭიროებებს  და საგადასახადო სტრუქტურას და 
მათ განვითარებას ამერიკის შეერთებული შტატების მთელი ისტორიის 
განმავლობაში. 

სოციოლოგიუ
რი თეორია 

არაკომერციული ორგანიზაციების ჩართულობა ხელს უწყობს ადამიანების 
სოციალიზაციას, ნორმებისა და ღირებულებების განმტკიცებას და 
სოციალური კაპიტალის განვითარებას. არაკომერციული ორგანიზაციები 
შუამავალი სტრუქტურებია, რომელიც ადამიანებს ეხმარება დიდ 
ბიუროკრატიებთან კომუნიკაციაში, როგორიცაა მთავრობა და ბიზნესი. 

პოლიტოლოგ
იური თეორია 

არაკომერციული ორგანიზაციები ხელს უწყობენ განსხვავებულობის 
მიმღებლობას, ატარებენ სოციალურ ექსპერიმენტებს, უზრუნველყოფენ 
ბიუროკრატიისგან თავისუფლებას და ზრუნავენ უმცირესობათა 
საჭიროებების დაკმაყოფილებაზე.  

ეკონომიკური 
თეორია  

არაკომერციული ორგანიზაციები ავსებენ ბაზრისა  და მთავრობის 
წარუმატებლობის  შედეგად წარმოქმნილ ხარვეზებს. ზოგიერთი 
არაკომერციული ორგანიზაცია წარმოიქმნება გარე სუბიექტის - 
სოციალური მეწარმეების ან დონორების მიერ, რომლებიც 
მოტივირებულნი არიან გადაჭრან პრობლემები. 

ინტერდისციპლინარ

ული თეორია  

საერთო საქონლის შესახებ ლოჰმანის თეორია  განსაზღვრავს საერთო 
საქონელს, როგორც ცალკე კატეგორიას, განსხვავებულს  კერძო და 
საჯარო საქონლისგან. ზოგიერთი  არაკომერციული ორგანიზაცია 
არსებობს იმ მიზნით, რომ მიაწოდოს  საერთო საქონელი იმ პირთა 
ჯგუფებს,  რომლებიც იზიარებენ ამ ორგანიზაციების ინტერესებს. 

არა-მომგებიანი ორგანიზაციის თეორია სხვადასხვა დისციპლინაში 

ისტორიკოსების განმარტებით, ამერიკის არაკომერციული სექტორის არსებობა დიდ 
წილად ისტორიული ძალების ზემოქმედებას და ისტორიული მოვლენების განვითარების 
შედეგია. ამერიკის არაკომერციული სექტორის ზრდა მჭიდროდ უკავშირდება თავად 
ერის განვითარებას. ერის დაარსება მოხდა  ბრიტანეთის მონარქიის  ძალაუფლების 
წინააღმდეგ აჯანყებების კვალდაკვალ. შესაბამისად, ხელისუფლების მიმართ 
სკეპტიციზმმა ღრმად გაიდგა ფესვები ამერიკულ პოლიტიკურ შეხედულებებში.  მეტიც, 
ადგილობრივი მმართველობების დაარსებას წინ უძღოდა ბევრი ამერიკული 
დასახლებისა თუ ქალაქის ჩამოყალიბება  და სასიცოცხლოდ მნიშვნელოვანი 
მომსახურებები ხშირ შემთხვევაში ხორციელდებოდა  ნებაყოფლობითი ასოციაციების, 
მათ შორის მოხალისე სახანძრო სამსახურების, ბიბლიოთეკების, სკოლების და 
საავადმყოფოების მიერ. ადრეული ამერიკის პატარა ქალაქებში ხალხი იკრიბებოდა 
საზოგადო საჭიროებებთან დაკავშირებული საკითხების მოსაგვარებლად თუ ღარიბების 
დასახმარებლად, ამასთან, მათი ეს ნაბიჯები, ხშირ შემთხვევაში, ნაკარნახევი იყო 
რელიგიური შეხედულებებით. კოლონიურ ამერიკაში რელიგია მნიშვნელოვან როლის 
ასრულებდა და მისიონერული საქველმოქმედო ორგანიზაციები. ხშირ შემთხვევაში. 
ფუძნდებოდნენ რელიგიური კონგრეგაციების მიერ. სიტყვის, რელიგიის, შეკრებისა და 
შუამდგომლობის თავისუფლების შესახებ ჩანაწერებმა, რომელიც შეტანილ იქნა აშშ-ის 
კონსტიტუციის პირველივე შესწორებაში, ასევე ხელი შეუწყო მოხალისეობრივი 
ღონისძიებებისათვის ხელსაყრელი გარემოს ჩამოყალიბებას ერის მთელი ისტორიის 
განმავლობაში, განსაკუთრებით იმ ორგანიზაციებისთვის, რომლებიც ორიენტირებულნი 
იყვნენ სოციალურ ცვლილებებზე. მაგალითად, სამოქალაქო უფლებებისა და ქალთა 
უფლებების მოძრაობებმა საზოგადოების ყურადღება გაამახვილეს უსამართლობაზე და 
ხელი შეუწყვეს ცვლილებებს სოციალურ დამოკიდებულებებში, რამაც გზა გაუხსნა 
საკანონმდებლო ქმედებებს. არაკომერციული ორგანიზაციები ლიდერობენ 
გარემოსდაცვითი პრობლემების წამოჭრის საქმეში, რასაც ამჟამად დიდი ყურადღება 
ექცევა მსოფლიოს მთავრობებისა და საერთაშორისო სააგენტოების მხრიდან.  

ერის ზრდასთან ერთად,  ისეთი მოვლენების კვალდაკვალ, როგორიცაა ურბანიზაცია, 
ინდუსტრიალიზაცია და იმიგრაცია, არაკომერციულ ორგანიზაციებზე  მოთხოვნა 
გაიზარდა   მრავალფეროვანი მოსახლეობისთვის მომსახურების გაწევის 
თვალსაზრისით. აშშ-ის  კანონმდებლობის ევოლუციამ კიდევ უფრო მეტად შეუწყო ხელი 
არაკომერციული სექტორის ზრდას. 1913 წელს შემოიღეს საშემოსავლო გადასახადი და 
ოთხი წლის შემდეგ კონგრესმა მიიღო გადაწყვეტილება განსხვავებული საგადასახადო 
რეჟიმის შესახებ გარკვეული არაკომერციული ორგანიზაციების შემოწირულობებზე და 
საჩუქრებზე  (არნსბერგერი, ლუდლუმი, რილე & სტანტონი, 2012). საჯარო პოლიტიკაში 
ცვლილებებმა, მათ შორის 1960-70-იან წლებში სამთავრობო სოციალური პროგრამების 
გაფართოებამ, ასევე 1980-90-იან წლებში მათმა შემცირებამ და არაკომერციულ 
სექტორზე გადანაწილებამ, ასევე განაპირობა თანამედროვე სახით არაკომერციული 
სექტორის ფორმირება. საერთო ჯამში, ისტორიკოსები თანამედროვე არაკომერციულ 
სექტორს მიიჩნევენ  როგორც ამერიკის უნიკალური წარსულის, კრიტიკული ისტორიული 
მოძრაობებისა თუ მოვლენების და პოლიტიკის შედეგს, რამაც განაპირობა სექტორის 
მნიშვნელოვანი განვითარება და ზრდა.  

სოციოლოგების მიერ შემუშავებული თეორიები, რომლებიც ფოკუსირებულია ჯგუფებში 
ადამიანებს შორის ურთიერთობებზე, ასევე გვთავაზობენ არაკომერციული სექტორის 
მნიშვნელოვან განმარტებებს. სოციოლოგთა თეორიები აღწერენ, თუ როგორ უწყობს 
ხელს არაკომერციულ ორგანიზაციებში ჩართულობა ინდივიდების სოციალიზაციას, 
ნორმებისა თუ ღირებულებების განმტკიცებას და "სოციალური კაპიტალის" 
განვითარებას, თუ როგორ აყალიბებს „ნდობისა და თანამშრომლობის ინტერ 
პერსონალურ კავშირებს  და თუ როგორ ებრძვის განმარტოებას და იზოლაციას“ (ო'ნილი, 
2002, გვ. 42). მათი თეორიები ხაზს უსვამენ  "ინდივიდების, ჯგუფებისა და ორგანიზაციების 
საზოგადოებრივი ქსელების მნიშვნელობას და საზოგადოების ელიტარული და 
გავლენიანი პირების როლს  არაკომერციული ორგანიზაციების განვითარებაში" (ოტი & 

დიკე, 2012, გვ .179). სოციოლოგები განიხილავენ არაკომერციულ ორგანიზაციებს, 
როგორც შუამავალ სტრუქტურებს, რომლებიც მოქმედებენ როგორც ბუფერი 
ადამიანებსა და სამთავრობო თუ ბიზნესის უფრო დიდ ინსტიტუტებს შორის. ბერგერი და 
ნეიჰაუსი, თავიანთ ცნობილ წიგნში „ხალხის გაძლიერება: შუამავალი სტრუქტურების 
როლი საჯარო პოლიტიკაში“ (1977), ამტკიცებდნენ, რომ ჩვენს კომპლექსურ 
საზოგადოებაში, შუამავალი რგოლების ჩამოყალიბების მიზნით, ადამიანებს სჭირდებათ 
ისეთი ორგანიზაციები, როგორიცაა არაკომერციული ორგანიზაციები. მათი ეს 
მოსაზრება, ზოგმა მიიჩნია როგორც რეიგანის ადმინისტრაციის მცდელობების ერთ-ერთი 
დასაბუთება, რომელიც მიზნად ისახავდა 1980 – იანი წლებში  შტატების ადგილობრივ 
მთავრობებსა და არაკომერციულ ორგანიზაციებზე სოციალური პროგრამების 
გადაცემას. 

პოლიტოლოგები არაკომერციულ ორგანიზაციებს განიხილავენ დემოკრატიული 
ტრადიციების მხარდამჭერებად, მოქალაქეებსა და ხელისუფლებას შორის  
ურთიერთობის თვალსაზრისით. ისინი ოთხ ძირითად ფუნქციას გამოყოფენ, რასაც 
არაკომერციული ორგანიზაციები მთავრობასთან მიმართებით ასრულებს: 

(ა) მრავალფეროვნების მიმღებლობა: არაკომერციული ორგანიზაციები მხარდაჭერას 
უცხადებენ განსხვავებული ღირებულებების, რწმენისა და წეს-ჩვეულებების მქონე 
ჯგუფებს, რომელთა მიმართ სრულად ვერ მართლდება ხელისუფლების მხრიდან ის 
გარანტიები, რაც გულისხმობს მოქალაქეების მიმართ თანაბარ დამოკიდებულებას.  

(ბ) ექსპერიმენტების ჩატარება: არაკომერციულ ორგანიზაციებს შეუძლია კვლევა 
განახორციელონ სოციალური პროგრამების ფარგლებში. სხვა სიტყვებით რომ ვთქვათ, 
არაკომერციულ ორგანიზაციებს შეუძლიათ განახორციელონ მცირე მასშტაბის ახალი 
პროგრამები და ამავდროულად  გასწიოს მეტი ფინანსური რისკები, ვიდრე ეს შეუძლია 
მთავრობას საჯარო სახსრებით. არაკომერციული ორგანიზაციების მიერ შემუშავებული 
ახალი პროგრამები, რომლებიც წარმატებული აღმოჩნდება, შეიძლება გამოყენებულ 
იქნან მოდელებად უფრო დიდი მასშტაბის სამთავრობო ღონისძიებების გასატარებლად.  

(გ) ბიუროკრატიისაგან გათავისუფლება: არაკომერციული ორგანიზაცია ახალ 
საჭიროებებზე უფრო ეფექტურად და სწრაფად რეაგირებს, რადგან მას არ გააჩნია იმ 
დონის ბიუროკრატია, რაც დამახასიათებელია სამთავრობო ორგანიზაციისთვის.   

(დ) უმცირესობების საჭიროებებისადმი ყურადღების გამახვილება: როგორც წესი 
მთავრობის პრიორიტეტები უნდა შეესაბამებოდეს ამომრჩეველთა უმრავლესობის 
პრიორიტეტებს. აქედან გამომდინარე შესაძლოა არ არსებობდეს იმ პროგრამებისადმი  
პოლიტიკური მხარდაჭერა, რაც საჭიროა უმცირესობათა იმ ჯგუფების საჭიროებების 
დასაკმაყოფილებლად, რომლებსაც არ გააჩნიათ საკმარისი პოლიტიკური ძალა. 
არაკომერციული ორგანიზაცია ავსებს  ხარვეზებს, რაც გამომდინარეობს მსგავსი 
პოლიტიკური რეალობიდან (დუგლასი, 1983, 1987). 

ეკონომისტებმა მნიშვნელოვანი წვლილი შეიტანეს არაკომერციული სექტორის 
თეორიების განვითარებაში,  თუმცა როგორც ოტი და დიკი (2012) აღნიშნავენ, 
„არაკომერციული ორგანიზაცია წარმოადგენს საინტერესო გამოწვევას ძირითადი 
ეკონომიკური თეორიისთვის“ (გვ. 143). საქმე იმაშია, რომ ეკონომისტები ბაზრების 
მუშაობის პრინციპებს ხსნიან მიწოდებისა და მოთხოვნის ცვლადების მიხედვით და 
ადამიანის ბუნებისთვის დამახასითებელ გარკვეულ ვარაუდებს ეყრდნობიან. ამასთან კი 
არაკომერციული ორგანიზაცია, ყოველ შემთხვევაში ზედაპირულად, წინააღმდეგობაში 
მოდის. მაგალითად, როგორ შეგვიძლია ავხსნათ ისეთი შრომის ბაზრების არსებობა, 
სადაც ადამიანები მუშაობენ კომპენსაციის გარეშე ან ისეთი ირაციონალური ქმედება, 
რაც გულისხმობს ფულის უბრალოდ გაცემას?  

მოკლე ეკონომიკური ექსკურსი 

არაკომერციული სექტორის ეკონომიკური თეორიების განხილვას ესაჭიროება 
რამდენიმე ტერმინის განმარტება: კერძო საქონელი, საჯარო საქონელი, გარე 
ფაქტორები და ფრი-რაიდერები.  

საქონელში ეკონომისტები გულისხმობენ იმას, რასაც ჩვენ პირობითად ვუწოდებთ 
„პროდუქტს“, რაც არის  მატერიალური. გარდა ამისა, საქონელი გულისხმობს 
მომსახურებას და არამატერიალურ სარგებელს, როგორიცაა მაგალითად სიმფონიის 
მოსმენა, სწავლის შედეგად  მიღებული ცოდნა, სულიერი შვება, რომელიც შეიძლება 
მივიღოთ რელიგიურ მსახურობებში მონაწილეობის შედეგად. ეყრდნობა რა მიწოდებისა 
და მოთხოვნის პრინციპს, ბაზარი ეფექტური მექანიზმია კერძო საქონლის 
წარმოებისთვის და განაწილებისთვის. კერძო საქონელი არის პროდუქტი ან 
მომსახურება, რომელსაც ჩვენ, როგორც ცალკეული ინდივიდები,  ვყიდულობთ და 
მოვიხმართ, სხვებზე მნიშვნელოვანი ზემოქმედების გარეშე. ეს მოიცავს, მაგალითად, 
ტანსაცმელს და საკვებს, რომელსაც ვყიდულობთ და მხოლოდ ჩვენ მოვიხმართ; ასევე 
მომსახურებას, რომელსაც ჩვენ პირადად ვღებულობთ, როგორიცაა მაგალითად თმის 
შეჭრა ან პერსონალური ვარჯიშები ფიტნეს კლუბში. პირი, რომელიც იხდის თანხას კერძო 
საქონელში- ამ საქონლისგან ღებულობს სრულ სარგებელს. თუ მეგობარს არ ათხოვებთ 
თქვენს პერანგს  და არ გაუზიარებთ თეფშზე არსებულ კარტოფილის ფრის, აღნიშნული 
პროდუქტებისგან მიღებული სარგებელი იქნება მხოლოდ თქვენი და თქვენს მიერ ამ 
საქონლის მოხმარება საზოგადოებაზე გავლებას ვერ მოახდენს.  ბაზარი კარგად მუშაობს 
კერძო საქონელზე, რადგან ჩვენ, როგორც მომხმარებლები, არჩევანს ვაკეთებთ ჩვენივე 
ფულით. სხვა სიტყვებით რომ ვთქვათ, ჩვენ ვყიდულობთ იმ პროდუქტებს რაც მოგვწონს, 
ხოლო დანარჩენს ვტოვებთ თაროებზე; საბოლოოდ, ეს გამოიწვევს ამ უკანასკნელის 
ბაზრიდან გაქრობას. ამრიგად, ბაზარი ძალიან ეფექტურად განსაზღვრავს თუ რომელი 
კერძო საქონელი უნდა იწარმოებოდეს და თუ ვისთვის უნდა იყოს იგი განკუთვნილი.  

თუმცა ზოგიერთ საქონელს ახასიათებს ის, რასაც ეკონომისტები გარეგან ფაქტორებს 
უწოდებენ, კერძოდ, მათმა მოხმარებამ შეიძლება გავლენა მოახდინოს სხვა ადამიანებზე- 
როგორც უარყოფითი, ისე დადებითი. მაგალითად, მწვადის გრილზე მომზადებამ 
შეიძლება დიდი სიამოვნება მოგანიჭოთ თქვენ და თქვენს სტუმრებს, მაგრამ მისმა 
კვამლმა შეიძლება გააღიზიანოს თქვენივე მეზობლები. ამ შემთხვევაში კვამლი 
წარმოადგენს უარყოფით გარეგან ფაქტორს. მეორეს მხრივ, თუ თქვენ გაალამაზებთ 
თქვენივე ეზოს, თქვენს მიერ ნაყიდმა და დარგულმა ბუჩქებმა და ყვავილებმა შესაძლოა 
შექმნას თქვენი მეზობლებისთვის პოზიტიური გარეგანი ფაქტორები, როგორიცაა 
გაუმჯობესებული სამეზობლო და შესაძლოა, შედეგად  თქვენი ქონების ღირებულებაც 
გაიზარდოს. 

ზოგიერთი საქონელი ქმნის იმდენ დადებით გარეგან ფაქტორს, რომ შეუძლებელია 
მათგან მიღებული სარგებელი მივაკუთვნოთ მხოლოდ ცალკეულ მყიდველს. 
მაგალითად, თუ დაიქირავებთ კერძო კონტრაქტორს თქვენივე ქუჩის მოსაპირკეთებლად, 
ამის შედეგად თქვენი მეზობლებიც იხეირებენ: ხარჯის გაწევის გარეშე გზაზე 
იმგზავრებენ უფრო კომფორტულად. ამ შემთხვევაში, მიუხედავად იმისა რომ თქვენი 
მეზობლებიც ისარგებლებენ ამ გზით, მხოლოდ თქვენ  მოგიწევთ გაიღოთ სრული 
ხარჯები მისი მოპირკეთებისთვის. სხვა სიტყვებით რომ ვთქვათ,  თქვენ მიერ გაწეულ 
ხარჯებსა და თქვენივე სარგებელს შორის იქნება შეუსაბამობა. თქვენმა მეზობლებმა 
შეიძლება უბრალოდ გითხრან  "მადლობა", თუმცა თქვენ შეიძლება ეს სიტუაცია 
უსამართლოდ მიიჩნიოთ. 

მსგავს სიტუაციებში (ქუჩის მოსაპირკეთებელი სამუშაოების კერძო დაფინანსება) მას 
ვინც გადახდის გარეშე იღებს სარგებელს ეწოდება „ფრი-რაიდერი“. ისინი უფასოდ 
ღებულობენ სარგებელს თქვენივე დანახარჯებიდან- თქვენ იხდით მგზავრობის საფასურს 
და ისინი კი უბრალოდ მგზავრობენ! ისმის კითხვა, ვინ არის მზად ამდაგვარად დახარჯოს 
თავისი რესურსები? რა თქმა უნდა, თითქმის არავინ! ასე რომ, მსგავსი საქონლის 
წარმოება არ შეიძლება შეესაბამებოდეს საბაზრო პრინციპებს და არც შეიძლება ის 

არსებობდეს ბაზარზე. ამიტომ, როდესაც საქმე ეხება ფრი-რაიდერებს, ჩვენ, როგორც 
საზოგადოებამ შეიძლება ჩავთვალოთ, რომ მსგავსი საქონლის მიწოდება უნდა 
უზრუნველყოს მთავრობამ; სხვა სიტყვებით რომ ვთქვათ, ჩვენ მას ვუწოდებთ 
საზოგადოებრივ საქონელს. განმარტება იქნებოდა უფრო სამართლიანი, ვიდრე მსგავსი 
საქონელის მიწოდება მიგვეკუთვნებინა კერძო ბაზრისთვის. საზოგადოებრივი 
საქონლით ყველა (ან ხალხის დიდი ჯგუფი) ღებულობს სარგებლობს, შესაბამისად, ყველა 
იძულებულია გადაიხადოს ამ საქონლის უზრუნველყოფისთვის, საგადასახადო სისტემის 
საშუალებით. 

მოკლედ რომ ვთქვათ, თუ მყიდველი თავისუფალი იქნება ყოველგვარი გარეგანი 
ფაქტორებისგან, მაშინ აზრი ექნება მისთვის პროდუქტი მიწოდებულ იქნას თავისუფალი 
ბაზარის მეშვეობით, როგორც კერძო პროდუქტი. მაგრამ თუ გარეგანი ფაქტორები 
იმდენად დიდია, რომ პროდუქტს სარგებელი მოაქვს ასევე სხვებისთვის ვინც არ იხდის 
(ფრი-რაიდერები), მაშინ ნაკლებად სავარაუდოა ასეთი საქონელი მიწოდებულ იქნას 
ბაზრის მეშვეობით და მისი მიწოდება უნდა მოხდეს როგორც საზოგადოებრივი 
საქონლის. 

ბაზრისა და სახელმწიფოს წარუმატებლობა და არაკომერციული 

სექტორის როლი  

არსებობს სიტუაციები, როდესაც ბაზარი არ მუშაობს ეფექტურად ან შედეგიანად. ამას 
ეკონომისტები ბაზრის წარუმატებლობას უწოდებენ (ჰანსმანი, 1987; ვეისბროდი, 1975, 1988). 
არსებობს მრავალი მიზეზი, რის გამოც ბაზარი შეიძლება იყოს წარუმატებელი. 
მაგალითად, ეს შეიძლება იყოს, როგორც მას ეკონომისტები უწოდებენ- კონტრაქტის 
წარუმატებლობა, რაც გულისხმობს მყიდველსა და გამყიდველს შორის იდეალური ან 
ტიპიური ურთიერთობების არსებითად გაუარესებას. ეს შეიძლება მოხდეს ინფორმაციის 
ასიმეტრიის შემთხვევაში, რაც გულისხმობს ისეთ მდგომარეობას, როდესაც გამყიდველს 
აქვს მეტი ინფორმაცია პროდუქტის შესახებ, ვიდრე მყიდველს, რაც ეწინააღმდეგება 
ეკონომიკურ დაშვებას, რომ გაცვლა ხდება ორივე მხარის გარიგების პირობების შესახებ 
სრული ინფორმირებულობის საფუძველზე.  

ინფორმაციის ასიმეტრია მეტად სავარაუდოა, რომ ადგილი ჰქონდეს რთული ან 
არამატერიალური პროდუქტების შემთხვევაში. მაგალითად, ადამიანისთვის ძნელია 
შეაფასოს განათლების ან სამედიცინო მომსახურების რეალური ხარისხი, რომელსაც იგი 
იღებს (იანგი, 2012ა ). მეტიც, ზოგიერთ შემთხვევაში, მყიდველი შეიძლება იყოს სულ სხვა 
ადამიანი, ვიდრე ის ვინც იღებს მომსახურებას - მაგალითად მშობელი, რომელიც იხდის 
შვილის კოლეჯის სწავლის საფასურს, ზრდასრული შვილი, რომელიც იხდის 
მშობლებისთვის მოხუცთა თავშესაფარში მომსახურების საფასურს. ამ შემთხვევებში 
მყიდველს შეიძლება გაუჭირდეს ზუსტი ინფორმაციის მოპოვება, თუნდაც 
მომხმარებლისგან, საქონლის ან მომსახურების ფაქტობრივი ხარისხის შესახებ. ბაზარი 
ასევე არ მუშაობს კარგად ღარიბებთან ან იმ ჯგუფებთან მიმართებაში, რომლებიც 
განიცდიან დისკრიმინაციას, ვინაიდან მათ შეიძლება არ ჰქონდეთ საკმარისი რესურსები 
იმ მომსახურების ან საქონლის შესაძენად, რაც მათ სჭირდებათ ან შეიძლება ისინი სხვა 
ბარიერების წინაშეც აღმოჩნდნენ. 

ისეთ სიტუაციებში, როდესაც ბაზარი ვერ მუშაობს, მთავრობა ხშირ შემთხვევაში ერთვება 
ხარვეზების გამოსწორებაში. თუმცა, ასევე შეიძლება ადგილი ჰქონდეს მთავრობის  
წარუმატებლობის შემთხვევებსაც. ეს იმას არ ნიშნავს, რომ მთავრობა, მაინც და მაინც  
არაკომპეტენტურია. წარუმატებლობას შეიძლება ჰქონდეს პოლიტიკური, სტრუქტურული 
და სისტემური მიზეზები, რამაც შეიძლება ხელი შეუშალოს მთავრობას კერძო ბაზრის 
მიერ შექმნილი ხარვეზების გამოსწორებაში.  

ამ მიზეზთა შორის არის ის გარემოებაც, რომ მთავრობამ თავისი ბუნებიდან 
გამომდინარე რეაგირება უნდა მოახდინოს უმრავლესობის საჭიროებებსა და 

მოთხოვნებზე. ვეისბროდი (1975, 1988), რომელსაც მიაკუთვნებენ არაკომერციული 
ორგანიზაციების „საზოგადოებრივი საქონლის თეორიის“ შემუშავებას, განიხილავს 
„მოთხოვნის ჰეტეროგენიულების“  და „მედიანური ამომრჩევლის“ კონცეფციებს. 
მარტივად რომ ვთქვათ, მოთხოვნის ჰეტეროგენულობა ნიშნავს იმას, რომ 
მრავალფეროვან საზოგადოებაში, როგორიცაა შეერთებული შტატები, შეიძლება არ 
არსებობდეს საყოველთაო თანხმობა იმის შესახებ, თუ რა საქონლის და მომსახურების 
მიწოდება უნდა უზრუნველყოს მთავრობამ. სხვადასხვა ჯგუფებს შეიძლება სურდეს 
სხვადასხვა სახის ან განსხვავებული რაოდენობის საქონლის მიღება. მედიანური 
ამომრჩეველი, რომელიც  წარმოადგენს  უმსხვილეს ბლოკს, არის ერთ-ერთი ტიპური 
ამომრჩეველი, რომელმაც შეიძლება მხარი არ დაუჭიროს გარკვეულ სამთავრობო 
საქმიანობებს, რომელსაც სხვა ჯგუფები ემხრობიან. 

მთავრობამ შეიძლება ვერ შეძლოს ისეთი მომსახურების გაწევა, რომელიც კონკრეტული 
პირებისთვის არის სასურველი, თუმცა პოლიტიკური თვალსაზრისით  სადავოა 
(მაგალითად, ღარიბი ქალებისთვის ოჯახის დაგეგმვის სერვისები). ან პრობლემა 
შეიძლება ჯერ კიდევ არ იყოს აქტუალური უმრავლესობისთვის ( მაგალითად, შიდსი 
პანდემიის პირველ წლებში-  1980 -იანი წლების დასაწყისში) და შედეგად არ მიიქციოს 
მთავრობის ყურადღება. 

მთავრობამ ასევე შეიძლება ვერ გამოასწოროს კერძო ბაზრის მიერ წარმოქმნილი 
ხარვეზები, რადგან არჩეული ოფიციალური პირების  გეგმები შეიძლება გათვლილი არ 
იყოს გრძელვადიან პერსპექტივებზე, ვინაიდან მათ ყურადღება უნდა გაამახვილონ 
ამომრჩევლისთვის აქტუალურ მიმდინარე საკითხებზე და გაატარონ ისეთი პოლიტიკა, 
რაც მათ საქმიანობას წარმოაჩენს წარმატებულად მათი უფლებამოსილების პერიოდის 
განმავლობაში. მათ შეიძლება ვერ უზრუნველყონ პოლიტიკური მხარდაჭერა იმ  
პრობლემებთან და საკითხებთან მიმართებაში, რომელთა  გადაწყვეტას სჭირდება 
მრავალი წელი.  მაგალითად, ზოგიერთები არ ეთანხმებიან  გლობალური დათბობის 
იდეას და დიდად არ აწუხებთ ეს პრობლემა,  რადგან მიაჩნიათ, რომ ამგვარი მოვლენის 
მიერ გამოწვეული  სერიოზული უარყოფითი შედეგები დადგება შორეულ მომავალში.  ამ 
პრობლემის მოგვარებას  ბაზარი ადვილად ვერ მოახერხებს და მიუხედავად იმისა, რომ 
საზოგადოების ინფორმირებულობა პრობლემის შესახებ დღითიდღე იზრდება, ბოლო 
დრომდე არ არსებობს პოლიტიკური კონსენსუსი მთავრობების მხრიდან ამ პრობლემის 
მოსაგვარებლად მძლავრი ქმედითი ღონისძიებების გატარებასთან დაკავშირებით.  
სამთავრობო უწყებები,  ხშირ შემთხვევაში, დიდი და ბიუროკრატიულია. შედეგად, მათ 
შეიძლება არ ჰქონდეთ სრული ინფორმაცია, განსაკუთრებით ადგილობრივ 
პრობლემებთან დაკავშირებით. შესაბამისად, რთულდება ამ პრობლემებზე სწრაფად 
რეაგირება.  სახელმწიფოს  ბიუროკრატიულებიდან გამომდინარე, ცალკეულ ადამიანებს  
შეიძლება არ მიეცეთ ხელისუფლების წარმომადგენლებთან ურთიერთობის საშუალება, 
რითაც იზღუდება მთავრობის შესაძლებლობები დააკმაყოფილოს მათი მოთხოვნები. 
ცხადია, რომ ხშირ შემთხვევაში, ამგვარი პრობლემები როგორც ბაზრის, ისე 
ხელისუფლების ყურადღების მიღმა რჩება. ვის შეუძლია აღმოფხვრას მსგავსი ხარვეზები? 

წარუმატებლობის თეორიების კონტექსტში, არაკომერციული ორგანიზაციები არსებითად 
არიან ხარვეზების შემავსებლები. ხარვეზების შესავსებად, არაკომერციული 
ორგანიზაციები უზრუნველყოფენ იმ საქონელსა თუ მომსახურების მიწოდებას, რაც 
ბაზარმა ან/და სახელმწიფომ  მიზეზთა გამო,  ვერ მოახერხა.  

მაგალითად, ინფორმაციის ასიმეტრიის შემთხვევაში, ადამიანს შეუძლია მომსახურების 
მიღებასთან დაკავშირებით არჩევანი გააკეთოს არაკომერციულ ორგანიზაციებზე. 
სტუდენტებმა შეიძლება არჩიონ სწავლის გაგრძელება არაკომერციულ (ან სახელმწიფო) 
უნივერსიტეტებში, ვიდრე კომერციულ სკოლებში. მოზრდილმა შვილებმა შეიძლება 
თავიანთი ასაკოვანი მშობლების მოვლა მიანდონ ეკლესიის მიერ დაფინანსებულ 
მოხუცებულთა სახლებს, ვიდრე კომერციული კომპანიის მიერ მართულ 
დაწესებულებებს.  მათი ეს არჩევანი განპირობებული იქნება მოსაზრებით, რომ 
გაუნაწილებლობის შეზღუდვა გამორიცხავს მომხმარებელთა ექსპლუატაციის მოტივს, 

რადგან მათ მიაჩნიათ, რომ არაკომერციული ორგანიზაციების მმართველებს უფრო 
მეტად ალტრუისტული მოტივები ამოძრავებთ, ვიდრე კომერციული ორგანიზაციის 
მმართველებს, ან იმიტომ, რომ სხვადასხვა მიზეზების გამო არ ენდობიან კომერციულ 
პროვაიდერებს. ეს შეხედულება, რომელიც ცნობილია როგორც არაკომერციული 
ორგანიზაციებისადმი  "ნდობის თეორია", ბოლო სამი ათწლეულის განმავლობაში იქნა 
შემუშავებული სხვადასხვა მკვლევრების მიერ, მათ შორის არის ჰანსმანი (1987), 
რომელსაც ხშირად მოიხსენიებენ ამ თეორიის ფუძემდებლად.  

როგორც უკვე აღვნიშნეთ, მთავრობის მხრიდან სწრაფ რეაგირებას ხშირ შემთხვევაში 
ხელს უშლის მისი კომპლექსურობა და ბიუროკრატიულობა,  განსაკუთრებით ისეთ 
სიტუაციებში, როდესაც საქმე ეხება ადამიანების  მცირე ჯგუფებს ან საზოგადოების მცირე 
ნაწილს. მაგალითად, მაშინ როდესაც ფედერალური ან შტატის მთავრობები ეფექტურად 
რეაგირებენ მასშტაბურ კატასტროფებზე, არაკომერციული ორგანიზაციები, როგორიცაა 
წითელი ჯვარი (Red Cross) ან ხსნის არმია (Salvation Army), შეიძლება იყვნენ უფრო მეტად 
მოხერხებულნი დაზარალებულთა მოთხოვნებზე რეაგირებისთვის მცირე მასშტაბის, 
ლოკალური კატასტროფების დროს, როგორიცაა  ცალკეულ სახლების ხანძარი  ან 
ლოკალური  წყალდიდობა (სალამონი, 2012ა). არაკომერციული ორგანიზაციები ასევე 
ასრულებენ შუამავლის ფუნქციას ცალკეულ პირებსა და მსხვილ სამთავრობო უწყებებს 
შორის, სადაც ადამიანებს შეიძლება გაუჭირდეთ დამოუკიდებლად წვდომა. მაგალითად, 
ორგანიზაციები, რომლებიც ემსახურებიან ემიგრანტებს, ფსიქიკურად დაავადებულებს 
და უსახლკაროებს ეხმარებიან მათ ჩაერთონ სამთავრობო პროგრამებში, რაც 
სარგებლის მომტანია მათთვის (იანგი, 2012 ბ).                                

მიუხედავად იმისა, რომ წარუმატებლობის თეორიები სარგებლობენ დიდი მხარდაჭერით, 
ისინი პასუხს ვერ ცემენ ისეთ კითხვებზე, როგორიცაა:  როგორ ავხსნათ ისეთი 
სფეროების არსებობა, სადაც ორივე, არაკომერციული სექტორი და მთავრობა ეწევიან 
მომსახურებას (მაგალითად, განათლების სფერო)? ან ისეთი სფეროები, სადაც 
არაკომერციული და კომერციული ორგანიზაციები კონკურენციას უწევენ ერთმანეთს 
(მაგალითად, ჯანდაცვის სფერო)?  უფრო მეტიც, ზოგიერთი კრიტიკოსი არ ეთანხმება 
წარუმატებლობის თეორიებს, რადგან მათი აზრით, ისინი არ ითვალისწინებენ 
არაკომერციული ღირებულებების, მოტივაციებისა და საზოგადოებაში შეტანილი 
წვლილის უნიკალურ და პოზიტიურ წვლილს  (ოტი & დიკე, 2012). მაგალითად, ლოჰმანი 
(1992)9, მიმოიხილავს ისეთ არაკომერციული ორგანიზაციების ისეთ საქმიანობას და 
მიზნებს, როგორებიცაა რელიგიური მსახურება, მედიტაცია, დახმარება, გამოძიება, 
თვითგამოხატვა და სხვ. და ამბობს რომ „ეკონომიკის ნებისმიერი თეორია, რომელსაც 
[ამგვარი] საქონელი დაჰყავს წარმოების, მოხმარების და გაცვლის საბაზისო 
კატეგორიებამდე - რედუქციონისტული და შეცდომაში შემყვანია“ (გვ. 62),   

მიწოდების მხარის თეორიები  

სანამ  შევაჯამებდეთ მსჯელობას ეკონომიკური თეორიების შესახებ, მნიშვნელოვანია 
განვიხილოთ სხვა მიდგომები, რომლებიც სცილდება წარუმატებლობის თეორიების 
საზღვრებს და არაკომერციული სექტორის არსებობას განმარტავს მიწოდების მხარის 
ფაქტორებზე დაყრდნობით. ეკონომიკაში, მიწოდების მხარის თეორია მოვლენებს 
განმარტავს საქონლის მწარმოებლის ან მომსახურების მიმწოდებლის მოტივაციაზე და 
სტიმულებზე დაყრდნობით, ვიდრე იმათ მოტივაციაზე დაყრდნობით ვისაც აქვს მათი 
მოხმარების უნარი და სურვილი, რაც წარმოადგენს „მოთხოვნას“.  სხვა სიტყვებით რომ 
ვთქვათ, მიწოდების მხარის თეორიები უფრო მეტად მოიცავს ბაზრის მიწოლის მხარეს, 
ვიდრე გაწევის/გაზიდვის.  

მიწოდების მხარის არაკომერციული თეორეტიკოსები აღნიშნავენ, რომ ბევრი 
არაკომერციული ორგანიზაცია, ისტორიულად რელიგიური კონგრეგაციების შედეგად 

                                                      
9 ლოჰმანის თეორიაზე მეტი ინფორმაცია იხ. ქვე-თავში „ინტერდისციპლინარული მიდგომა“ 

გვერდი 77 - 154 -დან 

წარმოიქმნა და  მოტივირებულია უფრო მეტად რწმენით, ვიდრე ეკონომიკური 
სტიმულით. ამრიგად, ჩვენ არ შეგვიძლია მათი განმარტება მხოლოდ საბაზრო 
ფაქტორებზე დაყრდნობით, არამედ ამისთვის ისინი უნდა განვიხილოთ ე.წ. 
არაკომერციული სექტორის სამეწარმეო თეორიის ჭრილში. ამ თეორიის თანახმად. 
არაკომერციული ორგანიზაციების არსებობა შედეგია იმ ადამიანების ხედვებისა და 
ინიციატივების, რომლებმაც შექმნეს და ჩამოაყალიბეს ისინი. ასეთი ინდივიდები ხშირ 
შემთხვევაში მოტივირებულნი არიან რელიგიური გულმოდგინებით ან იდეალიზმისა და 
სოციალური სამართლიანობის ძლიერი სეკულარული ღირებულებებით (ჯეიმსი, 1987; 
როუზ-აკერმანი, 1996; იანგი, 1983). მართლაც, ჩაილდის, ვიტსმენისა და ბრაუდტის (2014) 
კვლევებმა აჩვენა, რომ ადამიანები, რომლებიც სოციალური მიზნებისთვის ქმნიან ახალ 
ორგანიზაციებს, არჩევანს დააფუძნონ არაკომერციული თუ კომერციული ორგანიზაცია 
აკეთებენ  თავიანთ მორალურ და ფილოსოფიურ ფასეულობებზე დაყრდნობით. ასევე  
სხვადასხვა კორპორაციული ფორმების უპირატესობებთან დაკავშირებით პრაგმატულ 
ბიზნეს გადაწყვეტილებებს იღებენ  ამავე ფასეულობებზე დაყრდნობით.  

მიწოდების მხარის თეორიები ნაგულისხმევია სოციალური მეწარმეობის შესახებ ბევრ 
თანამედროვე ნაშრომში. მაგალითად, აშოკა (n.d.-f), რომელიც მხარს უჭერს პერსპექტიულ 
სოციალურ მეწარმეებს მთელს მსოფლიოში, მიუთითებს ასეთი პირების 
შესაძლებლობებზე განახორციელონ ფუნდამენტური ცვლილებები. 

ისევე როგორც მეწარმეები უცვლიან ბიზნესს სახეს, ასევე სოციალური მეწარმეები, 
როგორც საზოგადოებაში ცვლილებების განმახორციელებელი აგენტები, სისტემის 
გაუმჯობესებისა და საზოგადოების უკეთესობისკენ შეცვლის მიზნით იყენებენ იმ 
შესაძლებლობებს, რასაც სხვები ვერ ხედავენ და შეიმუშავებენ ახალ მიდგომებს და 
პრობლემების გადაწყვეტის გზებს. მაშინ როდესაც კომერციულმა მეწარმემ შეიძლება 
შექმნას სრულიად ახალი ბიზნეს მიმართულებები, სოციალური მეწარმე შეიმუშავებს 
სოციალური პრობლემების ინოვაციურ გადაწყვეტებს  და შემდეგ ნერგავს მათ ფართო 
მასშტაბით. 

მიწოდების მხარის თეორიები არაკომერციულ ორგანიზაციებს განმარტავენ, როგორც 
უფრო მეტს,  ვიდრე მხოლოდ ხარვეზების შემავსებლებს, რითიც ამყარებენ ბაზრისა და 
მთავრობის წარუმატებლობის  თეორიებს. მიწოდების მხარის თეორიების მიხედვით, 
არაკომერციული ორგანიზაციები არსებობენ არა მხოლოდ ბაზრისა და მთავრობის  მიერ 
დატოვებული ხარვეზების ამოსავსებად, არამედ  წარმოადგენენ ბიზნესისგან და 
მთავრობისგან  განსხვავებულ სეგმენტს,  რომელთაც ამოძრავებს ხედვა და 
ღირებულებები.  

ალტრუიზმის და ქველმოქმედების თეორიები  

ზოგიერთი მკვლევარი, არაკომერციული სექტორის განმარტების მიზნით, გვთავაზობს 
თეორიებს, რომელთაც საფუძვლად უდევს ალტრუიზმისა და ქველმოქმედების 
მოტივაციები. მათი ხედვა მსგავსია მიწოდების მხარის ეკონომიკური თეორეტიკოსების 
ხედვისა, ანუ, ისინი ყურადღებას ამახვილებენ არა მათზე ვინც მოიხმარს საქონელს და 
იღებს მომსახურებას, რასაც არაკომერციული ორგანიზაციები გვთავაზობენ (მოთხოვნის 
მხარე), არამედ მათზე ვინც აფინანსებს ამ არაკომერციული ორგანიზაციების 
საქმიანობას.  თეორიები, რომლებიც დაკავშირებულია ალტრუისტულ ქცევასთან და 
ქველმოქმედებასთან წინ უსწრებენ ეკონომისტების არაკომერციულ თეორიებს და 
კვლავაც რჩებიან მეცნიერთა ყურადღების ცენტრში. ეს თეორიები დაფუძნებულია  
ფილოსოფოსების, ღვთისმეტყველების და იურიდიული სფეროს სპეციალისტების, ასევე 
ფსიქოლოგების, სოციალური ფსიქოლოგების და სხვა სოციალური სფეროს  მეცნიერთა 
ნაშრომებზე.  

ქვემოთ ჩამოთვლილია თეორეტიკოსების მიერ დასმული ზოგიერთი შეკითხვა, 
რომლებიც ყურადღებას ამახვილებენ ფილანთროპიულ  ქველმოქმედებაზე: ეწევიან თუ 

არა ადამიანები ქველმოქმედებას მართლაც ალტრუიზმზე დაყრდნობით, თუ 
ქველმოქმედება მხოლოდ ინსტრუმენტია მდიდრების ხელში საზოგადოებაზე 
კონტროლის დასამყარებლად? ასევე, რა გავლენას ახდენს საგადასახადო შეღავათები 
ინდივიდის მოტივაციაში განახორციელოს ქველმოქმედება? სხვა სიტყვებით რომ 
ვთქვათ, არის თუ არა ფილანთროპიული ქველმოქმედება ყოველთვის იდეალებით 
მოტივირებული, თუ ამ გზით, დონორები ასევე მოელიან გარკვეული პირადი სარგებლის 
მიღებას ? 

სარჯენტი, შანგი და მათი თანამოაზრეები (2010) განიხილავენ რა კითხვას - მართლაც 
ალტრუიზმი განაპირობებს თუ არა ქველმოქმედებას თუ  პირადი ინტერესები,  ორივე 
თეორიის სასარგებლოდ  პოულობენ  მტკიცებულებებს.  ზოგიერთი ადამიანი 
ქველმოქმედებას ეწევა საკუთარი ინტერესების გათვალისწინებით, თავმოყვარეობის 
დასაკმაყოფილებლად, ადრინდელი წარუმატებლობის გამოსასწორებლად, აღიარების ან 
გარკვეულ მომსახურებაზე ხელმისაწვდომობის მოსაპოვებლად, გარკვეული პირების 
ხსოვნისადმი პატივსაცემად , სხვების მხრიდან გამოვლენილი კეთილგანწყობის 
საპასუხოდ, საზოგადოების მხრიდან მისდამი თავაზიანი დამოკიდებულების  
მოსაპოვებლად და გადასახადების შესამცირებლად  (სარჯენტი და სხვ., 2010). თუმცა, 
თანაგრძნობა და პირადი ღირებულებები ასევე თამაშობენ გარკვეულ როლს და 
ქველმოქმედება მნიშვნელოვან წილად განპირობებულია სოციალური ნორმებით 
(სარჯენტი და სხვ., 2010). როგორც შერვიში (2009) ამტკიცებს, ჩვენ სულაც არ გვჭირდება 
დავეყრდნოთ "არც რაციონალური არჩევანის თეორიის ელეგანტურ სტრუქტურას და არც 
ალტრუიზმის ცივილიზებულ სტრუქტურას" (გვ. 36). სხვა სიტყვებით რომ ვთქვათ, დონორს 
შეუძლია განახორციელოს ქველმოქმედება სხვადასხვა კომბინირებული, ზოგი 
ალტრუისტული და ზოგიც პრაგმატული მიზეზების გამო.  

საერთო საქონლის თეორია: ინტერდისციპლინარული მიდგომა 

როჯერ ლოჰმანის 1992 წელს გამოქვეყნებულ წიგნში „საერთო საქონელი“ (The Commons),  
წარმოდგენილია არაკომერციული სექტორის ინტერდისციპლინარულ თეორია, 
რომელიც განსხვავებულ ხედვას  გვთავაზობს და რომელსაც სექტორის განსახილველად 
შემოაქვს ახალი ლექსიკა. ლოჰმანი პირდაპირ ეწინააღმდეგება ეკონომისტების 
წარუმატებლობის თეორიებს. 

ლოჰმანი (1992) იყენებს ტერმინს „საერთო საქონელი“ სხვადასხვა კონტექსტში. ზოგიერთ 
კონტექსტში, ტერმინი „საერთო საქონელი“ ეხება თავად არაკომერციულ ორგანიზაციებს. 
მაგრამ უფრო აბსტრაქტულად რომ ვთქვათ, ტერმინი მოიცავს "დაცულ სივრცეს, სადაც 
ადამიანები კოლექტიურად გამოთქვამენ თავიანთ მოსაზრებებს იმ საკითხებთან 
მიმართებით, რასაც ისინი მიიჩნევენ ყველაზე მნიშვნელოვნად თავიანთ ცხოვრებაში" (ვან 
ტილი, 1992, გვ. xi) ან ეკონომიკურ, პოლიტიკურ და სოციალურ სივრცეს ბაზრის გარეთ და 
მდგომარეობას, რომელშიც ასოციაციური საზოგადოებები წარმოშობენ სოციალურ 
სამყაროებს "(ლოჰმანი, 1992 წ., გვ. 59). 

ლოჰმანი (1992) ამტკიცებს,  რომ კერძო საქონლის (ბაზრის მიერ მიწოდებული) და 
საზოგადოებრივი საქონლის (მთავრობის მიერ მიწოდებული) გარდა არსებობს მესამე 
კატეგორია, საერთო საქონელი. არაკომერციული ორგანიზაციები არა მხოლოდ 
აკომპენსირებენ   ბაზრისა და მთავრობის ჩავარდნებს, ისინი არ მხოლოდ ავსებენ 
წარმოქმნილ ხარვეზებს, არამედ უფრო მეტიც, ისინი ქმნიან განსაკუთრებულ, მესამე 
კატეგორიის საქონელს, როგორიცაა საერთო საქონელი. რით განსხვავდება საერთო 
საქონელი კერძო და საჯარო საქონლისგან? კერძო საქონლისგან განსხვავებით, საერთო 
საქონელი არ შეიძლება მოხმარებულ იქნას მხოლოდ ცალკეული ინდივიდების მიერ, 
აგრეთვე ის არ წარმოადგენს საყოველთაო ინტერესის საგანს და სარგებლის მომტანს, 
როგორც მაგალითად საჯარო საქონელი.  

როგორც ლოჰმანი განმარტავს, არაკომერციულ ან ნებაყოფლობით ღონისძიებებთან 
მიმართებაში  საჯარო საქონლის ცნების გამოყენების შეუსაბამობის ერთ-ერთ ყველაზე 
სარწმუნო   არგუმენტად შეიძლება ჩაითვალოს ის, რომ საერთო საქონლის უმეტესობა 
არ შეესაბამება საჯარო საქონლის აღწერილობას. [მაგალითად,] საეკლესიო მსახურებები, 
საოჯახო შეხვედრები, წვეულებები, სამეცნიერო შეხვედრები, სპორტული სამოყვარულო 
ღონისძიებები და სხვა ბევრი საერთო საქონელი შეიძლება ხელმისაწვდომი იყოს 
მხოლოდ ადამიანების კონკრეტული წრისთვის (წევრებისა და მონაწილეებისათვის), 
მაგრამ არა ყველასთვის. ამრიგად, ისინი ვერ აკმაყოფილებენ განუყოფლობის 
კრიტერიუმს, რაც არის საზოგადოებრივი საქონლის ორი განმსაზღვრელი 
მახასიათებლიდან ერთ-ერთი. 

საერთო ღონისძიებების სასურველი ან უპირატესი საბოლოო მიზნები ან ამოცანები 
აშკარად არ არის კერძო საქონელი. ისინი არ შეიძლება სრულად გასხვისდნენ და 
ექსკლუზიურად გაკონტროლდნენ ცალკეული პირების მიერ, წინააღმდეგ შემთხვევაში 
ისინი შეწყვეტენ ისეთი სახით არსებობას როგორებიც არიან. მაგალითად,  ნებისმიერ 
რელიგიურ რიტუალში, მეცნიერულ აღმოჩენაში ან მხატვრულ გამოხატულებებში 
უდავოდ არსებობს სხვებზე დამოკიდებულების ხარისხი (გვ. 171). 

მაშინ როდესაც კერძო საქონელს მოაქვს სარგებელი მხოლოდ იმ პირისთვის, ვინც მას 
მოიხმარს, ხოლო საჯარო საქონელს მთლიანად საზოგადოებისთვის,  საერთო 
საქონელით სარგებლობენ (ან ინტერესდებიან) კონკრეტული თემის წევრები, და არა 
სხვები, რომლებიც არ მიეკუთვნებიან ამ თემს.  ეს გვეხმარება იმ გარემოების ახსნაში, თუ 
როგორ შეიძლება თანაარსებობდნენ ორგანიზაციები, რომლებსაც შეიძლება ჰქონდეთ 
სრულიად საპირისპირო პოზიციები ან მიზნები. ერთი კონკრეტული თემის "კარგი", სხვა 
თემის წევრების მიერ  შეიძლება განიხილებოდეს როგორც "ცუდი", მაგრამ ასეთი 
თემების არსებობა ხელს უწყობს სოციალურ და პოლიტიკურ პლურალიზმს. სხვა 
სიტყვებით რომ ვთქვათ, არ უნდა გაკეთდეს რაიმე ვარაუდი საერთო საქონლის 
საყოველთაოდ სასურველობის შესახებ. უმეტეს შემთხვევაში, საკმარისია საერთო 
საქონელი იყოს გაზიარებული ან ერთობლივ მფლობელობაში კონკრეტული თემის 
წევრების მიერ, თუნდაც სხვების მხრიდან გულგრილი ან მტრული დამოკიდებულების 
პირობებში (ლოჰმანი, 1992, გვ. 18). 

ლოჰმანი (1992) უშუალოდ განიხილავს წარუმატებლობის თეორიების ნაკლოვანებებს. ის 
აღიარებს, რომ ეკონომიკური თეორიები გვეხმარება ისეთი არაკომერციული 
ორგანიზაციების დახასიათებაში, რომლებიც შემოსავლების მნიშვნელოვან ნაწილს 
იღებენ გამომუშავებით- მაგალითად, "ბილეთების გაყიდვით ან მომსახურების საფასურის 
გადახდის საშუალებით, როგორიცაა ორკესტრები, საოპერო კომპანიები, 
საავადმყოფოები, მოხუცთა თავშესაფრები და სხვადასხვა სახის სოციალური 
მომსახურების სააგენტოები “(გვ. 175). მაგრამ ის ამტკიცებს, რომ "თანამედროვე 
ეკონომისტები დიდ წილად არ აღიარებენ საერთო საქონლის მნიშვნელობას" (გვ. 175). 

ლოჰმანის (1992) თეორია არ არის საყოველთაოდ აღიარებული, კერძოდ, ეკონომისტები 
უარყოფენ მის მტკიცებას, რომ თითქოს მათ ხელთ არსებული ანალიზის ინსტრუმენტები 
არ არის შესაფერისი არაკომერციული ორგანიზაციების დასახასიათებლად. მაგალითად, 
დოლერი და უოლისი (2003) წერენ, რომ "ნებაყოფლობითი სექტორის სოციოლოგიურ და 
სხვა არაეკონომიკურ თეორიებთან შედარებით, ეკონომიკური თეორიებით 
ნებაყოფლობითი ორგანიზაციების დახასიათება წარმოადგენს კონცეპტუალური 
ანალიზის  საკმაოდ იშვიათ წარმატებულ შემთხვევას" (გვ. 34). მართლაც, ლოჰმანის 
თეორია არის დამაჯერებელი ბევრ არაკომერციულ ორგანიზაციასთან მიმართებაში. მისი 
კონცეფცია, რომ ტრადიციული ეკონომიკური თეორიები მართებულია იმ 
არაკომერციულ ორგანიზაციებთან მიმართებაში, რომლებიც არსებითად ეყრდნობიან 
გამომუშავებით შემოსავალს, არის მნიშვნელოვანი, მით უმეტეს, რომ გამომუშავებული 
შემოსავალი არის ამ სექტორის და ბევრი მისი უმსხვილესი ორგანიზაციის შემოსავლის 
მთავარი წყარო. მისი მაგალითები საერთო საქონლის შესახებ  მოიცავს უფრო მეტ ისეთ 
ორგანიზაციებს, რომლებიც შეესაბამება სალამონის (2012ა) წევრების მომსახურების 

კატეგორიას, მაგალითად, ორნითოლოგიის ასოციაციებს ან მანქანების 
კოლექციონერებს და სამოყვარულო სპორტულ ლიგებს, ვიდრე კომერციალიზებულ 
არაკომერციულ ორგანიზაციებს, რომლებიც სექტორის სულ უფრო მზარდი 
კომპონენტებია. თუმცა, მსგავსად მიწოდების მხარის ეკონომიკური თეორეტიკოსებისა 
და მსგავსად იმ მკვლევრებისა, რომლებიც განსაზღვრავენ დონორთა ალტრუისტულ 
მოტივებს, ის წარმატებით ამტკიცებს, რომ წარუმატებლობის თეორიები არ იძლევიან 
სრულყოფილ განმარტებას  არაკომერციულ სექტორთან დაკავშირებით და ხაზს უსვამს 
საერთო ღირებულებებისა და მიზნების მნიშვნელობას მათთვის ვინც მონაწილეობს 
სექტორის მუშაობაში. 

კერძოს, საზოგადოებრივის და საერთოს ცვალებადი განმარტებები 

დღევანდელი არაკომერციული სექტორის არსის უკეთ გასაგებად, მნიშვნელოვანია 
გავიაზროთ კერძო, საჯარო და საერთო საქონლის კონცეფციები არაკომერციულ 
სექტორთან მიმართებაში.  ეს დაგვეხმარება ავხსნათ ისეთი ცვლილებები, როგორიცაა 
კომერციალიზაცია არაკომერციულ სექტორში და ცვლილებები მთავრობის ფუნქციებში. 

ცხადია, თუ კერძო საქონლით სარგებლობენ მხოლოდ მისი კონკრეტული 
მომხმარებლები, ის ინდივიდები, რომლებიც მოიხმარენ მას იხდიან ამ საქონელში ფულს. 
საჯარო საქონლით სარგებლობს ყველა, ამიტომ  მის საფასურის გადახდა წარმოებს 
საგადასახადო სისტემიდან. რაც შეეხება საერთო საქონელს, რადგან მას სარგებელი 
მოაქვს მხოლოდ კონკრეტული თემის წევრებისთვის და ის წარმოადგენს მხოლოდ და 
მხოლოდ ამ თემების წევრების ინტერესს, სავარაუდოა, რომ ამ საქონელთან მიმართებით 
თანხები უნდა გამოიყოს კონკრეტული თემების წევრების მხრიდან. ცხადია უმეტესობა 
ეთანხმება ამ მარტივ წესებს, მაგრამ ხშირად ადგილი აქვს უთანხმოებას და  დებატების  
გარკვეულ დეტალებთან დაკავშირებით. კერძოდ, მიეკუთვნება თუ არა კონკრეტული 
საქონელი კერძო, საჯარო თუ საერთო კატეგორიას. ალბათ ყველა დაეთანხმება იმას, 
რომ სამხედრო თავდაცვა წარმოადგენს საზოგადოებრივ საქონელს, რომელსაც 
უზრუნველყოფს სახელმწიფო ან რომ გამაგრილებელი სასმელი არის კერძო საქონელი, 
რომლის საფასურსაც იხდის ის ვინც მოიხმარს მას. უმეტესობა ალბათ ეთანხმება, რომ 
რელიგიური მსახურება შეესაბამება ლოჰმანის (1992) საერთო საქონლის კონცეფციას და 
რომ ეკლესიებზე, სინაგოგებზე და მეჩეთებზე ზრუნვა უნდა მოხდეს თავიანთი 
სარწმუნოების მიმდევრების მიერ კოლექტიურად და არა საზოგადოებრივი სახსრებით. 
თუმცა სხვა საქონელთან მიმართებაში  შეიძლება ადგილი ჰქონდეს უთანხმოებას და 
საზოგადოების დამოკიდებულება შეიძლება შეიცვალოს დროთა განმავლობაში. 
მაგალითად, რომელ სექტორს უნდა მივაკუთვნოთ ჯანდაცვა? ბევრ ქვეყანაში ის ითვლება 
საჯარო საქონლად, რომელიც ყველას უნდა მიეწოდოს, სამთავრობო პროგრამების 
საშუალებით. შეერთებულ შტატებში ჯანდაცვას გააჩნია კერძო, საერთო და 
საზოგადოებრივი საქონლის მახასიათებლები. სამთავრობო პროგრამები 
უზრუნველყოფენ საზოგადოების ზოგიერთ წევრებს ჯანდაცვის მომსახურებით, ამიტომ ის 
ნაწილობრივ მაინც საჯარო საქონლად მიიჩნევა. თუმცა, არაკომერციული 
საავადმყოფოები ნაწილობრივ იღებენ საქველმოქმედო შემოწირულობებს იმ 
საზოგადოების წევრებისგან, რომლებსაც ისინი სთავაზობენ მომსახურებას, როგორც 
საერთო  საქონელს. ზოგიერთმა ანალიტიკოსმა მოითხოვა ჯანდაცვის უფრო მეტად 
პრივატიზება, იმ მოსაზრებით, რომ მომხმარებელთა მხრიდან  მეტი კონტროლის 
შემთხვევაში გაიზრდებოდა ეფექტურობა, შემცირდებოდა არასაჭირო სამკურნალო 
პროცედურები, რაც დასწევდა მომსახურების ხარჯებს. ასე რომ, ზოგიერთი მკვლევარი  
სამედიცინო მომსახურებას მიაკუთვნებს, პირველ რიგში, კერძო საქონელს, ნაწილობრივ 
მაინც. ეს შეხედულებები ფართოდ ჟღერდა როგორც აშშ-ის კონგრესში, ისე მთელი 
ქვეყნის მასშტაბით გამართულ დებატებში, რაც წინ უსწრებდა 2010 წლის პაციენტთა 
დაცვისა და ჯანდაცვის ხელმისაწვდომის აქტის მიღებას. ეს შეხედულებები, სავარაუდოდ, 
გააგრძელებენ არსებობას ამა თუ იმ ფორმით, რადგან მათ ავტორებს ჯანდაცვის 
(როგორც საქონლის ) მიმართ გააჩნიათ ფუნდამენტურად განსხვავებული მიდგომები.  

ისტორიულად, შეერთებულ შტატებში 12 კლასიანი განათლება განიხილებოდა როგორც 
საჯარო საქონელი, იმ მოსაზრებაზე დაყრდნობით, რომ განათლებული მოქალაქეები 
სარგებელს მოუტანდნენ საზოგადოებას, რადგან ეს აუცილებელი იყო წარმატებული 
დემოკრატიისა და ჯანსაღი ეკონომიკის ჩამოყალიბებისთვის. აშშ-ის ადრეულ ისტორიაში 
უმაღლესი განათლება მიეკუთვნებოდა კერძო საქონელს. მაგრამ მე–19 საუკუნის შუა 
წლებში “land-grant” უნივერსიტეტების დაარსებიდან ბოლო ათწლეულობამდე- უმაღლესი 
განათლება სულ უფრო მეტად განიხილება, როგორც საზოგადოებრივი საქონელი. 
სახელმწიფოს მხრიდან საჯარო უნივერსიტეტების მხარდაჭერა, საზოგადოებრივი 
კოლეჯების დაფუძნება, კოლეჯებისათვის, უნივერსიტეტებისთვის და მათი 
სტუდენტებისთვის  ფედერალური დახმარების გაწევა ემსახურებოდა იმ მიზანს, რომ  
უმაღლესი განათლება, როგორც საზოგადოებრივი საქონელი, გამხდარიყო 12 კლასიანი 
განათლების მსგავსად (სურვილისებრ) ყველასათვის ხელმისაწვდომი. მიუხედავად ამისა, 
ბოლო სამი ათწლეულის განმავლობაში უმაღლესი განათლება მეტად მიიჩნევა კერძო 
საქონლად. ბევრ შტატში შესუსტდა  მთავრობის მხრიდან უმაღლესი განათლების 
სუბსიდირება და შედეგად სტუდენტებს და მათ ოჯახებს უმაღლესი განათლების 
მისაღებად მოუწიათ მზარდი ხარჯების გაღება. სხვა სიტყვებით რომ ვთქვათ, 
გაბატონებულმა შეხედულებამ განიცადა ისეთი ცვლილება, რომ უმაღლესი განათლება 
განიხილება, როგორც უპირველეს ყოვლისა ინდივიდისა და მისი ოჯახის მიერ 
განხორციელებული ინვესტიცია, რომელსაც შედეგად მოაქვს მაღალი ანაზღაურება, 
უმეტესწილად ამ ინდივიდისთვის. თუმცა, განათლება ასევე არის საერთო საქონელი და 
საგანმანათლებლო დაწესებულებები ნაწილობრივ ფინანსდებიან ისეთი პირების მიერ, 
როგორიცაა, მაგალითად, რელიგიური კონგრეგაციები, რომლებიც მათ ინტერესებს 
იზიარებენ.  

დღევანდელ დღეს, ადამიანების უმეტესობა მაგისტრალებს საზოგადოებრივ საქონლად 
მიიჩნევს, მაგრამ ერის არსებობის ადრეულ პერიოდში, არც თუ იშვიათად, გზები კერძო 
ინტერესების დასაკმაყოფილებლად ეწყობოდა. ბოლო წლების განმავლობაში ზოგიერთ 
შტატში მოეწყო კერძო ფასიანი გზები, სადაც მოქმედებს ინვესტორების მიერ 
დაწესებული მოსაკრებლების სისტემა (მილდენბერგი, 2013). E-ZPass–ის შემოღება, რაც 
საშუალებას აძლევს მძღოლებს ავტომატურად გადაიხადონ მგზავრობის საფასური მათ 
მანქანებზე დამონტაჟებული ტრანსპონდერების საშუალებით, შესაძლოა იყოს პირველი 
ნაბიჯები ისეთი სისტემის დანერგვისკენ, რომლის თანახმადაც მაგისტრალების, ხიდებისა 
და გვირაბების სარგებლობისთვის მომხმარებლებს მოუწევთ საფასურის გადახდა, 
როგორც კერძო საქონლისთვის.   

რას მიეკუთვნება გზები- საჯარო, კერძო თუ საერთო საქონელს?  მაშინ როდესაც 
ეროვნული პარკები, სადაც შესვლა ადრე  იყო უფასო, დააწესებენ შეშვებაზე გადასახადს, 
ეს იქნება იმ საქონლის კუთვნილების, რომელსაც ისინი მომხმარებელს სთავაზობენ. ეს 
გარკვეული გადანაცვლებაა საზოგადოებრივიდან კერძო სექტორის მიმართულებით. იმ 
შემთხვევაში, როდესაც საზოგადოებრივი პარკებისთვის თანხების მოძიების მიზნით 
იქმნება ფონდები (როგორიცაა, მაგალითად, ფონდების მომძიებელი პროფესიული 
ორგანიზაცია Blue Ridge Parkway Foundation10)- საზოგადოებრივ პარკები თავიანთი 
მახასიათებლებით უფრო მეტად ემსგავსებიან საერთო საქონლის. როდესაც 
საშემსრულებლო ხელოვნების ცენტრი, რომლის დაფინანსების ძირითადი წყარო 
აუდიტორიიდან და საქველმოქმედო შემოწირულობებითაა- იღებს სახელმწიფო გრანტს, 
ასეთ შემთხვევაში გადადის პოზიციაზე სადღაც კერძოს და საერთოს შორის, რაც არის  
კერძოს, საერთოს და საზოგადოებრივის ერთგვარი ნაზავი მდგომარეობა. ამრიგად, ჩვენ 
ვხედავთ, რომ საზღვრები ყოველთვის არ არის მკაფიო, განმარტებები ყოველთვის არ 
არის კონკრეტული და შეხედულებები შეიძლება შეიცვალოს დროთა განმავლობაში. 
ლოჰმანი (1992) ვარაუდობს, რომ საზოგადოებრივი მხარდაჭერა იმისა, რაც რეალურად 
არის საერთო საქონელი ხშირად განპირობებულია  "სხვადასხვა არა მომუშავე კლასების 
მხრიდან გადასახადებით უზრუნველყოფილი კონკრეტული საერთო საქონლის 

                                                      
10 ფონდების მომძიებელი პროფესიული ორგანიზაცია Blue Ridge Parkway Foundation (www.brpfoundation.org) შეიქმნა ეროვნული 

მიღებასთან დაკავშირებული მიმართვებით“  (გვ. 187). ის განმარტავს, რომ ასეთი 
მიმართვები ხშირად ემყარება არგუმენტს, რომ არსებობს არაპირდაპირი სარგებელი 
საზოგადოებისთვის. მაგალითად, უმაღლესი განათლების მიმართ საზოგადოების 
მხრიდან უფრო მეტი  მხარდაჭერის  მომხრეები შეიძლება ამტკიცებდნენ, რომ ზოგადად 
ყველა მოქალაქისთვის სარგებლის მომტანი იქნება  კარგი განათლების მქონე 
ლიდერების ყოლა, თუმც მხოლოდ ის სტუდენტები, რომლებიც სწავლობენ 
უნივერსიტეტებში შეიძლება იყვნენ იქ მიღებული განათლების პირველადი 
ბენეფიციარები. ანალოგიურად, ხელოვნების მესვეურები შეიძლება ემხრობოდნენ 
ხელოვნების მიმართ საზოგადოებრივი მხარდაჭერის იდეას, რადგან ხელოვნებას არა 
მხოლოდ მისი მესვეურებისთვის, არამედ ზოგადად  საზოგადოებისთვისაც მოაქვს 
არაპირდაპირი სარგებელი.   ლოჰმანი არ ემხრობა მსგავს არგუმენტებს და აცხადებს, 
რომ ასეთი არგუმენტები „დემონსტრაციულად არამართებულია, იმ მიზეზით, რომ 
ადამიანების უმრავლესობა უბრალოდ არც კი ესწრება მხატვრულ წარმოდგენებს" (გვ. 
186). 

საზოგადოებისა და მისი პოლიტიკური ლიდერების დამოკიდებულების დროთა 
განმავლობაში ცვლილების კვალდაკვალ, საქონელი შეიძლება ჩაითვალოს როგორც 
უფრო საზოგადოებრივი, უფრო კერძო ან უფრო საერთო, სხვადასხვა კომბინაციებში. 
ასევე ბიზნესი, სამთავრობო თუ არაკომერციული ორგანიზაციები განიცდიან ევოლუციას, 
რაც გამოიხატება ახალი ფილოსოფიური თუ პოლიტიკური შეხედულებების 
ჩამოყალიბებაში. დებატები გარკვეული საქონლისა თუ მომსახურების კონკრეტული 
ბუნების შესახებ მიმდინარეობს შეერთებული შტატების დაარსების დღიდან და, 
სავარაუდოდ, მომავალშიც გაგრძელდება, როგორც განსხვავებული პოლიტიკური 
შეხედულების და კუთვნილების სუბიექტების მხრიდან განხილვის ცენტრალური საკითხი.  

ლოჰმანის (1992) თეორია გვაწვდის როგორც ლექსიკას, ისე კონცეფციებს, რომლითაც 
ჩვენ გავითვალისწინებთ/გავიაზრებთ პოლიტიკურ და საზოგადოებრივ პოლიტიკაში 
ყველაზე ფუნდამენტურ დებატებს და შევიცნობთ ცვლილებების ზოგიერთ დინებას, 
რომელიც გავლენას ახდენს დღევანდელ არაკომერციულ სექტორზე. 

არაკომერციული ორგანიზაციების მახასიათებლები  

ცნობილია, რომ არაკომერციული სექტორი მოიცავს უამრავ ორგანიზაციას და 
დაწესებულებას, რომლებიც ერთმანეთისგან ძალიან განსხვავდება. შესაძლებელია თუ 
არა, გამოვყოთ ზოგიერთი მახასიათებელი, რაც ხაზს გაუსვამს იმას, თუ რას ნიშნავს იყო 
არაკომერციული? თავის 2012 წლის წიგნში, ’ამერიკის არაკომერციული სექტორი: 
პრაიმერი’ (მე -3 გამოცემა), ლესტერ სალამონი განასხვავებს ხუთ მახასიათებელს, რაც 
განსაზღვრავს არაკომერციულ ორგანიზაციებს: რომ ისინი არიან ორგანიზაციები (ანუ 
არიან ორგანიზებული ერთეულები), არიან კერძო (სამთავრობო ორგანიზაციებისგან  
განსხვავებით), ახდენენ  არაკომერციულ დისტრიბუციას, არიან თვითმმართველები და 
არასავალდებულო (გვ. 15).  

ორგანიზებული ერთეულები  

არსებობს ადამიანთა თავისუფალი და არაფორმალური ჯგუფები, რომლებიც 
არაკომერციული ორგანიზაციების მსგავსად ნებაყოფლობით ახორციელებენ გარკვეულ 
პროგრამებს, მაგრამ ამ შემთხვევაში, ჩვენ ვსაუბრობთ, ზოგადად, ოფიციალურ 
ორგანიზაციებზე. მათი უმრავლესობა დაფუძნებულია სახელმწიფო კანონმდებლობის 
შესაბამისად და სარგებლობენ იმავე უფლებებით, რითაც ბიზნეს კორპორაციები - 
კერძოდ, გააჩნიათ იურიდიული პირის სტატუსი იმ პირებისგან დამოუკიდებლად, 
რომლებიც მათ აკონტროლებენ.  

კერძო 

მიუხედავად იმისა, რომ არაკომერციულ ორგანიზაციებს აქვთ საჯარო მომსახურების 
ვალდებულება, ისინი მოქმედებენ კერძო მიმართულებით, არა როგორც სამთავრობო 
სააგენტოები. თუმცა ბევრი მათგანი იღებს სამთავრობო მხარდაჭერას და მართლაც, 
სამთავრობო ფონდები ზოგიერთი მათგანისთვის შემოსავლის უდიდეს წყაროს 
წარმოადგენს. ზოგიერთი ავტორი იყენებს ტერმინს „არაკომერციული სააგენტოები“, რაც 
გულისხმობს იმას, რომ ისინი არსებითად ჰგვანან სამთავრობო ერთეულებს. თუმცა, 
მნიშვნელოვანია, რომ არაკომერციული ორგანიზაციების კონტროლი არის მთავრობის 
სფეროს მიღმა და მათ აქვთ საკმაოდ დიდი ავტონომია ჩამოაყალიბონ  საკუთარი 
სტრატეგიები, შეიმუშაონ საკუთარი პროგრამები, მიიღონ შემოსავლები სხვადასხვა 
გზებით და შეარჩიონ თავიანთი მომსახურების მომხმარებლები.  

სამთავრობო სააგენტო, პირიქით, ზოგადად ვალდებულია გაუწიოს მომსახურება ყველას, 
ვინც შეესაბამება კრიტერიუმებს ან როგორც ვულფი (1999) აღწერს, მის მიმართ 
მოქმედებს „მიუკერძოებლობის მოთხოვნა“ (გვ. 20). მოთხოვნა შეიძლება იყოს 
კონკრეტულად განსაზღვრული - მაგალითად, ადამიანები, რომლებსაც აქვთ 
განსაზღვრულ დონეზე ნაკლები ოდენობის წლიური შემოსავალი ან გარკვეულ ასაკს 
გადაცილებული ადამიანები. თუმცა სააგენტო ვალდებულია გაუწიოს მომსახურება 
ყველას, ვინც აკმაყოფილებს ამ კრიტერიუმებს, მისთვის მიკუთვნებული რესურსების 
ფარგლებში. არაკომერციულ ორგანიზაციებმა  შეიძლება მიიღონ სამთავრობო 
დაფინანსება, იმ პირობით, რომ  გაუწიონ სპეციფიკური მომსახურება შესაბამისი 
კრიტერიუმების მქონე ინდივიდებს. თუმცა, ზოგადად, მათ აქვთ როგორც თავისუფლება, 
ისე გამოწვევა თავად განსაზღვრონ თავიანთი კლიენტურა, გადაწყვიტონ თუ რა 
მომსახურებებს შესთავაზებენ მათ და თუ რომელ დაფინანსებას მიიღებენ ან რომელს 
არა. როგორც სამთავრობო უწყებებს, ისე არაკომერციულ ორგანიზაციებს შეიძლება 
ჰქონდეთ მისიები, მაგრამ სამთავრობო უწყებები ასევე ფლობენ მანდატებს, რაც 
არაკომერციული ორგანიზაციების უმეტესობას არ გააჩნია. 

არაკომერციული დისტრიბუცია 

არაკომერციული ორგანიზაციები არ ანაწილებენ ზედმეტ შემოსავლებს ცალკეული 
მფლობელების სასარგებლოდ. ნებისმიერი მოგება, რომელსაც არაკომერციული 
ორგანიზაცია გამოიმუშავებს უნდა იყოს რეინვესტირებული თავად ორგანიზაციაში (და 
არა დივიდენდების სახით გაცემული მფლობელებისთვის ან ინვესტორებისთვის). ეს 
მოთხოვნა მართლაც არის არაკომერციული ორგანიზაციის  ერთ -ერთი ძირითადი 
კრიტერიუმი და მისი ნებისმიერი სახით  დარღვევა შეიძლება გახდეს მიზეზი იმისა, რომ 
შიდა შემოსავლების სამსახურმა (IRS) გააუქმოს ორგანიზაციის არაკომერციული სტატუსი.  
ასევე საჭიროა ორგანიზაციის თანამშრომლების კომპენსაცია იყოს გონივრული, რომ 
მენეჯერები არ მდიდრდებოდნენ ისე თითქოს არიან საწარმოს მფლობელები. მართლაც, 
არაკომერციულ ორგანიზაციებში ხელმძღვანელ პოზიციებზე  კომპენსაციის საკითხი 
ხშირად ხდება ხოლმე პოტენციურად ბოროტად გამოყენების თემა, რომელსაც ბოლო 
წლებში კონგრესის და შიდა შემოსავლების სამსახურის (IRS) მხრიდან მზარდი 
ყურადღება ექცევა. გონივრულობის სტანდარტი არ ნიშნავს იმას, რომ არაკომერციული 
ორგანიზაციების ხელმძღვანელებს უნდა გადაუხადონ დაბალი ხელფასები. 
ფაქტობრივად, არაკომერციულ ორგანიზაციებში ზოგიერთ სფეროში ხელფასები 
ანალოგიურია კომერციული სექტორის მსგავსი პოზიციის ხელფასებისა. ამასთან, 
არაკომერციულ ორგანიზაციებში ხელმძღვანელი პირები ორგანიზაციისთვის გაწეული 
მომსახურების სანაცვლოდ ანაზღაურებას  იღებენ კომპენსაციის სახით და არა როგორც 
ხელფასს ან სარგებელს.  

თვითმმართველი 

არაკომერციული ორგანიზაციები არიან თვითმმართველები, რაც იმას ნიშნავს, რომ 
ისინი არ კონტროლდებიან არც მთავრობს და არც ცალკეული მფლობელების მიერ. 
არაკომერციული ორგანიზაციის კონტროლის ფუნქცია ეკისრება დირექტორთა საბჭოს 

ან სამეურვეო საბჭოს, პირთა ჯგუფს, რომლებსაც გააჩნიათ საერთო პასუხისმგებლობა 
უზრუნველყონ, რომ ორგანიზაცია ემსახურებოდეს თავის არაკომერციულ მისიას და 
იყენებდეს მის ხელთ არსებულ სახსრებს ამ მისიისა და კანონის შესაბამისად. საბჭოს 
ასევე ეკისრება პასუხისმგებლობა თავად ორგანიზაციის კეთილდღეობაზე. 

არასავალდებულო 

როგორც სალამონი (20I2ა) აღნიშნავს, "არაკომერციულ ორგანიზაციებში მონაწილეობა 
არ მოითხოვება დაბადებიდან, კანონის ან ოფიციალური ნებართვის საფუძველზე" (გვ. 16). 
მათში მონაწილეობა არ არის  სავალდებულო ხასიათის, ანუ ნებაყოფლობითია. 
მიუხედავად იმისა, რომ ბევრ არაკომერციულ ორგანიზაციაში დასაქმებულია 
მნიშვნელოვანი რაოდენობის ანაზღაურებადი პერსონალი, ისინი არიან მოხალისეობის 
ტრადიციების მატარებლები. არაკომერციული ორგანიზაციების მმართველობითი საბჭოს 
წევრების უმრავლესობა, თუმცა არა ყველა, მოხალისეები არიან, რომლებიც არ იღებენ 
ანაზღაურებას. უფრო მეტიც, ბევრ ორგანიზაციაში პროგრამების განხორციელების 
პროცესში ასევე ჩართულია მოხალისეთა მნიშვნელოვან რაოდენობა. არსებობის 
ადრეულ ეტაპზე იმ არაკომერციულ ორგანიზაციებში, სადაც ამჟამად დასაქმებულია 
მნიშვნელოვან რაოდენობის პერსონალი, მოხალისეები წარმოდგენდნენ დომინანტურ 
სამუშაო ძალას და განსხვავებული მოსაზრებების  მიმღებლობა და ღიაობა იყო და რჩება 
მათი კულტურის მნიშვნელოვან კომპონენტად.  

საზოგადოებრივი სარგებელი 

სალამონი (1999) თავისი წიგნის ადრინდელ გამოცემაში მიუთითებდა არაკომერციული 
ორგანიზაციების მეექვსე მახასიათებელზე: რომ მათ მოაქვთ საზოგადოებრივი 
სარგებელი. თუმცა, 2012 წელს (ა) რევიზირების დროს მან ხელახლა განიხილა ეს 
კონცეფცია და განმარტა, რომ საზოგადოებრივი სარგებელი შეიძლება არ ყოფილიყო 
მიზანშეწონილი გამოყენებულ ყოფილიყო ყველა არაკომერციულ ორგანიზაციასთან 
მიმართებაში, ვინაიდან ''საზოგადოებრივი სარგებელი'' შეიძლება იყოს სუბიექტური 
კონცეფცია და ხალხი შეიძლება ვერ შეთანხმდეს მის ზუსტ მნიშვნელობასთან 
დაკავშირებით. თუმცა, ადამიანების უმეტესობა არ დავობს საზოგადოებრივ სარგებელზე, 
რაც არაკომერციული ორგანიზაციების მხრიდან მომდინარეობს. მაგალითად, ცოტა თუ 
ეწინააღმდეგება მშივრების დაპურებას,  ნასვამ მდგომარეობაში მანქანის მართვის 
პრევენციის ან ნარკომანიასთან ბრძოლის ღონისძიებებს.  თუმცა, სხვა შემთხვევებში, 
სარგებლის გაგება შეიძლება იყოს განსხვავებული იმ საზოგადოების წევრების მხრიდან, 
რომლებიც ემხრობიან ერთი და იგივე საკითხის ურთიერთსაპირისპირო მოსაზრებებს. 
მაგალითად, არსებობენ ორგანიზაციები, რომლებსაც გააჩნიათ პრო-სიცოცხლის ან პრო-
არჩევანის პოზიციები (ეწინააღმდეგებიან ან ემხრობიან აბორტებს);  ზოგიერთი მხარს 
უჭერს ლოცვის პრაქტიკის დანერგვას საჯარო სკოლებში, ზოგი კი ხაზს უსვამს ეკლესიისა 
და სახელმწიფოს გამიჯვნას და ეწინააღმდეგება სასკოლო ლოცვის პრაქტიკას. ზოგიერთ 
მოქალაქეს მიაჩნია, რომ გარემოსდაცვითი ორგანიზაციებს მოაქვთ  მნიშვნელოვანი 
საზოგადოებრივი სარგებელი, ზოგი კი მათ მიიჩნევს ეკონომიკური პროგრესის 
ექსტრემისტულ შემაფერხებელ ფაქტორად. თუმცა, ასეთი ორგანიზაციები მაინც 
თავისუფლდებიან  გადასახადებისგან, რადგან ისინი ხელს უწყობენ თავისუფალ და ღია 
დებატებს, ღირებულებას, რომელსაც იზიარებს ამა თუ იმ სფეროს ყველა 
წარმომადგენელი დემოკრატიულ საზოგადოებაში. ამ თვალსაზრისით, საზოგადოებრივი 
სარგებლის მოტანა შეიძლება ჩაითვალოს მეექვსე საერთო მახასიათებლად, რომელიც 
მართებულია  ყველა არაკომერციულ ორგანიზაციასთან მიმართებაში.  

არაკომერციული ორგანიზაციის მიზანი ფართოდ არის გამოხატული მის წესდებაში და 
დეტალურად არის მოცემული მისიის დეკლარაციაში. მისიის დეკლარაცია არის 
ორგანიზაციის მიერ განხორციელებული ყველა ქმედების სახელმძღვანელო და არის 
მთავარი სტანდარტი, რომლის მიხედვითაც უნდა შეფასდეს მისიის შესრულება. წესდების 
შეცვლა რთული პროცესია, მაგრამ ორგანიზაციის მისია შეიძლება უფრო ადვილად 

შეიცვალოს. მართლაც, მისიის განხილვა ჩვეულებრივ არის პირველი ნაბიჯი 
ორგანიზაციის დაგეგმვის პროცესში. 

მისია იმდენად მნიშვნელოვანია ყველა არაკომერციული ორგანიზაციისათვის, რომ 
ისინი ითვლებიან როგორც მისიაზე ორიენტირებული. მისია არის მათი მიზანი და მისი 
შესრულება უმთავრესი ამოცანაა. მისიისადმი ერთგულება არის ფუნდამენტური 
განსხვავება არაკომერციულ და კომერციულ სექტორს შორის და ერთ-ერთი მიზეზი 
იმისა, თუ რატომ გამოირჩევა არაკომერციული მენეჯმენტი გამორჩეული 
პროფესიონალიზმით. მისიის დეკლარაცია არის მნიშვნელოვანი დოკუმენტი 
არაკომერციული ორგანიზაციების საქმიანობის წარმართვისათვის. ეს დოკუმენტი, 
როგორც სტანდარტი, მნიშვნელოვან როლს ასრულებს როგორც დაგეგმარების 
პროცესში, ისე  ორგანიზაციის მუშაობის ეფექტურობის შეფასებაში.  

როგორც ზემოთ აღვნიშნეთ, სამთავრობო უწყებებს ასევე აქვთ მისიები, რომლებზეც იქ 
მომუშავე  პირები  უაღრესად ორიენტირებულნი არიან. თუმცა სამთავრობო უწყებები 
კონტროლდებიან არჩეული ოფიციალური პირების მიერ, რომლებმაც თავის მხრივ უნდა 
იმოქმედონ უმრავლესობის ინტერესების შესაბამისად. მათ შეუძლიათ მხარი დაუჭირონ 
მხოლოდ იმ  პროგრამებს, რაც პოლიტიკურად არის მისაღები,  ანუ რაზედაც არის 
მოთხოვნა ამომრჩეველთა უმრავლესობის მხრიდან. ეს მსჯელობა არ არის მიმართული 
ზოგადად პოლიტიკის დაკნინებისკენ და არ მიანიშნებს იმას,  რომ პოლიტიკოსებს არ 
გააჩნიათ პირადი მოსაზრებები, არამედ უბრალოდ ხაზს უსვამს იმ  რეალობას, რომ თუ 
ოფიციალური პირები არ გაამართლებენ უმრავლესობის მოლოდინებს, დროთა 
განმავლობაში ისინი შეიძლება შეიცვალონ  სხვებით, რომელთა პროგრამებიც უფრო 
მეტად ესადაგება უმრავლესობის პრეფერენციებს. ამრიგად, პოლიტიკური 
სიცოცხლისუნარიანობა,  როგორც საბოლოო გამოცდა,  არის ფუნდამენტალური 
მნიშვნელობის სამთავრობო მიზნებისთვის, როგორც მოგება ბიზნესისთვის (ვოლფი, 1999). 

არაკომერციული ორგანიზაციები დგანან სადღაც ბიზნესსა და მთავრობას შორის. ისინი 
მოტივირებული არიან არა მოგების გაზრდის აუცილებლობით და არც უმრავლესობის 
მოლოდინების ან სურვილების დაკმაყოფილებით, არამედ იმ მისიების შესრულებით, 
რისთვისაც ისინი არსებობენ. ბიზნესის მსგავსად, ზოგიერთი არაკომერციულ 
ორგანიზაცია გამოიმუშავებს მოგებას, თუმცა, როგორც  განმარტებიდან 
გამომდინარეობს, შემოსავლები  არის საშუალება, რათა ორგანიზაციამ მიაღწიოს მის 
წესდებაში მითითებულ მიზნებს და შეასრულოს მისიის დეკლარაციაში აღნიშნული 
სოციალური ამოცანები.  

არაკომერციული ორგანიზაციები, როგორც ღია სისტემები  

ბევრ ადამიანს სიტყვა ბიუროკრატიის მიმართ გააჩნია უარყოფითი დამოკიდებულება, 
რაც ასოცირდება  მდორე,  კომპლექსურ და ურეაქციო  დაწესებულებებთან. შესაძლოა 
ეს მართებული იყოს სამთავრობო დაწესებულებების მიმართ, როგორიცაა მაგალითად 
სატრანსპორტო განყოფილება ან თუნდაც დიდი უნივერსიტეტი.  მაგრამ მე-20 საუკუნის 
ადრეულ წლებში სოციოლოგმა და ეკონომისტმა მაქს ვებერმა წინა პლანზე წამოწია 
ბიუროკრატიის იდეა, როგორც იდეალური მოდელი. მას მიაჩნდა, რომ ბიუროკრატია, 
რომლისთვისაც დამახასიათებელია პროცედურები და პოზიციების ოფიციალური 
იერარქია, არის ორგანიზაციის მართვის ეფექტური და შედეგიანი მექანიზმი.  ვებერის 
ნოვატორული ნაშრომის შემდეგ, ათწლეულების განმავლობაში მისი ბიუროკრატიის 
კონცეფცია რჩებოდა ცენტრალურ ორიენტირად ორგანიზაციულ თეორიაში. ამასთან, 
სხვა მკვლევარებმა კიდევ უფრო გააღრმავეს ეს თეორია: შესწავლილ იქნა ისეთი 
საკითხები, როგორიცაა მმართველობითი მენეჯმენტის დიაპაზონი, მენეჯერების როლები 
და სხვა საკითხები, რაც დაკავშირებული იყო ვებერის შეხედულებებთან 
ორგანიზაციებზე, როგორც მანქანის მსგავს ერთეულებზე. მოგვიანებით მკვლევარებმა, 
როგორიცაა ბარნარდი, სიმონი, კირტი და მარჩი, ლევინი, მასლოუ, მაკგრეგორი, არგირის 
და სხვები, დაიწყეს ვებერის პრინციპების უკანა პლანზე გადაწევა და უფრო მეტად 



საუნივერსიტეტო კურსი „სამოქალაქო საზოგადოების როლი“ 

დამატებითი წასაკითხი მასალა შერჩეული და თარგმნილი სხვადასხვა წყაროდან 

არა-მომგებიანი ორგანიზაციის მართვა: პრინციპები და პრაქტიკა  

გვერდი 86 - 154 -დან 

გაამახვილეს ყურადღება ადამიანის საჭიროებებზე, მოტივაციებზე და სტიმულებზე, 
ვიდრე ფორმალურ ორგანიზაციულ სტრუქტურებზე, რამაც საბოლოო ჯამში გამოიწვია 
მენეჯმენტის "ადამიანთა ურთიერთობების სკოლის" ჩამოყალიბება (რეინი, 2014, გვ. 34-37). 
მიუხედავად ამისა, ვებერის ბიუროკრატიის კონცეფცია, რომელიც მუშაობს ფორმალური 
სტრუქტურებით, პროცედურებით და მანქანების მსგავსი სიზუსტით, ალბათ მაინც 
ესადაგება მრავალი ადამიანის წარმოდგენას  იმის შესახებ, თუ როგორ მუშაობს 
ორგანიზაცია. 

ვებერის ბიუროკრატიის კონცეფციაზე დაფუძნებული თეორიები, როგორც წესი, 
ფოკუსირებულია შიდა დინამიკაზე და ორგანიზაციის შიგნით ინდივიდების ქცევებზე. 1960 
-იანი და 1970 -იანი წლების დასაწყისიდან მოყოლებული, ორგანიზაციებზე წარმოდგენები 
თანდათან შეიცვალა. შესაბამისად, ორგანიზაციული სისტემის განხილვა და მისი 
შესაძლებლობების ანალიზი გულისხმობს იმის შეფასებას თუ რამდენად შეუძლია 
ორგანიზაციას განიცადოს ადაპტაცია გარე განსხვავებული ფაქტორებისა თუ 
ვითარებების მიმართ. დანიელ კატზისა და რობერტ კანის ცნობილ წიგნში “ორგანიზაციის 
სოციალური ფსიქოლოგია“ (1966)- წარმოდგენილია ორგანიზაციების - როგორც ღია 
სისტემების კლასიკური დახასიათება. პოპულარული წიგნების ავტორის პიტერ სენგის 
(1990, 1994) ნაშრომი "სწავლების ორგანიზაციის შექმნა" ასევე დაფუძნებულია  სისტემების 
თეორიაზე. ორგანიზაციის მუშაობის შიდა მექანიკიდან ყურადღების გადატანა 
ორგანიზაციის გარემომცველი სოციალური ფაქტორებით განპირობებული ზეწოლისა და 
შეზღუდვების ზემოქმედების შესწავლაზე წარმოადგენდა მნიშვნელოვან ცვლილებას. 

უმარტივესი სისტემა მოიცავს ინვესტირებულ რესურსებს, გარდაქმნის პროცესს, 
რომელიც მოქმედებს ამ რესურსებზე - ცვლის ან მანიპულირებს მათზე რაიმე ფორმით - 
და ამ პროცესის შედეგად მიღებულ შედეგებზე. სისტემები ასევე მოიცავს უკუკავშირს. 
უკუკავშირი საშუალებას აძლევს სისტემას მოერგოს ცვალებად გარემოებებს - ანუ 
მიიღოს ინფორმაცია და შესაბამისად შეცვალოს მისი ქცევა. სწავლისა და ადაპტაციის 
უნარებიდან გამომდინარე, სისტემები ნაკლებად ჰგვანან მანქანებს და უფრო მეტად 
ემსგავსებიან ცოცხალ ორგანიზმებს. მართლაც, ზოგიერთი თეორეტიკოსი  სისტემებს 
შეისწავლის ცოცხალი ორგანიზმების კვლევის პრინციპების გამოყენებით. მაგალითად, 
პოპულაციური ეკოლოგია არის მიდგომა, რომელსაც ზოგიერთი სოციოლოგი იყენებს 
ორგანიზაციების „დაბადების“ და „სიკვდილის“ ასახსნელად. ამ მიდგომის მიმდევრები 
აანალიზებენ ორგანიზაციებს პოპულაციის სიმჭიდროვის მიხედვით - ეს არის 
ორგანიზაციების რაოდენობა, რომლებიც იკავებენ კონკრეტულ არეალს და ამ არეალის 
ფარგლებში რესურსებისთვის ერთმანეთს უწევენ კონკურენციას. პოპულაციური 
ეკოლოგიის სპეციალისტები მიიჩნევენ, რომ ზოგიერთი ორგანიზაცია შერჩეულია მწირი 
რესურსებისთვის ბრძოლის დარვინისეული კონკურენციის პროცესის შედეგად. ისინი 
ნაკლებად აქცევენ ყურადღებას გარემოს ცვლილებებთან ადაპტაციის გზით 
ორგანიზაციის გადარჩენის უნარს, ვიდრე სხვა თეორიები - მაგალითად, რესურსებზე 
დამოკიდებულების მოდელი, რომელსაც ქვემოთ განვიხილავთ (ალდრიჩი, 1999). 

სისტემების თეორეტიკოსები განასხვავებენ დახურულ და ღია სისტემებს. სისტემა 
მიიჩნევა დახურულად ან ღიად იმისდა მიხედვით, თუ რა დონეზე ურთიერთქმედებს  და 
რა გავლენას ახდენს მასზე გარემო, რომელშიც ის არსებობს. მთლიანად დახურული 
სისტემა არის სრულიად თვითკმარი სისტემა, რომელიც შეუღწევადია გარემოს  
ზემოქმედებისგან. რა თქმა უნდა, ძნელია მოვიყვანოთ მსგავსი სისტემის მაგალითები.  
არცერთი ორგანიზაცია არ შეიძლება იყოს სრულიად იზოლირებული გარეგანი 
ფაქტორების ზემოქმედებისგან. მაგრამ, ზოგიერთი სამთავრობო უწყება შეიძლება 
შედარებით დახურული იყოს. მაგალითად, ისეთ ორგანიზაციებს, რომლებიც 
უზრუნველყოფენ აუცილებელ მომსახურებას და აქვთ შედარებით უზრუნველყოფილი 
ასიგნებები, შეიძლება ჰქონდეთ მაღალი ავტონომია საკუთარი პოლიტიკისა და 
პროცედურების განსაზღვრაში. არაკომერციული ორგანიზაცია, რომელიც ღებულობს 
დიდ შემოწირულობებს, ეყრდნობა საინვესტიციო შემოსავლებს და არ არის 
დამოკიდებული დონორებზე,  მთავრობაზე და მომსახურების საფასურის გადახდიდან 
მიღებულ შემოსავლებზე, ასევე შეიძლება ფუნქციონირებდეს როგორც შედარებით 

დახურული სისტემა. მაგალითად, ეს შეიძლება დამახასიათებელი იყოს კერძო 
ფონდებისთვის, და მართლაც, ბოლო წლებში ფონდებს ხშირად აკრიტიკებენ  გარე 
სამყაროსთან არასაკმარისი კომუნიკაციის გამო. 

არაკომერციული ორგანიზაციების უმეტესობა ღია სისტემებია. ისინი დამოკიდებულნი 
არიან გარემოზე და ხშირად ურთიერთქმედებენ მასთან. ეს განპირობებულია მათი 
დამოკიდებულებით გარე რესურსებზე, მათი სოციალური მისიებით და ორგანიზაციის 
საქმიანობის სხვადასხვა დონეზე მოხალისეთა ჩართულობებით. 

როგორც განვიხილეთ, არაკომერციული ორგანიზაციების უმეტესობას აქვს 
ნებაყოფლობითი კულტურა, რაც დიდ გავლენას ახდენს მათ მუშაობის სტილზე. 
ინდივიდები ესწრაფვიან იყონ ასოცირებულნი არაკომერციულ ორგანიზაციებთან. ეს 
განსაკუთრებით დამახასიათებელია  მომსახურების სფეროს მოხალისეებისთვის, 
ადამიანებისთვის, რომლებიც ასრულებენ ორგანიზაციის სამუშაოს კომპენსაციის გარეშე 
და თავისუფალნი არიან თავიანთ არჩევანში დარჩნენ ორგანიზაციაში ან, თუ საჭიროდ 
ჩათვლიან, ნებისმიერ დროს დატოვონ იგი. თუმცა ისეც ხდება რომ არაკომერციული 
ორგანიზაციების ანაზღაურებად პერსონალსაც კი აქვს მოხალისეობრივი 
დამოკიდებულება, რაც იმას ნიშნავს, რომ ისინი ისევე არიან მოტივირებულნი სამუშაოს 
შინაარსით და ორგანიზაციის მისიით, როგორც ანაზღაურებით. იმ ორგანიზაციებსაც კი, 
რომლებიც არიან  ძალიან კომერციალიზებულნი ან რომლებიც ძირითადად ეყრდნობიან 
სამთავრობო კონტრაქტებს, აქვთ "ხანგრძლივი ისტორია, ღრმა ტრადიციები და 
კულტურა, რომელიც მდიდარია მოხალისეობრივი ღირებულებებით" (ოტი, 2012, გვ. 250). 
არაკომერციული ორგანიზაციების მმართველობითი საბჭოების უმეტესობა შედგება 
მოხალისეებისგან. ეს ადამიანები ორგანიზაციაში მისულები არიან იმ საზოგადოებიდან, 
რომელსაც ემსახურება ეს ორგანიზაცია ან წარმოდგენილნი არიან მისი დონორთა 
წრიდან. ასევე ეს შეიძლება იყვნენ პირები, რომლებმაც მოხალისეობრივი წვლილი 
შეიტანეს ორგანიზაციის პროგრამების განხორციელებაში. არაკომერციული საბჭო 
თამაშობს სასაზღვრო როლს, რაც იმას ნიშნავს, რომ მისი წევრები არიან ორგანიზაციის 
ნაწილი და წარმოადგენენ ორგანიზაციას გარე სამყაროში, მაგრამ ისინი ასევე არიან 
გარე სამყაროს წარმომადგენლებიც, რომლებსაც ორგანიზაციამდე და მის 
მენეჯმენტამდე მიაქვს ინფორმაცია დაინტერესებული მხარეების შეხედულებებისა და 
სურვილების შესახებ. საზღვრები ორგანიზაციის "შიდა" და "გარე" ტერიტორიებს შორის 
შეიძლება იყოს ბუნდოვანი და გამტარი. მოხალისეები ხშირად მუშაობენ ანაზღაურებად 
პერსონალთან ერთად, ადგილი აქვს კომუნიკაციას  როგორც ორგანიზაციის ფორმალურ 
საზღვრებში და მის გარეთ. მოხალისეები, რომლებიც მუშაობენ ორგანიზაციაში და ასევე 
ესწრებიან მმართველობითი საბჭოს თათბირებს, ღიად საუბრობენ თავიანთ 
შეხედულებებსა და ღირებულებებზე და რადგან არ არიან შეზღუდულნი ანაზღაურების 
ფაქტორით, ღიად და თამამად გამოთქვამენ თავიანთ შეხედულებებს. ამრიგად, 
კომუნიკაციის პროცესი როგორც ორგანიზაციის შიგნით, ასევე ორგანიზაციასა და მის 
გარემოს შორის ხშირად არ მიმდინარეობს ისე როგორც ეს შეიძლება იყოს დაგეგმილი 
მისი ოფიციალური უფლებამოსილი პირების მიერ.  

იმის გამო, რომ არაკომერციული ორგანიზაციები ემსახურებიან საზოგადოებრივ 
მიზნებს, სარგებლობენ  საგადასახადო შეღავათებით, საქველმოქმედო არაკომერციული 
ორგანიზაციების შემთხვევაში თავისუფლდებიან ჩუქების გადასახადისგან და ხშირად 
საზოგადოებრივი მომსახურების უზრუნველყოფის დროს არიან  მთავრობის 
კონტრაქტორები - ისინი ექვემდებარებიან შემოწმებებს და შეფასებებს მთავრობის 
წარმომადგენლების, ასევე მედიის, მათი მომსახურების მიმღები პირებისა და ფართო 
საზოგადოების მხრიდან. ბიზნესისგან განსხვავებით, რომელსაც აქვს შედარებით 
მარტივი და მკაფიო ამოცანები მოგების გამომუშავებისა, არაკომერციულ 
ორგანიზაციებს ხშირად აქვთ ორაზროვანი ამოცანები და ხშირად არ არსებობს 
შეთანხმება იმის შესახებ, თუ რა კრიტერიუმებით უნდა მოხდეს მიზნების მიღწევის 
შეფასება. ეს გარემოება ქმნის ნიადაგს კამათისა და დისკუსიისათვის, რაც ხშირად 
სცდება ორგანიზაციის კედლებს. საერთო ჯამში, არაკომერციული ორგანიზაციების 

უმეტესობა არის ძალიან ღია სისტემები, რომლებიც ურთიერთქმედებენ თავიანთ 
გარემოსთან და მუდმივად საჭიროებენ გარემოს ცვლილებებთან ადაპტირებას. 

რესურსზე დამოკიდებულება 

ღია სისტემების თეორიაზე დაყრდნობით, პფეფფერის და სალანციკის (1978) რესურსებზე 
დამოკიდებულების თეორია განმარტავს ორგანიზაციების ქცევას გარე ფაქტორებზე 
მათი დამოკიდებულების თვალსაზრისით. გარე ფაქტორებად იგულისხმება 
შემოსავლები, ინფორმაცია და სხვა რესურსები. მიუხედავად იმისა, რომ თეორია 30 
წელზე მეტია არსებობს, ის მაინც ფართოდ ციტირებადია და  გამოიყენება 
არაკომერციული ორგანიზაციების კვლევებში. 

 ამ თეორიის თანახმად, ორგანიზაციების არჩევანის და ქცევის შესახებ მათი შიდა 
სტრუქტურების და დინამიკის შესწავლით შეიძლება ნაკლები ინფორმაცია მივიღოთ, 
ვიდრე გარე ორგანიზაციებთან და იმ ინდივიდებთან ურთიერთდამოკიდებულებებზე 
ფოკუსირებით, რომელთაც აქვთ გავლენა ამ ორგანიზაციებზე, მათ მიერ მიწოდებული 
რესურსების წყალობის. მაგალითად, თუ არაკომერციული ორგანიზაცია მთავრობისგან 
იღებს დაფინანსების დიდ ნაწილს, მთავრობას  შესაძლებლობა ექნება გაატაროს თავისი 
პოლიტიკა ამ ორგანიზაციაში. ამის მაგალითად შეიძლება მოვიყვანოთ უმაღლესი 
განათლების სექტორი, სადაც მთავრობის მხარდაჭერა გახდა საჭირო იმისათვის, რომ 
კოლეჯებს და უნივერსიტეტებს შეეცვალათ თავიანთი  პოლიტიკა სტუდენტების 
მიღებასთან დაკავშირებით, რამაც ხელი შეუწყო რესურსების თანაბრად განაწილებას 
მამაკაცთა და ქალთა სპორტული პროგრამების თანაბარი მხარდაჭერის 
უზრუნველსაყოფად (პფეფერი, 2003). ორგანიზაცია, რომელიც ძლიერ არის 
დამოკიდებული ერთ ფონდზე ან ცალკეულ დონორზე, კარგავს ავტონომიას და 
იძულებული ხდება იმოქმედოს მათი პრიორიტეტების ან მოთხოვნების შესაბამისად, ვინც 
უზრუნველყოფს მას საჭირო რესურსებით. 

მიზნის შეცვლა 

მიზნის შეცვლა რესურსებზე დამოკიდებულების ერთ-ერთი მნიშვნელოვანი რისკია. ამაში 
იგულისხმება არაკომერციული ორგანიზაციის მიერ განხორციელებული ისეთი 
ქმედებები, რომელიც გულისხმობს თანხების შემომწირველის სასარგებლოდ 
ორგანიზაციის მიზნების შეცვას.   ეს. ხშირ შემთხვევაში. ხდება არა დონორების მხრიდან 
აშკარა მოთხოვნის შედეგად, არამედ უფრო დახვეწილი ხერხებით, როდესაც 
ორგანიზაცია აფართოებს თავის პროგრამებს და საქმიანობებს ისეთ სფეროებში, 
რომლებიც შეიძლება მიმზიდველი იყოს დონორებისთვის, ან როდესაც ის თავს არიდებს 
ისეთ საქმიანობას, რამაც შეიძლება გამოიწვიოს დონორების გადინება. მაგალითად, 
კარენ ფროლიხმა (1999) შეისწავლა საზოგადოებრივი მაუწყებლობები, რათა დაედგინა 
ახდენდა თუ არა გავლენას მათ პროგრამულ გადაწყვეტილებებზე კორპორატიული 
დონორების მხრიდან სახსრების მოზიდვის საჭიროება. მან აღმოაჩინა, რომ 
რესპონდენტების მტკიცების მიუხედავად, რომ კორპორატიული მხარდაჭერა პროგრამის 
შინაარსზე გავლენას არ ახდენდა- სინამდვილეში, მაუწყებელი მუდმივად იძულებული 
იყო მოემზადებინა პროგრამები, რაც მეტად მომგებიანი იყო კორპორაციისთვის.(p. 256). 

რესურსებზე დამოკიდებულება და საქმიანობის ეფექტურობის 

შეფასება 

რესურსზე დამოკიდებულება გვეხმარება ავხსნათ არაკომერციული სექტორის 
საქმიანობასთან დაკავშირებული ბოლოდროინდელი ტენდენციები. სხვა საკითხებთან 

ერთად, დიდი ყურადღება ექცევა ძალისხმევას, რათა არაკომერციული ორგანიზაციები 
გახდნენ მეტად ანგარიშვალდებულნი თავიანთი საქმიანობის შედეგებთან მიმართებაში. 
სამთავრობო დამფინანსებლებს, ფონდებს და ფედერალურ დამფინანსებლებს, 
როგორიცაა მაგალითად United Way, შეუძლიათ დააწესონ საქმიანობის ეფექტურობის  
შეფასების  სტანდარტები იმ არაკომერციული ორგანიზაციებისთვის, რომლებიც იღებენ 
მათი მხრიდან მხარდაჭერას და განუსაზღვრონ მათ გარკვეული მიზნების მიღწევა, 
როგორც მომავალი მხარდაჭერის პირობა. ის თუ რამდენად არიან  ორგანიზაციები 
შეზღუდული ასეთი მოთხოვნებით, დამოკიდებულია იმაზე თუ რამდენად 
მნიშვნელოვანია მათთვის კონკრეტული დამფინანსებლის რესურსები. მაგალითად, United 
Way უწევს აქტიურ პროპაგანდას შედეგების გაზომვის მეთოდების გამოყენებას, 
რომელთა საშუალებითაც ხდება არაკომერციული ორგანიზაციების მუშაობის 
ეფექტურობის შეფასება. რამდენადაც United Way იღებს შეუზღუდავი რაოდენობის 
შემოწირულობებს, ეს მას საშუალებას აძლევს თანხები გამოყოს კონკრეტული 
ორგანიზაციებისთვის. აქედან გამომდინარე, United Way-ს აქვს მნიშნველოვანი გავლენა  
ამ ორგანიზაციებზე და შეიძლება მოითხოვოს მათგან იმოქმედონ მისი შეხედულებების 
მიხედვით და მიაღწიონ იმ შედეგს, რომელიც მათ სურთ. თუმცა, იმ შემთხვევაში როდესაც 
კონკრეტული შემომწირველები უთითებენ United Way-ს თავიანთი შემოწირულობები 
მიმართოს კონკრეტული ორგანიზაციებისკენ, ან გვერდს უვლიან United Way-ს და 
შემოწირულობებს გადასცემენ უშუალოდ ამ ორგანიზაციებს (მაგალითად, ონლაინ 
პორტალების საშუალებით, როგორიცაა Network for Good), ასეთ შემთხვევაში United Way 
კარგავს ამ ორგანიზაციებზე ზემოქმედების ბერკეტებს.  შემოწირულობების 
კონკრეტული მიზნით გაცემის ტენდენციამ ორგანიზაციები გახადა ნაკლებად 
დამოკიდებული United Way -ზე და ამითი შემცირდა United Way -ის ბერკეტების გავლენა ამ 
ორგანიზაციების პრიორიტეტებსა და პოლიტიკაზე. 

რესურსებზე დამოკიდებულების შიდა გავლენა  

რესურსებზე დამოკიდებულების თეორიის მნიშვნელოვანი შეხედულებაა ის, რომ გარე 
რესურსებზე დამოკიდებულებამ ასევე შეიძლება გავლენა მოახდინოს ორგანიზაციის 
შიგნით არსებულ ძალაუფლების განაწილებაზე და სტრუქტურებზე. როგორც პფფეფერი 
(2003) განმარტავს: „ადამიანებს, ჯგუფებს ან დეპარტამენტებს ორგანიზაციებში, 
რომლებიც პასუხისმგებელნი არიან ორგანიზაციის გარემოზე დამოკიდებულების 
საკითხებზე და ეხმარებიან ორგანიზაციას რესურსების მოძიებაში, გააჩნიათ მეტი 
ძალაუფლება მათი კრიტიკული როლიდან გამომდინარე“(გვ. xiii). მაგალითად, 
განვიხილოთ ორგანიზაცია, რომელიც პირველ რიგში დამოკიდებულია საქველმოქმედო 
შემოწირულობებზე, რაც წარმოადგენს მისი შემოსავლების უდიდეს ნაწილის. პირის, 
რომელიც მოიპოვებს ასეთ ფულს, (შესაძლოა ეს იყოს აღმასრულებელი დირექტორი ან 
ფონდების მომძიებელი  სპეციალისტი)  გააჩნია ძალაუფლება ორგანიზაციაში, რადგან ის 
უზრუნველყოფს ორგანიზაციას შემოსავალებით, რაზედაც დამოკიდებულია მისი 
არსებობა.  ამიტომ, ფონდების მოძიებისთვის ბიუჯეტის ან, შესაძლოა, ფონდების 
მომძიებელი ოფიცრისთვის  ანაზღაურების გაზრდის მოთხოვნა  ორგანიზაციაში 
დადებითად აღიქმება.  

ისეთი ორგანიზაციები, რომელთაც კომერციალიზებულ არაკომერციულ ორგანიზაციებს 
ვუწოდებთ შემოსავლის დიდ ნაწილს იღებენ მათ მიერ გაწეული მომსახურების 
საფასურიდან. ასეთი ორგანიზაციისთვის შემოწირულობები შეიძლება იყოს ნაკლებად 
მნიშვნელოვანი და, შესაბამისად, ფონდების მომძიებელ პირებს  შეიძლება ჰქონდეთ 
ნაკლები შიდა გავლენა. მაგალითად, მათ შეიძლება გაუჭირდეთ ფონდების 
მოძიებისთვის ბიუჯეტის გაზრდის მოთხოვნასთან დაკავშირებით დადებითი 
გადაწყვეტილების მოპოვება. ასეთი ორგანიზაციები უფრო მეტად არიან დამოკიდებული 
მომსახურების საფასურის გადამხდელ მომხმარებლებზე ან კლიენტებზე, ვიდრე 
დონორებზე და, შესაბამისად,  შეიძლება ასეთ ორგანიზაციებში უფრო მეტი შიდა 
გავლენა გააჩნდეთ მარკეტინგის ან მომხმარებელთან ურთიერთობის ექსპერტებს. 

როგორ მოქმედებს სამთავრობო სახსრებზე დამოკიდებულება არაკომერციულ 
ორგანიზაციაზე? ამ თემასთან დაკავშირებით თავის კლასიკურ სტატიაში ფროლიხი (1999) 
ამტკიცებს, რომ "სამთავრობო დაფინანსების ყველაზე გამოხატული ეფექტები 
დაკავშირებულია  ცვლილებებთან არაკომერციული ორგანიზაციების შიდა პროცესებში 
და სტრუქტურებში" (გვ. 6). ის მთავრობას უწოდებს "პირველად ძალას, რომელიც 
გამოდევნის ხელოვნების სფეროს მენეჯმენტიდან ტექნიკურ ექსპერტებს 
პროფესიონალი ხელოვნების ადმინისტრატორების სასარგებლოდ, რომელთაგან ბევრმა 
ცოტა რამ თუ იცის მათ მიერ მართული ხელოვნების დარგების  შესახებ" (გვ. 261). 

რესურსებზე დამოკიდებულების გავლენა ორგანიზაციის შიდა სტრუქტურაზე, 
პროცესებსა და კულტურაზე იმდენად დიდია, რომ დროთა განმავლობაში 
არაკომერციული ორგანიზაციები მართლაც უფრო მეტად  ემსგავსებიან იმ 
ორგანიზაციებს, რომლებიც წარმოადგენენ მათი შემოსავლების ძირითად წყაროს. 
მაგალითად, არაკომერციული ორგანიზაციები, რომლებიც ძირითადად სამთავრობო 
კონტრაქტორები არიან, შეიძლება  "გამოიყურებოდნენ, ფიქრობდნენ, გრძნობდნენ და 
მოქმედებდნენ " როგორც სამთავრობო სააგენტოები (ოტი & დიკე, 2012, გვ. 328). ამის 
საპირისპიროდ, ორგანიზაციები, რომლებიც იღებენ  შემოსავლების დიდ ნაწილს 
მომსახურებისა და სხვა ბიზნეს საქმიანობების საფასურის გადახდის საშუალებით, 
შეიძლება ხასიათდებოდნენ  სამეწარმეო ბიზნეს ფირმების თვისებებით. 

რესურსებზე დამოკიდებულების ადაპტაცია  

ორგანიზაციები იყენებენ სხვადასხვა სტრატეგიას საკუთარი ავტონომიის 
შესანარჩუნებლად, რაც გულისხმობს მათი მხრიდან გადაწყვეტილებების მიღების 
პროცესზე გარეგანი ზემოქმედებისადმი წინააღმდეგობის გაწევას. მათ შეუძლიათ 
განახორციელონ ცვლილებები გარე მოთხოვნების დასაკმაყოფილებლად, შესაძლოა 
განახორციელონ შიდა რეფორმები, ან შეეცადონ  შეცვალონ გარემო იმდაგვარად, რომ 
შეძლონ მოთხოვნების დაკმაყოფილება (პფეფფერი & სალანჩიკი, 1978). მაგალითად, 
როდესაც 2004 წელს არაკომერციულ სექტორი დადგა უფლებამოსილების სავარაუდო 
გადამეტების აღკვეთის შესახებ ახალი ფედერალური კანონის მიღების საშიშროების 
წინაშე,  ორგანიზაციამ Independent Sector ამასთან დაკავშირებით მოახდინა რეაგირება  
როგორც სექტორის თვითრეგულირების წინადადებების, ისე ინსტრუქციების 
შემოთავაზებებით, ასევე ინტენსიური ლობირებით, რაც მიზნად ისახავდა არ მიეღოთ 
(ყოველ შემთხვევაში ეს იყო გავლენის მოხდენის მცდელობა ამ მიმართულებით)  
შემოთავაზებული ახალი ფედერალური კანონი (პანელი არაკომერციული სექტორის 
შესახებ, 2005, 2007 წ). 

რესურსებზე დამოკიდებულების მართვა 

რესურსებზე დამოკიდებულების თეორიის განმასხვავებელი ნიშანი არის ის, რომ 
„მიუხედავად იმისა, რომ ორგანიზაციები შეზღუდულნი არიან თავიანთი 
მდგომარეობებით და გარემოთი, მათ აქვთ შესაძლებლობა მიიღონ ზომები, რაც  
დროებით მაინც მოუტანს მათ უფრო მეტ ავტონომიას და შესაძლებლობებს  
განახორციელონ ორგანიზაციული ინტერესები“ (პფეფფერი, 2003, გვ. . xii). სხვა სიტყვებით 
რომ ვთქვათ, ორგანიზაციები არ უნდა იქცნენ  დაფინანსების წყაროების უმწეო ტყვეებად. 
მათ შეუძლიათ გააკეთონ სტრატეგიული არჩევანი, რაც მათ საშუალებას მისცემს 
მართონ რესურსებზე დამოკიდებულება ისე, რომ მაქსიმალურად გაიზარდოს მათი 
ავტონომია. 

დამოკიდებულების შემცირების და ამის შედეგად მეტი ავტონომიის მოპოვების ერთერთ 
გზას წარმოადგენს შემოსავლის წყაროების დივერსიფიკაცია. მაგალითად, 
ორგანიზაციამ, რომელიც მეტად არის დამოკიდებული შემოწირულობებზე, დონორებზე 

დამოკიდებულების შესამცირებლად, შეიძლება მიიღოს გადაწყვეტილება განავითაროს 
შემოსავლების მომტანი კომერციული საქმიანობა. ან ორგანიზაცია, რომელიც ეყრდნობა 
ერთი სამთავრობო უწყების ან ფონდის მხარდაჭერას, შეიძლება გახდეს 
ორიენტირებული ცალკეული დონორების ბაზის გაფართოებაზე. ეს ყველაფერი მიზნად 
ისახავს შემოსავლების რომელიმე ერთ წყაროზე დამოკიდებულების შემცირებას და 
უფრო მეტი ავტონომიის მიღწევას, რაც თვის მხრივ აუცილებელია მისიის, პროგრამებისა 
და ეფექტურობის მაჩვენებლების განსასაზღვრავად.  

იზომორფიზმი 

რესურსებზე დამოკიდებულებამ შესაძლოა განაპირობოს ზოგიერთი არაკომერციული 
ორგანიზაციის დამსგავსება მის მთავარ დამფინანსებლებზე. მკვლევარები ასევე 
მიანიშნებენ ტენდენციაზე, რომ ერთსა და იმავე სფეროში მოღვაწე ორგანიზაციები, 
მათზე გარემოს მხრიდან  მსგავსი ზემოქმედების შედეგად, შეიძლევა ასევე დაემსგავსონ 
ერთმანეთს. ეს კონცეფცია, რომელსაც იზომორფიზმი ეწოდება, გამომდინარეობს 
ორგანიზაციის მკვლევარების ნაშრომებიდან, რომლებიც ხელმძღვანელობენ  
ინსტიტუციონალური თეორიით. 

რესურსებზე დამოკიდებულებისა და პოპულაციური ეკოლოგიის მსგავსად, 
ინსტიტუციონალური თეორია წარმოადგენს „ღია სისტემების კონცეფციის გაგრძელებას 
და გაფართოებას“ (სკოტი, 1995, გვ. Xiv). ის აღიარებს ორგანიზაციის გარემოს 
მნიშვნელობას და ხაზს უსვამს წესების, მოლოდინების, ნორმებისა და ღირებულებების 
სახით მასზე დაწესებულ შეზღუდვებს. ინსტიტუციონალური თეორია აღწერს 
ორგანიზაციების მცდელობებს მოიპოვონ ლეგიტიმურობა იმ გარემოთი ნაკარნახევი 
ნორმების, ღირებულებების, რწმენებისა და მორალის გათვალისწინებით, რომელ 
გარემოშიც ისინი არსებობენ.  

ვოლტერ პაუელი და პოლ დი მაგიო (1991) აღწერენ იზომორფიზმის სამ ტიპს - იძულებითი, 
მიმეტური და ნორმატიული. სამივეს ტიპის მაგალითები შეიძლება ვნახოთ 
არაკომერციული სექტორის მუშაობის პროცესში.  იძულებითი იზომორფიზმი, როგორც 
ტერმინიდან გამომდინარეობს, არის ორგანიზაციაზე ზეწოლის შედეგი. ეს ზეწოლა 
შეიძლება მოდიოდეს, მაგალითად, კანონმდებლობის, სამთავრობო რეგულაციების, 
აკრედიტაციის ორგანოების ან ფინანსური აღრიცხვის სტანდარტების საბჭო მიერ 
დადგენილი საბუღალტრო პროცედურების მხრიდან. ასევე არსებობს არაკომერციული 
ქცევის რამდენიმე სტანდარტი, რომელიც დადგენილია დამკვირვებელი ორგანიზაციების 
მიერ, როგორიცაა Better Business Bureau's Wise Giving Alliance-ი და Independent Sector-ი. ასეთ 
სტანდარტებს არ აქვს კანონის ძალა, მაგრამ ისინი  მაინც შეიძლება იყვნენ იძულებითი 
ხასიათის, ვინაიდან მედიის ყურადღება იმ ორგანიზაციების მიმართ, რომლებიც არ 
აკმაყოფილებენ ამ სტანდარტებს, შეიძლება უარყოფითად აისახოსა მათზე 
შემოწირულობების მიღების და მხარდაჭერის სხვადასხვა წყაროების მოზიდვის 
თვალსაზრისით. სხვა სიტყვებით რომ ვთქვათ, არაკომერციული ორგანიზაციები, 
განსაკუთრებით ერთიდაიმავე სფეროში მომუშავენი,  შეიძლება დროთა განმავლობაში 
უფრო მეტად დაემსგავსონ ერთმანეთს მხოლოდ იმ მიზეზის გამო,  რომ ისინი 
იძულებულნი არიან ითამაშონ ერთი და იგივე თამაშის წესებით.  

მიმეტური იზომორფიზმი არის ორგანიზაციების მიდრეკილება მიბაძონ ერთმანეთს. ამ 
შემთხვევაში, მოდერნიზაციის პროცესში ორგანიზაციები მაგალითის სახით  იყენებენ 
მსგავსი ორგანიზაციების მოდელებს. ბევრი არაკომერციული ორგანიზაცია დღეს 
იყენებს  ე.წ. „ბენჩმარკინგს“. ბენჩმარკინგის დროს ორგანიზაცია, რომელმაც მიზნად 
დაისახა გააუმჯობესოს თავისი საქმიანობის შედეგები,  მაგალითის სახით არჩევს ისეთ  
სხვა ორგანიზაციას, რომელმაც უკვე მიაღწია უკეთეს შედეგებს და სისტემატიურად 
შეისწავლის ამ  ორგანიზაციის მიღწევებს, პრაქტიკას და მასში მიმდინარე პროცესებს“ 
(ლეთსი, რაიანი & გროსმანი, 1999a, გვ. 86). ამ მიდგომით ორგანიზაციები ცდილობენ 
გამოავლინონ სხვა მსგავსი ორგანიზაციების საუკეთესო პრაქტიკა და მათი დანერგვით 

გააუმჯობესონ საკუთარი ოპერაციები. გასაკვირი არ არის, რომ ეს საბოლოოდ 
განაპირობებს ერთი და იგივე სფეროში სხვადასხვა ორგანიზაციების ერთმანეთის მსგავს  
საქმიანობას. 

ნორმატიული იზომორფიზმი ჩნდება მაშინ, როდესაც ორგანიზაციებზე გავლენას ახდენს 
პროფესიული პრაქტიკის ერთიანი სტანდარტი. მაგალითად, ექიმები იცავენ ერთსა და 
იმავე ეთიკის ნორმებს, ამიტომ ზოგი რამ ერთნაირად კეთდება ყველა საავადმყოფოში; 
სოციალური მომსახურების ორგანიზაციები იცავენ სოციალური შრომის პროფესიულ 
ნორმებს;  უნივერსიტეტის პროფესორთა მსგავსი გაგება აკადემიური თავისუფლების 
მიმართ- ერთნაირ გავლენას მოახდენს ყველა კოლეჯისა და უნივერსიტეტის 
ფუნქციონირებაზე. 

არაკომერციული ორგანიზაციული სტრუქტურების დახასიათება 

იზომორფიზმი ქმნის ორგანიზაციების ერთმანეთზე მსგავსების ტენდენციას, მაგრამ ჩვენ 
ხშირად ვხედავთ განსხვავებებსაც. მაგალითად, ზოგიერთი ორგანიზაცია შედარებით 
ბიუროკრატიული და ცენტრალიზებულია, მასში დასაქმებულები ემორჩილებიან ზემოდან 
მკაცრად განსაზღვრულ პოლიტიკასა და პროცედურებს. სხვები უფრო სამეწარმეო ტიპის 
მოქნილობით გამოირჩევიან, სადაც  გადაწყვეტილებები მიიღება ადგილზე ვითარებისდა 
მიხედვით. რითი აიხსნება ასეთი განსხვავებულობა? 

როგორც ითქვა, არაკომერციული ორგანიზაციების ზოგიერთი დახასიათება 
გამომდინარეობს რესურსზე დამოკიდებულებიდან. სტრუქტურაზე გავლენას ახდენენ 
ორგანიზაციის დაფინანსების ძირითადი წყაროები. მაგალითად ორგანიზაციას, 
რომელიც მხოლოდ რამდენიმე წყაროზეა დამოკიდებული, შეიძლება გააჩნდეს უფრო 
ცენტრალიზებული მენეჯმენტი, რათა უზრუნველყოფილ იქნას თანმიმდევრული 
კომუნიკაცია დაფინანსების წყაროებთან და ორგანიზაციის დამფინანსებელთა 
მოთხოვნებთან შესაბამისობა. ორგანიზაციები, რომლებიც ხასიათდებიან უფრო ფართო 
საზოგადოებრივი მხარდაჭერით, შეიძლება იყონ უფრო დეცენტრალიზებული, რათა 
მიიზიდონ უფრო დიდი რაოდენობის მოხალისეები და ადგილობრივი დამფინანსებლები. 

ამასთან, არაკომერციულ სტრუქტურაზე ასევე გავლენას ახდენენ სხვა ცვალებადი 
ფაქტორები, მათ შორის ე.წ. „ამოცანების გარემო“ რომელთანაც ორგანიზაციას აქვს 
შეხება. ამოცანების გარემო მრავალ მიმართულებას მოიცავს. აქ შეიძლება 
იგულისხმებოდეს ორგანიზაციის მიერ შემოთავაზებული საქონლის ან მომსახურების 
ბუნება. ორგანიზაციის მიერ გამოყენებული ტექნოლოგიის ტიპი, გარემოს სირთულე ან 
გაურკვევლობის ხარისხი, რომელსაც ის აწყდება გარემოში, გარემოში მიმდინარე 
ცვლილების სიხშირე და ცალკეული ერთეულების კავშირი ერთმანეთთან 
(თანმიმდევრობის, დროის, კომპლექსურობის, პროგნოზირებისა და სხვ, ჩათვლით)  
(ანჰეიერ, 2014, გვ. 287). უმარტივესი თვალსაზრისით, ორგანიზაციის სტრუქტურა შეიძლება 
ნაწილობრივ იყოს დამოკიდებული იმაზე მისი სამუშაო არის კონკრეტული, დადგენილი 
პროცედურების შესაბამისი და პროგნოზირებადი, თუ ის არის რთული, სპეციფიკური და 
ბუნდოვანი ხასიათის, რომლის წინასწარ განსაზღვრა  შეუძლებელია.  

ზემოხსენებულ თეორიასთან მიმართებაში, საინტერესოა ერთ-ერთი უმსხვილესი 
არაკომერციული ორგანიზაციის, ამერიკული წითელი ჯვარის (American Red Cross) 
მაგალითი. ორგანიზაცია ეწევა ორ ძირითად საქმიანობას  - სისხლით მომარაგების 
მომსახურება და კატასტროფების შედეგების შემსუბუქება. ის აგროვებს სისხლს, ახდენს 
მის გადამუშავებას, უზრუნველყოფს მის შენახვას და საჭიროებისამებრ აწვდის მას 
საავადმყოფოებსა და სხვა სამედიცინო დაწესებულებებს. ის ასევე ახდენს რეაგირებს 
სტიქიურ უბედურებებზე, უშუალო დახმარებას უწევს დაზარალებულებს საკვების, 
თავშესაფრის და სხვა დახმარების სახით. სისხლის მიწოდების საქმიანობა მოითხოვს 
სიზუსტეს და ის უნდა განხორციელდეს კონკრეტული გეგმის მიხედვით. ცხადია, რომ 
კატასტროფების შემთხვევები განსხვავებულია. 70,000 -ზე მეტი კატასტროფიდან, 



საუნივერსიტეტო კურსი „სამოქალაქო საზოგადოების როლი“ 

დამატებითი წასაკითხი მასალა შერჩეული და თარგმნილი სხვადასხვა წყაროდან 

არა-მომგებიანი ორგანიზაციის მართვა: პრინციპები და პრაქტიკა  

გვერდი 93 - 154 -დან 

რომლებზეც წითელი ჯვარი ყოველწლიურად რეაგირებს, უმრავლესობა არის 
ლოკალური, მათ შორის ისეთი ინციდენტები, როგორიცაა სახლების ხანძარი, სახიფათო 
ნივთიერებების დაღვრა და სატრანსპორტო შემთხვევები (იხ. www.redcross .org). ამ 
შემთხვევების დრო და ხასიათი არაპროგნოზირებადია - თითოეული სიტუაცია 
განსხვავებულია და მოითხოვს გარკვეულწილად განსხვავებულ, სიტუაციაზე მორგებულ 
რეაგირებას. ამრიგად, სისხლით მომარაგების მომსახურება და კატასტროფებზე 
რეაგირება წარმოადგენს სხვადასხვა ამოცანების გარემოს და წითელი ჯვარი თითოეულ 
მათგანთან მიმართებაში  ახორციელებს განსხვავებულ ღონისძიებებს. ლოკალური 
კატასტროფების დროს, მომსახურების უმეტესობა უზრუნველყოფილია ადგილობრივი 
ფილიალების მიერ, რომლებიც მოქმედებენ გარკვეულწილად დეცენტრალიზებულად - 
ადგილობრივი დონორებისა და მოხალისეების მხარდაჭერით. ამ სფეროში, შედარებით 
სუსტი კავშირია ეროვნულ ოფისსა და ადგილობრივ ფილიალებს შორის. სისხლის 
მიწოდების მომსახურება ადრე  უფრო მეტად დეცენტრალიზებული იყო, მაგრამ წითელმა 
ჯვარმა 1990-იან წლებში, აივ ინფექციის გავრცელებისადმი  მზარდი ეროვნული 
შეშფოთების ფონზე, ჩამოაყალიბა  საკუთარი მომსახურება ამ სფეროში. ამ 
რეორგანიზაციამ ჩამოაყალიბა უფრო ცენტრალიზებული სტრუქტურა და დამატებითი 
ბიუროკრატიული პოლიტიკა და პროცედურები. სხვა სიტყვებით რომ ვთქვათ, 
ორგანიზაციული სტრუქტურა შეიცვალა, როდესაც აივ ინფექციის გავრცელების 
საფრთხემ განაპირობა ამოცანის ხასიათის შეცვლა. 2005 წელს ქარიშხალ კატრინას 
შემდეგ, ასევე მოხდა წითელი ჯვრის კატასტროფის შედეგების შემამსუბუქებელი 
სამსახურების  რეორგანიზაცია, იმ მიზნით, რომ რეორგანიზაციის ფარგლებში 
ასახულიყო ახალი სამუშაო გარემოებები. ახალი სამუშაო გარემოებები გულისხმობდა 
კატასტროფების უფრო გახშირებულ შემთხვევებს დიდი გეოგრაფიული არეალის 
ფარგლებში, რეგიონალური ან ეროვნული მნიშვნელობის ტერორისტული ინციდენტების 
მატებას და სხვ.   

ორგანიზაციული კულტურა 

ნებისმიერმა ადამიანდა, ვისაც აქვს ორგანიზაციებთან ურთიერთობის გამოცდილება, 
იქნება ეს  თანამშრომელი, მოხალისე, სტუდენტი თუ სხვა, იცის, რომ ფორმალური 
სტრუქტურები და წერილობითი წესები ხშირად სრულად არ ითვალისწინებენ 
ორგანიზაციაში რეალურად მიმდინარე სამუშაო პროცესებს. არსებობს ქცევის 
დაუწერელი წესები, რაც გავლებას ახდენს ისეთ ნიუანსებზე, როგორიცაა ჩაცმულობა 
(ოფიციალური თუ არა ოფიციალური); ადამიანების ერთმანეთისადმი მიმართვა 
(სახელით თუ ოფიციალური წოდებით); სამუშაო საათებში პირადი სატელეფონო 
ზარებისა და ელექტრონული წერილების მიღების დაშვება თუ არდაშვება;  ადამიანები, 
რომლებიც ერთად მუშაობენ ურთიერთობენ თუ არა ოფისის გარეთ და სხვ.. ეს  ნიუანსები 
ხშირად კონტროლდება არა ფორმალური წესდებებით, არამედ ორგანიზაციული 
კულტურით. 

მეცნიერები დიდი ხანია სწავლობენ ორგანიზაციული კულტურის საგანს, მაგრამ 
"მენეჯმენტის ლიტერატურაში კულტურის თემის  გაცოცხლება "მოხდა მას შემდეგ, რაც 
1980 -იან და 1990 -იან წლებში გამოქვეყნდა პოპულარული სახელმძღვანელოები 
ბიზნესის თემაზე, რომლებიც ხაზს უსვამდნენ კულტურის მნიშვნელობას წარმატებულ 
კორპორაციებში“ (რაინი, 2014, გვ. 354). პიტერსისა და ვატერმენის წიგნმა, „ბრწყინვალების 
ძიებაში“, რომელიც 1982 წელს გამოქვეყნდა, კორპორაციული მენეჯერების ყურადღება 
მიიქცია კორპორატიული კულტურის იდეასთან დაკავშირებული საკითხების განხილვით 
და სტიმული მისცა ამ მიმართულებით დამატებით კვლევებს. 

პეტერსის და ვოთერმენის გაკვეთილი (1982) მარტივია: დიდ კომპანიებს, რომლებსაც 
აქვთ შესანიშნავი შედეგები,  გააჩნიათ საყოველთაოდ მიღებული ღირებულებები. სხვა 
სიტყვებით რომ ვთქვათ, მათ აქვთ ძლიერი კულტურა. 1994 წელს გამოქვეყნებულ წიგნში 
„აშენე ბოლომდე: პერსპექტიული კომპანიების წარმატებული ჩვევები“, ჯეიმს კოლინზმა 

და ჯერი პორასმა გამოავლინეს რამდენიმე მახასიათებელი, რომლებიც 
დაკავშირებულია წარმატებულ ბიზნეს კორპორაციებთან. პეტერსისა და ვატერმენის 
მსგავსად, მათ აღმოაჩინეს, რომ კულტურა მნიშვნელოვანია. წარმატებულ კომპანიებს 
აქვთ ისეთი ძირითადი ღირებულებები, რომლებიც ფართოდ არის აღიარებული და, ხშირ 
შემთხვევაში, კოდიფიცირებულიც. ისინი ძალისხმევას არ იშურებენ ამ ღირებულებების 
დასაცავად. მათ აქვთ "მიზნის" საერთო ხედვა, რომელიც სცილდება მოგების 
მაქსიმიზაციის იდეის ფარგლებს და ისინი ახდენენ ძლიერი, "კულტის მსგავსი" 
კულტურების დემონსტრირებას.  

სიტყვა კულტურა ხშირად გამოიყენება ყოველდღიურ საუბრებში და ადამიანების 
უმეტესობას ალბათ აქვს ზუსტი გაგება, თუ რას ნიშნავს ეს. თუმცა, ორგანიზაციული 
მკვლევარები გვთავაზობენ ზუსტ განსაზღვრებებს. მაგალითად, ედგარ შაინი (2010) 
კულტურას სამ კატეგორიად ყოფს: (1) არტეფაქტები და შემოქმედება (მაგალითად, 
ლოგოები, სიმბოლოები, ცერემონიები, რიტუალები და საუბრებში გამოყენებული 
სიტყვები) (2) ძირითადი ფასეულობები (ნაკლებად შესამჩნევი ნიუანსები, მაგალითად, ვინ 
ვისთან ურთიერთობს ორგანიზაციის შიგნით და რა ფორმით, რა გარე ურთიერთობებია 
მნიშვნელოვანი და სხვა_ და (3) ძირითადი ვარაუდები (მაგალითად, როგორ აღიქვამენ 
ადამიანები მოვლენებს, მათი პირადი თეორიები ადამიანის ბუნების შესახებ და 
მოლოდინები იმის შესახებ, თუ როგორები უნდა იყვნენ ადამიანები ორგანიზაციაში- 
შემოქმედებითი და აქტიურები,  თუ დამთმობები  და პასიურები). 

საუბარი ორგანიზაციის კულტურაზე, თითქოს ის იყოს თანმიმდევრული და 
ერთგვაროვანი, ალბათ იქნებოდა ზედმეტად გამარტივებული.  ორგანიზაციების 
უმეტესობას, ალბათ ყველაზე მცირე ზომის ორგანიზაციების გარდა, გააჩნია სხვადასხვა 
სუბკულტურა - ანუ ორგანიზაციაში არიან ინდივიდთა ჯგუფები "რომლებიც ძირითად 
ღირებულებებთან დაკავშირებით შეხედულებებს იზიარებენ ორგანიზაციის კონკრეტულ 
წევრებთან, მაგრამ არა ყველა მათგანთან" (Clegg, Kornberger, & Pitsis, 2005, გვ. 277). 
მაგალითად, აღმასრულებლებს შეიძლება ჰქონდეთ განსხვავებული ღირებულებები და 
რწმენა, ვიდრე რიგით თანამშრომლებს ან მოხალისეებს. თანამშრომლებს შეიძლება 
ჰქონდეთ ღირებულებები, რომლებიც გამომდინარეობს მათი პროფესიული 
კულტურიდან. მაგალითად, სავადმყოფოში მომუშავე ექიმებზე და ექთნებზე შეიძლება 
გავლენა იქონიოს პროფესიულმა ნორმებმა, რომლებსაც გავლება არ ექნება ამავე 
საავადმყოფოს მენეჯერებზე.  უნივერსიტეტის განვითარების სამსახურის ოფიცრებს 
შეიძლება ჰქონდეთ უფრო მეტად პრაქტიკული  შეხედულებები ბიზნესზე, ვიდრე მათ 
კოლეგებს აკადემიური წრიდან, რომლებსაც ნაკლები  შეხება აქვთ ბიზნესმენებთან. 
არაკომერციული ორგანიზაციის ეროვნულ შტაბში მომუშავე ხელმძღვანელობას და 
პერსონალს შეიძლება გააჩნდეს სრულიად განსხვავებული ხედვები,  ვიდრე ამავე 
პოზიციებზე მომუშავე პერსონალს  ადგილობრივ ფილიალებში. ჰიბრიდულ 
ორგანიზაციებში11 შეიძლება არსებობდეს კულტურული განსხვავებები თანამშრომლებს 
შორის, მაგალითად მისიასთან დაკავშირებული მომსახურებებს განმახორციელებელ და 
შემოსავლების მომძიებელი საქმიანობების მწარმოებელ პირებს შორის.  

არსებობს თუ არა ბუნებაში ისეთი კულტურა, რასაც შეიძლება ვუწოდოთ 
"არაკომერციული კულტურა", ღირებულებებისა და რწმენის ერთობლიობა, რომელიც  
ზოგადად და თანმიმდევრულად მოქმედებს არაკომერციულ სექტორზე? არაერთი 
ავტორი ამტკიცებს, რომ ასეთი კულტურა არსებობს. ცხადია, რომ ბევრ არაკომერციულ 
ორგანიზაციას, თუნდაც ისეთებს, რომლებიც დიდ წილად არიან დამოკიდებულნი 
შემოსავლებზე და ანაზღაურებად პერსონალზე, აქვთ „ხანგრძლივი ისტორია, ღრმა 
ტრადიციები და კულტურები,  გაჯერებული ნებაყოფლობით ღირებულებებით“ (ოტტი, 2012, 
გვ. 250). კრისტინ ლეტსი და მისი კოლეგები (1999 ა) აღწერენ "მომსახურების კულტურას" 
არაკომერციულ ორგანიზაციებში და აცხადებენ, რომ ორგანიზაციული საკითხები 
ნაკლებად მიმზიდველია  ზოგიერთი არაკომერციული ორგანიზაციის 

                                                      
11 ჰიბრიდული ორგანიზაცია წარმოადგენს ორგანიზაციას, სადაც შერეულია საზოგადოების განსხვავებული სექტორების (საჯარო, 

კერძო და მოხალისეობრივი სექტორები) ელემენტები, ფასეულობათა სისტემები და მოქმედების ლოგიკა.  

თანამშრომლებისთვის, რომლებიც სექტორის მნიშვნელოვან ნაწილს წარმოადგენენ. 
ბევრი არაკომერციული ორგანიზაციის თანამშრომელი ხელმძღვანელობს პრინციპით 
„უბრალოდ გააკეთე ეს“, რაც უფრო მეტ მნიშვნელობას ანიჭებს მომსახურებას, ვიდრე 
ანალიზს და გაზომვებს, რაც, თვის მხრივ, მნიშვნელოვანია ორგანიზაციული საქმიანობის 
ეფექტურობის გასაუმჯობესებლად (გვ. 33). 

ლეტსი და სხვები (1999 ა) ასევე ხაზს უსვამენ, რომ არაკომერციული ორგანიზაციების 
სამუშაო გარემო   "თანამშრომლობითი ხასიათისაა  და არა კონკურენტული" და რომ იქ 
დასაქმებულები თავიანთ საქმიანობას აღიქვამენ  როგორც "არტისტიზმს" და რომ  
ამდაგვარ აღქმაზე უარყოფით გავლენას ახდენს სამუშაოს შესრულების ეფექტურობის 
გაზომვები (გვ. 33-34). ფრუმკინი და იმბერი (2004) ირწმუნებიან, რომ ბევრი 
არაკომერციული ორგანიზაციის თანამშრომელი, ასევე ზოგიერთი დონორი ან 
მოხალისე, თავს არაკომფორტულად გრძნობენ ბიზნესის ენისა და პრაქტიკის მიმართ და 
შეიძლება სკეპტიკურად უყურებდნენ იმ ადამიანების ღირებულებებსა და მოტივებს, 
რომლებიც ორგანიზაციაში ცდილობენ ბიზნესის კონცეფციების შემოღებას (გვ. 70). 

ის ფაქტი, რომ კულტურა არსებობს და რომ ის წარმოადგენს ორგანიზაციების გააზრების 
მნიშვნელოვან ასპექტს, ასევე მტკიცდება და რეზონირდება ჩვენი ინდივიდუალური 
გამოცდილებით. თუმცა, ცხადია, რომ არაკომერციული სექტორი მრავალფეროვანი და 
კომპლექსურია, ამიტომ უნივერსალური არაკომერციული კულტურის აღწერა შეიძლება 
არ იყოს მარტივი საკითხი. გარდა ამისა, ზოგიერთ შემთხვევაში, კომერციული, 
სამთავრობო თუ არაკომერციული სექტორების საზღვრების ბუნდოვანებამ შეიძლება 
შეცვალოს  ზოგიერთი ორგანიზაციის კულტურა. იზომორფიზმი შეიძლება არ იყოს უცხო 
ერთი და იმავე სექტორში მოღვაწე ორგანიზაციებისთვის: არაკომერციული 
საავადმყოფოები შეიძლება გახდნენ კომერციული საავადმყოფოების მსგავსნი; 
არაკომერციულ მუზეუმებში შეიძლება მოეწყოს კომერციული გასართობი სივრცეები;  
სოციალური ორგანიზაციები შეიძლება დაემსგავსონ  მომსახურების გამწევ კომერციულ 
დაწესებულებებს. არაკომერციული ორგანიზაციები მეტად და მეტად იყენებენ ბაზრის 
მეთოდებსა და ტერმინოლოგიას და ხდებიან უფრო პრაქტიკულები,  მაშინ როდესაც 
ზოგიერთი კორპორაცია მეტად იხრება მისიების, ხედვებისა და ღირებულებებისკენ და 
ატარებენ უფრო სოციალური პასუხისმგებლობით დატვირთულ პოლიტიკას. არსებითად, 
ზოგიერთმა არაკომერციულმა ორგანიზაციამ შეიძლება გამომიმუშავოს უფრო მეტად  
კორპორატიული კულტურები, ხოლო ზოგიერთმა კორპორაციამ-უფრო მეტად 
არაკომერციულის მაგვარი. დღევანდელ ცვალებად გარემოში, შეიძლება სულ უფრო 
მეტად არარეალისტური  იყოს ისეთი გამორჩეული არაკომერციული კულტურის აღწერა, 
რომელიც საყოველთაოდ დამახასიათებელი  იქნებოდა ყველა ორგანიზაციისათვის 
მთელს სექტორში. 

სოციალური მეწარმეობა და ინოვაცია 

სოციალური მეწარმეობის განსაზღვრება და მნიშვნელობა 

რას ნიშნავს მეწარმე? ეს ტერმინი, როგორც წესი, ბიზნესთან ასოცირდება და ალბათ ბევრ 
ადამიანს, პირველ რიგში ახსენდება ბიზნესის სფეროს წამყვანი ფიგურები, მაგალითად, 
ჰენრი ფორდი, ბილ გეითსი, ესტე ლაუდერი და სხვ,, რომლებმაც საკუთარი კომპანიები 
დააარსეს. შეიძლება მცირე ბიზნესის წარმომადგენლებიც გაიხსენონ — მაღაზიის ან 
ფარდულის მფლობელი, რომელიც დამოუკიდებლად საქმიანობს. შეიძლება ამავე 
სიტყვით (ინგლ. ზედსართავი „entrepreneurial“) დაახასიათონ ახალგაზრდა, რომელიც 
გაზონს კრეჭს ან მეზობლებისთვის თოვლს კვალავს, რითაც, სინამდვილეში, ხაზს უსვამენ 
მის სიბეჯითესა და ამბიციურობას. მართლაც, მეწარმეები თითქმის ყოველთვის ბეჯითი, 
ამბიციური და დამოუკიდებელი ადამიანები არიან, რომელთაგან უმეტესობა ახალ 
საწარმოს აარსებს. თუმცა, ისიც უნდა ითქვას, რომ ტერმინს უფრო ზუსტი განმარტებებიც 
აქვს და ეკონომიკასა და საზოგადოებაში მეწარმეობის როლს უკვე საუკუნეებია 
იკვლევენ.  

ერთ-ერთი პირველი, ვინც ეკონომიკაში მეწარმეობის როლი შეისწავლა, მე-19 საუკუნის 
ფრანგი ეკონომისტი ჟან-ბატისტ სეი (Jean-Baptiste Say) იყო. სიტყვა „მეწარმე“ – 
„ანტრეპრენერი“ -  (entrepreneur) მომდინარეობს ფრანგული ზმნიდან - entreprendre, 
რომელიც „წამოწყებას“ ნიშნავს (A. Brooks, 2009, გვ. 2). სეი მეწარმეს განმარტავს, როგორც 
პირს, რომელიც „რესურსებს დაბალი პროდუქტიულობისა და ნაყოფიერების ზონიდან 
მაღლისკენ მიმართავს“ (Martin & Osberg, 2007, გვ. 31). სხვა სიტყვებით რომ ვთქვათ, მეწარმე 
ის პირია, რომელიც ღირებულებას წარმოშობს საზოგადოებაში ხელმისაწვდომი მწირი 
რესურსების ათვისების პროცესის ეფექტიანობისა და ეფექტურობის გაუმჯობესებით. 

ერთი საუკუნით გვიან, ავსტრიელმა ეკონომისტმა იოზეფ შუმპეტერმა (Joseph Schumpeter) 
შემოგვთავაზა მეწარმის ყველაზე ცნობილი განმარტება: ის, ვინც ხედავს 
შესაძლებლობას და ამ შესაძლებლობის გამოსაყენებლად აარსებს საწარმოს, არღვევს 
სტატუს-კვოს და, საბოლოო ჯამში, მანამდე არსებული პროდუქტები, მომსახურება თუ 
მიდგომები მოძველებული ხდება. ამის მაგალითია საბეჭდი მანქანის ჩანაცვლება 
პერსონალური კომპიუტერებით ან ინტერნეტის მიერ ტრადიციული ბეჭდური პრესისთვის 
შექმნილი გამოწვევები. ტრადიციული მეთოდების ერთგული კომპანიები თუ 
ორგანიზაციები დაღმასვლისა და გაქრობისთვის არიან განწირულნი მათი 
ჩამნაცვლებელი კომპანიებისა და დარგების აღმოცენება-განვითარების კვალდაკვალ. ამ 
პროცესს შუმპეტერი „შემოქმედებით დესტრუქციას“ უწოდებს (Martin & Osberg, 2007, გვ. 31). 
თავისი არსით, იგი ტყის ხანძარს წააგავს—ბუნება თავისთავად იშორებს ძველ და 
მომაკვდავ ხეებს და ახლის აღმოცენებისთვის ათავისუფლებს ნიადაგს. როგორი 
საზარელი და დამანგრეველი სანახაობაც არ უნდა იყოს, საბოლოო ჯამში, ნახანძრალზე 
უფრო ჯანსაღი და სიცოცხლისუნარიანი ტყე იბადება. მაშასადამე, მეწარმეების არსებობა 
თავისუფალი ბაზრების ეკონომიკის ქვაკუთხედი და ეკონომიკური წინსვლის 
მამოძრავებელი ძალაა; მათ გარეშე სტატიკურ სამყაროში მოგვიწევდა ცხოვრება, 
რომელსაც ეკონომიკური განვითარებისა და კეთილდღეობის პერსპექტივა არ ექნებოდა.  

ცხადია, მეწარმეს უდიდესი მნიშვნელობა ენიჭება ეკონომიკურ კონტექსტში, მაგრამ 
როგორ უნდა განვმარტოთ სოციალური მეწარმე? არაერთი ცნების მსგავსად, არც 
სოციალურ მეწარმეობას აქვს საყოველთაოდ აღიარებული და ცალსახა განმარტება. 
ზოგიერთისთვის სოციალური მეწარმე არის პირი, რომელიც ბიზნესის ცნებებსა და 
მეთოდებს იყენებს სოციალური მიზნების მისაღწევად. სხვების აზრით, სოციალური 
მეწარმე ახალი ორგანიზაციის დამფუძნებელია. ზოგიც ამ ტერმინს თითქმის 
ხელმძღვანელის (ლიდერის) სინონიმად იყენებს.  სამეცნიერო ლიტერატურაში, 
სოციალური მეწარმეობის განმარტების თვალსაზრისით, ორი მთავარი სკოლა იკვეთება, 
რომლებიც უფრო კონკრეტულ განსაზღვრებებს გვთავაზობენ. ჯ. გრეგორი დიზი (J. Gregory 

Dees) მათ სოციალური საწარმოსა და სოციალური ინოვაციების სკოლებად მოიხსენიებს 
(Dees & Anderson, 2006). 

სოციალური საწარმოს სკოლა 

სოციალური საწარმოს სკოლაში სოციალური მეწარმეობა განიმარტება, როგორც 
არაკომერციული ორგანიზაციების მიერ საკუთარი შემოსავლის წარმომქმნელი 
კომერციული ერთეულების ფორმირება, ან სოციალურ მიზანზე ორიენტირებულ 
კომერციული კომპანიების ჩამოყალიბება. მაგალითად, ჯერ ბოში და ჯიმ მაკქალერგი (Jerr 
Boschee & Jim McClurg) (2003) მარტივად განმარტავენ, რომ „სოციალური მეწარმე, ნებისმიერ 
სექტორში, არის ადამიანი, რომელიც შემოსავლის წარმოქმნის (გამომუშავების) 
სტრატეგიებს სოციალური ამოცანების შესრულებისთვის იყენებს.“ სოციალური საწარმოს 
სკოლის მიმდევრები ყოველთვის ხაზგასმით აღნიშნავენ, რომ არაკომერციული 
ორგანიზაციისთვის უმნიშვნელოვანესია გაითავისუფლოს თავი სამთავრობო და 
ფილანთროპიულ მხარდაჭერაზე დამოკიდებულებისგან და მიაღწიოს სტაბილურობასა 
და მდგრადობას შემოსავლის წარმომქმნელი/კომერციული ბიზნეს აქტივობების 
განხორციელების შედეგად. სკოლა გვთავაზობს საბაზრო გადაწყვეტებს და ხშირად 
ამახვილებს ყურადღებას სექტორებს შორის ზღვრების მოშლაზე. მათ წამოაყენეს 
ორმაგი და, ზოგჯერ, სამმაგი სუფთა მოგების იდეა, რომელიც ითვალისწინებს არა 
მხოლოდ ფინანსურ და სოციალურ, არამედ, ასევე, გარემოზე ზემოქმედებასაც. 
მაგალითად, სტივ ქეისი (Steve Case), America Online-ის (AOL, ამერიკის ვებ-პორტალი) ყოფილი 
თავმჯდომარე, სწორედ ამ მოსაზრებას გულისხმობს, როდესაც აღნიშნავს: „ძალიან ბევრი 
ადამიანი იქცევა ისე, თითქოს კერძო და სოციალური სექტორები სხვადასხვა ღერძის 
გარშემო უნდა ბრუნავდნენ, სადაც ერთი მხოლოდ ფულს უნდა აკეთებდეს და მეორე 
მხოლოდ საზოგადოებას ემსახურებოდეს. უმჯობესი იქნებოდა ამ ორი მისიის 
ინტეგრირება, როცა კომერციული კომპანია „მხოლოდ კომერციული არაა“, ხოლო 
სოციალური მომსახურების ჯგუფები საკუთარ შემოსავალსაც გამოიმუშავებენ“ (Dees & 
Anderson, 2006, გვ. 44). 

სოციალური ინოვაციების სკოლა 

სოციალური ინოვაციების სკოლის მომხრეები სოციალური მეწარმეობის უფრო ფართო 
განმარტებას გვთავაზობენ. მათი თვალთახედვით, სოციალური მეწარმეები 
საზოგადოებაში ისეთივე როლს თამაშობენ, როგორც კომერციული მეწარმეები — 
ეკონომიკაში. ისინი „გამოირჩევიან სამოქალაქო სექტორის [არაკომერციული სექტორის] 
სხვა ლიდერებისაგან იმით, რომ მთავარ მიზნად ისახავენ სისტემურ დონეზე მასშტაბური 
ცვლილებების განხორციელებას“ (Leviner, Crutchfield, & Wells, 2006). ამ ჭრილში სოციალური 
მეწარმე ნოვატორი, ცვლილების აგენტი და არეულობის გამომწვევია. ის ადამიანია, 
რომელიც ხედავს შესაძლებლობას, მყისიერად მოქმედებს ამ შესაძლებლობის 
გამოსაყენებლად და აღწევს ცალკეული ადამიანებისა და საზოგადოებისთვის 
სასარგებლო ცვლილებებს. ამ გაგებით, მეწარმეობის პროცესი შეიძლება მოიცავდეს 
ბიზნეს პრინციპების გამოყენებას და საკუთარი შემოსავლის წარმოქმნის მცდელობას, 
თუმცა — არა აუცილებლად. აქ მთავარი აქცენტი კეთდება ინოვაციებზე და რესურსების 
კომბინირებაზე, რაც აუცილებელია საბოლოო შედეგებისა და მიზნების მისაღწევად და 
არა ამისთვის საჭირო დაფინანსების წყაროებზე. მართლაც, სოციალურმა მეწარმემ 
ინოვაციური იდეების დანერგვის მიზნით შეიძლება გამოიყენოს როგორც ტრადიციული 
ფილანთროპია და სამთავრობო დაფინანსება, ისე საკუთარი შემოსავალი — საჭიროებისა 
და შესაძლებლობების მიხედვით. 

დიზისა და ანდერსონის (2006) განმარტებით, ეს თვალთახედვა გულისხმობს, რომ: 
„სოციალური მეწარმეობის ამოცანა არ არის საკუთარი შემოსავლის გამომუშავება ან 
სოციალურ სექტორში ინკრემენტული (ეტაპობრივად მზარდი) ინოვაციის მიღწევა. მისი 
ამოცანაა ისეთი ინოვაცია, რომელსაც შეუძლია სერიოზული, არსებითი ზემოქმედება 
იქონიოს საზოგადოებაზე, მაგალითად, სოციალური პრობლემის ძირეული მიზეზების 
აღმოფხვრით, კონკრეტული სოციალური საჭიროებების შემცირებით და არასასურველი 
შედეგების არიდებით“ (გვ. 46), 

მაშასადამე, სოციალური მეწარმეობის ამგვარი გააზრების მიხედვით, ერთ-ერთი 
განმსაზღვრელი მახასიათებელია ზემოქმედება ან სისტემური ცვლილება. სხვა 
სიტყვებით რომ ვთქვათ, ყველა დამფუძნებელი ვერ იქნება სოციალური მეწარმე და არც 
ისაა აუცილებელი, რომ ყველა სოციალური მეწარმე კომპანიის დამფუძნებელი იყოს. 
მაგალითად, ახალი არაკომერციული საწარმოს დამაარსებელმა, რომელმაც თემში 
ხელმისაწვდომი მომსახურებები გააფართოვა ან გაამრავალფეროვნა, შეიძლება თემს 
დიდი სამსახური გაუწიოს, მაგრამ სოციალურ მეწარმედ ვერ ჩაითვლება, თუ გამოიყენებს  
არა ნოვატორულ, უკვე არსებულ მეთოდებსა და მოდელებს ან ვერ მიაღწევს ძირეულ 
ცვლილებებს (Martin & Osberg, 2007). უფრო მეტიც, მეწარმეები შეიძლება საერთოდაც არ 
იყვნენ ახალი ორგანიზაციის დამფუძნებლები. მეწარმე შეიძლება იყოს ინდივიდი, 
რომელიც განაპირობებს და ბიძგს აძლევს ინოვაციასა და ცვლილებას უკვე შექმნილ 
კომპანიასა თუ არაკომერციულ ორგანიზაციაში. მართლაც, ზოგიერთ კომპანიასა და 
არაკომერციული ორგანიზაციას ჰყავს ხალხი, რომლებსაც „ინტრაპრენერებს“ [intrapreneur 
– „შიდა მეწარმე“] უწოდებს და რომელთაც ორგანიზაციის შიგნით ინოვაციისა და 
კრეატიულობის ხელშეწყობა ევალებათ. ტერმინის ამ უფრო ფართო გაგებით, 
სოციალური მეწარმეები შეიძლება მუშაობდნენ არაკომერციულ ორგანიზაციებში, 
კომერციულ კომპანიებსა თუ მთავრობაში.  

ეს არის გადაკვეთის წერტილები ამ ორი თვალსაზრისის მომხრე აკადემიურ და 
პრაქტიკოს ავტორებს შორის. დიზისა და ანდერსონის (2006) მიხედვით, ამ სფეროს 
აკადემიური კვლევა უნდა იყოს ორივე სკოლის შეჯერებაზე ორიენტირებული, რასაც 
დიზი უწოდებს “სოციალური ინოვაციის საწარმოდ ქცევას“ იმ მეწარმეების მიერ, 
„რომლებიც ბიზნესისა და ფილანთროპიის მეთოდების ნაზავით ნერგავენ ინოვაციებს, 
მდგრადი და გრძელვადიანი ზემოქმედების პოტენციალის მქონე სოციალური შედეგების 
(ღირებულების) მისაღწევად“ (გვ. 50). კიდევ ერთხელ რომ გავიმეოროთ, ზემოქმედება ამ 
შეჯერებულ განმარტებაში საკვანძო ტერმინია.  

ზემოხსენებულთან ერთად,  ბიზნეს მეთოდებისა და საბაზრო მექანიზმების გამოყენება 
არაერთ ინოვაციურ მიდგომას ახასიათებს. როგორც სალი ოსბერგი (Sally Osberg) და 
როჯერ მარტინი (Roger Martin) (2015) აღნიშნავენ, სოციალური მეწარმეობა არის 
„ტრანსფორმაციული სოციალური ცვლილების მიღწევისა და გამოვლენის საშუალება.“ 
ისინი დასძენენ, რომ “ხანდახან შეიძლება მომგებიან საქმიანობადაც იქცეს.“ ამასთან, 
საინტერესოა, რომ „დიუქის სოციალური მეწარმეობის ხელშეწყობის ცენტრის“ [Duke 
Center for the Advancement of Social Entrepreneurship] მიერ ჩატარებული კვლევის (2008) ერთი 
მიგნების თანახმად. კვლევაში ჩართული ბევრი სოციალური მეწარმე საკუთარ თავს ამ 
ტერმინით არ მოიხსენიებს და ზოგი იმასაც ფიქრობს, რომ „განმარტებების გარშემო 
ატეხილი დაუსრულებელი დავა [სინამდვილეში] საქმის კეთებას „უშლის ხელს“ (გვ. 4). 

სოციალური მეწარმეობის დარგის ისტორია 

იმის მაგალითები, რასაც დღეს სოციალურ მეწარმეებს ვუწოდებთ, ისტორიაში მრავლად 
იძებნება. მაგალითად, დევიდ ბორნსტაინი (David Bornstein) (2007) ერთ-ერთ პირველ 
მეწარმედ წმ. ფრანცის ასიზელს მიიჩნევს, ფრანცისკანელთა ორდენის დამაარსებელს: 
მან „არაერთი ორგანიზაცია შექმნა, რომლებმაც მათი საქმიანობის სფეროში 
ცვლილებების მოდელი დაამკვიდრა“ (გვ. 3). სხვა მაგალითებად შეიძლება მივიჩნიოთ 
მნიშვნელოვანი ისტორიული ფიგურები, მაგალითად, კლარა ბარტონი, წითელი ჯვრის 
დამაარსებელი და რობერტ ბადენ-პაუელი, ბოისკაუტების მოძრაობის შემქმნელი და სხვ. 
სოციალური მეწარმეობის, როგორც ჩამოყალიბებული დარგის, ისტორიული 
მაგალითები მოიცავს მეცხრამეტე საუკუნეში გაერთიანებულ სამეფოში წამოწყებულ 
„სამეცნიერო ქველმოქმედების“ მოძრაობას, ასევე მეოცე საუკუნის დასაწყისში 
შეერთებულ შტატებში „პროფესიონალიზებული ფილანთროპიის“ აღმოცენებას. თუმცა, 
სოციალური მეწარმეობა, როგორც ტერმინი, ფართოდ გამოიყენება მხოლოდ 1980-იანი 
წლებიდან (Fritz, 2016).  

ზოგიერთი ავტორის მიხედვით, „აშოკას“ (Ashoka) დამფუძნებელ ბილ დრეიტონს (Bill Drayton) 
განსაკუთრებული გავლენა ჰქონდა სოციალური მეწარმეობის დარგად ჩამოყალიბებაზე. 
1978 წელს დრეიტონი აშშ-ის გარემოს დაცვის სააგენტოს მოხელედ მუშაობდა, როდესაც 
დაინტერესდა სოციალური მეწარმეების პოტენციალით, რათა მიეღწიათ სოციალური 
ცვლილებებისთვის. მან  დააარსა „აშოკა: ნოვატორები საზოგადოებისთვის“ (Ashoka: 
Innovators for the Public). სახელი სანსკრიტული სიტყვიდან აიღო, რომელიც „მოქმედებაში 
დარდის არარსებობას“ ნიშნავს (Bornstein, 2007, გვ. 15). მან და მისმა კოლეგებმა დაიწყეს 
მთელ მსოფლიოში ყველაზე პერსპექტიული სოციალური მეწარმეების ძიება-გამოვლენა 
და მათ დასახმარებლად სახსრების შეგროვება. Ashoka-ს სტიპენდიანტების შერჩევა 
მკაცრი და სკრუპულოზული პროცედურის შედეგად ხდება, რაც მოიცავს მათ მიერ 
შემოთავაზებული სამუშაოსა და, ასევე, მათი პიროვნული მახასიათებლების შეფასებას  
(Bornstein, 2007, გვ. 125). 

Ashoka-ს პირველი სტიპენდიანტი გლორია და სოუზა (Gloria de Souza), 1981 წელს შეირჩა. დე 
სოუზა ბომბეიში დაწყებითი სკოლის მასწავლებლად მუშაობდა და ახალი 
საგანმანათლებლო მეთოდები ჰქონდა შემუშავებული, რომელთა გამოყენებასაც, მისი 
აზრით, შეეძლო ინდოეთის განათლების სექტორში რევოლუცია მოეხდინა. Ashoka-სგან 
მიღებული 4-წლიანი სტიპენდიით (ჯამში $10,000), რომელიც  ცხოვრების ხარჯებს 
ანაზღაურებდა, დე სოუზამ მთელი დრო თავისი იდეების დახვეწა-განვითარებას 
მიუძღვნა. 1982 წელს მან დაარსა ორგანიზაცია სახელწოდებით „პარისარ აშა“ (Parisar Asha) 
და დაიწყო გუნდის ფორმირება თავისი იდეების განსახორციელებლად. 1980-იანი წლების 
ბოლოსკენ, დე სოუზას უკვე აპრობირებული მეთოდები ინდოეთის მთავრობამ 
ოფიციალურად შეიყვანა პირველი-მესამე კლასებისთვის განკუთვნილ ეროვნულ 
სასწავლო გეგმაში (Bornstein, 2007, გვ. 17–20). 2017 წლის მონაცემებით, Ashoka-ს 
მხარდაჭერით, დაფინანსებით, პროფესიული დახმარებით, კომპანიებთან კონტაქტებითა 
და სხვა სახის მხარდაჭერით სარგებლობდა 90-ზე მეტი ქვეყნის სტიპენდიანტი  (Ashoka, 
n.d.-a). 

Ashoka პიონერი იყო, მაგრამ მალე სხვა ორგანიზაციებმაც აითვისეს მისი ზოგიერთი 
კონცეფცია და მეთოდი. 1987 წელს, კერძო სააქციო ფირმამ „ჯენერალ ატლანტიკმა“ 
(General Atlantic) დაარსა Echoing Green [“ხმოვანი სიმწვანე“], რომელიც იყენებს 
ფილანთროპიული წამოწყების მიდგომას სოციალური მეწარმეების წამოწყებისთვის 
დაფინანსებისა თუ სხვა სახის მხარდაჭერის უზრუნველსაყოფად, როგორც შეერთებულ 
შტატებში, ისე მთელ მსოფლიოში. Echoing Green-ის მიერ მხარდაჭერილი პირველი მეწარმე 
დაიანა პროპერ დე კალეხონი (Diana Propper de Callejon) იყო, რომელმაც ამაზონის 
რეგიონში მცხოვრებლებს დეფორესტაციის ალტერნატივად ეკონომიკური ბაზა და 
საარსებო რესურსები შესთავაზა (Echoing Green, n.d.-a). 2017 წლისთვის, Echoing Green-ის 
მხარდაჭერით სარგებლობდა 700-ზე მეტი მეწარმე და მის სტიპენდიანტებს შორის იყვნენ 
ისეთი ცნობილი ორგანიზაციების დამფუძნებლები, როგორებიცაა: Teach For America 
[„ასწავლე ამერიკისთვის“], City Year [„ქალაქის წელიწადი“], College Summit [„კოლეჯის 
სამიტი“], Citizen Schools [„მოქალაქეთა სკოლები“], One Acre Fund [„ერთი აკრის ფონდი“], და 
მიკროსაფინანსო ორგანიზაცია - SKS Microfinance (Echoing Green, n.d.-a). 

სოციალური მეწარმეობისადმი ინტერესი განსაკუთრებით გაიზარდა 1990-იან წლებში და 
იმ დროიდან მოყოლებული, არაერთი წიგნი, სტატია, ჟურნალი, კონფერენცია და 
აკადემიური პროგრამა მიეძღვნა მის შესწავლას. მათ შორის იყვნენ სოციალური 
მეწარმეობის ხელშეწყობის ცენტრი დიუქის უნივერსიტეტში [Center for the Advancement of 
Social Entrepreneurship at Duke University), სოციალური ინოვაციის ცენტრი სტენფორდის 
უნივერსიტეტის ბიზნესის უმაღლეს სკოლაში [Center for Social Innovation at the Stanford University 
Graduate School of Business] და მსგავსი ერთეულები სხვადასხვა კოლეჯსა თუ 
უნივერსიტეტში. სოციალური მეწარმეობის კურსები ფართოდ დამკვიდრდა ბიზნესის 
მრავალი სკოლის და, ასევე, საჯარო პოლიტიკისა თუ საჯარო ადმინისტრირების 
სკოლების არაკომერციული ორგანიზაციის მენეჯმენტის პროგრამებში  (Mirabella & Young, 
2012). 

სოციალური მეწარმეობის თეორიები 

მეწარმეობას, როგორც წესი, ბიზნესსექტორში სხვადასხვა დისციპლინის მკვლევრები 
შეისწავლიდნენ და მის შესახებ არაერთი თეორია შეიმუშავეს. ზოგიერთი მათგანი 
ყურადღებას ამახვილებს მეწარმეების პიროვნულ მახასიათებლებსა თუ თვისებებზე, 
ზოგიერთი კი სოციალური მეწარმეების ქცევასა და მოქმედებებზე აკეთებს აქცენტს. 
ზოგიერთი თეორია ხაზს უსვამს გარემოს, რომელშიც მეწარმეობა ვითარდება და 
ამჯობინებს სიტუაციურ მიდგომას, რადგან, მათი მტკიცებით, მეწარმეობა შესაძლებელია, 
როცა შესაფერისი მახასიათებლების მქონე ინდივიდი სამეწარმეო საქმიანობის 
ხელშემწყობ გარემოში ხვდება. ამასთან, განხილვის საგნად კვლავ რჩება - მეწარმეებად 
იბადებიან თუ ყალიბდებიან? რა უფრო მნიშვნელოვანია, თანდაყოლილი თვისებები და 
ხასიათი, თუ შესაბამისი განათლება და წვრთნა, რომელიც ყველას აძლევს მეწარმედ 
ქცევის შესაძლებლობას? 

მკვლევრებმა გამოავლინეს მეწარმეების ზოგიერთი დემოგრაფიული მახასიათებელი და 
დაადგინეს, რომ, მაგალითად, ასეთი აქტივობა უფრო მოსალოდნელია იმიგრანტების, 
უფროსი შვილებისა და ცხოვრების ადრეულ ეტაპზე ტრავმის გადამტანი ადამიანებისგან. 
ძალიან ხშირად სამეწარმეო საქმიანობის დაწყებას ადამიანები სიცოცხლის გარდამტეხ 
ეტაპებზე წყვეტენ - მაგალითად, 30, 40 ან 50 წლის ასაკში (A. Brooks, 2009, გვ. 12). კიდევ ერთი 
კვლევა ფოკუსირდება მეწარმეების ფსიქოლოგიურ მახასიათებლებზე და განსაზღვრავს, 
რომ ისინი, როგორც წესი, ინოვაციური აზროვნებით, მიღწევაზე ორიენტირებულობით, 
დამოუკიდებლობით, გარისკვის სურვილით, გაურკვეველ გარემოებთან შეგუებისა და 
საკუთარი ბედისწერის კონტროლის უნარით, ასევე — სოციალური მეწარმეების 
შემთხვევაში — მაღალ საზოგადოებრივი ცნობიერებითა და სოციალური პრობლემებით 
დაინტერესებით გამოირჩევიან (A. Brooks, გვ. 12–13). ზოგი მკვლევარი მეწარმეების 
მოტივაციაზე ამახვილებს ყურადღებას. ბიზნესში მოღვაწე ადამიანებისთვის, ფულის 
კეთება, როგორც წესი, უმთავრესი მოტივაციაა, მაშინ, როცა სოციალური მეწარმეები 
უმეტესწილად სოციალური ცვლილების მიღწევით არიან დაინტერესებულნი. მაგრამ, 
ორივე სექტორში მეწარმეები ხასიათდებიან მოტივაციით, რასაც შუმპეტერი აღწერდა, 
როგორც „საკუთარი დინასტიის დაარსების სურვილს, კონკურენტულ ბრძოლაში მოგების 
ჟინსა და შემოქმედების სიხარულს“ (Bornstein, 2007, გვ. 24). ბევრი ავტორი მეწარმეებს 
გმირებს უტოლებს. მაგალითად, როჯერ მარტინი და სალი ოსბერგი (2007) „სიმამაცესა“ და 
„უდრეკობას“ მეწარმეების მახასიათებლებს შორის მოიხსენიებენ (გვ. 33). 

სხვა არაერთი ავტორიც ამახვილებს ყურადღებას სოციალური მეწარმეების ქცევის 
თავისებურებებზე, თუმცა, ზოგიერთი ხასიათის კონკრეტულ თვისებებსაც მოიაზრებს. 
მაგალითად, დიზი (Dees), ჯედ ემერსონი (Jed Emerson), და პიტერ იკონომი (Peter Economy) 
(2001) წერენ, რომ სოციალური მეწარმეები ქვემოთ ჩამოთვლილი ქცევებით 
გამოირჩევიან:  

 სოციალური ღირებულების (პროდუქტის) შექმნისა და შენარჩუნების მისიის 
საკუთარ თავზე აღება. სოციალური მეწარმეებისთვის, სოციალური ვითარების 
გაუმჯობესების მისია გადამწყვეტი მნიშვნელობისაა და მოგების წარმოქმნაზე 
ბევრად პრიორიტეტულია. სწრაფი და მარტივი შედეგების ნაცვლად, სოციალური 
მეწარმეები გრძელვადიანი, მდგრადი ცვლილების მიღწევას ესწრაფვიან.  

 ამ მისიის მიზნებისთვის ახალი შესაძლებლობების გამოვლენა და მათი 
განხორციელების თავდაუზოგავი მცდელობა. მეწარმეები შესაძლებლობებს 
პოულობენ იქ, სადაც სხვები პრობლემებს ხედავენ. სოციალურ მეწარმეებს აქვთ 
მიზნის მიღწევის განსაზღვრული ხედვა და თავდაუზოგავად ისწრაფვიან მის 
განხორციელებას.  

 უწყვეტი ინოვაციის, ადაპტაციისა და სწავლის პროცესში ჩაბმა. სოციალური 
მეწარმეები ეძებენ ინოვაციურ საშუალებებს იმის უზრუნველსაყოფად, რომ მათი 

წამოწყება შექმნის სოციალურ ღირებულებას, მოიპოვებს რესურსებსა და 
დაფინანსებას (ვიდრე ამ ღირებულების შექმნა შეუძლია). 

 გაბედულად მოქმედება, ხელმისაწვდომი რესურსებით თავის შემოზღუდვის 
გარეშე. სოციალურ მეწარმეები მცირე რესურსიდან დიდი შედეგების მიღწევისა 
და მხარდაჭერის მოზიდვის განსაკუთრებულ უნარებს ფლობენ. ისინი 
განიხილავენ რესურსების მოძიების ყველა ვარიანტს, ფილანთროპიით 
დაწყებული ბიზნესსექტორის კომერციული მეთოდების ჩათვლით. ამასთან, ისინი 
არ იზღუდებიან ნორმებით ან ტრადიციებით.  

 ანგარიშვალდებულების გამძაფრებული გრძნობა მომხმარებლებისადმი 
(კლიენტურისადმი) და მიღწეულ შედეგებზე პასუხისმგებლობა. სოციალური 
მეწარმეები დგამენ ნაბიჯებს ღირებულების შექმნის უზრუნველსაყოფად. ისინი 
ისწრაფვიან მათი ბენეფიციარებისა და თემების სოციალური პირობების რეალური 
გაუმჯობესების ხელშეწყობისკენ და, იმავდროულად, ცდილობენ თავიანთ 
ინვესტორებს მიმზიდველი სოციალური და / ან ფინანსური სარგებელი მოუტანონ 
(გვ. 5). 

სხვა თეორეტიკოსები ყურადღებას ამახვილებენ სამეწარმეო საქმიანობის გარემოსა თუ 
კონტექსტზე. ბევრის აზრით, სამეწარმეო ქცევა სტიმულირდება შფოთის ან მღელვარების 
პერიოდებში, როდესაც “ადამიანის ჩვეული საქმიანობის რუტინაში ერევა პოლიტიკური, 
კულტურული და ეკონომიკური ფაქტორები“ (A. Brooks, 2009, გვ. 9). მართლაც, მაგალითად, 
ახალ ბიზნეს წამოწყებებს შეიძლება საძირკველი ჩაეყაროს ეკონომიკური რეცესიის 
დროს, როდესაც ხალხი სამსახურებს კარგავს და შემოსავლის ალტერნატივად 
კომერციულ წამოწყებებს განიხილავს. მე-20 საუკუნის ბოლო ათწლეულებისა და 21-ე 
საუკუნის დასაწყისში მსოფლიო ძირეულად შეიცვალა: მკვეთრად შემცირდა 
რეპრესიული რეჟიმების რაოდენობა, გაიზარდა განათლების დონე, მრავალ რეგიონში 
საგრძნობლად გაუმჯობესდა მდგომარეობა ქალთა უფლებების დაცვის თვალსაზრისით, 
გაფართოვდა კომუნიკაციის მასშტაბი, ამაღლდა საზოგადოების ცნობიერება 
გლობალური ვითარების შესახებ და შეიცვალა ტრადიციული მიდგომები, რომლებიც 
სოციალური ცვლილების აუცილებელ წინაპირობად კერძო თუ სამთავრობო 
საქმიანობას თვლიდნენ. ეს ხშირად დესტრუქციული ხასიათის ცვლილებები მსოფლიოს 
სხვადასხვა ქვეყნის სოციალურ და ბიზნეს მეწარმეებს ახალ შესაძლებლობებს უქმნიდა 
(Bornstein, 2007). 

ზემოხსენებულთან ერთად, სოციალური მეწარმეობის თეორიებში გვხვდება სხვადასხვა 
მიდგომის გამაერთიანებელი, ინტეგრირებული მოდელი. ართურ ბრუქსი (Arthur Brooks) 
(2009) აღწერს მეწარმეობისთვის თავისებურად „სრულყოფილ ქარიშხალს“, სადაც გარე 
პირობები და პიროვნების შინაგანი მახასიათებლები ერთმანეთს ერწყმის და წარმოქმნის 
სამეწარმეო პროცესის აღმოცენების შესაძლებლობას. ართურ ბრუქსის (2009) თანახმად, 
მეწარმეობის შესაძლებლობები იქმნება ხელსაყრელი ეკონომიკური და პოლიტიკური 
გარემოებების დადგომისას. თუმცა სამეწარმეო საქმიანობის ხელშემწყობ გარემოშიც კი, 
პროცესის დასაწყებად საჭიროა შესაფერისი თვისებების, განათლებისა და 
გამოცდილების მქონე ინდივიდი. სხვა სიტყვებით რომ ვთქვათ, ცვლილება შეიძლება 
განხორციელდეს მაშინ, როდესაც შესაფერისი უნარების მქონე პიროვნება შესაფერის 
დროს შესაფერის ადგილას აღმოჩნდება.  

ჯეინ ვეი-სკილერნი (Jane Wei-Skillern), ჯეიმზ ოსტინი (James Austin), ჰერმან ლეონარდი (Herman 
Leonard) და ჰოვარდ სტივენსონი (Howard Stevenson) (2007) მეწარმეობის ანალოგიურ 
მოდელს აღწერენ, რომელიც ოთხ ცვლადს შორის შესაბამისობას (შეჯერებას) მოიცავს: 
ხალხი, კონტექსტი, გარიგება და შესაძლებლობა. ბიზნესში „გარიგება“ [ინგლ., deal] 
მოიაზრებს ისეთ  “შეთანხმებას, რომელიც განსაზღვრავს ვინ და რას გასცემს 
საწარმოსთვის, ვინ რას მიიღებს და როდის განხორციელდება მიღება-ჩაბარება“ (გვ. 11). 
სოციალური მეწარმეობის დარგში, “გარიგება” გულისხმობს სოციალური ღირებულების 
შეთავაზებას (გვ. 21–22). ართურ ბრუქსის მსგავსად, ვეი-სკილერნი და სხვ. (2007) 

ყურადღებას ამახვილებენ იმ ფაქტზე, რომ “რამდენადაც ეს [ოთხი კომპონენტი] 
დამოუკიდებელი და სიტუაციურად განპირობებულია, მეწარმემ უნდა მოახერხოს მათი 
შეჯერება და მუდმივად მოერგოს დროთა განმავლობაში ცვალებად გარემოებებს” (გვ. 10). 

სოციალური მეწარმეობა სხვადასხვა დარგსა და ქვეყანაში  

ცხადია, რომ პრაქტიკაში, სოციალური მეწარმეობა ეყრდნობა ერთ ან ერთად რამდენიმე 
თეორიას. 

Ashoka მისი სტიპენდიანტების სამუშაოს რვა თემატურ არედ აჯგუფებს: ბავშვები და 
ახალგაზრდობა, გარემო და მდგრადობა, ჯანმრთელობა და ფიტნესი, სამოქალაქო 
ჩართულობა, ადამიანის უფლებები და თანასწორობა, მშვიდობა და ჰარმონიული 
ურთიერთობები, განვითარება და კეთილდღეობა, სოციალური და კომერციული 
საწარმოები. Ashoka-ს სტიპენდიანტების სამუშაო გამოცდილებიდან შერჩეული რამდენიმე 
მაგალითი წარმოაჩენს ამ სფეროებში განხორციელებული ინოვაციების ფართო სპექტრს. 
კერძოდ: 

ბეტსი კრებსი (Betsy Krebs). ბეტსი კრებსი ნიუ იორკში მინდობით აღზრდაში გადაცემული 
ბავშვების ადვოკატი იყო. კრებსი ამჩნევდა, რომ ბავშვებს მეტად სერიოზული 
გამოწვევების გადალახვა უწევდათ, ბევრი მათგანისთვის კი ეს პროცესი არასახარბიელო 
საცხოვრებელი პირობების შექმნით სრულდებოდა. ვითარების გამოსწორების 
სურვილით შთაგონებულმა კრებსმა, სასამართლო სისტემისა და სხვათა ხელშეწყობით, 
ახალგაზრდების ადვოკატირების ცენტრი (Youth Advocacy Center) დააარსა. ცენტრის იდეა 
ეყრდნობოდა კრებსის მიერ იმ ფაქტის აღიარებას, რომ „ახალგაზრდები, რომლებსაც 
შეუძლიათ საკუთარი საჭიროებები განსაზღვრონ, გამოხატონ და დაიცვან საკუთარი 
პოზიცია, თავად აკონტროლონ საკუთარი ცხოვრება სისტემაში ყოფნისას, ბევრად უფრო 
დიდი ალბათობით მიაღწევენ წარმატებას ცხოვრებაში, როდესაც სისტემას დატოვებენ.“ 
კრებსი არ იყო მხოლოდ ახალგაზრდობის ადვოკატი, იგი იქცა „ახალგაზრდების 
თვითადვოკატირების ადვოკატად.“ ცენტრმა შეიმუშავა ინოვაციური პროგრამის მოდელი, 
რომელსაც ეწოდებოდა Getting Beyond the System® (GBS) [სისტემის მიღმა გასვლის] 
სემინარი. როგორც კრებსი აღწერს, პროგრამა მოიცავს „ერთსემესტრიან სემინარს 
კამპუსის გარემოში, რომელიც 17 წლისა და მეტი ასაკის ახალგაზრდებს ასწავლის, 
როგორ დასახონ მიზნები და როგორ მოიპოვონ ინფორმაცია ამ მიზნების მიღწევის 
შესახებ საზოგადოების წამყვანი პროფესიონალებისგან” (Ashoka, n.d.-b). 

რიჩარდ სეში (Richard Seshie). განას მოსახლეობის უმეტესობა სასოფლო ზონაში 
ცხოვრობს, სადაც უმრავლესობა ბაზრებსა და სხვა რესურსებზე წვდომის გარეშეა 
დარჩენილი. ყველაზე დიდ გამოწვევად რჩება „პირველი მილი“, ე. ი., ის მანძილი, 
რომელზეც პროდუქტი უნდა გადაიტანონ არსებულ სატრანსპორტო არხებამდე 
მისაღწევად. რიჩარდ სეშის ერთი იდეა დაებადა. თუ მოტოციკლები და მძღოლები 
სტრატეგიულად განლაგდებოდნენ ორგანიზებულ ქსელში, ისინი შეძლებდნენ 
ფერმერების პროდუქტის გადატანას ბაზრებამდე და საჭირო რესურსების მოზიდვას, რაც, 
ერთი მხრივ, ფერმერებს ფინანსურ მოგებას გაუზრდიდა და, მეორე მხრივ, მოტოციკლის 
მძღოლებსაც დაასაქმებდა. მას 2013 წლისთვის წარმატებით შესრულებული ჰქონდა  
საპილოტე პროექტი და ემზადებოდა ამ პროექტის გასაფართოებლად მთელი განას 
მასშტაბით (Ashoka, n.d.-c). 

სუმაირა აბდულალი (Sumaira Abdulali). მუმბაიში (ინდოეთი), ისევე, როგორც მრავალ 
ურბანულ ზონაში, ხმაური მთავარი პრობლემაა, რომელიც სმენის კარგვასა და 
ჯანმრთელობასთან დაკავშირებულ სხვა პრობლემებს იწვევს. Awaaz Foundation-ის (ავააზის 
ფონდი) საშუალებით, სუმაირა აბდულალი მუშაობს ხმაურით დაბინძურების, როგორც 
საზოგადოებრივი ჯანმრთელობისთვის მავნე მოვლენის შესახებ საზოგადოებრივი 
ცნობიერების ამაღლებაზე, ასევე, ხმაურთან დაკავშირებული პრობლემების 
მონიტორინგსა და შესაბამისი ანგარიშების მომზადებაზე. მან შეიმუშავა გადაჭარბებული 

ხმაურის წერტილების იდენტიფიცირების სისტემა და მოიზიდა მოხალისეები, რომლებსაც 
უნდა ეზრუნათ, რომ მთავრობა და ბიზნესი დაინტერესებულიყო რისკების შემცირებით 
(Ashoka, n.d.-d). 

მოჰამედ ალჰაბსი (Mohammad Alhabsyi). 2003-ში მალარიის აფეთქებამ ინდონეზიაში, 
სამხრეთ ჰალმაჰერაში, 267 ადამიანი იმსხვერპლა. ექიმი მოჰამედ ალჰაბსი მიხვდა, რომ 
მალარიის პრევენციისა და მკურნალობისადმი დაღმავალი მიდგომა, რომელსაც 
მთავრობა იყენებდა, უბრალოდ უშედეგო იყო. მალარიის პრევენციის პროცესი 
ადგილობრივ დონეზე კონცენტრირებული უნდა ყოფილიყო და ყველა მხარე უნდა 
მოეცვა. მან დააარსა მალარიის ცენტრი, რომლის მიზანიც იყო თემების ორგანიზება 
დაავადების აფეთქების გამოვლენა-პრევენციის მიზნით. სოფლის მალარიის კომიტეტებს 
წამყვანი ფუნქცია დაეკისრათ და სწორედ ისინი უზრუნველყოფდნენ მთავრობასთან 
კომუნიკაციას დამატებითი დახმარების საჭიროებისას. მან, ასევე, შექმნა კურიკულუმი 
მალარიის მიზეზების შესახებ ბავშვების განათლებისა და იმუნიზაციის ხელშეწყობის 
მიზნით. ალჰაბსიმ დააარსა  სამკურნალო ცენტრები, მოიპოვა მათთვის სხვადასხვა 
დონის სამთავრობო მხარდაჭერა და შექმნა ინტერნეტ კაფეები, რომლებიც 
ცენტრებისთვის დამატებითი შემოსავლის წყარო იყო და, იმავდროულად, სოფლებში 
ინტერნეტზე წვდომას აუმჯობესებდა (Ashoka, n.d.-e). 

ლორენ დიაზ არიასი (Lauren Diaz Arias). 2013 წელს დაახლოებით 11,000 ადამიანი განაწესეს 
კოსტა-რიკის ციხეში, რომელთაგან ბევრი მსუბუქი დანაშაულისთვის იყო ბრალდებული. 
მსჯავრდებულების რეაბილიტაციის ნაცვლად, ციხეები დანაშაულის ციკლს უწყობდა 
ხელს; მსჯავრდებულთა უმეტესობა რეციდივისტი იყო, რაც ნიშნავს, რომ მანამდეც 
მოუხდიათ სასჯელი. ლორენ დიაზ არიასმა დააარსა Fundacion Nueva Oportunidad [„ახალი 
შესაძლებლობების ფონდი“], რომელმაც ფუნქციონირება 2013 წელს დაიწყო და მიზნად 
ისახავდა „მსჯავრდებულთა გაძლიერებას, რეციდივიზმის შემცირებასა და უფრო 
თანამგრძნობი და გამგები საზოგადოების ჩამოყალიბებას, რომელსაც ესმის ყოფილი 
პატიმრების და მათ რეინტეგრაციის საშუალებას აძლევს, რითაც დანაშაულის 
განმეორებისაგან იცავს“ (Ashoka, n.d.-f). Fundacion Nueva Oportunidad მუშაობდა როგორც 
მსუბუქი დანაშაულის ჩამდენ პატიმრებთან, რომლებსაც სასჯელის ვადა ეწურებოდათ, 
ისე ციხის პერსონალთან, რათა დახმარებოდა მათ, შეემუშავებინათ ბიზნესგეგმა, 
რომელიც გათავისუფლების შემდგომ თვითდასაქმებაში დაეხმარებოდა. შვიდმა 
პატიმარმა გაიარა ეს პროგრამა პირველ წელს. დიაზმა კი შეიმუშავა პროგრამის 
გაფართოების გეგმები, რათა საბოლოოდ 200 მსჯავრდებულს დახმარებოდა და 
ებრძოლა საჯარო პოლიტიკაში პატიმრების საზოგადოებრივ ცხოვრებაში 
რეინტეგრაციის ხელშემწყობი ცვლილებების განსახორციელებლად (Ashoka, n.d.-f). 

ყველა ზემოთ მოცემული მაგალითი მოიცავს სოციალური პრობლემების მოგვარებასთან 
დაკავშირებულ ინოვაციურ იდეებს. მათგან ზოგიერთი მოიცავს გამომუშავებულ 
შემოსავალს, მაგრამ სხვები - არ. ზოგი მხოლოდ ფილანთროპიაზეა დამოკიდებული, 
ზოგიც კი მხოლოდ მთავრობაზე ან, სულაც, ორივეზე. რამდენიმე მათგანი ბიზნეს 
მეთოდებს იყენებს, დანარჩენები შედეგებს უშუალოდ თემების ჩამოყალიბებითა და 
მოხალისეების ჩართვით ახერხებენ. როგორც მაგალითები ცხადყოფს, სოციალური 
მეწარმეობა შეერთებულ შტატებს სცდება და მთელ მსოფლიოს მოიცავს. მართლაც, 
ზოგიერთის აზრით, სოციალური მეწარმეობა, რომელიც ბიზნეს მიდგომებს მოიცავს, 
კიდევ უფრო მნიშვნელოვანია შტატებისა და დასავლეთ ევროპის მიღმა არსებულ 
რეგიონებში, სადაც ტრადიციული ფილანთროპია შეიძლება ნაკლებად იყოს კულტურის 
ნაწილი და სადაც მთავრობები ნაკლებად იქნებიან მზად სოციალური პრობლემების 
მოგვარებაზე ძალისხმევის გასაწევად. ასეთ ვითარებაში, სოციალური მეწარმეობა 
შეიძლება უფრო რეალისტური სტრატეგია აღმოჩნდეს, ვიდრე ფილანთროპიული 
ქველმოქმედებისა თუ მთავრობის სოციალური პროგრამების დასავლური მოდელები. 
მაგალითად, მუჰამედ იუნუსი (Muhammad Yunus) (2007), ინოვაციური მიკროსაფინანსო 
გრამიინ ბანკის (Grameen Bank) დამფუძნებელი ამტკიცებს, რომ ბიზნესი, მთავრობა და 
არაკომერციული სექტორი, იმ სახით, როგორითაც ვიცნობთ, ვეღარ ახერხებს 

გამოწვევებთან განმკლავებას. შესაბამისად, იუნუსი სოციალური ბიზნესის, როგორც 
ალტერნატიული სტრატეგიის, ჩამოყალიბებას უჭერს მხარს.  

იუნუსის (2007)აზრით, “უკონტროლო და შეუზღუდავი ბაზრები, ამჟამინდელი ფორმით, არ 
არის განკუთვნილი სოციალური პრობლემების მოსაგვარებლად და, რეალურად, 
შეიძლება გაამწვავონ სიღარიბე, ავადმყოფობა, დაბინძურება, კორუფცია, დანაშაული და 
უთანასწორობა” (გვ. 5). იუნუსის მიხედვით, არც მთავრობაა გამოსავალი. მთავრობა 
უზრუნველყოფს საზოგადოებრივ მომსახურებებს, როგორიცაა ეროვნული თავდაცვა, 
ცენტრალური ბანკის საქმიანობა, საჯარო სკოლები, საზოგადოების ჯანდაცვის 
მომსახურებები და განსაზღვრავს ბაზრების ფუნქციონირების წესებს. მაგრამ, მთავრობა 
განვითარების თვალსაზრისით ზედმეტად ნელი და ბიუროკრატიულია, მიდრეკილია 
კორუფციისკენ და იმართება პირადი ინტერესებით, რომლებიც ცვლილებას 
ეწინააღმდეგება (გვ. 9). იუნუსი, ასევე, ეჭვქვეშ აყენებს არაკომერციული ორგანიზაციების 
უნარს, მარტო გადაჭრან სიღარიბის პრობლემა. ბილ შორისა და სხვების მსგავსად, 
რომლებიც მხარს უჭერენ არაკომერციული ორგანიზაციების დამოკიდებულებას 
გამომუშავებულ შემოსავალზე, იგი ფიქრობს, რომ არაკომერციული ორგანიზაციების 
ტრადიციულ მხარდაჭერად მოაზრებული ნებაყოფლობითი ქველმოქმედება 
„ჩამოჟონვის ეკონომიკის“ თავისებური ფორმაა. სხვა სიტყვებით რომ ვთქვათ, 
არაკომერციულ ორგანიზაციებს საკუთარი შემოსავლის წარმოების მდგრადი მოდელი 
არ აქვთ და მხოლოდ ეკონომიკური სალდოთი სარგებლობენ, რომელსაც ძალიან 
მდიდარი ხალხი ნებით გასცემს. იუნუსი იზიარებს იმ აზრს, რომ კორპორატიული 
სოციალური პასუხისმგებლობა შეიძლება დადებითი მოვლენა იყოს, მაგრამ ძალიან 
საეჭვოა, რომ სოციალური მიზნები ოდესმე კომერციულ მოგებაზე პრიორიტეტული 
გახდეს, რამდენადაც კორპორაციის დირექტორს მეწილეების მიმართ ფინანსური 
ამონაგების მაქსიმალურად გაზრდის ვალდებულება ეკისრება. ამასთან, მას არც ის სჯერა, 
რომ ჰიბრიდული ორგანიზაციები შეძლებენ თავი დააღწიონ მოგებაზე ორიენტირების 
ძლიერ წნეხს. სიღარიბის შემცირებაზე მომუშავე მრავალეროვნული ინსტიტუტები, 
მაგალითად, მსოფლიო ბანკი, ყურადღებას ამახვილებს ინფრასტრუქტურის 
განვითარებაზე (მაგ., კაშხლების, გზების, აეროპორტების) იმ რწმენით, რომ ასეთი 
პროექტები ეკონომიკურ განვითარებას შეუწყობს ხელს, თუმცა, იუნუსი აქაც პრობლემას 
ხედავს, რადგან ეს მიდგომა, ისევ და ისევ, „ჩამოჟონვის“ ფორმაა და ღარიბი ხალხი თავად 
არ არის მოქმედი მხარე. იგი წერს, რომ “ღარიბი ხალხი თვითონ უნდა იყოს მთავარი 
მოქმედი პირი. მათ შეუძლიათ თვითდასაქმებულ მეწარმეებად იქცნენ და სხვებსაც 
შეუქმნან სამუშაო ადგილები“ (გვ. 12). 

მიუხედავად იმისა, რომ იუნუსი, როგორც წესი, სოციალური მეწარმეობის განსაზღვრისას 
სოციალური ინოვაციის თეორიას ეყრდნობა, იგი (2007) მაინც მხარს უჭერს სოციალური 
ბიზნესის ფორმირებას, რომელსაც ორ კატეგორიად ყოფს: პირველი - საწარმო, რომელიც 
ფუნქციონირებს, როგორც ბიზნესი, მაგრამ საზოგადოებაზე დადებით ზემოქმედებას 
ახდენს (ეს შეესაბამება სოციალური საწარმოს საყოველთაოდ გავრცელებულ 
განმარტებას). მეორე ტიპის სოციალური ბიზნესი ეკუთვნის თავად ღარიბ ინდივიდს და 
მას პიროვნული ეკონომიკური დამოუკიდებლობის მიღწევაში ეხმარება. 

მაგალითები დისკუსიისათვის  

ნიუ-იორკის ოპერა 

 „დაარსების დღიდან, მოყოლებული ნიუ-იორკის საოპერო თეატრმა, როგორც „სახალხო 
ოპერამ“, საოპერო ხელოვნება ფართო საზოგადოებისთვის გასაგები და ხელმისაწვდომი 
გახადა. ახლა კი ნიუ-იორკის ოპერას მომავალი სეზონის მოსამზადებლად თქვენი 
დახმარება სჭირდება“ - ასე ჟღერდა დაფინანსების მოთხოვნა (ნიუ-იორკის ოპერა, 2013). 
ასეთი ტექსტი საკმაოდ ბუნებრივია შემოწირულობების თხოვნისას, თუმცა, საინტერესო 
ის არის, რომ მიმართვა არც დიდი ხნის ერთგული მფარველებისთვის გაუგზავნიათ ელ-
ფოსტით და არც უკვე მკვიდრი დონორებისთვის განკუთვნილ პრიალა ბროშურებზე 
განუთავსებიათ. ამის ნაცვლად, 2013 წელს ნიუ-იორკის ოპერამ — ქალაქის ერთ-ერთმა 
წამყვანმა კულტურულმა დაწესებულებამ — უპრეცედენტო ნაბიჯი გადადგა და სცადა 
მომავალი სეზონისთვის საჭირო სახსრები Kickstarter-თან (მასობრივი დაფინანსების 
ვებსაიტი, რომელსაც იყენებენ მოყვარული მუსიკოსები, ხელოვანები, თეატრალური 
დასები, კინორეჟისორები, გამომგონებლები და სხვები საზოგადოებისგან მცირე 
შემოწირულობების შესაგროვებლად მათი პროექტების დაფინანსების მიზნით) 
თანამშრომლობის საშუალებით მოეძიებინა.  

ფინანსების მოზიდვის სტრატეგია წარუმატებელი აღმოჩნდა. ნიუ-იორკის ოპერას $7 
მილიონი დოლარი სჭირდებოდა მომავალი სეზონისთვის და იმედოვნებდა, რომ აქედან 
$1 მილიონი დოლარის მოპოვებაში Kickstarter დაეხმარებოდა. Kickstarter-ის 2,100 დონორმა 
ორგანიზაციისთვის მხოლოდ $300,000 დოლარი გაიღო, დანარჩენი წყაროებიდან 
მოზიდული თანხა კი $1.5 მილიონს არ აღემატებოდა (ნიუ-იორკის ოპერა, 2013). მას შემდეგ, 
რაც ეს ბოლო განწირული მცდელობა კრახით დასრულდა, 2013 წლის 3 ოქტომბერს ნიუ-
იორკის ოპერამ ოფიციალურად განაცხადა გაკოტრების შესახებ (Cooper, 2013b). 

რამ მიიყვანა ნიუ-იორკის ერთ-ერთი ყველაზე აღიარებული და საყვარელი კულტურული 
ძეგლი ასეთ სავალალო მდგომარეობამდე? რით დასრულდა თანხების მოზიდვასთან 
დაკავშირებული პრობლემების მოგვარების მცდელობა ეკონომიკურ გარემოში, 
რომელიც ჯერ კიდევ ვერ გამოსულიყო 2008 წლის ფინანსური კრიზისიდან? იქნებ 
დემოგრაფიული კრიზისის ბრალი იყო და ნიუ-იორკის ახალგაზრდობას ნაკლებად 
აინტერესებდა ოპერა წინა თაობებთან შედარებით? ან, იქნებ, ორგანიზაციის დაღმასვლა 
მისი მენეჯმენტისა და დირექტორთა საბჭოს შეუფერებელმა გადაწყვეტილებებმა 
განაპირობა? იქნებ, ყველა ამ ფაქტორის ერთობლივი ზემოქმედება აღმოჩნდა 
გადამწყვეტი? რა შეიძლება გაკეთდეს, რომ ნიუ-იორკის ოპერა გაქრობას 
გადავარჩინოთ?  

საერთო ფონი და ისტორია 

ნიუ-იორკის ოპერა 1943 წელს, ნიუ-იორკის მერის, ფიორელო ლა გარდიას (Fiorello La 
Guardia) მხარდაჭერით დაარსდა. ლა გარდია მას „სახალხო ოპერად“ თვლიდა. 
ორგანიზაციამ შეინარჩუნა ეს მახასიათებელი და, წლების განმავლობაში, მისი უცვლელი 
მისია იყო „მაყურებლისთვის შთამბეჭდავი ინოვაციური და თეატრალურად მიმზიდველი 
საოპერო წარმოდგენების გამართვა, პერსპექტიული ამერიკელი ხელოვანების 
ნამუშევართა ხელშეწყობა და ახალი აუდიტორიის მოზიდვა ბილეთების ხელმისაწვდომი 
ფასებით, საზოგადოებრივ ცხოვრებაში ჩართულობითა და საგანმანათლებლო 
პროგრამებით“ (Guidestar, n.d.). 

ნიუ-იორკის ოპერის საქმიანობა მუდმივად შეესაბამებოდა ამ მისიას. მაგალითად, ყოველ 
სეზონზე იდგმებოდა მრავალი სხვადასხვა ოპერა და სრულდებოდა არაერთი 
გამორჩეული ნაწარმოები. თავისი არსებობის ზენიტში, ნიუ-იორკის ოპერის ერთი სეზონი 
12-დან 16-მდე სხვადასხვა ოპერასა და 130-მდე დადგმას (Associated Press, 2013) 
აერთიანებდა, ხოლო მთლიანი რეპერტუარი მოიცავდა 275 ნაწარმოებს (დაწყებული 

ბაროკოს ხანის კომპოზიციებიდან თანამედროვე ოპერების ჩათვლით) 29 მსოფლიო 
პრემიერას, 61 ამერიკულ თუ ნიუ-იორკულ პრემიერას. ნიუ-იორკის ოპერამ, ასევე, 
უერთგულა მაღალი რანგის შემსრულებლებისა და ხელოვანების მიზიდვისა და 
პოპულარიზაციის მისიას. სწორედ აქ დაიწყო საერთაშორისო დონის 3000-ზე მეტი 
შემსრულებლის კარიერა, მათ შორის: რენე ფლემინგი, ხოსე კარერასი, ბევერლი სილზი, 
პლასიდო დომინგო და ფედერიკა ფონ სტადე. ორგანიზაცია, ასევე, ცდილობდა 
მრავალფეროვნების დანერგვას ოპერის სამყაროში, რაც გამოიხატებოდა, მაგალითად, 
შემდეგში: პირველმა მიანიჭა მთავარი როლი აფროამერიკელს, პირველმა გაუფორმა 
რეგულარული კონტრაქტი აფროამერიკელ მომღერალს და პირველმა დადგა 
აფროამერიკელი კომპოზიტორის ოპერა (ეროვნული საზოგადოებრივი რადიო (NPR) 2013). 

ნიუ-იორკის ოპერამ თავის მისიას უერთგულა იმითაც, რომ ნიუ-იორკელებისთვის 
საოპერო ხელოვნება უფრო გასაგები გახდა. მაგალითად, სწორედ ნიუ-იორკის ოპერამ 
გამოიყენა სუბტიტრი 1983 წელს ¬- პირველად აშშ-ის ისტორიაში - ოპერის ტექსტის 
ინგლისურენოვანი ვერსია პროეცირდა სცენაზე დადგმის მსვლელობისას, რითაც 
აუდიტორიას საშუალება მისცა, უფრო ადვილად მიჰყოლოდა სიუჟეტს. დღეს ეს საოპერო 
დადგმების სტანდარტული მახასიათებელია. ნიუ-იორკის ოპერა, ასევე, ძალისხმევას არ 
იშურებდა, რომ მისი დადგმები ფინანსურად ხელმისაწვდომი ყოფილიყო: 2013 წლის 
სეზონზე ბილეთების საშუალო ფასი სულ რაღაც $25-იდან იწყებოდა (Iaboni, 2013). ამას 
გარდა, ნიუ-იორკის ოპერა ესწრაფოდა ოპერის აუდიტორიის მომავალი თაობების 
აღზრდას თავისივე სასკოლო-საგანმანათლებლო პროგრამით, რომელმაც წლიდან 
წლამდე ნიუ-იორკის მეტროპოლიტენის ზონის საჯარო სკოლების ათასობით მოსწავლეს 
გააცნო საოპერო ხელოვნება და საოპერო დადგმების მზადების პროცესი (ნიუ-იორკის 
ოპერა, 2013). 

ნიუ-იორკის ოპერას ჰქონდა დიდი წარმატების წლებიც, მაგალითად, 1980-იან წლებში, 
როცა მას ხელმძღვანელობდა ბევერლი სილზი, საერთაშორისო რანგის საოპერო 
ვარსკვლავი, რომლის კარიერაც სწორედ ნიუ-იორკის ოპერიდან დაიწყო. 
თანამდებობაზე ყოფნის პერიოდში (1979-1989 წლებში), თანხების მოზიდვის დაუღალავმა 
მცდელობებმა და ორგანიზაციის პოპულარიზაციის ბრწყინვალე კამპანიამ ბიუჯეტი $9 
მილიონიდან $26 მილიონამდე გაზარდა, ხოლო $3 მილიონიანი დეფიციტი $3 მილიონიან 
სალდოდ აქცია. კევინ რასელის გადმოცემით, რომელიც სილზის ხელმძღვანელობის 
დროს ნიუ-იორკის ოპერის ღონისძიებების დირექტორად მუშაობდა, „მან [სილზმა] იცოდა 
ვის ჰქონდა და ვინ მოგვცემდა ფულს. არც იმის პრობლემა ჰქონდა, რომ ფული ეთხოვა“ 
(Godfrey & Schneiderman, 2013). მაგრამ როდესაც სილზი თანამდებობიდან წავიდა, “მან, ასევე, 
დატოვა საკმაოდ სერიოზული პრობლემა: ნიუ-იორკის ოპერის თანხების მოზიდვის 
ძალისხმევის წარმატებულობა მთლიანად დამოკიდებული იყო სილზის პერსონაზე. 
ბევერლი სილზი თვითონ იყო ამერიკული ოპერის სახე; ბევრმა დონორმა, ვინც ფული 
გაიღო ნიუ იორკის ოპერისთვის, სინამდვილეში სწორედ მას მისცა ფული“ (Cohn, 2012). 

2000-იან წლებში, ნიუ-იორკის ოპერა არაერთი პრობლემის წინაშე აღმოჩნდა, 
რომლებმაც, საბოლოო ჯამში, მისი გაკოტრება განაპირობა. 2003-იდან მოყოლებული 
დეფიციტმა საგრძნობლად იმატა, 2008 წლის ფინანსურმა კრიზისმა კი სახსრების 
მოზიდვა გაართულა. ორგანიზაცია იძულებული გახდა, 2008-2009 წლის სეზონები 
გამოეტოვებინა ტრადიციული საშემსრულებლო სივრცის - ლინკოლნის ცენტრში 
მდებარე ნიუ-იორკის სახელმწიფო თეატრის (ამჟამად, დევიდ ჰ. კოხის თეატრი) - 
სარემონტო სამუშაოების გამო, რამაც, თავისთავად ბილეთების გაყიდვების შემოსავლის 
გარეშე დატოვა. ასევე, 2008-2009 წლებში, ნიუ-იორკის ოპერამ დაიწყო ფონდის 
“გაჩანაგება“ ოპერატიული ხარჯების დასაფარად და ვალების შესამცირებლად. 2011-ში, 
ფიქსირებული ხარჯების შეკვეცის მიზეზით, ნიუ-იორკის ოპერამ ლინკოლნის ცენტრი 
დატოვა, თუმცა, ვერც მუდმივი საშემსრულებლო სივრცის პოვნა შეძლო, რითაც 
ორგანიზაციის იდენტობის განმსაზღვრელი ერთ-ერთი მთავარი კომპონენტი დაკარგა. 
ათწლეულის განმავლობაში ნიუ-იორკის ოპერა {კრიზისს} დადგმების განრიგის 
შემცირებით პასუხობდა და უკვე ბოლოსკენ - 2012 წელს, მხოლოდ 4 სხვადასხვა ოპერის 

16 დადგმაღა შესრულდა, მაშინ, როცა, სულ რაღაც 10 წლით ადრე ერთი სეზონის 
ფარგლებში 17 სხვადასხვა ოპერის 115 დადგმა სრულდებოდა (Cooper, 2013b). 

კრიზისისა და დაღმასვლის წლები 

მიუხედავად იმისა, რომ ნიუ-იორკის ოპერას ქალაქის კულტურულ ცხოვრებაში წამყვანი 
როლი აკისრია, დაარსებიდან 71-ე წელს ვერ მოხერხდა ორგანიზაციის შესანარჩუნებლად 
საკმარისი სახსრების მოზიდვა. ნიუ-იორკის ოპერას არაერთხელ გამოუცდია ფინანსური 
ძნელბედობის პერიოდები, თუმცა ეს შემთხვევა განსაკუთრებით თვალშისაცემი 
აღმოჩნდა გაკოტრების წინა ათწლეულში (Cooper & Pogrebin, 2013). ნიუ-იორკის ოპერის 
დაღმასვლის მიზეზები აერთიანებს გრანტებსა და შემოწირულობებზე დამოკიდებული 
დაფინანსების არასტაბილურ მოდელს, ორგანიზაციის ფონდის ხშირ გამოყენებას 
(„გაჩანაგებას“) და სტრატეგიულ გადაწყვეტილებებს, რომლებმაც არათუ მოაგვარა, 
არამედ, შეიძლება, გაამწვავა კიდეც ზემოხსენებული პრობლემები.  

არამდგრადი საშემოსავლო მოდელი 

ნიუ-იორკის ოპერის დახურვის მთავარი განმაპირობებელი ფაქტორი იყო მისი 
არამდგრადი საშემოსავლო მოდელი, განსაკუთრებით იმ წლებში, რომლებიც წინ 
უძღოდა გაკოტრების გამოცხადებას. 2003 წლიდან მოყოლებული, ნიუ-იორკის ოპერა 
უკვე საგრძნობლად დიდ ზარალს ნახულობდა (Cooper & Pogrebin, 2013). 2012 წელს ჯამურმა 
დეფიციტმა $44 მილიონს მიაღწია (Cooper, 2013b). ნიუ-იორკის ოპერის საშემოსავლო 
მოდელი არასაკმარისად დივერსიფიცირებული იყო და ზედმეტად დამოკიდებული 
გრანტებსა და შემოწირულობებზე. 2000-2001 სეზონამდე ორგანიზაციის ფუნქციონირება 
„50 / 50“-ზე მოდელით წარიმართებოდა, რაც ნიშნავს, რომ შემოსავლის ნაწილი 
შემოწირულ თანხას (საჩუქრებსა და გრანტებს) წარმოადგენდა, ნაწილი კი - 
გამომუშავებული (გაყიდვებით მიღებული) შემოსავალი იყო (ბილეთები; Cohn, 2012). თუმცა, 
11 სექტემბრის ტერორისტულმა თავდასხმებმა სიტუაცია შეცვალა და ნიუ-იორკში 
საშემსრულებლო ხელოვნების ღონისძიებებზე დასწრება საგრძნობლად შეამცირა. ნიუ-
იორკის ოპერისთვის მაშინ დაწყებული დაღმასვლა შეუქცევადი აღმოჩნდა (Cohn, 2012). 
უფრო და უფრო მცირდებოდა ბილეთების გაყიდვიდან მიღებული შემოსავლის წილი 
ორგანიზაციის მოგება-ზარალის უწყისებში, რამაც ბევრად გაზარდა შემოწირულობებისა 
და გრანტების მნიშვნელობა. ამასთან, მიუხედავად იმისა, რომ ნიუ-იორკის მერიც და 
ქალაქის კულტურულ საქმეთა კომისარიც, თანამდებობრივი მოვალეობების 
შესაბამისად, ნიუ-იორკის ოპერის საბჭოს წევრები იყვნენ და წარმომადგენლებსაც 
აგზავნიდნენ საბჭოს სხდომებზე (Stewart, 2013), ორგანიზაციის ანგარიშის მიხედვით, 2011 
წელს სამთავრობო გრანტების რაოდენობა $153,000-ს არ აღემატებოდა.  

შედარება რომ მოვიშველიოთ ქალაქ ნიუ-იორკის სხვა ორგანიზაციებთან, 2011 წელს 
მეტროპოლიტენ-ოპერის დაუბეგრავი მომსახურებიდან მიღებული შემოსავალი თითქმის 
უთანაბრდებოდა გრანტებისა და შემოწირულობების საერთო მოცულობას (დაახლოებით 
$141 მილიონი და $137 მილიონი, შესაბამისად; Guidestar, 2011). ამის მსგავსად, 2010 წელს, ნიუ-
იორკის ფილარმონიის პროგრამული შემოსავალი დაახლოებით $28 მილიონს 
შეადგენდა, ხოლო შემოწირულობა და გრანტები - დაახლოებით $35 მილიონს (Guidestar, 
2010). 

გამომუშავებული შემოსავლის ნაცვლად, ფილანთროპიაზე მზარდი აქცენტი და 
დამოკიდებულება შეიძლება აირეკლავდა ნიუ-იორკის ოპერის ერთგულებას „სახალხო 
ოპერად“ ყოფნის მისიისადმი, რაც ხსნის, თუ რატომ არ სურდათ ფასების ზრდა. ასეთი 
დაბალი ფასების შენარჩუნება შეიძლებოდა სტრატეგიული შეცდომა ყოფილიყო, თუმცა, 
ოპერის ბილეთების მსგავს ფუფუნების საგნებზე მოთხოვნის შედარებით მაღალი 
ელასტიურობის გათვალისწინებით,  სავსებით შესაძლებელია, რომ ბილეთების ფასების 
გაორმაგებას ან გასამმაგებას შემოსავალი კიდევ უფრო შეემცირებინა. სხვა სიტყვებით 
რომ ვთქვათ, ბილეთების გაზრდილი ფასებიდან მიღებულ ნებისმიერ დამატებით 
მოგებას გააბათილებდა გაყიდვების შემცირება.  

ამას გარდა, ნიუ-იორკის ოპერამ იჩქარა დადგმების გრაფიკის შეკვეცა ხარჯების 
შეკავების მიზნით. მართალია, ხარჯები შემცირდა, მაგრამ შემცირდა შემოსავალიც. 
შესაძლებელია, რომ სწორედ დადგმების რაოდენობის მკვეთრ კლებას გამოეწვია ნიუ-
იორკის ოპერის შეუქცევადი დაღმასვლა, რადგან იკლო ბილეთების გაყიდვებმა და, 
შესაბამისად - შემოსავალმაც, რამაც, საბოლოო ჯამში განაპირობა დადგმების 
რაოდენობის კიდევ უფრო შემცირება. ამასვე შეიძლება უკავშირდებოდეს 
შემომწირველთა კლებაც, რამდენადაც ნიუ-იორკის ოპერა უფრო და უფრო 
წარუმატებლად ასრულებდა მისიას და კარგავდა ორგანიზაციულ იდენტობას. როცა 
შემოსავლის წყაროების არასაკმარის დივერსიფიცირებას დიდი დეფიციტიც (ზარალი) 
დაერთო, ორგანიზაციის ფინანსური მდგომარეობის გაუარესება შეუქცევად პროცესად 
იქცა. 

 ფონდის „გაჩანაგება“ 

ფინანსური წნეხის ფონზე, ნიუ-იორკის ოპერის საბჭო უფრო და უფრო ხშირად იყენებდა 
ფონდს რუტინული ხარჯებისა და ვალების გადასაფარად, რასაც „ფონდის გაჩანაგება“ 
ეწოდება (Godfrey & Schneiderman, 2013). ნიუ-იორკის ოპერამ მიიღო სასამართლოსა და ნიუ-
იორკის გენერალური პროკურორის თანხმობა საკუთარი ფონდიდან $24 მილიონის 
გამოტანის ($17.5 მილიონი - 2008-ში და $6.6 მილიონი - 2009-ში) თაობაზე. მაშინ, როცა 2001-
ში  ფონდი $51 მილიონს შეადგენდა, 2013 წლის ივნისში მხოლოდ $5.2 მილიონიღა იყო 
დარჩენილი. ამგვარი შემცირება ასახავს არა მხოლოდ ინვესტიციის კარგვას, არამედ 
ფონდის "გაჩანაგებასაც“ (Stewart, 2013). 

 ფონდების უმეტესობის ძირითადი კაპიტალი არსებობს არა გასახარჯად, არამედ 
ინსტიტუტის უწყვეტი ფუნქციონირების უზრუნველსაყოფად, განსაკუთრებით ფინანსური 
ძნელბედობის პერიოდებში. მართლაც, ლინკოლნის ცენტრის ლაილა აჩესონისა და 
დიუიტ უოლასის (Lila Acheson & DeWitt Wallace) ფონდმა, რომელიც ნიუ იორკის  ფონდის დიდი 
ნაწილის წყაროს წარმოადგენდა, განკარგა, რომ ეს აქტივები უნდა „შენარჩუნდეს 
მუდმივად, ფონდის სახით“ (Stewart, 2013). ამასთან,  ფონდიდან მიღებული ამონაგები 
შეიძლება გამოყენებული იქნას მიმდინარე ოპერატიული ხარჯების დასაფარად. 
ძირითადი კაპიტალის ამოწურვამ ნიუ-იორკის ოპერას თავისთავად შეუმცირა ამ 
ფონდისგან მისაღები მოგების მოცულობაც - ოდესღაც ორგანიზაციის ფონდის 
საინვესტიციო მოგება ყოველწლიურად $3 მილიონი დოლარი იყო, თუმცა, მას შემდეგ 
რაც $24 მილიონი გაიფლანგა, შემოსავალი $200,000-ს არც აღემატებოდა, რაც ბევრად 
ნაკლებია, მაგალითად, ნიუ-იორკის ოპერის საქველმოქმედო მაღაზიის მოგებაზე, 
რომელიც მანჰეტენზე მდებარეობს (Cooper, 2013a). 

ფონდის „გაჩანაგებამ“ ნიუ-იორკის ოპერას საშუალება მისცა დაეფარა უსახსრობით 
გამოწვეული უშუალო საჭიროებები, თუმცა, იმავდროულად, ამ გადაწყვეტილებებმა 
ორგანიზაციას სამომავლო ფინანსურ საჭიროებებთან გამკლავების საშუალება მოუსპო. 
ოპერის ცნობილი კრიტიკოსისა და Bloomberg News-ის სახელოვნებო და კულტურის 
განყოფილების აღმასრულებელი რედაქტორის მანუელა ჰოლტერჰოფის (Manuela 
Hoelterhoff) სიტყვებით, საკუთარი ფონდის ფლანგვა “თვითმკვლელობის ტოლფასი იყო“ 
(Stewart, 2013). 

საბჭოს მიერ მიღებული კიდევ ერთი ფინანსური გადაწყვეტილება იყო ფონდის 
ინვესტიციების განაღდება (აქციებიდან ნაღდ ფულზე), 2008 წლის ფინანსური კრიზისის 
საპასუხოდ. იმ პერიოდში ეს მოქმედება მიზნად ისახავდა ორგანიზაციის ფონდის დაცვას 
საფონდო ბირჟაზე აქციების გაუფასურებისა და მასობრივი გაყიდვისგან, თუმცა, შემდეგ, 
2009 წელს, როცა ბირჟა მწყობრში ჩადგა, ნიუ-იორკის ოპერამ ვეღარ შეძლო კვლავ 
სააქციო კაპიტალზე გადასვლა. შედეგად, ორგანიზაციამ $9.5-მილიონიანი საინვესტიციო 
ზარალი ნახა 2008 ფისკალური წლის ბოლოს (რომელიც 2009 წლის ივნისში დასრულდა). 
ამის პარალელურად აქტიურად განაგრძობდა საკუთარი ფონდის გახარჯვას. მაშინ ითქვა, 
რომ ორგანიზაციას არ ჰყავდა საინვესტიციო კომიტეტი, რომელიც ზედამხედველობას 
გაუწევდა ფონდის ინვესტირებას (Stewart, 2013). 

ხელმძღვანელობის კრიტიკული გადაწყვეტილებები 

ბოლო შვიდი წლის განმავლობაში (გაკოტრების გამოცხადებამდე), ნიუ-იორკის ოპერის 
საბჭომ მიიღო რამდენიმე საკვანძო გადაწყვეტილება, მათ შორის, 2007 წელს ჯერარდ 
მორტიეს (Gerard Mortier) დაქირავება გენერალური მენეჯერისა და სამხატვრო 
ხელძღვანელის თანამდებობაზე, რაც, რეალურად, აღმასრულებელი დირექტორის 
პოზიციას გულისხმობს; 2008-2009 წლების სეზონის გამოტოვება საშემსრულებლო 
სივრცის რემონტის გამო; 2009 წელს ჯორჯ სტილის (George Steel) დანიშვნა აღმასრულებელ 
დირექტორად; და 2011 წელს ნიუ-იორკის ოპერის მიერ ლინკოლნის ცენტრში მდებარე 
ახალგარემონტებული საშემსრულებლო სივრცის დატოვება სხვა მუდმივი შენობის 
(საშემსრულებლო სივრცის) პოვნის გარეშე. 

2004 წელს ნიუ-იორკის ოპერის საბჭოს თავმჯდომარე გახდა სიუზენ ბეიკერი (Susan Baker). 
2007-ში, მენეჯერმა პოლ კელოგმა (Paul Kellogg) განაცხადა თანამდებობიდან წასვლის 
შესახებ. ბეიკერზე ამბობდნენ, რომ ფორმალური მოვალეობებით არ შემოიფარგლებოდა, 
ხშირად იყო კომპანიის ოფისებში და აქტიურად ერთვებოდა მენეჯმენტის 
გადაწყვეტილებებში. ზოგიერთის აზრით, ბეიკერის შემოჭრამ კელოგს წასვლისკენ 
უბიძგა, რამდენადაც პერსონალი უკვე ვეღარ ერკვეოდა, ვისი მითითების მიხედვით უნდა 
ემოქმედა (Cohn, 2012). 

პოლ კელოგის შემცვლელად, გენერალური მენეჯერისა და სამხატვრო დირექტორის 
თანამდებობაზე, ბელგიელი საოპერო მაესტრო ჯერარდ მორტიე დანიშნეს. მორტიეს, 
რომელიც სწორედ იმ პერიოდში ასრულებდა პარიზის ოპერაში მოღვაწეობას, 
ორნამენტული და უჩვეულო დადგმებით იცნობდნენ. საბჭო ფიქრობდა, რომ მას შეეძლო 
ახალი ენერგიისა და სიცოცხლის შთაბერვა ნიუ-იორკის ოპერისთვის. მორტიემ ბოლო 
მოუღო ნიუ-იორკის ოპერის ყოველგვარ მცდელობას ახალი და უფრო შესაფერისი 
საშემსრულებლო სივრცე მოეძიებინა და, ამის ნაცვლად, ტრადიციული საკონცერტო 
დარბაზის - ლინკოლნის ცენტრში მდებარე ნიუ-იორკის სახელმწიფო თეატრის - 
რემონტის ინიციატივით გამოვიდა. ბევრი ფიქრობდა, რომ თეატრის შენობა 
შეუფერებლად დიდი იყო და ზედმეტად ახლოსაც მდებარეობდა მეტროპოლიტენ-
ოპერასთან (რომელიც, ასევე, ლინკოლნის ცენტრშია განთავსებული). რემონტმა 
ნამდვილად გააუმჯობესა დარბაზის აკუსტიკა, მაგრამ სივრცე კვლავაც დიდი იყო 
აუდიტორიისა და დონორებისთვის სასურველი მცირემასშტაბიანი, უფრო კამერული 
დადგმებისთვის. იმასაც ამბობდნენ, რომ ამ ნაბიჯმა - მეტოქე მეტროპოლიტენ-
ოპერასთან ერთ სივრცეში დარჩენამ - ხელი შეუშალა ნიუ-იორკის ოპერას, მკაფიოდ 
გამოეკვეთა საკუთარი ნიშა (Pogrebin, 2009). 

ნიუ-იორკის სახელმწიფო თეატრის რემონტმა გამოიწვია ნიუ-იორკის ოპერის 2008–2009 
სეზონის გაუქმება, რამდენადაც მუსიკოსებს აღარ ჰქონდათ საშემსრულებლო სივრცე. 
შედეგად, ორგანიზაცია დამატებითი ფინანსური დარტყმის ქვეშ აღმოჩნდა. 2008 წლის 
კალენდარული წლისთვის ნიუ-იორკის ოპერის საპროგრამო შემოსავალი მხოლოდ 
$922,000-ს შეადგენდა (ნიუ-იორკის ოპერის 2009 წლის ფორმა 990). ერთი სიტყვით, 
„სეზონის გაცდენამ გამოიწვია როგორც შემოსავლის, ასევე, უწინდელი ენთუზიაზმის 
კლებაც, რასაც კომპანია ... ვეღარ გაუმკლავდა“ (Cohn, 2012). მორტიე 2008 წლის ბოლოს 
გადადგა, როცა აღმოაჩინა, რომ საბჭომ ვერ მისცა მოთხოვნილი $60-მილიონიანი 
ბიუჯეტი—თანხა, რომელიც, მისივე თქმით, სამხატვრო კონცეფციის განხორციელებისთვის 
სჭირდებოდა. მართლაც, მორტიეს $36 მილიონზე მეტის იმედი არც უნდა ჰქონოდა (Cohn, 
2012). მისმა წასვლამ გაურკვევლობა გაამძაფრა ისედაც მწვავე ფინანსური სირთულეების, 
გაუქმებული სეზონისა და საშემსრულებლო დარბაზის რემონტის შედეგად შექმნილი 
პრობლემებით დატვირთულ ორგანიზაციაში. გარდა ხელმძღვანელობაში ვაკუუმისა, 
მორტიეს გადადგომამ გაამწვავა ნიუ-იორკის ოპერის ფინანსური გამოწვევა, რადგან 
საბჭომ ვეღარ შეძლო დონორებისგან დამატებითი სახსრების მოძიებისას მისი სახელის 
გამოყენება. (Pogrebin, 2009). 

ბევრი, მათ შორის, საბჭოს ზოგიერთი წევრი ფიქრობდა, რომ მორტიეს დანიშვნა შეცდომა 
იყო. მას ევროპული გამოცდილება ჰქონდა, სადაც ხელოვნებას საკმაოდ გულუხვად 

აფინანსებს სახელმწიფო. ამბობდნენ, რომ კერძო სექტორში თანხების მოზიდვის საქმეში 
გამოუცდელობა მორტიეს მთავარი ნაკლი აღმოჩნდა, ნიუ-იორკის ოპერის 
გარემოებებისა და მისი ფინანსური პრობლემების კონტექსტში. ამას გარდა, ზოგიერთი 
მოსაზრებით, მორტიეს სამხატვრო კონცეფცია ზედმეტად მასშტაბური იყო ნიუ-იორკის 
ოპერის ფინანსური შესაძლებლობებისთვის, რაც დასტურდება მოთხოვნილი $60 
მილიონით, რომელსაც საბჭო უბრალოდ ვერ გასცემდა (Godfrey & Schneiderman, 2013). 

მორტიეს წასვლის შემდგომ ნიუ-იორკის ოპერის საბჭომ ნიუ-იორკის ოპერის 
გენერალური მენეჯერისა და სამხატვრო ხელმძღვანელის თანამდებობაზე ჯორჯ სტილი 
(George Steel) დანიშნა. სტილი მანამდე 11 წელი მუშაობდა კოლუმბიის უნივერსიტეტის 
მილერის თეატრის აღმასრულებელ დირექტორად. ამ პატარა მუსიკალურ თეატრს 
სტილმა ახალი სუნთქვა შთაბერა, როგორც თანამედროვე, ისე წინა პერიოდების მუსიკის 
ინოვაციური დადგმებით. სტილს თითქმის არ ჰქონდა საოპერო დასის მართვის 
გამოცდილება, თუ არ ჩავთვლით ნიუ-იორკის ოპერაში დანიშვნამდე დალასის ოპერის 
ხელმძღვანელობის რამდენიმეთვიან პრაქტიკას. ამ მიზეზთა გამო, ნიუ-იორკის ოპერაში 
მისმა მოსვლამ ბევრი გააკვირვა (Cohn, 2012). 

სტილის პერიოდში განსაკუთრებით აღსანიშნავია ორი ნაბიჯი, რომლებიც ორგანიზაციის 
ფინანსების კლების შეკავების მიზნით გადაიდგა. პირველი - ნიუ-იორკის ოპერის სეზონის 
შეკვეცა: 2012 წელს წარმოდგენების რაოდენობა 16-მდე შემცირდა; მეორე - 2011 წლის 
წინააღმდეგობრივი გადაწყვეტილება, რომ ნიუ-იორკის ოპერას დაეტოვებინა უკვე 
გარემონტებული „მშობლიური კერა“ (ლინკოლნის ცენტრში) ახალი და გარანტირებული 
მუდმივი საშემსრულებლო სივრცის გარეშე. 

ამ ნაბიჯმა ორგანიზაციას უზარმაზარი სივრცის ქირაობისა და ოპერირების 
ფიქსირებული ხარჯების დაზოგვის საშუალება მისცა, თუმცა, მეორე მხრივ, ნიუ-იორკის 
ოპერა ჩამოაქვეითა მომთაბარე დასის დონემდე, რომელიც მანჰეტენსა და ბრუკლინში 
უამრავ სხვადასხვა ადგილას მართავდა წარმოდგენებს.  ჯულიუს რადელი (Julius Rudel), 
ნიუ-იორკის ოპერის მთავარი დირექტორი და მთავარი დირიჟორი 1957-1979 წლებში, 
ამბობდა, რომ ორგანიზაციის უწინდელი შენობა ლინკოლნის ცენტრში მას 
რესპექტაბელურებისა და პრესტიჟულობის იერს სძენდა და მაღალი დონის 
შემსრულებლების მიზიდვაში ეხმარებოდა. რადელი გმობდა 2011 წლის გადაწყვეტილებას 
და წერდა, რომ „ლინკოლნის ცენტრმა კომპანიას მოუპოვა არამხოლოდ ნიუ-იორკის 
მეორე საოპერო დასის, არამედ, ნიუ-იორკის კიდევ ერთი საოპერო დასის სახელი“  (Rudel, 
2011). ლინკოლნის ცენტრის დატოვება აღქმული იყო ნიუ-იორკის ოპერის უმძიმესი 
ფინანსური მდგომარეობის ამსახველ, მეტად ნიშანდობლივ სიმბოლოდ. სტილის 
გადაწყვეტილება მკაცრად გააკრიტიკეს მუსიკოსთა კავშირებმა და პიკეტირება 
მოუწყვეს პრესკონფერენციას, რომელზეც ეს გადაწყვეტილება გამოაცხადა. საოპერო 
დასის ყოფილმა წევრებმაც, ისევე, როგორც New York Times-ის პუბლიცისტურმა გვერდმა 
გაკიცხეს ოპერის ხელმძღვანელობა (Cohn, 2012). ასეთმა გადაწყვეტილებამ დაფანტა 
დონორები და კიდევ უფრო გააღრმავა ნიუ-იორკის ოპერის ფისკალური გასაჭირი (Cooper 
& Pogrebin, 2013). 

ნიუ-იორკის ოპერა ერთადერთი სახელოვნებო ორგანიზაცია არ იყო, რომელიც 
გამოწვევების წინაშე აღმოჩნდა და დაღმასვლა და საბოლოო გაკოტრება დაიწყო. ქალაქ 
ნიუ-იორკსა და მთელ ქვეყანაში არსებულ ორგანიზაციებს უწევდათ, ერთი მხრივ, 
აუდიტორიების ცვალებად გემოვნებასთან და, მეორე მხრივ, ეკონომიკური პრობლემების 
გამო თანხების მოზიდვის გართულებულ პირობებთან ადაპტირება. ეს ფაქტორები 
განსაკუთრებით აისახა ნიუ-იორკის ოპერაზე; ორგანიზაცია დაზარალდა 2008 წლის 
ფინანსური კრიზისის შედეგად, ხოლო ოპერას, ტრადიციულად, ყოველთვის უჭირს 
ახალგაზრდა აუდიტორიის მოზიდვა, რომელთა პატრონაჟი უფრო და უფრო 
მნიშვნელოვანი ხდებოდა საშემსრულებლო ხელოვნების არაკომერციული 
ორგანიზაციებისთვის. ამასთან, ბევრმა დაინახა სხვა ფაქტორების გავლენაც ნიუ-იორკის 
ოპერის მდგომარეობაზე. ერთ-ერთმა მიმომხილველმა აღწერა ეს მოვლენები, როგორც 
„ეკონომიკური ძნელბედობის, არასწორი მენეჯმენტისა და უბრალო უიღბლობის ეპიკური 

საგა“ (Cohn, 2012). სხვები საბჭოს აკრიტიკებდნენ. ჯონ გოდფრიმ (John Godfrey) და ჯეისონ 
შნაიდერმანმა (Jason Schneiderman) (2013) გააჟღერეს ზოგიერთი კრიტიკოსის შეხედულება, 
რომ „საბჭოს უმთავრეს როლთა შორის არის აღმასრულებლების დანიშვნა და კომპანიის 
დონორებისადმი რწმუნებული როლების შესრულება“ და დასძინეს, რომ „ნიუ-იორკის 
ოპერის საბჭო, როგორც ჩანს, ორივეში წარუმატებელი აღმოჩნდა.“ 

მარკ-ანტონი ტურნაჟის (Mark-Anthony Turnage)-ის ოპერა „ანა ნიკოლი“ ეყრდნობა ანა ნიკოლ 
სმითის საყოველთაოდ ცნობილ ამბავს, რაც მოიცავდა მდიდარ და ბევრად უფროს 
ქმარზე- ჯ. ჰოუარდ მარშალ II-ზე ქორწინებას და მარშალის ოჯახსა და სმითს შორის 
სმითის მემკვიდრეობითი წილის გამო ატეხილ დავას. „ანა ნიკოლი“ ნიუ-იორკის ოპერის 
ბოლო დადგმა იყო. იქ ერთი სცენაა, რომელშიც ვარსკვლავის მოხუცი ქმარი უგონოდ 
ეცემა, სავარაუდოდ, გულის შეტევით. თუმცა, შემდეგ სწრაფად წამოდგება და 
წარმოთქვამს ფრაზას: „ჯერ არ მოვმკვდარვარ“. როცა ტენორი რობერტ ბრუბაკერი (Robert 
Brubaker) ნიუ-იორკის ოპერის ბოლო დადგმაში 2013 წელს „ჯერ არ მოვმკვდარვარ“ არიას 
ასრულებდა, იმ საღამოს იქ შეკრებილ აუდიტორიას არ ეცოდინებოდა, რამდენად 
ირონიულად ჟღერდა მისი ფრაზა (Maloney, 2013). იყო რამდენიმე ადამიანი, ვინც არ 
აპირებდა ისტორიული ორგანიზაციის გარდაცვალებასთან შეგუებას. 

განახლებისკენ მოწოდება 

როცა ორგანიზაცია აცხადებს გაკოტრების შესახებ, სასამართლო ვალდებულია 
გადაანაწილოს დარჩენილი აქტივები და დააკმაყოფილოს კრედიტორთა მოთხოვნები. 
სასამართლო აცხადებს აუქციონს დარჩენილ აქტივებზე, რათა კრედიტორებს 
გარკვეული თანხა მაინც აუნაზღაუროს. 2014-ში, ჯგუფმა სახელად NYCO Renaissance [ნიუ-
იორკის ოპერის რენესანსი], ნიუ-იორკის ოპერის საბჭოს ყოფილი წევრისა და 
ინვესტორის როი ნიდერჰოფერის (Roy Niederhoffer) ხელმძღვანელობით, გააკეთა 
განაცხადი დარჩენილი აქტივებისა და ნიუ-იორკის ოპერის სახელის შესყიდვაზე. 
ორგანიზაცია მიზნად ისახავდა ისტორიული ოპერის აღორძინებას. ოპერის საბჭომ 
სასამართლოს სთხოვა, დასთანხმებოდა ამ წინადადებას, თუმცა ზოგიერთი კრედიტორი 
სასამართლოსგან დაჟინებით მოითხოვდა ოპერის აქტივების შესყიდვის კონკურენტული 
და უფრო მაღალ ფასიანი შემოთავაზების მიღებას (Cooper, 2015). სასამართლო 
გადაწყვეტილების მოლოდინში, NYCO Renaissance-მა ნიუ-იორკის ოპერის აღორძინების 
გზაზე კიდევ ერთი ნაბიჯი გადადგა და ლინკოლნის ცენტრის „ვარდის თეატრში“ (Rose 
Theater) ჯულიუს რადელის, ოპერის ყოფილი დირექტორის, ხსოვნისადმი მიძღვნილი 
ბენეფისი გამართა (Cooper, 2014). 2015 წლის მარტში გამართულმა წარმოდგენამ $800,000 
შემოიტანა (Tommasini, 2015). 

ბევრი კითხულობდა, რამდენად შეიძლებოდა ნიუ-იორკის ოპერის აღდგენა შეცვლილ 
გარემოში, რამდენადაც, მათი აზრით, სხვა ორგანიზაციებმა უკვე მოირგეს ის როლები, 
რომლებიც წლების განმავლობაში ექსკლუზიურად ნიუ-იორკის ოპერას ეკუთვნოდა 
(Milnes, 2015). უფრო მცირე საოპერო კომპანიებს, გოთჰემის კამერული ოპერისა და 
სხვენის ოპერის (Gotham Chamber Opera & Loft Opera) ჩათვლით, კარგი გაყიდვები და 
დადებითი გამოხმაურება ჰქონდათ (Milnes, 2015). უფრო მეტიც, ნიუ-იორკის მთავარი 
საოპერო კომპანია - მეტროპოლიტენ-ოპერა - უკვე შეგუებოდა და მორგებოდა 
მიმდინარე ცვლილებებს. 

ნიუ-იორკის ოპერის დაღმასვლის წლებში მეტროპოლიტენ-ოპერაც მძიმე 
მდგომარეობაში აღმოჩნდა იმ ფაქტორების ზემოქმედების შედეგად, რაც 
დაკავშირებულია ეკონომიკური გარემოებებისა და აუდიტორიების პრიორიტეტების 
ცვალებადობასთან. რა თქმა უნდა, მეტროპოლიტენ-ოპერას მეტი რესურსი ჰქონდა, 
ვიდრე ნიუ-იორკის ოპერას. ეს რესურსები საშუალებას აძლევდა უკეთ შეგუებოდა მძიმე 
ეკონომიკურ ვითარებას. თუმცა, ბოლო წლებში, მეტროპოლიტენ-ოპერამ მოახერხა 
ახალი აუდიტორიის მოზიდვა სხვადასხვა ინოვაციური ინიციატივების განხორციელების 
შედეგად. პიტერ გელბმა (Peter Gelb), 2006 წელს ორგანიზაციის გენერალურ მენეჯერად 
დანიშვნის მომენტიდან, რეკორდულად გაზარდა მოზიდული სახსრების ოდენობა და 
თითქმის გააორმაგა ყოველწლიური დადგმების რაოდენობა, დააინტერესა ახალგაზრდა 

აუდიტორია, შექმნა 24-საათიანი არხი რადიო Sirius XM-ში და შექმნა iPad-აპლიკაცია (Brown, 
2013). ამას გარდა, Live HD პროგრამის გამოყენებით მეტროპოლიტენ-ოპერამ როგორც აშშ-
ის, ისე მსოფლიოს სხვადასხვა ქვეყნის მაყურებელს საშუალება მისცა, კინოთეატრებში, 
მაღალხარისხიანი გამოსახულების ეკრანებზე ენახათ წარმოდგენები. 2012 წელს 
მეტროპოლიტენის დადგმებს აჩვენებდა მსოფლიოს 54 ქვეყნის 1700 თეატრი, რაც, 
თავისთავად, კომერციული შემოსავლის წყაროდ იქცა. ერთი სიტყვით, გელბმა „საოპერო 
კომპანია შეიყვანა ციფრულ ეპოქაში ... სახელოვნებო ფორმამ, რომელიც უკვე დიდი 
ხანია არისტოკრატიულ პრივილეგიასთან ასოცირდებოდა, უფრო სახალხო და 
პოპულარული სახე შეიძინა” (Brown, 2013). ბევრის აზრით, ამ ინიციატივებმა 
მეტროპოლიტენ-ოპერა სწორედაც რომ ხალხის ოპერად აქცია. 

2016 წელს, გაკოტრების საქმეთა სასამართლომ დაამტკიცა NYCO Renaissance-ის მიერ 
წარმოდგენილი გეგმა და ნიუ-იორკის ოპერამ ახალი სეზონი გამოაცხადა. მისი 
გადარჩენის საკითხი ჯერ კიდევ ეჭვქვეშ იდგა და კიდევ არაერთი სირთულე უნდა 
გადაელახა, მათ შორის „აუდიტორიისა და სკეპტიკური დონორების შემორიგება, ასევე, 
ახალი ტიპის კულტურულ ლანდშაფტთან შეგუება, რომელიც ძირეულად შეცვლილ იყო 
ძველი კომპანიის წარმატების წლების შემდგომ“ (Cooper, 2016). 2016 წლის დეკემბერში ნიუ-
იორკის ახალმა ოპერამ დადგა ლეონარდ ბერნსტაინის „კანდიდი“. ოპერეტა სრულდება 
არიით - „ჩვენს ბაღს მივხედოთ“, რომლის სიტყვები ხაზს უსვამს ოპტიმისტურ 
შეხედულებას, რომ ბეჯითი შრომა უკეთესი მომავლის საწინდარია, რაც შეესაბამება ნიუ-
იორკის ოპერის განზრახვას, დაიბრუნოს სახელი და სტაბილურობა (Cooper, 2016): 

We're neither pure, nor wise, nor good We'll do the best we know. 

[არც წმინდანნი ვართ, არც ბრძენნი და არც კეთილნი / ყველაფერს გავაკეთებთ, რაც 
შეგვიძლია] 

We'll build our house and chop our wood And make our garden grow … 

[სახლს ავიშენებთ და შეშას დავჩეხთ / ჩვენს ბაღს მივხედავთ...] 

(https://www.stlyrics.com/lyrics/candide/finalemakeourgardengrow.htm) 

შენიშვნა: შემთხვევის ანალიზი დაწერა მაიკლ მაკქარტიმ (Michael McCarthy), ჯორჯ 
ვაშინგტონის უნივერსიტეტის კურსდამთავრებულმა (2013 წლის შემოდგომა). ტექსტი 
არსებითად გადააკეთა და განავრცო მაიკლ ვორთმა, განსაკუთრებით 2013 წლის 
შემდგომ მიმდინარე მოვლენების განხილვის ნაწილში. 

Share Our Strength/No Kid Hungry  

ბილ შორი (Bill Shore) პიტსბურგის მუშათა კლასის უბანში გაიზარდა, სადაც მამამისმა 
შთააგონა ფიქრი და ზრუნვა იმ ხალხზე, რომლებსაც სიღარიბესა და გაჭირვებასთან 
ბრძოლა უწევდათ. ამ ღირებულებებითა და 1960-იანი წლების სოციალური აქტივიზმით 
შთაგონებულმა, შორმა გადაწყვიტა პოლიტიკური კარიერა გაეკეთებინა და 1984 წელს 
უკვე სენატორ გერი ჰარტის (Gary Hart) პირველი საპრეზიდენტო კამპანიის შტაბში 
მუშაობდა. სენატორმა საპრეზიდენტო კამპანიაზე უარი თქვა და მცირე არდადეგები 
მოიწყო. შორი სენატორის ოფისში ბრუნდებოდა, როცა Washington Post¬-ის სტატია ნახა 
შემდეგი სათაურით: “ამ ზაფხულს ეთიოპიაში 200,000-მდე ადამიანის სიკვდილია 
მოსალოდნელი.” გარდაუვალი შიმშილის საფრთხემ, რომელსაც შეეძლო ამდენი 
სიცოცხლე შეეწირა, შორი საკუთარი ცხოვრების მიზნებზე დააფიქრა. როგორც თავად 
იხსენებს, „ვიჯექი და ვფიქრობდი, რას ნიშნავდა შიმშილი, როგორი იქნებოდა იქ 
მცხოვრები გაღატაკებული ოჯახებისთვის. საპრეზიდენტო კამპანიაში ჩართვის დღიდან 
მოყოლებული პირველად განვიცადე მსოფლიოს ამბები. ემოციურად კავშირი ვიგრძენი 
რაღაც ისეთთან, რაც სცდებოდა პოლიტიკურ უპირატესობაზე ორიენტირებულ ქცევას და 
გათვლებს. უბრალოდ ვფიქრობდი, რომ რადგან ასე მძაფრად განვიცდიდი, უნდა 
მიმენიჭებინა მნიშვნელობა ამ იმპულსისთვის“ („More Than Food [„საჭმელზე მეტი“],” 1998) 

მოგვიანებით, იმავე წელს, შორმა და მისმა დამ - დებიმ, გადაწყვიტეს იმპულსს 
მინდობოდნენ და ვაშინგტონის ჯორჯთაუნის უბანში ჩამწკრივებული სახლებიდან ერთ-
ერთის სარდაფში დაეარსებინათ ახალი არაკომერციული ორგანიზაცია, რისთვისაც 
საკრედიტო ბარათიდან $2000-იანი ავანსი გამოიყენეს (“Q&A,” 2015). სჯეროდათ რა, რომ 
“ყველას აქვს ძალა, თავისი წვლილი შეიტანოს შიმშილისა და სიღარიბის წინააღმდეგ 
გლობალურ ბრძოლაში,“ მათ ორგანიზაციას უწოდეს Share Our Strength [“გავუზიაროთ 
ერთმანეთს ძალა”] (Share Our Strength, 2017). 

თემში სიმდიდრის დაგროვება 

1986 წლისთვის, და-ძმა შორები კვლავ სენატორი ჰარტისთვის მუშაობდნენ და, 
იმავდროულად,  Share Our Strength-ის (SOS) საქმიანობას უძღვებოდნენ. საწყის ეტაპზე, SOS-
ისთვის სახსრების მოზიდვა ძირითადად მოიცავდა რესტორნის შეფ-მზარეულებისა და 
მფლობელებისადმი წერილების დაგზავნას, რომლებიც, მათი შეხედულებით, კვებასთან 
დაკავშირებულ თემებს უნდა დაეინტერესებინა. ამ ტრადიციული მეთოდიდან მიღებული 
შედეგი საკმაოდ უმნიშვნელო აღმოჩნდა. შემდეგ, დენვერში ჰარტის სასარგებლოდ 
საქმიანობისას და-ძმა შორებმა დაიყოლიეს ადგილობრივი შეფ მზარეულები, 
მონაწილეობა მიეღოთ დამწყები ორგანიზაციის ხელშესაწყობად გამართულ 
ღონისძიებაში. შეფ მზარეულები განსაკუთრებული კერძების გასინჯვას შესთავაზებდნენ 
სტუმრებს, ბილეთების შემოსავალი კი SOS-ის ფონდში ჩაირიცხებოდა. ამ ღონისძიებამ 
$10,000-ის მოზიდვა შეძლო და შორებმა გამოიანგარიშეს, რომ შეფ მზარეულებმა ბევრად 
მეტი გააკეთეს არაფულადი შემოწირულობების, საკუთარი დროისა და ძალისხმევის 
დათმობით, ვიდრე დახმარების მთხოვნელი წერილების საპასუხოდ გაღებული თანხები 
შეიძლება ყოფილიყო. ამ წარმატებამ ძალიან მნიშვნელოვან დეტალი გამოავლინა: 
„[არაკომერციული] ორგანიზაციები უნდა გასცდენოდნენ საქველმოქმედო 
შემოწირულობების ძიებას და ეცადათ კომპანიებთან სტრატეგიული პარტნიორობის 
ჩამოყალიბება“ (Crutchfield & Grant, 2012, გვ. 91). 

მიუხედავად არაერთი ისტორიული ანალოგისა, 1984 წელს ტერმინი „სოციალური 
საწარმო“ არც ისე ხშირად გამოიყენებოდა, როგორც დღეს, მაგრამ შორი დარწმუნდა, 
რომ ორგანიზაციებს, რომლებიც სოციალური ცვლილებების მიღწევას ლამობდნენ, 
ახალი მოდელით უნდა ეხელმძღვანელათ. მისი მტკიცებით, ზედმეტად ბევრი 
არაკომერციული ორგანიზაცია იყო დამოკიდებული შემოსავლის ტრადიციულ 
წყაროებზე - როგორც წესი, ფილანთროპიაზე, რაც რეალური ზემოქმედების მიღწევას 
ურთულებდა. ძალიან ბევრი არაკომერციული ორგანიზაციის აღმასრულებელ 

დირექტორს პროგრამების დაგეგმვა-შემუშავებაში ხელს უშლიდა სახსრების მოზიდვის 
მუდმივი საჭიროება. ტრადიციული შემოსავლის წყაროები არასაკმარისი იყო 
წარმატებული პროგრამების ისეთ მასშტაბამდე მისაყვანად, რომელიც გრძელვადიან 
ცვლილებას ან თუნდაც წარმატებული და ეფექტური ორგანიზაციების მდგრადობას 
უზრუნველყოფდა. ბიზნესის სექტორში სიმდიდრე კვლავინდებურად გროვდებოდა, 
თუმცა „არაკომერციული ორგანიზაციები დროს ჩამორჩნენ” (Shore, 1999, გვ. 212). 
უმეტესობა „მიჯაჭვული იყო სიმდიდრის გადანაწილების პრაქტიკაზე და არ უთმობდა 
სათანადო ყურადღებას იმ სამეწარმეო საქმიანობას, რომელიც აგროვებს სიმდიდრეს“ 
(გვ. 212). SOS შეუერთდა სხვა ნოვატორ არაკომერციულ ორგანიზაციებს, რომლებიც 
განსხვავებული მიდგომით მუშაობას ცდილობდნენ. ეს მიდგომა გულისხმობდა “სათემო 
სიმდიდრის დაგროვებას ბიზნეს საწარმოებთან დაკავშირებული მარკეტინგული 
პარტნიორობისა და ლიცენზირების საშუალებით და ამ მოგების თემში დაბრუნება ” (გვ. 
143). 

ბიზნესთან პარტნიორობა 

პირველი 20 წლის განმავლობაში, SOS, ძირითადად, დაფინანსების შუამავლის როლს 
ასრულებდა:  შეგროვებულ და მოზიდულ თანხებსა და გრანტებს სხვა არაკომერციულ 
ორგანიზაციებზე გასცემდა, რომლებიც უშუალო მომსახურებას უზრუნველყოფდნენ (მაგ., 
საკვების ბანკებისა და გადაუდებელი კვებითი დახმარების სხვა პროგრამები) (Crutchfield & 
Grant, 2012). სახსრების მოზიდვა მოხერხდა დაფინანსებული ღონისძიებებით, საკვებისა და 
სარესტორნო ინდუსტრიის მობილიზების საშუალებით. 

შორის გამოცდილებაზე დაყრდნობით, 1988 წელს, დენვერში პირველად გაიმართა 
ღონისძიება Taste of the Nation-ის [„ერის გემო“] , რომელმაც ათობით შეფ მზარეულს 
მოუყარა თავი. სტუმრებს უნდა გადაეხადათ დასწრების საფასური, რათა 
დაეგემოვნებინათ მონაწილე რესტორნების კერძების ასორტიმენტი. პირველმა 
ღონისძიებამ, რომელიც ერთდროულად რამდენიმე ქალაქში გაიმართა, ერთ დღეში 
დაახლოებით $250,000-ის შეგროვება შეძლო. მომდევნო 2 წლის განმავლობაში, Taste of the 
Nation-მა 18 ამერიკული ქალაქი მოიცვა (Crutchfield & Grant, 2012). ეს ღონისძიება თანაბრად 
მომგებიანი იყო ყველა მონაწილისთვის, SOS-ისთვის კი ფინანსების წყაროს 
წარმოადგენდა. ორგანიზაცია ხელს უწყობდა შეფ მზარეულებსა და რესტორატორებს 
საყოველთაო ყურადღების მიზიდვასა და SOS-ის მიზანთან საჯარო ასოცირებაში, ხოლო 
კორპორატიულ სპონსორებს (მაგალითად, Anheuser-Busch-ს) მონაწილე შეფებთან და 
რესტორნებთან საქმიანი ურთიერთობების წამოწყებაში. 

1993 წელს SOS-სა და American Express-ს შორის თანამშრომლობამ გარდამტეხი წარმატება 
მოიტანა და სამაგალითო შემთხვევად იქცა (Crutchfield & Grant, 2012). Taste of the Nation-ისა და 
სხვა პროგრამების საშუალებით, SOS-ს უკვე მოეხერხებინა საქმიანი ურთიერთობების 
ჩამოყალიბება არაერთ რესტორანთან. კამპანიამ Charge Against Hunger („ბრძოლა შიმშილის 
წინააღმდეგ“) ოსტატურად გამოიყენა ეს ურთიერთობები SOS-ისთვის დამატებითი 
შემოსავლის წყაროსა და მისი კორპორატიული პარტნიორისთვის მარკეტინგული 
უპირატესობის უზრუნველსაყოფად. მომხმარებლებს მოუწოდებდნენ სწვეოდნენ 
პროგრამაში ჩართულ რესტორნებს და საკუთარი წვლილი შეეტანათ შიმშილის 
წინააღმდეგ ბრძოლაში. American Express-მა, 1993-1996 წლებში, ყოველ ოქტომბერში, 
ნოემბერსა და დეკემბერში თითოეული ტრანზაქციიდან 3 ცენტი შესწირა ორგანიზაციის 
მიზანს (Nelson, Kanso, & Levitt, 2007). ოთხწლიანი პერიოდის განმავლობაში, Charge Against 
Hunger-მა SOS-ს $21 მილიონი მოუგროვა, გაზარდა შიმშილთან დაკავშირებულ საკითხებზე 
მოსახლეობის ცნობიერება და გააუმჯობესა American Express-ის პროფილი, რამდენადაც 
კომპანია სარესტორნო ინდუსტრიაში საკუთარი იმიჯის გაუმჯობესებაზე მუშაობდა (Nelson 
et al., 2007). კამპანია საყოველთაოდ აღიარებულ იქნა, როგორც სოციალური მარკეტინგის 
(მიზანზე ორიენტირებული მარკეტინგის) სამომავლო მოდელი. ორგანიზაციამ დაგეგმა 
და შეიმუშავა კორპორაციების მიერ დაფინანსებული კიდევ რამდენიმე ღონისძიება, მათ 
შორის, Great American Bake Sale [„დიდი ამერიკული საკონდიტრო ბაზრობა“], Restaurants for 
Relief [„რესტორნები ერთიანდებიან დასახმარებლად“] და A Tasteful Pursuit [„გემრიელი 



საუნივერსიტეტო კურსი „სამოქალაქო საზოგადოების როლი“ 

დამატებითი წასაკითხი მასალა შერჩეული და თარგმნილი სხვადასხვა წყაროდან 

არა-მომგებიანი ორგანიზაციის მართვა: პრინციპები და პრაქტიკა  

გვერდი 115 - 154 -დან 

მცდელობები“]. მიუხედავად იმისა, რომ ყველა ღონისძიება წარმატებული არ ყოფილა, 
SOS „სოციალური მარკეტინგის მანქანად იქცა“ (Crutchfield & Grant, 2012). 

საკონსულტაციო ფირმა CWV 

1998 წლისთვის, დაფინანსების მოზიდვის საკითხში განსაკუთრებული წარმატების 
წყალობით, SOS უკვე სარგებლობდა საყოველთაო ყურადღებით. სხვა არაკომერციული 
ორგანიზაციები ცდილობდნენ მიეღოთ რჩევები და რეკომენდაციები ბიზნესთან 
წარმატებული კომერციული პარტნიორობის ჩამოყალიბების და შემოსავლის 
წარმომქმნელი საწარმოების ჩამოყალიბების თაობაზე. SOS-მა გადაწყვიტა ასეთი 
პოპულარობა სასიკეთოდ გამოეყენებინა და დაარსა შვილობილი კომერციული 
კომპანია, რომელიც საკონსულტაციო მომსახურებას სთავაზობდა იმ არაკომერციულ 
ორგანიზაციებს, რომლებიც სოციალური  მარკეტინგის პარტნიორობასა თუ საკუთარი 
შემოსავლის წარმომქმნელი საწარმოების დაარსებას ესწრაფოდნენ. ახალი 
საკონსულტაციო ფირმა CWV-ის (Community Wealth Ventures-ის [სათემო სიმდიდრის 
ინიციატივები]) შემოსავალი ხელს უწყობდა SOS-ის მიზნების შესრულებას. 

CWV-მ დახვეწა და გააფართოვა სათემო სიმდიდრის კონცეფცია და არაკომერციული 
ორგანიზაციებისთვის შეიმუშავა სპეციალური სახელმძღვანელო მასალები. რაც 
განიხილავდა კომერციული პარტნიორობებისა და  გამომუშავებულ შემოსავალზე 
ორიენტირებული საწარმოების დაგეგმვის თავისებურებებს . არსებობის პირველი რვა 
წლის განმავლობაში, CWV-მ SOS-ს $1-მილიონიანი მოგება მოუტანა და წარმატებული 
თანამშრომლობა გააფორმა ასობით ორგანიზაციასთან, მათ შორის - მაღალ პროფილურ 
კლიენტებთან (მაგ., City Year [„ქალაქის წელი“], KaBOOM! და კამპანია Tobacco-Free Kids 
[„ბავშვები თამბაქოს გარეშე“]). 

2013-ში, CWV-ის ნაცვლად საკონსულტაციო ფირმას Community Wealth Partners (CWP) [„სათემო 
სიმდიდრის პარტნიორობა“] დაერქვა. სახელის ცვლილება ასახავდა კომერციულ 
პარტნიორობებისა და გამომუშავებული შემოსავლის ინიციატივების ნაცვლად 
სოციალურ ცვლილებებზე მომუშავე არაკომერციულ კლიენტებთან უფრო მასშტაბურ 
ურთიერთობებზე ორიენტირებას. ფოკუსის ამგვარი გადანაცვლება უკავშირდებოდა 
მშობელი კომპანია SOS-ის მიერ არჩეულ ახალ მიმართულებებს, რომლებიც ქვემოთ 
იქნება განხილული (Celep, 2013). 

ფოკუსის გადანაცვლება მასშტაბური ზემოქმედების მისაღწევად 

Share Our Strength-ის საქმიანობის პირველი ოცი წელი ყველა კრიტერიუმით წარმატებული 
იყო. 2004 წლისთვის ორგანიზაციას $200 მილიონზე მეტი ჰქონდა შეგროვებული 
შიმშილსა და სიღარიბეზე ორიენტირებული ათასობით ორგანიზაციისთვის და მუდმივად 
მედია ყურადღების ცენტრში რჩებოდა. ამასთან, ამ დროის განმავლობაში SOS-მა 
კორპორატიული სპონსორების ჩართვით სოციალური მარკეტინგის ინიციატივების 
ყველასთვის მისაბაძი მოდელი შექმნა. მაგრამ, შორისთვის ნათელი იყო, რომ გრანტების 
შექმნა და გაცემა ვერ ახდენდა სასურველ, მასშტაბურ ზემოქმედებას. თავად შორი 
აღნიშნავდა, რომ „შეერთებულ შტატებში ათასობით ორგანიზაციას ვუზრუნველვყოფდით 
გრანტებით, რომელთაგან თითოეული შთამბეჭდავად მუშაობდა ხალხის გამოკვების 
თვალსაზრისით, მაგრამ მათგან ძალიან ცოტა თუ იყო ორიენტირებული შიმშილის 
დასრულებაზე… მთელი ყურადღება, ორგანიზაციის შიგნით თუ გარეთ, ეთმობოდა [SOS]-
ის მიერ ფინანსების წარმოქმნისთვის გამოყენებულ სამეწარმეო მეთოდებს (სოციალურ 
მარკეტინგში დანერგილი ინოვაციების საშუალებით) და არა ორგანიზაციის მისიის 
შესრულებისთვის ამ ფინანსების გამოყენებას“ (Shore, Hammond, & Celep, 2013). 

მართლაც, მიუხედავად SOS-ისა და არაერთი საჯარო პროგრამის ძალისხმევისა (მაგ., SNAP 
- Supplemental Nutrition Assistance Program [„დამატებითი კვების მხარდაჭერის პროგრამა“]) 
შიმშილი ამერიკაში მოუგვარებელ პრობლემად რჩებოდა. როგორც შორი განმარტავდა, 
“მეტად დამთრგუნველი იყო, რომ შედეგების (ზემოქმედების) რაოდენობრივად შეფასებას 
ვერ ვახერხებდით. რამდენს ყოფნიდა ჩვენ მიერ უზრუნველყოფილი დაფინანსება, 

საჭირო რაოდენობის 1 პროცენტს თუ 50 პროცენტს? როდის ჩაითვლებოდა საქმე 
„შესრულებულად“? წარმატების კონკრეტული საზომის გარეშე, ამის ცოდნა შეუძლებელი 
იყო“ (Shore et al., 2013). ამას გარდა, უწინდელივით აღარ იზრდებოდა SOS-ის მიერ 
მოზიდული სახსრების რაოდენობაც, რომელიც ერთ მაჩვენებელზე გაჩერებულიყო (Blum, 
2012b). შორს კარგად ესმოდა ახალი მიდგომის შემუშავების აუცილებლობა. 
მაქსიმალურად მასშტაბური ზემოქმედების მიღწევის ერთადერთი გზა იყო შიმშილის 
პრობლემებისადმი ორგანიზაციის მიდგომების შეცვლა. SOS-ს უნდა დაედგინა, როგორ 
შედეგებს დაარქმევდა წარმატებას; შეემუშავებინა გაზომვადი მოდელი, რომელიც 
მუდმივად შეცვლიდა სისტემას და მისი საქმიანობის შედეგების (ზემოქმედების) არსს 
განსაზღვრავდა. რაც ყველაზე მნიშვნელოვანია, SOS-ს უნდა გამოეყენებინა თავისი 
ყველაზე ძლიერი მხარეები შიმშილის პრობლემის ძირეულ მიზეზებთან ახალი, უფრო 
ეფექტიანი მეთოდებით საბრძოლველად (Shore, 2013). შორმა აღიარა, რომ SOS „ან დიდ 
მიზნებს უნდა შესჭიდებოდა ან მარცხი ეღიარებინა“ (Blum, 2012b). შედეგად, შორმა 
დაასკვნა, რომ მისი ამოცანის პასუხი იყო ორგანიზაციის საქმიანობის მიმართვა არა 
მასშტაბურ, არამედ უფრო კონკრეტულ პრობლემებზე, სპეციფიკური და მიღწევადი 
მიზნებით: ამერიკაში ბავშვთა შიმშილის დასრულება (Shore et al., 2013). 

ბავშვთა შიმშილი საკმაოდ გავრცელებული პრობლემაა. SNAP-პროგრამით (რომელიც 
ხანდახან ცნობილია, როგორც „საკვები ვაუჩერები“) მოსარგებლე 47 მილიონი ადამიანის 
ნახევარს ბავშვები შეადგენენ. ყოველი ხუთი ამერიკელი ბავშვიდან ერთი ვერ იღებს 
საკმარის და სათანადო კვებითი ღირებულების მქონე საკვებს. ყველა ამერიკელი ბავშვი 
უფლებამოსილია ისაუზმოს სკოლაში, მაგრამ 2015 წელს სკოლის საუზმით მხოლოდ 11 
მილიონმა ისარგებლა“ (“Q&A,” 2015). ბავშვთა შიმშილის შედეგები უმძიმესია. 
საკონსულტაციო ფირმა Deloitte-ის მიერ ჩატარებულმა კვლევამ (Augustine-Thottungal, Kern, 
Key, & Sherman, 2013) გამოავლინა, რომ სამ წელზე ქვემოთ მოშიმშილე ბავშვებში 
ვითარდება კოგნიტური შეზღუდვები, რომლებიც ხელს უშლის ამ ბავშვების სამომავლო 
საგანმანათლებლო თუ ეკონომიკურ წინსვლას. ამას გარდა, მშიერი ბავშვების 
ჰოსპიტალიზაციის ალბათობა 31 პროცენტით, ხოლო სიმსუქნისა და ჭარბწონიანობის 
განვითარების რისკი 3.4-ჯერ უფრო მაღალია (Augustine-Thottungal et al., 2013). სათანადო 
კვებითი ღირებულების მქონე (ნუტრიციული) საკვების ნაკლებობა ბავშვებში შფოთვისა 
და აგრესიული ქცევის დონეს ამაღლებს, თინეიჯერებში სკოლიდან გარიცხვისა და ინტერ 
პერსონალური ურთიერთობების პრობლემების ალბათობას ზრდის (Share Our Strength, 2011). 

ამ ახალი მიზნის მისაღწევად, SOS-მა საერთო ეროვნული კამპანიის წამოწყება 
განიზრახა: No Kid Hungry [„არც ერთი მშიერი ბავშვი“] (NKH). კამპანიის სტრატეგიის ამოცანა 
უნდა ყოფილიყო უკვე არსებულ კვებით პროგრამებთან გაჭირვებაში მცხოვრები 
ბავშვების დაკავშირება, საკვების მიმწოდებელი პროგრამების დაფინანსების ნაცვლად. 
ბევრი პროგრამა, რომელიც სათანადო კვებას უზრუნველყოფს-მეტწილად აუთვისებელი 
რჩება. ასეტებია, მაგალითად „სასკოლო საუზმისა“ [School Breakfast Program (SBP)] და 
„საზაფხულო კვების“ [Summer Meals] პროგრამები. NKH-ს, ასევე, უნდა განეხორციელებინა 
პროგრამა „სამზარეულოს ამბები“ [Cooking Matters], რომელიც დაბალშემოსავლიან ოჯახებს 
საჭმლის მომზადებას შეასწავლიდა, კვების ბიუჯეტის დაზოგვისა და ეფექტურად 
გამოყენების, ასევე, უფრო ჯანსაღი და ხელმისაწვდომი სადილების მომზადების მიზნით  
(Augustine-Thottungal et al., 2013). მაგრამ NKH-მა უბრალო სლოგანზე, კამპანიასა თუ 
პროგრამების პაკეტზე ბევრად დიდი მნიშვნელობა შეიძინა და Share Our Strength-ის 
რებრენდირებულ სახედ იქცა. 

კამპანია No Kid Hungry 

No Kid Hungry (NKH) ორიენტირებული უნდა ყოფილიყო თითოეული შტატის მიხედვით 
შემუშავებულ ინიციატივებსა და სექტორთა შორისი თანამშრომლობის ჩამოყალიბებაზე, 
კოლექტიური ზემოქმედების ცნების შესაფერისი მასშტაბების მისაღწევად (Shore et al., 
2013). კამპანიის ამოსავალი დებულების მიხედვით, ამერიკელი ბავშვების შიმშილის 
მიზეზი არ იყო თემებში საკვების უკმარისობა ან ბავშვებისთვის ამ საკვების 
მიმწოდებელი ნუტრიციული პროგრამების არარსებობა. ძირითადი პრობლემა იყო ის, 



საუნივერსიტეტო კურსი „სამოქალაქო საზოგადოების როლი“ 

დამატებითი წასაკითხი მასალა შერჩეული და თარგმნილი სხვადასხვა წყაროდან 

არა-მომგებიანი ორგანიზაციის მართვა: პრინციპები და პრაქტიკა  

გვერდი 117 - 154 -დან 

რომ ბავშვებს არ ჰქონდათ ამ პროგრამებზე წვდომა (“Q&A,” 2015). შესაბამისად, საკვების 
უზრუნველყოფაზე აქცენტის ნაცვლად, Share Our Strength შუამავალ რგოლად იქცა - 
ორგანიზაციად, რომელიც ბავშვებს ნუტრიციის ფედერალურ პროგრამებთან 
აკავშირებდა; აერთიანებდა სახელმწიფო უწყებებს, არაკომერციულ ორგანიზაციებსა და 
დონორებს მთლიანი შტატის მასშტაბით არსებული პრობლემის მოსაგვარებლად; და 
საკვებისთვის გამოყოფილ ფედერალურ ფინანსებს ცალკეული შტატებისკენ 
მიმართავდა. SOS თითოეული თემისთვის უზრუნველყოფდა საკოორდინაციო 
მომსახურებას და აწვდიდა რესურსებს, რომლებიც საჭირო იყო კვებისა და ნუტრიციის 
პროგრამებში ბავშვების ჩართულობის ხელისშემშლელი ფაქტორების 
აღმოსაფხვრელად (Shore et al., 2013). 

ზემოხსენებული მიზნის მისაღწევად, Share Our Strength-მა შეიმუშავა NKH-ის კამპანიები 
როგორც შტატების, ასევე, ცალკეული ქალაქებისთვის (“Q&A,” 2015). კამპანია განკუთვნილი 
იყო ბავშვებისა და მშობლებისთვის და, როგორც არსებული, ისე ახალი პროგრამების 
გამოყენებით, ცდილობდა გაეზარდა იმ ბავშვების რაოდენობა, რომლებიც დღეში სამჯერ 
იღებდნენ ნუტრიციულ საკვებს.  

No Kid Hungry-ის განხორციელება 

ახალი სტრატეგია მოითხოვდა ახალ ინვესტიციებს და თავისთავად გულისხმობდა 
გარკვეულ რისკებსაც. როგორც  შორი განმარტავს, „საკითხი ასე დგას: გსურთ თუ არა, 
რომ ნაკლები პროგრამა და ნაკლები მომსახურება განახორციელოთ ნაკლებ დროში ისე, 
რომ ამით დაზოგოთ ფული, რაც, გრძელვადიან პერსპექტივაში მეტი პროგრამისა და 
მომსახურებისთვის ინვესტირების საშუალებას მოგცემთ?” (Blum, 2012b) SOS-მა დახარჯა 
$300,000 ბრენდის ახალი იდენტობის (Blum, 2012a), ახალი სახელის, სლოგანისა და ლოგოს 
შემუშავებაზე. No Kid Hungry გახდა SOS-ის წამყვანი ბრენდი მომხმარებელთან 
ურთიერთობის მხრივ, ხოლო ორგანიზაციის თავდაპირველი სახელი სლოგანად 
გადაკეთდა (Shore et al., 2013). 

ახალი სტრატეგიის გამოყენებით, Share Our Strength-ს სჭირდებოდა შიდა კომპეტენციების 
განვითარება. იგი სწრაფად იზრდებოდა: 2009 წლიდან 2013 წლამდე დამატებით 100 ახალი 
თანამშრომელი დაიქირავა, ხოლო ოპერატიული / სამოქმედო ბიუჯეტი $6 მილიონიდან 
$14 მილიონამდე გაზარდა. პერსონალის ახალი წევრები ადვოკატირების, მარკეტინგის, 
ბუღალტერიის, საჯარო პოლიტიკისა და პროგრამის მართვის სფეროებში 
განსაკუთრებულად დახელოვნებული ადამიანები იყვნენ (Blum, 2012a). ასეთი ცვლილება 
ადვილი არ აღმოჩნდა არსებული პერსონალისთვის, რომელთაგან ზოგიერთი 
იძულებული გახდა გადამზადებულიყო ახალი სამუშაო როლების შესაბამისად, შეეცვალა 
მუშაობის სტილი ან გადასულიყო ორგანიზაციიდან (Shore et al., 2013). ეს ზრდა, ასევე, 
გულისხმობდა ახალი მთავარი სტრატეგიული ოფიცრის დაქირავებასაც, რომელიც 
პასუხისმგებელი იყო Share Our Strength-ის დაფინანსების მოზიდვის, ადმინისტრირებისა და 
პროგრამის ინიციატივებში არსებული „ბუნკერების“ მოშლაზე (დეპარტამენტების 
დაცალკევებულობის), ორგანიზაციის ყველა აქტივის ერთობლივად ამოქმედების მიზნით. 
დეპარტამენტთა შორისი გუნდების ფორმირების მიზნით საჭირო გახდა პერსონალის 
რეორგანიზაცია, რამაც, თავის მხრივ, წარმოშვა უფრო შეჯერებული და შეთანხმებული 
იდეები იმის შესახებ, თუ როგორ უნდა გამოეყენებინა ორგანიზაციას თავისი აქტივები, 
NKH-კამპანიის მხარდასაჭერის მიზნით. შესრულების ხარისხის უწყვეტი შეფასებისთვის 
ორგანიზაციაში შეიქმნა მონაცემთა ამსახველი ერთიანი პანელი (ე. წ. „დეშბორდი“), 
რომელზე წვდომაც პერსონალს წარმატების აღნიშვნისა და შეცდომებზე სწავლის 
საშუალებას აძლევდა (Case Foundation, n.d.). კომპეტენციებზე ფოკუსი, ასევე, აისახა SOS-ის 
დირექტორთა საბჭოში განხორციელებულ ცვლილებებში - ის ბიზნესსა და პოლიტიკაში 
მრავალფეროვანი გამოცდილების მქონე მეტი ადამიანით დაკომპლექტდა (Blum, 2012a). 

ამ სტრატეგიულმა ცვლილებამ შიდა კომუნიკაციები რამდენიმე სირთულის წინაშე 
დააყენა. SOS-ის ხელმძღვანელებმა იცოდნენ, რომ სასიცოცხლოდ მნიშვნელოვანი იყო, 
თითოეულ დასაქმებულს შეძლებოდა ორგანიზაციის ახალი მიზნის განმარტება და 
სხვების მოტივირება, შემოერთდებოდნენ ორგანიზაციის მიზანს; შესაბამისად, 

პერსონალს რამდენიმე კვირიანი მუშაობა დასჭირდა გზავნილის ერთგვაროვნებისა და 
კოჰერენტულობის უზრუნველსაყოფად (Shore et al., 2013). ზოგიერთ შემთხვევაში, ახალი 
მიმართულებების განსახორციელებლად დაქირავებულ ახალ თანამშრომლებს 
მოჰქონდათ SOS-ის გუნდისთვის ჩვეული რეალობისგან განსხვავებული, უფრო 
თავისებური მუშაობის სტილი და ცოდნა-გამოცდილება, რამაც, თავდაპირველად, 
გარკვეული დაძაბულობა გამოიწვია. მაგალითად, ახალი პოლიტიკური კამპანიის 
ოპერატიული გუნდი  მიჩვეული იყო სწრაფ ტემპებსა და მუდმივად დაძაბულ გარემოს, 
მაშინ როცა დანარჩენები უფრო მშვიდი და გამოზომილი ნაბიჯებით მოქმედებას 
ანიჭებდნენ უპირატესობას (Shore et al., 2013). საჭირო იყო ამ სხვადასხვა სამუშაო ჩვევის 
ინტეგრირება და შეჯერება შემდეგი ნაბიჯების გადადგმამდე. Share Our Strength-ის 
ხელმძღვანელობას ესმოდა, რომ მნიშვნელოვანი იყო ბავშვთა შიმშილის თაობაზე 
ეროვნული ცნობიერების ზრდა, საზოგადოების შთაგონებისა და მოტივირების მიზნით, 
ასევე, კვების პროგრამებისთვის პოლიტიკური მხარდაჭერის გასაზრდელად. მიუხედავად 
იმისა, რომ ახალი ბრენდინგი წარმატებული აღმოჩნდა, მაინც აუცილებელი იყო SOS-ის 
მხრიდან შიმშილთან დაკავშირებული ნარატივების ხელახალი ფორმულირება: შიმშილი, 
ერთი მხრივ, უნდა წარმოჩენილიყო მოგვარებად პრობლემად და, მეორე მხრივ, 
გაფართოებულიყო მხარდაჭერის ქსელი. უშუალოდ შიმშილზე საუბრის ნაცვლად, SOS 
ცდილობდა ამ პრობლემის სხვა მწვავე საკითხებთან (მაგალითად, განათლების, 
ჯანდაცვისა და ეკონომიკის) დაკავშირებას. 

ზოგიერთ შემთხვევაში, SOS-ის ახალი სტრატეგია დისკომფორტს და შეუსაბამობა-
შეუთანხმებლობას იწვევდა არსებულ არაკომერციულ პარტნიორებთან. როგორც შორი 
განმარტავს, „რამდენიმე არაკომერციული პარტნიორი ღელავდა, რომ ბავშვთა შიმშილის 
დასრულებაზე ანგარიშვალდებულებას ვაკისრებდით“ (Shore et al., 2013). ზოგიერთმა 
კომერციულმა პარტნიორმა, ასევე, ვერ მოახერხა ახალ მიდგომაზე გადასვლა და 
შეწყვიტა მხარდაჭერა (Shore et al., 2013). 

სასკოლო საუზმის პროგრამის გაფართოება 

საკონსულტაციო ფირმა Deloitte-თან თანამშრომლობით, SOS-მა დაიწყო სასკოლო 
საუზმის საყოველთაო ხელმისაწვდომობის თვალსაზრით არსებული ბარიერების 
გამოვლენა. გამოვლენილ პრობლემათაგან ერთ-ერთი იყო ის, რომ საუზმე, როგორც 
წესი, სკოლის ბუფეტში დილის პირველი ზარის დარეკვამდე იმართებოდა (Augustine-
Thottungal et al., 2013). ავტობუსების ცვალებადი და მშობლების გადატვირთული გრაფიკის 
გათვალისწინებით, ბავშვები ხშირად ვერ ასწრებდნენ სასკოლო საუზმეზე მოსვლას. ამას 
გარდა, კვლევამ აჩვენა, რომ სასკოლო საუზმის ცნება რაღაც სტიგმასაც მოიცავს - 
შეხედულებას, რომ მხოლოდ „ღარიბი ბავშვები“ მივლენ ბუფეტში დამატებითი კვების 
გამო. შედეგად, ზოგიერთი მშიერი ბავშვი თავს არიდებდა სკოლაში საუზმობას. SOS-ის 
მიდგომა გულისხმობდა ბუფეტიდან საუზმის გამოტანას და სასკოლო დღის გრაფიკში 
ინტეგრირებას იმგვარად, რომ მეტ ბავშვს ჰქონოდა მონაწილეობის საშუალება. 
ორგანიზაციამ მოსწავლეებს საკლასო ოთახებში, ერთად კვების მოდელი შესთავაზა, 
როგორც ზარის დარეკვამდე, ისე მის შემდგომ (Augustine-Thottungal et al., 2013). 

იმისთვის, რომ საუზმის უზრუნველყოფის ამ მოდელს რეალურად ეფექტური შედეგები 
მოჰყოლოდა, SOS-ს თავისი ერთ-ერთი ყველაზე ძლიერი მხარე უნდა გამოეყენებინა — 
პარტნიორობის გაფორმება. კორპორატიულ პარტნიორებზე დამოკიდებულების 
ნაცვლად (როგორც წარსულში ხდებოდა), NKH-კამპანიამ SOS-ს არსებულ ქსელებში 
ხელმისაწვდომი ვარიანტების ძიებისკენ უბიძგა, რაც უზრუნველყოფდა 
მრავალსექტორული მიდგომის შემუშავებას: შეიძლებოდა კერძო კაპიტალის 
გამოყენებით სამთავრობო უწყებებსა და ადგილობრივ არაკომერციულ 
ორგანიზაციებთან თანამშრომლობის წამოწყება აუთვისებელი სახელმწიფო 
დაფინანსების გამოთავისუფლების მიზნით (Blum, 2012a). 

სასკოლო საუზმის პროგრამის საპილოტე შტატში - მერილენდში, SOS დაუკავშირდა 
მაშინდელ გუბერნატორ მარტინ ო’მელის (Martin O’Malley). ო’მელიმ 2008 წელს გამოაცხადა, 
რომ მისი შტატი პირველი იქნებოდა, სადაც ბავშვთა შიმშილის პრობლემა 

აღმოიფხვრებოდა (Share Our Strength Center for Best Practices, n.d.). ო’მელიმ თავი მოუყარა 
სკოლის ზედამხედველებს მთელი შტატიდან და სთხოვა საუზმე საკლასო ოთახში 
გადაეტანათ, ასევე, გაზარდა მერილენდის Meals for Achievement-ის [„კვება მიღწევებისთვის“] 
დაფინანსება - შტატის პროგრამა, რომელიც მაღალი საჭიროებების მქონე სკოლებს 
აკავშირებს შესაბამის რესურსებთან, მოსწავლეებისთვის უფასო ან შეღავათიანი ფასით 
საკვების უზრუნველსაყოფად. ამას გარდა, Share Our Strength-მა შექმნა მთავარი 
საკონსულტაციო ჯგუფი, რომელიც დაკომპლექტდა შტატის უწყებების, კორპორატიული 
და არაკომერციული პარტნიორების წარმომადგენლებით, მათ შორის: Kellogg [„კელოგი“], 
Kaiser Permanente [„კაიზერ პერმანენტი“], Walmart Foundation [„ვოლმარტის ფონდი“], Maryland 
Hunger Solutions [„მერილენდში შიმშილთან დაკავშირებული პრობლემების მოგვარების 
გზები“], ასევე, რელიგიური და საკვების მიმწოდებელი ორგანიზაციები (Share Our Strength 
Center for Best Practices, n.d.). ამ თანამშრომლობამ შესაძლებელი გახადა, დაფინანსების, 
კვებისთვის საჭირო რესურსებისა და ცნობიერების გაზრდა. მერილენდის საცდელი 
მოდელის შემდეგ, No Kid Hungry-ის სასკოლო საუზმის პროგრამა გაფართოვდა რამდენიმე 
შტატში, სადაც კამპანია ხშირად თანამშრომლობდა ცალკეულ მცირე სათემო 
არაკომერციულ ორგანიზაციებთან და შტატების საკანონმდებლო ინსტიტუტებთან, 
საერთო მიზნის ხელშეწყობად (Shore et al., 2013). 

Team No Kid Hungry 

მიუხედავად იმისა, რომ ბილ შორს პოლიტიკური გამოცდილებაც ჰქონდა, ლობირება და 
ადვოკატირება არ ყოფილა SOS-ის მთავარი ფოკუსი ფუნქციონირების პირველი 20 წლის 
განმავლობაში. No Kid Hungry-ის შემოტანამ, ადვოკატირება SOS-ის სტრატეგიის 
ცენტრალურ ნაწილად აქცია. Share Our Strength ცდილობდა საკვებსა და კვებასთან 
დაკავშირებული კანონმდებლობის შეცვლას, ბავშვთა ნუტრიციის აქტის (Child Nutrition Act) 
ხელახალი ავტორიზაციის (შესწორებების დამტკიცების) ჩათვლით, რომელიც 
უზრუნველყოფს დაფინანსებას School Breakfast-ის [„სასკოლო საუზმის“], National School Lunch-
ის [„ეროვნული სასკოლო ხემსი“], Child and Adult Care Food-ის [„ბავშვთა და მოზარდთა 
ზრუნვის დაწესებულებების კვებითი უზრუნველყოფა“], Summer Food Service-ის 
[„საზაფხულო კვება“], და Fresh Fruit and Vegetable-ის [„ახალი ხილი და ბოსტნეული“] 
პროგრამებისთვის. მან, ასევე, ლობირება გაუწია SNAP-სა და აშშ-ის სასოფლო 
მეურნეობის დეპარტამენტის პროგრამას Special Supplemental Nutrition Program for Women, 
Infants, and Children (WIC) [„სპეციალური დამატებითი კვების პროგრამა ქალებისთვის, 
ჩვილებისა და ბავშვებისთვის“]. ადვოკატირების აქტივობები მოიცავდა SOS ლიდერების, 
ცნობილი სახეებისა და შიმშილისგან დაზარალებული ბავშვების ვიზიტებს 
კაპიტოლიუმის ბორცვზე. SOS-მა, ასევე, შეათანხმა ადვოკატირების რამდენიმე დღე და 
კონგრესის სამსახურებს შეხვედრების, ზარებისა და ელ-ფოსტით გაგზავნილი 
წერილების ქარიშხალი დაატეხა თავს (Share Our Strength, n.d.). 

ისევე, როგორც მერილენდში, Share Our Strength შეხვდა სხვადასხვა შტატის 
გუბერნატორებს, შტატისა და ადგილობრივ დონეებზე შიმშილის პრობლემების 
მოგვარებისთვის გამოყოფილი თანხების ათვისების მიზნით (Crutchfield & Grant, 2012). 
არჩეული ოფიციალური პირების მხარდაჭერით, ზოგიერთმა შტატმა გაზარდა სასკოლო 
დაფინანსება ათასობით სკოლაში. სკოლის შემდგომი ხემსი და საზაფხულო კვება, ასევე, 
ცალკეულ შტატებში SOS-ის ადვოკატირების ძალისხმევის სამიზნე სფეროდ იქცა (Shore et 
al., 2013). 

SOS-მა, ასევე, გამოიყენა თავისი ახალი სტრატეგიაც ზოგადეროვნული სახალხო 
ადვოკატირების კამპანიის შესამუშავებლად, რომლის მიზანიც იყო სხვადასხვა შტატში 
ინდივიდების მობილიზაცია კამპანიის მხარდამჭერი საქმიანობის განსახორციელებლად. 
Team No Kid Hungry-ის [„გუნდი „არც ერთი მშიერი ბავშვი“] ინიციატივა აერთიანებს 
მოხალისეებს, რომლებიც საჯაროდ განიხილავენ ბავშვთა შიმშილის საკითხებს 
საკრებულოების სხდომებზე, კანონმდებლებისთვის ელ-ფოსტით დაგზავნილ წერილებში, 
მათთან ზარების განხორციელებით და სოციალურ მედიაში მოხალისეების მოზიდვით. 
Team No Kid Hungry-იმ ელ-ფოსტით დაგზავნა ასობით-ათასობით წერილი და არაერთხელ 

გამოვიდა ამერიკაში ბავშვთა შიმშილის დასრულების მოწოდებებით (40 000 წერილი 
(გაგზავნილი და მიღებული) მხოლოდ 2013 წელს (Share Our Strength, 2014). No Kid Hungry-ის 
წარმომადგენლობა სოციალურ მედიაში გაფართოვდა და 2017 წლისთვის, ორგანიზაციას 
ჰყავდა 184,000 Facebook-მიმდევარი  (https://www.facebook.com/nokidhungry). 

ზრდა და ზემოქმედება 

მიუხედავად თანხების მოზიდვის თვალსაზრისით უპირობო ლიდერობისა, SOS-მა No Kid 
Hungry-ის საშუალებით სხვადასხვა აუდიტორიისგან - მათ შორის, დამატებითი 
კორპორატიული სპონსორების, მთავრობისა და ცალკეული დონორებისგან 
მხარდაჭერის მოპოვების ახალი პლატფორმა შეიძინა. No Kid Hungry კამპანიის წამოწყების 
მომენტიდან, შემოსავლები $13 მილიონიდან (2008) $55 მილიონამდე (2016) გაიზარდა (Share 
Our Strength, n.d.). 2016-ში, შემოსავლების 43% მოდიოდა კორპორაციებისგან, 20% - 
ფონდებისგან, 20% - ცალკეული შემოწირულობებისა და ღონისძიებებისგან, 10% - 
ინვესტიციებიდან, ხოლო 7% - სამთავრობო გრანტებიდან. ორგანიზაციის ანგარიშების 
მიხედვით, შემოსავლების 69 % დაიხარჯა პროგრამებზე, 24% - სახსრების მოზიდვაზე, 
ხოლო 7% მენეჯმენტსა და საერთო ხარჯებზე (Share Our Strength, n.d.). 

დაფინანსების მოძიების მიზნით შემუშავებულმა ზოგიერთმა პროგრამამ წარმატებას 
NKH-კამპანიის წამოწყების შემდგომ მიაღწია. მაგალითად, 1996 წელს, Share Our Strength-მა 
პარტნიორობა გააფორმა რესტორნების ქსელებთან Dine Across America-ს [„ისადილე მთელ 
ამერიკაში“] პროგრამის ხელშესაწყობად, რომლის ფარგლებშიც რესტორნები SOS-ის 
მიზანს შემოსავლის ნაწილს შესწირავდნენ. Dine Across America-ს მიზანი იყო 1996 წელს $1 
მილიონის მოგროვება, თუმცა მხოლოდ $250,000-ის მოზიდვა შეძლო. ამ იმედგაცრუებამ 
SOS-ს გადააწყვეტინა პროგრამის შეჩერება, თუმცა, მოგვიანებით, იდეა შეცვლილი 
სახელწოდებით დაბრუნდა - Dine Out for No Kid Hungry [„ისადილე რესტორანში „არცერთი 
მშიერი ბავშვისთვის“] (Crutchfield & Grant, 2012). ახალ ერთკვირიან, ყოველწლიურ 
ღონისძიებას აფინანსებდნენ დარგის წამყვანი ბრენდები, მათ შორის, Arby's, Denny's, და 
Grimaldi's Pizzeria (Share Our Strength, 2017). 

2016 წლის SOS-ის ანგარიშის მიხედვით, No Kid Hungry-მ „ხელი შეუწყო“ ჯამში 500 მილიონი 
სადილის მიწოდებას და „აშშ-ში შიმშილის რისკის ქვეშ მყოფი ბავშვების რაოდენობის“ 20 
პროცენტით შემცირებას. გარდა სხვა მიღწევებისა, ორგანიზაციამ აღნიშნა, რომ შექმნა 
საზაფხულო კვების 400,000 ახალი პუნქტი, რომელიც ბავშვებს დააპურებს არდადეგების 
პერიოდში; Cooking Matters პროგრამის საშუალებით 464,000 ოჯახს დაეხმარნენ ჯანსაღი 
კვების მეთოდების შესწავლაში; და NHK-კამპანიის დაწყების შემდგომ, 3 მილიონით მეტი 
ბავშვი ჩაერთო სასკოლო საუზმის პროცესში (Share Our Strength, n.d.). 

ნასწავლი გაკვეთილები 

რა შეიძლება ვისწავლოთ NKH-კამპანიის წამოწყების შემდეგ Share Our Strength-ის 
ევოლუციისა და ზრდის მაგალითით? თანადამფუძნებელი და აღმასრულებელი 
დირექტორი ბილ შორი ორგანიზაციის წარმატებას კამპანიის მკაფიო მიზანს უკავშირებს. 
“კონკრეტულ, საკმაოდ გაბედულ, თუმცა კი მაინც შესაძლებელ მიღწევებზე 
ანგარიშვალდებულებისა და პასუხისმგებლობის აღებამ შთააგონა დაინტერესებული 
მხარეები და დაარწმუნა, რომ ვიმსახურებდით ინვესტიციას” (Shore et al., 2013). Case 
Foundation-ის მიერ ჩატარებული კვლევა, ასევე, ავლენს „დიდი მიზნებისკენ“ სწრაფვის 
მნიშვნელობას, რაც Share Our Strength-ისთვის გულისხმობდა „შეერთებულ შტატებში 
ბავშვთა შიმშილის დასრულების და არა უბრალოდ შემცირების ამოცანის [დასახვას]“ 
(Case Foundation, n.d.). ამასთან, ასევე, უმნიშვნელოვანესი იყო „გამბედაობისა და 
დამაჯერებლობის მეტად ფაქიზი ბალანსის“ შენარჩუნება. სხვა სიტყვებით რომ ვთქვათ, 
აუცილებელი იყო იმის ჩვენება, რომ მიზანი განხორციელებადია და შემუშავებული 
სტრატეგიები საკმარისად ეფექტურია მის მისაღწევად.  

დამაჯერებლობა მოითხოვდა „პირველ რიგში, კონცეფციას [კონცეფციის დამტკიცებას] და 
შემდეგ [მასშტაბების] გაფართოებას” (Case Foundation, n.d.). ეროვნულ დონეზე საქმიანობის 

გაფართოებამდე, ორგანიზაციამ მეთოდები და მოდელები გამოსცადა ორ საპილოტე 
შტატში - მერილენდსა და არკანზასში. აუცილებელი იყო ყველა არსებული რესურსის 
სამიზნე პროგრამებში თავმოყრა, იმ მეტად მგრძნობიარე ფაქტის მიუხედავად, რომ 
სახსრები სხვა შტატებსა და თემებში იქნა მოძიებული (Case Foundation, n.d.). 

როგორც Case Foundation აღნიშნავს, ძირითადი პრობლემების, მაგალითად, ბავშვთა 
შიმშილის მოგვარებას, „ერთ სოფელზე მეტი სჭირდება“ (Case Foundation, n.d.) და 
მრავალფეროვანი ქსელების ფორმირებას მოითხოვს, რომლებსაც, მაგალითად, No Kid 
Hungry-ის კამპანიისთვის გადამწყვეტი მნიშვნელობა აქვს. აუცილებელი გახდა საჯარო 
მოხელეების, სკოლის ხელმძღვანელების, კორპორაციების, მშობლებისა და სხვა 
დაინტერესებული მხარეების  გაერთიანება და ბავშვთა შიმშილის დაკავშირება 
სახელმწიფოს სხვა სოციალურ პრობლემებთან, როგორებიცაა განათლება და ჯანდაცვა. 

ჯერ კიდევ მოუგვარებელი პრობლემები  

No Kid Hungry-ის კამპანიამ შეცვალა SOS-ის ვიზუალი, ბიზნესის წარმართვის ფორმები და 
ბავშვთა შიმშილის აღმოფხვრის სტრატეგიები. ბევრი თვალსაზრისით იგი წარმატებული 
აღმოჩნდა. ამისდა მიუხედავად, რჩება მთავარი კითხვები და სირთულეები. ზოგიერთი 
კრიტიკოსი აცხადებს, რომ SOS კვებავს მშიერ ბავშვებს ყოველდღიურად, მაგრამ ვერ 
სწვდება ამერიკაში შიმშილის ძირეულ მიზეზებს (Shore et al., 2013). შორი აღიარებს, რომ 
შიმშილისა და სიღარიბის ძირეული მიზეზების აღმოფხვრა აუცილებელია, თუმცა 
ამტკიცებს, რომ სასკოლო საუზმე და სადილი ამ მიზნისკენ მიმავალ გზაზე გადებული 
ხიდია, რამდენადაც კვების პროგრამები ბავშვებს თვითკმარობის განცდას უქმნის და 
სწავლის პროცესში დაბრკოლებების გადალახვის საშუალებას აძლევს (Shore et al., 2013). 

სხვა შეკითხვები თავად SOS-ის მომავალს ეხება. მაგალითად, NKH ყოველთვის იყო 
გამიზნული, როგორც კამპანია და არა, როგორც ორგანიზაციის ახალი სახელი. მაგრამ 
ჩაანაცვლა თუ არა No Kid Hungry-ის ბრენდმა რეალურად SOS-ის ბრენდი? თუ Share Our 
Strength ნამდვილად შეძლებს მიზნის მიღწევას - ბავშვთა შიმშილის საბოლოოდ 
დასრულებას - მაშინ NKH-ს არსებობის მიზანი აღარ ექნება, ხოლო ორგანიზაციას მისიის 
გადაკეთება დასჭირდება. SOS შეიძლება საკუთარ წარმატებას ემსხვერპლოს. თუ იგი 
გადაწყვეტს მომავალში ფოკუსის შეცვლას, შეძლებს კი თავდაპირველი ბრენდის 
ხელახლა დაარსებას? 

SOS-ის შემოსავლების დიდ ნაწილი კორპორატიული მარკეტინგული 
პარტნიორობებიდან მომდინარეობს (Blum, 2012a). NKH-ის ბრენდი უფრო ცნობად და, 
შესაბამისად, უფრო მიმზიდველ პერსპექტივად იქცა კორპორატიული სპონსორებისთვის, 
რამაც SOS-ის შემოსავალები საგრძნობლად გაზარდა. მეორე მხრივ, 2016 წელს, 
მაგალითად, SOS-ის შემოსავლის 43 პროცენტი კორპორაციებიდან შემოწირული 
თანხებია (Share Our Strength, n.d.). ეს გარემოება წარმოშობს კითხვას: შეიძლება თუ არა 
რესურსებზე დამოკიდებულება ორგანიზაციის სუსტი წერტილი აღმოჩნდეს, თუ 
კორპორატიული პრიორიტეტები შეიცვლება ან კიდევ ერთი ეკონომიკური რეცესია 
კომპანიებს სპონსორული მხარდაჭერის შესაძლებლობებს შეუმცირებს? რა მოხდება, თუ 
მთავრობის პრიორიტეტები შეიცვლება და კვების პროგრამების დაფინანსება არსებითად 
გაიზრდება / შემცირდება? როგორ გავლენას იქონიებს ეს No Kid Hungry-ის კამპანიაზე? ან, 
მაგალითად, რა მოხდება თუ ბავშვების შიმშილი ოდესღაც ეროვნული პრობლემა აღარ 
იქნება? ეს უკანასკნელი შესაძლებლობაა, მაგრამ არა გარდაუვალი ალბათობა.  

2015 წლისთვის, დიდი რეცესიიდან ეკონომიკის გამოსვლის პარალელურად, აშშ-ში კვების 
პრობლემები 16 პროცენტამდე შემცირდა (2013 წლის 19 პროცენტთან შედარებით) (Food 
Research and Action Center [კვების კვლევებისა და მოქმედების ცენტრი], 2016). თუმცა, ეს 
პროცენტული რიცხვი სულ ცოტათი ნაკლებია ეკონომიკურ კატასტროფამდე არსებულ 
მაჩვენებელზე და მილიონობით ამერიკელი ოჯახი, ბავშვების ჩათვლით, ისევ დაუცველი 
რჩება კვებაზე წვდომის თვალსაზრისით (Food Research and Action Center, 2016). როგორც Food 
Research and Action Center-მა აღნიშნა, შიმშილი ხშირად უხილავი პრობლემაა: ამერიკულ 
თემებში შიმშილი ხშირად იმალება იმ ინდივიდების ან ოჯახების მიერ, რომლებსაც არ 

სურთ მეზობლებს აჩვენონ ეკონომიკური სიდუხჭირე. ზოგჯერ, შიმშილი იმალება 
გადაუხდელი იპოთეკური სესხით დატვირთული ლამაზი სახლების კარს მიღმა, სადაც 
ხანდახან გათბობა გამორთულია ან მთელი წლის შემოსავალი საცხოვრებელ ხარჯებში 
მიდის და საკვების ფულს არ რჩება. ხანდახან შიმშილი იმალება მშობლების ან ბებია-
ბაბუების გამომეტყველების მიღმა, რომლებიც არ ჭამენ, რომ შვილები და შვილიშვილები 
შიმშილისგან დაიცვან. შიმშილი შეუმჩნეველი რჩება მათთვის, ვინც მას არ ეძებს (Food 
Research and Action Center, 2016). 

შენიშვნა: შემთხვევა დაწერა გრეთხენ უილენდმა (Gretchen Wieland), ჯორჯ ვაშინგტონის 
უნივერსიტეტის ტრახტენბერგის საჯარო პოლიტიკისა და საჯარო ადმინისტრირების 
კურსდამთავრებულმა (გაზაფხული, 2015). მაიკლ ვორთმა თავდაპირველი მასალა 
ძირეულად განაახლა და გადააკეთა, დაურთო 2015 წლის შემდგომ მოპოვებული 
მასალები, მონაცემები და ღონისძიებების ანალიზი. 

სტრატეგიული არაძალადობრივი 

ბრძოლა  

წყარო: ადაპტირებულია კრისტოფერ მილერის სახელმძღვანელოდან 
„სტრატეგიული არაძალადობრივი ბრძოლა (Christopher A. Miller, Strategic Nonviolent 
Struggle: A Training Manual, University for Peace, 2006)“, თავი 4 „არაძალადობრივი 
მოქმედების ყოველდღიური ანბანი (The Everyday Stuff of Nonviolent Action)“, გვერდი 57-
111. 

არაძალადობრივი მოქმედების ყოველდღიური ანბანი 

დოქტორი ბოჩვეი სიცილით პასუხობდა ბრიტანულ ,,კეთილსინდისიერებასა“ და იმ 
მოსაზრებას, რომ ბრიტანელებმა განას დამოუკიდებლობა ,,გადასცეს“: ,,ყველა, ვინც ამას 
ამბობს, საკუთარი ისტორიის ცოდნისგან შორსაა. ბრძოლა ნკრუმამდე12 დაიწყო და 1957 
წლამდე გაგრძელდა. საშინელებაა იმის თქმა, რომ კოლონისტები, უბრალოდ, 
დაიღალნენ და დანებება გადაწყვიტეს. ისინი ხალხს ხოცავდნენ. არა, ეს არ არის ის 
შემთხვევა, როდესაც დაქანცული იმპერია ფარ-ხმალს ყრის. დიახ, მცირე დაღლა 
შეინიშნებოდა, მაგრამ, ამას ბრძოლისთვის ხელი არ შეუშლია. თავდაპირველად, 
რეპრესიებით (რამაც არ გაამართლა), შემდეგ კი ნკრუმასთვის ხალხის ჩამოშორების 
მცდელობითა და არაძალადობრივი მოქმედებით ისე, რომ მეგობრული ურთიერთობა 
დაამყარეს უფრო რეფორმისტულ და შემრიგებლურ საზოგადოებასთან. ამ დროისთვის, 
ბრიტანეთმა გაანალიზა ის, რომ ნკრუმას ვერ დაამარცხებდა და მეტისმეტად 
დაგვიანებული იყო ე.წ. ზომიერი შეხედულებების მქონე პირებთან გარიგება 
(საზერლენდი და მეიერი, 2000:32). 

ყველა იმ რესურსის მიუხედავად, რაზეც დღეს მშვიდობიან იდეოლოგებს მიუწვდებათ 
ხელი, ინფორმაციის მოძიებისა და მომზადებისთვის საუკეთესო ადგილი, შეიძლება 
ითქვას, რომ მათ ცხვირწინაა. აფრიკული ზეპირსიტყვიერება უხვად მოიცავს ამბებს 
არაძალადობრივი მოქმედების შესახებ, რომელსაც შორეულ ისტორიულ წარსულში 
მივყავართ და  აფრიკულ კულტურას სხვადასხვანაირად გვიხატავს. ასეთი მეთოდები და 
სტრატეგიები ენდოგენურ საშუალებად მიიჩნევა - სხვა სიტყვებით რომ ვთქვათ, ესენია 
საშუალებები, რომლებიც გადაშენების საფრთხის წინაშეა, ჩნდება, ვითარდება და 
გვხვდება იმ დამატებით ელემენტებთან ერთად, რაზეც ზეგავლენას ახდენენ გარეშე 
პირობები ან სხვა ფაქტორები..  

არაძალადობრივი ბრძოლის ბევრი მეთოდი და სტრატეგია სავსებით ბუნებრივი, 
ინტუიციური და მისაღებია მოცემულ საზოგადოებაში და ბრწყინვალე სასტარტო 
წერტილს ქმნის. მიუხედავად იმისა, რომ ზოგჯერ სიახლე და შოკიც კი შეიძლება დროული 
და ეფექტური იყოს, სიურპრიზით დაწყება სწორი მაინც არ არის. გაფიცვის, მსვლელობის, 
პიკეტირების, სიმბოლური სამოსის გამოყენების, ტერიტორიის დაკავების შემთხვევები 
და შიმშილობაც კი საკმაოდ ხშირ იარაღად იქცა აფრიკის სამოქალაქო წინააღმდეგობის 
ისტორიაში. და მაინც, მიუხედავად იმისა, რომ გაშიშვლებამ, როგორც პროტესტის 
ფორმამ, რომელსაც ამ ბოლო დროს ნიგერიელ ქალთა დაჯგუფებები მიმართავენ 
ქვეყანაში მოქმედი ნავთობკომპანიების პოლიტიკის დასაგმობად - შესაძლოა, 
ყურადღება მიიქციოს, ამ გზით შეიძლება მაინც გარკვევით არ გახდეს ცნობილი ის 
პრობლემა, რომელიც მოგვარებას საჭიროებს, ანდა, ვერ ჰპოვოს ისეთი მასშტაბის 
გამოხმაურება, რომელიც კონკრეტული შედეგების საწინდარია. დასავლეთ აფრიკაში 
გაშიშვლებას ისტორიულად და ტრადიციულად, სიმბოლური დატვირთვა აქვს, რომელსაც 
კონტინენტისა და მსოფლიოს დანარჩენი კულტურები არ იზიარებენ. 

                                                      
12 კვამე ნკრუმა - განას პირველი პრეზიდენტი (1909-1972) 

ნებისმიერმა ჯგუფმა, რომელიც იმედოვნებს ამა თუ იმ პრობლემის დაძლევას ან 
კონკრეტული მიზნების მიღწევას, უნდა გაითვალისწინოს მისივე კულტურის ტრადიციები 
და პრაქტიკა. მიუხედავად იმისა, რომ სხვაგან და საზღვარგარეთ განხორციელებულ 
ბრძოლებში შემჩნეული პრინციპებისა და მეთოდების შედარება შესაძლოა სასარგებლო 
აღმოჩნდეს, ნებისმიერი უცხო თეორია და პრაქტიკა ფაქიზად და სწორად უნდა შეერწყას 
საზოგადოებრივი, რეგიონული და ეროვნული გამოცდილების კულტურულ და 
პოლიტიკურ ასპექტებს.  

მიუხედავად ამისა, თითქმის ყველანაირ ბრძოლაში შემუშავებული მიზნები საჭიროებს 
გარკვეული სახის ცვლილებას ხალხის სახელით - ეს ცვლილება უნდა მოხდეს მათ 
საქციელში, მოქმედებებში, მოსაზრებებსა თუ დამოკიდებულებებში. ასე, რომ, მაშინ, 
როდესაც იწყებთ იმით, რაც იცით, დიდი ალბათობით, ნაცნობი ქმედებისთვის ახალი 
სახის მიცემა ან ახალი საქციელის ტრადიციული გადმოსახედიდან აღქმა დაგჭირდებათ. 
მაგალითად, სამხრეთ აფრიკაში, აპართეიდის წინააღმდეგ მოძრაობის გვიან ფაზაში, 
ხელისუფლებამ მთელი ქვეყნის მასშტაბით აკრძალა ბევრი ხალხის შეკრება. აკრძალვის 
მიზანი იყო საჯარო შეკრებების შეზღუდვა, რომლის დროსაც ხალხს შეეძლო სხვადასხვა 
საქმიანობაზე მსჯელობა და გეგმების შემუშავება. აკრძალვა მიზნად ისახავდა 
მთავრობის კრიტიკოსი აქტივისტების იზოლაციაში მოქცევასაც. თუმცა, შეკრებები მაინც 
გრძელდებოდა. სამხრეთაფრიკელები რეგულარულად ხვდებოდნენ ერთმანეთს 
დაკრძალვის ცერემონიებზე. უპრეცედენტო ფაქტია, რომ დაკრძალვები და საჯარო 
გლოვა არაძალადობრივ მშვიდობიან მსვლელობად იქცეოდა ხოლმე. მთავრობა რთულ 
მდგომარეობაში ჩავარდა და დაკრძალვის ცერემონიის აკრძალვაზეც კი დაიწყო 
მსჯელობა. მსგავსი რამ მოხდა ბირმაში, სადაც მშვიდობიანი, დემოკრატიის მომხრე 
იდეოლოგები სამხედრო  ხუნტას წინააღმდეგ 1988 წლიდან იბრძვიან. ბირმელმა 
აქტივისტებმა ლოგოდ ფართოდ გავრცელებული და ცნობილი სიმბოლო აირჩიეს - 
გლეხი ფერმერის წოწოლა ჩალის ქუდი - რომელიც მთავარი ოპოზიციური პარტიის, 
,,დემოკრატიის ეროვნული ლიგის’’ (NLD) სიმბოლო გახდა. ასეთ ქუდებს ბრინჯის 
ნაკვეთებში მომუშავენი ატარებენ და მზეს ვინც ემალება, მათთვისაც პოპულარული 
არჩევანია. ბირმის უკიდურესად რეპრესიული რეჟიმი საგონებელში ჩავარდა. ასოციაცია 
გლეხის ქუდებსა და NLD-ს შორის სულ უფრო აშკარა ხდებოდა, თუმცა, ასეთი ქუდის 
ტარებას ყველას როგორ აუკრძალავდა? 

სამხრეთ აფრიკაში დაკრძალვის ცერემონიების პოლიტიკურ მსვლელობებად გადაქცევა 
და ბირმის ქუდების ამბავი გახლავთ ორი მცირე მაგალითი იმისა, თუ როგორ შეიძლება 
ყოველდღიური აქტივობების გამოყენება ეფექტურ და მძლავრ არაძალადობრივ 
მეთოდებად. არსებობს შანსი, რომ თქვენ მსგავს პრაქტიკულ ელემენტებს თქვენს 
შემთხვევაშიც გამოიყენებთ საკუთარი ხერხებითა და უნარებით. ასევე საჭიროა იმ 
რესურსებისა და ცოდნის აღიარება, რომელიც არ გაქვთ და იმის განსაზღვრა, თუ როგორ 
უნდა შეიძინოთ ეს ცოდნა და რესურსები.  

ჯგუფები, სტრუქტურები და რესურსები 

ორგანიზაციათა შეფასება და დანახვა სამი ზოგადი გადმოსახედიდან არის 
შესაძლებელი: ხელმძღვანელობა, მოქმედი კორპუსი (მშვიდობიანი, არაძალადობრივი 
იდეოლოგების ყველაზე ერთგული და აქტიური ნაწილი) და მთელი მოსახლეობა. 
მშვიდობიანი იდეოლოგების ყველაზე მნიშვნელოვანი მახასიათებელია იმ 
დამოუკიდებლობის ხარისხი, რომელსაც თითოეული მათგანი ოპონენტთან მიმართებაში 
ფლობს. მეორე მნიშვნელოვანი საკითხია ღიაობა და გამჭვირვალობა საიდუმლოების 
წინააღმდეგ. ნებისმიერმა ჯგუფმა, რომელიც ითვალისწინებს არაძალადობრივი 
ბრძოლის მეთოდის გამოყენებას, პირველ რიგში, უნდა განსაზღვროს საკუთარი 
პრობლემა, რაც საშუალებას მისცემს პასუხისმგებელ მხარეს, შეამსუბუქოს ან 
მოაგვაროს პრობლემა. მაშასადამე, ეს პრობლემა თითქმის მაშინვე, დაუყოვნებლივ 
ხდება საჯარო საკითხი.  როდესაც ტრადიციული ინსტიტუციური პასუხები შეუსაბამოა, ან 
საერთოდ არ არსებობს, არაძალადობრივი ბრძოლის ძიების ტვირთი ზოგჯერ დიდ 
წილად ცალკეულ პერსონებს ეკისრებათ ამა თუ იმ მიზნების მისაღწევად. შესაბამისად, 
მთელი პროცესი საჯაროა. როდესაც პოლიტიკური სივრცე შეზღუდულია, ან პირობები 
ცუდია, გამჭვირვალობა და ღიაობა მაინცდამაინც გონივრულ გადაწყვეტილებად არ 
გვესახება, თუმცა, დღესდღეობით საიდუმლოს შენახვა თითქმის შეუძლებელია. ზოგადად, 
თქვენ გესაჭიროებათ ხალხი, რომელთაც ეცოდინება, რას აკეთებთ, რას გეგმავთ - 
სამიზნე ჯგუფისა თუ ოპონენტის ჩათვლით.  

ხელმძღვანელები და ხელმძღვანელობა 

არაძალადობრივ ბრძოლათა ლიდერებზე რომ ვფიქრობ, მაშინვე მოჰანდას კ. განდი და 
მარტინ ლუთერ კინგი უმცროსი გვახსენდება. მათი ქარიზმა და გამორჩეული 
ლიდერობის უნარები საყოველთაოდ ცნობილია, თუმცა, თითოეული მათგანი 
უნიკალურია. განდი ერთ-ერთი პირველთაგანი იყო ფერადკანიან ადამიანთაგან, 
რომელიც წარმატებით დაუპირისპირდა კოლონიალიზმის პირობებში ადამიანის 
უფლებების რღვევას. მან სამართლის შენების, ადამიანის უფლებათა და დემოკრატიის 
დაცვის მხრივ ექსპერიმენტული გზა განვლო, თუმცა, ცუდი შედეგები არ დაუტოვებია. 
კინგს სულაც არ უნდოდა საღვთო სფეროსგან განსხვავებული ხელმძღვანელის როლი 
და არც ალაბამაში, მონტგომერის ავტობუსების ბოიკოტში ჩართულა დიდი ხალისით, 
რომელიც, ბოლოს მასობრივ მოძრაობაში გადაიზარდა და შეერთებულ შტატებს კანის 
ფერის მიხედვით დაყოფის დაკანონებული ბარიერი მოაშლევინა. განდიცა და კინგიც 
საკუთარ თავს სულიერი და რელიგიური ქცევა-დამოკიდებულების უკიდურესად მაღალ 
სტანდარტებს უწესებდნენ და უფრო და უფრო განიმტკიცებდნენ უნარს, რომ ხმა 
მილიონობით ადამიანისთვის მიეწვდინათ.  

განდი და კინგი შედარებით მოკრძალებული ფესვებიდან მოდიან, თუმცა, საბოლოოდ, 
ძლიერ ლიდერებად ჩამოყალიბდნენ. შეიძლება, სხვა მნიშვნელოვანი და ისტორიული 
არაძალადობრივი ბრძოლების ლიდერების დასახელება გაგვიჭირდეს. ვინ დაუჭირა 
მხარი წარმატებულ არაძალადობრივ მოძრაობას ქალების ხმის მიცემის უფლებისათვის 
ევროპაში, ჩრდილოეთ ამერიკაში, ახალ ზელანდიასა და იაპონიაში? ვინ ლიდერობდა 
,,ხალხის ძალის’’ მოძრაობას ფილიპინებში 1986 წელს, რომელმაც ფერდინანდ მარკოს 
რეჟიმი დაამხო? ვინ ხელმძღვანელობდა დამოუკიდებლობის მოპოვების წარმატებულ 
მსვლელობას ბალტიისპირეთის ქვეყნებში 1991 წელს, რომელიც მცირე მსხვერპლით 
დასრულდა საბჭოთა ოპოზიციის მიუხედავად? ვინ ხელმძღვანელობდა ,,ვარდების 
რევოლუციას’’ საქართველოში, ყოფილ საბჭოთა რესპუბლიკაში, 2003 წელს? 

ყველა ლიდერს უნდა ჰქონდეს ცოდნის გადაცემის, შთაგონების უნარი და იძლეოდეს 
მოტივაციას. ამის განხორციელება შესაძლებელია სხვადასხვა საშუალებებით, მათ 
შორის როლური მოდელითა ან მაგალითით. ამით აიხსნება ერთ-ერთი ფენომენი 
სერბების მცდელობათაგან, რომელიც ემსახურებოდა ავტორიტარული სლობოდან 
მილოშევიჩის ხელისუფლების დამხობას: ყველა ,,ოტპორში!’’ ეს სლოგანი ავრცელებდა 
ინფორმაციას დიდ წილად უნარებზე სისტემატური მუშაობის გამო, რომელსაც ყველა 

წევრი ორ წელზე მეტი მეტხანს გადიოდა. იმ დროს, ,,ოტპორის’’ ნებისმიერი წევრისთვის 
რომ გეკითხათ, ორგანიზაციის ლიდერი დაგვისახელეო, გიპასუხებდათ, ,,მე ვარო!“ 

ლიდერის მთავარი უნარები 

მიმართულების მიცემა 
მოტივირება 
ნდობის გამოწვევა 
სხვებისთვის რწმენის ჩანერგვა 

ახალი იდეების წამოყენება 
ცოდნა/ინფორმაციის გადაცემა 
მაგალითის ჩვენება, განსაზღვრა 
პასუხისმგებლობის აღება 

იმის მიუხედავად, რომ ქარიზმატულობა გამოსადეგი შტრიხია, მისმა ეფექტურობამ 
შესაძლოა დიდხანს არ გასტანოს. თუ ისე მოხდა, რომ ქარიზმატული ლიდერი 
დააპატიმრეს, გაადეპორტეს ან მოკლეს, [მასთან დაკავშირებულმა] ჯგუფმა ან მოძრაობამ 
შესაძლოა არსებობა შეწყვიტოს. ფაქტობრივად, ლიდერების კომპლექსური ქსელია 
საჭირო ერთიანობის შესაქმნელად, რაც საერთო მიზნის მიღწევაზეა ორიენტირებული. 
აუცილებელი არ არის, ეს ლიდერები ბრძოლის სახეს წარმოადგენდნენ. ხშირ 
შემთხვევაში, ასეთი ადამიანები საკუთარ თავებს ლიდერის როლში სულ არ ხედავენ. 
საქმე იმაშია, რომ არაძალადობრივ ბრძოლაში ლიდერები მაინცდამაინც საჭირო არცაა. 
მიუხედავად ამისა, პოპულარობის გამოწვევის (მათ შორის, ოპონენტებში) უნარის მქონე 
ადამიანს, მაგალითად, სამხრეთაფრიკელ ლიდერს, ნელსონ მანდელას შეუძლია 
არსებითი როლი შეიტანოს არაძალადობრივი მოძრაობის ძალებში, კერძოდ, ადამიანურ 
რესურსებში, უნარებსა და ცოდნაში. ქარიზმატული ლიდერების როლი სწორად უნდა 
შეფასდეს. ასეთ ფიგურებს შეუძლიათ, მშვიდობიან იდეოლოგებს ბრწყინვალე 
უფლებამოსილება მისცენ, ხოლო მსოფლიო ასეთი ადამიანებისგან ნამდვილად 
სარგებელს მიიღებს. მიუხედავად ამისა, არაძალადობრივი ბრძოლის დროს მათი 
არსებობა სულაც არაა აუცილებელი.  

ორგანიზაციული კორპუსი 

ორგანიზაციები და დაწესებულებები იმ გზასა თუ არხებს წარმოადგენენ, რომელთა 
მეშვეობითაც არაძალადობრივი ბრძოლა ხორციელდება; ორგანიზაციული კორპუსი 
იდეოლოგთა ბირთვს ქმნის. მათ შეიძლება ისე იმოქმედონ, როგორც 
დამაკავშირებლებმა ლიდერებსა და ზოგად მოსახლეობას შორის. ზოგადად, ამ არენაზე 
ჯგუფები ერთგული აქტივისტებისგან შედგებიან, რომელთაც სურთ დიდი დროისა და 
ენერგიის გაღება შემკრები და მობილიზების რესურსებისთვის. ისინი იყენებენ ოთხ 
მთავარ ფუნქციას:  

 მონიტორინგი და, საჭიროების შემთხვევაში, მოსახლეობის სულისკვეთების 
ამაღლება 

 კომუნიკაციის წარმართვა 

 ინფორმაციისა და ცოდნის შეგროვება 

 სპეციალიზებულ (ჩვეულებრივ, მაღალ რისკიანი) წინააღმდეგობებისა თუ 
ოპერაციების წარმართვა 

საოპერაციო კორპუსს სხვადასხვა მასშტაბით შეუძლია წამოაყენოს ინიციატივები, ხელი 
შეუწყოს არაძალადობრივი დისციპლინის შენარჩუნებას და განახორციელოს სასწავლო 
პროგრამები. შესაბამისად, მათ შეიძლება შეითვისონ ისეთი კონკრეტული როლები, 
როგორებიცაა სპიკერი, მოკავშირე, ხელის შემწყობი, განმანათლებელი, სასამართლო 
შემსრულებელი, სამშვიდობო მისიის მქონე და ადმინისტრატორი. 

მათ შორისაც კი, ვისაც საერთო იდეალები აქვთ და არაძალადობრივ ბრძოლას ემხრობა 
პრაქტიკულ თუ ეთიკურ დონეზე, უთანხმოება გარდაუვალია. აზრთა სხვადასხვაობა 
შეიძლება წარმოიქმნას უმნიშვნელო გადაწყვეტილებებთან დაკავშირებითაც და 
მთავარი სტრატეგიული დაგეგმვის დროსაც. პერსონალური სიმპათია თუ 
ორგანიზაციული კონკურენცია შესაძლოა გახდეს კონფლიქტის ესკალაციის მიზეზი. იმის 

მიუხედავად, რომ ოპონენტები ხშირად ცდილობენ განხეთქილების გამოწვევას 
მშვიდობიან პროტაგონისტებს შორის, უთანხმოება თავისთავადაც ხდება. რაც არ უნდა 
იყოს მიზეზი, მან შესაძლოა ძირი გამოუთხაროს არაძალადობრივ მოძრაობას: 
„სხვადასხვა წარსულისა და გამოცდილების მქონე აქტივისტებს განსხვავებული იდეები 
აქვთ იმაზე თუ რა უნდა შეიცვალოს და როგორ უნდა მოიქცნენ ასეთ შემთხვევაში. 
კონკურენტული კულტურის ფარგლებში მოქცეულებს, მათ უწევთ სხვადასხვა 
გამოცდილების ადამიანებთან თანამშრომლობა, რისი გამოცდილება მათ არ აქვთ. თუმცა 
ამ გზით,  აქტივისტები ქმნიან მცირე ჯგუფების ნაირსახეობას. ხანდახან, ეს ჯგუფები 
იმეორებენ ერთმანეთის ძალისხმევას და კონკურენციას უწევენ ერთმანეთს ფინანსების 
და მხარდაჭერის მოძიების კუთხით, ან საერთოდაც იბრძვიან განსხვავებული 
მიზნებისთვის. ზოგიერთ აქტივისტს მიაჩნია, რომ რევოლუციის ერთადერთი ავანგარდია 
და სწამს, რომ მათ უნდა გაანადგურონ ურთიერთსაწინააღმდეგო იდეოლოგიები. 
იმედგაცრუება და არასასურველი შედეგები, რაც გამწვავებულია აქტივისტების შინაგანი 
ემოციური ჭრილობებით, ზოგ აქტივისტს ხელში კეტის აღებისკენ უბიძგებს, ზოგს კი - 
რეალური ან გამოგონილი შეცდომებისაკენ (შუტი, 2001: 52). 

მოსახლეობა 

ორგანიზაციული სიძლიერის ყველაზე ფართო ფენა მოსახლეობაშია. არაძალადობრივი წინააღმდეგობის 

პოტენციალი ამ დონეზე ყველაზე მაღალია, თუმცა, რანაირადაა შესაძლებელი, მრავალფეროვანმა და 

ამორფულმა მოსახლეობამ თვითორგანიზაცია მოახდინოს? ყველაზე ეფექტური მაგალითები მცირე 

ჯგუფებსა და საზოგადო ორგანიზაციებს ემყარება, რომლებიც ფორმითა და დანიშნულებით ძალიან 

განსხვავდება - გვხვდება სპორტული ჯგუფები, მასწავლებელთა კავშირები, თანამოაზრეთა კლუბები და 

ქსელური დაწესებულებები. არაძალადობრივი ბრძოლა გვთავაზობს სხვადასხვა შესაძლებლობას, 

რომლის გამოყენებაც მოსახლეობას შეუძლია. ფაქტი, რომ ვირტუალურად ყველა ადამიანს შეუძლია 

მონაწილეობა, უნიკალურია და წარმოადგენს ამ ტექნიკის ერთ-ერთ ყველაზე მნიშვნელოვან ატრიბუტს. 

ვინაიდან მშვიდობიანი იდეოლოგების ჯგუფი იზრდება და ძლიერდება, ოპონენტი იძულებულია, სულ 

უფრო და უფრო მეტი გადაწყვეტილება მიიღოს იმაზე, თუ რა რეაქცია უნდა ჰქონდეს.  

სერბეთის მაგალითს რომ დავუბრუნდეთ, დავინახავთ, რომ ,,ოტპორი“ გვიჩვენებს სამი დონის 

ხელმძღვანელობას, ორგანიზაციულ კორპუსსა და მოსახლეობას შორის ურთიერთობის მაგალითს. 1998 

წლის ოქტომბერში დაფუძნებულმა ,,ოტპორმა’’ თავდაპირველად ფუნქციონირება 1996 წელს დაიწყო, 

როგორც სტუდენტების პროტესტის ექვსი ლიდერის ჯგუფმა. 2000 წლისთვის მისი წევრების რიცხვი 

70,000-ს გადასცდა და ფართოდ იქნა აღიარებული, როგორც უპირველესი ძალა სერბეთში, რომელიც 

ცვლილებას უჭერდა მხარს და ამას მშვიდობიანი გზით ახორციელებდა. მისი საქმიანობის 

დეცენტრალიზებული ბუნება ზოგს აფიქრებინებდა, რომ მისი ლიდერების ვინაობა განზრახ იყო 

გასაიდუმლოებული, თუმცა, ფაქტობრივად, ლიდერები და საოპერაციო კორპუსის წევრები მთელი 

ორგანიზაციისა და ქვეყნის მასშტაბით იყვნენ გაშლილნი. თავდაპირველი ლიდერების ბირთვმა კი შექმნა 

ეს ჯგუფი, მაგრამ, ,,ოტპორის’’ სტრუქტურა გადაიზარდა პოლიტიკურ ქიმერაში, რაც საბოლოოდ, 

მილოშევიჩის რეჟიმისთვის ძირის გამოთხრით დასრულდა. 

მხოლოდ არასამთავრობო ორგანიზაციების არსებობა ან მათი რაოდენობის სწრაფი 
ზრდა არ წარმოადგენს პასუხს არაძალადობრივი მოძრაობის წარმატებაზე. 
ბოლოსდაბოლოს, ორგანიზებული მოქმედების სიძლიერეა მთავარი. ერთ-ერთის 
ადამიანური რესურსების ზრდამ შეიძლება განაპირობებს უფრო დიდი ყურადღება, 
გავლენა და სანდოობა-სარწმუნეობა ადამიანის პრობლემისა თუ მისი გამომწვევი 
მიზეზის მიმართ, ანდა - სასწორზე მყოფი საკითხისათვის. თუმცა, გაზრდილი რაოდენობა 
მაინც ნიშნავს მომატებულ პასუხისმგებლობასა და გაძლიერებულ მართვას. და მაინც, 
საიდან უნდა მოვიდნენ ახალწვეულები, წევრები, მოხალისეები თუ მხარდამჭერები?   

ურთიერთობები, რომლებიც ინდივიდებსა და ჯგუფებს საერთო მიზნით აკავშირებს, 
ჩვეულებრივ, ქსელად მოიხსენიებდა. ხალხი სხვადასხვა საზოგადოებიდან ერთვება 
სხვადასხვა ქსელში ერთდროულად.  ქსელები, ჩვეულებრივ, ნებაყოფლობითია და 
ორმხრივ ნდობაზეა დამყარებული. ისინი შესაძლოა არაფორმალურიც იყოს, თუმცა, 
ზედმიწევნით ფრთხილად სტრუქტურირებული. ბევრმა ბრძოლამ გვიჩვენა, რომ 
როდესაც ინდივიდები უკავშირდებიან სხვადასხვა ქსელს, ხოლო ამ უკანასკნელთ 
საერთო მიზანი აქვთ, უფრო შესაძლებელია, ისინი გახდნენ და დარჩნენ მონაწილეობის 
ერთგულნი.   მაშასადამე, მაშინ, როდესაც ზოგი ქსელი მზადდება, შეიძლება, გადამწყვეტი 
აღმოჩნდეს ისეთი ქსელის წინასწარი განზრახვით აგება, რომელიც სხვადასხვა სახის 
წევრობას ითვალისწინებს.  

ქსელის საშუალებით შესაძლებელია ერთი ორგანიზაციის სიძლიერემ მეორის სისუსტე 
აანაზღაუროს, იმ მიზეზით, რომ არც ერთი დაწესებულება არ არის თანაბრად შემძლე 
ყველა სფეროში. ოჯახები და კლანებიც ქსელებს წარმოადგენენ რაღაც გაგებით, თუმცა, 
ქსელები გვხვდება სამუშაოზე, სკოლაში, სამლოცველოებსა და მეგობრებს შორისაც კი. 
უფრო მეტიც, ადამიანები შესაძლოა მიეკუთვნებოდნენ პროფესიონალურ 
ორგანიზაციებს, სპორტულ გუნდებს, ქალთა ჯგუფებს, ახალგაზრდულ ფორუმებს, 
გასართობ ადგილებსა და ინტერესის ჯგუფებს, რომელთაგანაც ყველა მზა ქსელის 
მაგალითს წარმოადგენს. ფორმალური და არაფორმალური გაერთიანებების ჩამოთვლამ 
შეიძლება ძალზე შორს წაგვიყვანოს.  

ქსელები მხოლოდ ადამიანური რესურსების წყაროს არ წარმოადგენენ, არამედ, 
წვლილის შეტანა შეუძლიათ არაძალადობრივ ბრძოლაში რესურსებს, უნარებსა და 
ცოდნის კონტრიბუციით. ეს არ გულისხმობს ნებისმიერი ან ყველა ადამიანის 
საქმიანობაში ჩართვას, არამედ ისეთი ადამიანების მოზიდვას, ვისაც გააჩნია 
განსაკუთრებული რეპუტაცია, საშუალება, ინფორმაცია და წვდომა. თუ გადაწყვეტთ, რომ 
გესაჭიროებათ მონაწილეობა ან მხარდაჭერა იმ ადამიანებისგან, რომლებიც თქვენი 
ჯგუფის ქსელის მიღმა იმყოფებიან, უნდა შეიმუშაოთ მოზიდვის სტრუქტურირებული 
სტრატეგიები. ქვემოთ, ცხრილში, მოცემულია ამ ამოცანის შესასრულებელი რამდენიმე 
იდეა.  

მოზიდვის სტრატეგიები 

ორგანიზებული ღონისძიებები 
ღონისძიებები დაგეგმეთ და განახორციელეთ 
კონკრეტულად იმ მიზნით, რომ მიიწვიოთ 
მხარდამჭერები და მოხალისეები, ან - 
გაავრცელოთ ინფორმაცია თქვენი 
ორგანიზაციის მიზნებთან დაკავშირებით, რათა 
მოიპოვოთ საჯარო ცნობადობა და საბოლოოდ, 
მხარდაჭერა. 
 

აგიტაცია 
კარდაკარ იარეთ უბნებში, ბინებსა ან საერთო 
საცხოვრებლებში, რათა აცნობოთ ხალხს 
თქვენი ორგანიზაციისა და გეგმების შესახებ 
და პირდაპირ მოითხოვოთ მხარდაჭერა თუ 
დახმარება. 
 

მაგიდების დადგმა 
ღონისძიებებზე, წვეულებასა თუ სემინარებზე 
განათავსეთ თქვენი მაგიდა ან ჯიხური, რათა 
გამვლელებს ინფორმაცია მიაწოდოთ თქვენ 
მიერ განხორციელებული ქმედებების შესახებ 
ლიტერატურის, ბროშურების გავრცელების, ან 
საუბრის გზით. 
 

პირდაპირი გზავნილი 
დაწერეთ და გაგზავნეთ წერილები 
დახმარებისა და რესურსების კონკრეტული 
მოთხოვნით 

სატელეფონო ზარები 
დაუკავშირდით ხალხს ტელეფონის წიგნებსა 
და ოფისებისა და უნივერსიტეტის ცნობარში 
მოცემულ ტელეფონის ნომრებზე, სთხოვეთ 
მხარდაჭერა, ან შეატყობინეთ ამა თუ იმ 
მოქმედების შესახებ 

ელექტრონული წერილი 
გაგზავნეთ ელექტრონული წერილები, 
აცნობეთ ხალხს თქვენი მცდელობების შესახებ 
და მოითხოვეთ მათი მხარდაჭერა 

ფულისა და სხვა რესურსების მოძიება და მართვა 

მატერიალური რესურსები ნებისმიერი კამპანიის დროს გადამწყვეტია და ზოგჯერ ფულზე 
მნიშვნელოვანიც გვეჩვენება. მატერიალურ რესურსებში შედის უძრავი ქონება, 
ბუნებრივი რესურსები, ტრანსპორტი, კომუნიკაცია, აღჭურვილობა და სხვადასხვა სახის 
მარაგები. როდესაც ჯგუფები იწყებენ იმის განსაზღვრას თუ რა სჭირდებათ, ისინი მალევე 
აანალიზებენ, თუ როგორ გადაჭარბებულად შეიძლება შეფასდეს ფული მატერიალურ 
რესურსებს შორის. გადამწყვეტი მნიშვნელობა აქვს იმის ცოდნას, თუ როგორ უნდა 
მოვიპოვოთ ყველა სახის მატერიალური რესურსი არაძალადობრივი, მშვიდობიანი 
შეკრების მობილიზებისათვის, მნიშვნელობა არა აქვს, როგორი იქნება იგი - ფართო თუ 
მცირემასშტაბიანი.  

როდესაც მშვიდობიანი იდეოლოგები კონკურენციაში შედიან რესურსების კონტროლზე, 
წარმოებასა თუ დისტრიბუციაზე- ამგვარმა კონკურენციამ შესაძლოა ის მთავარი 
საკითხები გადაფაროს, რამაც დავა პირველ ადგილზე წამოსწია. ასეთი სიტუაციები 
ესკალაციის რისკის მატარებელია და სრულიად ახალ პრობლემებს წარმოქმნის. 
ზოგიერთი კონფლიქტი თავად რესურსების გამო ხდება, როგორიცაა საძოვარი მიწა, ან 
ბუნებრივი რესურსები - მაგალითად, წიაღისეული საწვავი ან მინერალები.  

იმის განსაზღვრა, თუ რა სახის და რამდენი რესურსია საჭირო, მიზნების 
გათვალისწინებით უნდა მოხდეს. მას შემდეგ, რაც დადგინდება, რა გჭირდებათ და რა 
გაქვთ, უნდა დაისახოს გეგმები დანარჩენის მისაღებად. გააჩნია თქვენს კონკრეტულ 
ბრძოლას, რომლის მიხედვითაც შეიძლება დაგჭირდეთ საკვები და წყალი, ტანსაცმელი, 
ენერგიის წყაროები, სამედიცინო ნაკრები, მოწინააღმდეგის კონტაქტები ან თუნდაც 
პრესტიჟულ საქონელზე/მომსახურებაზე წვდომა. მნიშვნელობა არა აქვს, აღჭურვილობა, 
ფული, უნარები გჭირდებათ, თუ არამატერიალური რესურსი- უნდა იქნას მიღებული 
გადაწყვეტილება ვის მიმართოთ და რა ვითარებაში.  

პირველ რიგში, ნაცნობებს მიმართეთ. გაესაუბრეთ თქვენი ოჯახის წევრებს, მეგობრებსა 
და მეზობლებს.  გახსოვდეთ, რომ თქვენს უახლოეს ადამიანებს შესაძლოა ბევრი მიზეზი 
ჰქონდეთ იმის გადასაწყვეტად, მოგაწოდონ თუ არა გარკვეული სახის დახმარება.  
გაგებით მოეკიდეთ მათ მოსაზრებებსა და პირად გარემოებებს.  იქ, სადაც პირდაპირი 
დახმარება რისკის შემცველია, გაითვალისწინეთ, რომ შესაძლოა წვლილის შეტანა 
ანონიმურადაც იყოს შესაძლებელი. ნუ კონცენტრირდებით მხოლოდ ფულის მიღებაზე. 
ნახმარი ველოსიპედები, ურიკების ან ავტომანქანები შესაძლებელია გამოგადგეთ. 
კონტრიბუციები შესაძლებელია მრავალფეროვანი იყოს:  მაგალითად, ქსეროქსის 
ჯიხურმა შეიძლება მხოლოდ ქაღალდისთვის გადაგახდევინოთ და სხვა ხარჯები თავად 
დაფაროს, ანდა, სტამბამ შესაძლოა თქვენი სამუშაო შეასრულოს სამუშაო საათების 
შემდეგ. ზოგიერთი ადამიანის დრო და უნარები შესაძლოა ძალიან მნიშვნელოვანი 
აღმოჩნდეს. უშუალოდ თქვენი წრის მიღმა, მიმართეთ ადგილობრივ ბიზნეს-ერთეულებს, 
საზოგადოებრივ ორგანიზაციებს, უნივერსიტეტებს, რადიოსადგურებსა და რელიგიურ 
დაწესებულებებს. ტანსაცმლის მაღაზიებსა და მწარმოებლებს შესაძლოა ტანსაცმლის 
დონაციის სურვილი გაუჩნდეთ. საზოგადოებრივმა ჯგუფებმა შესაძლოა, დახმარება 
გაგიწიონ ორგანიზებაში,  ტრანსპორტირებასა და უნარების გაზიარებაში. 
უნივერსიტეტებმა შესაძლოა გამოყონ ადგილები სხვადასხვა ღონისძიებისა თუ 
აქტივობისთვის, ასევე, სასწავლო ღონისძიებებისთვის. რელიგიურმა ორგანიზაციებმა 
შეკრებისთვის შეიძლება გამოყონ ადგილი. უნდა შეგეძლოთ ასეთ ჯგუფებთან 
თანამშრომლობა. თქვენ ცდილობთ იმ რესურსების მოპოვებას, რომლის საშუალებითაც 
უნდა შეამსუბუქოთ ან გადაჭრათ თქვენი პრობლემა და, შესაბამისად, მაქსიმალურად 
უნდა გამოიყენოთ თქვენს ხელთ არსებული რესურსები. გარდა ამისა, საზოგადოების 
წევრთა და ამომრჩეველთა ჩართულობაც გჭირდებათ და არა მხოლოდ მათი 
მატერიალური რესურსები.  

ზემოხსენებულთან ერთად, ბევრი სახის ღონისძიების ორგანიზება შესაძლებელია 
თანხის პირდაპირი მოზიდვისათვის, რაც საშუალებას გაძლევთ, ინფორმაცია 
გაავრცელოთ თქვენი ორგანიზაციის მიზნებსა და გეგმებთან დაკავშირებით. 

გაითვალისწინეთ ის უნარები და მომსახურება, რომელთა განხორციელებაც თქვენს 
მხარდამჭერებს შეუძლიათ და უფასოდ ან მინიმალურ საფასურად გთავაზობენ. თუ გყავთ 
ისეთი ადამიანები, რომელთაც მზარეულობა ან ცხობა შეუძლიათ, კარგი იდეაა ურიკების 
განთავსება, რომლებზეც მოთავსებული იქნება გასაყიდი ტკბილეული ან 
წასახემსებლები. თუ თქვენს მხარდამჭერებს შორის ექიმები არიან, უფასო ან მინიმალურ 
ფასიანი სამედიცინო კონსულტაციებიც გასათვალისწინებელია. შეგიძლიათ გამართოთ 
წარმოდგენები, ცეკვები, ან შემოწირულობის მოსაზიდად იმღეროთ. შესაძლოა, თქვენს 
გულშემატკივრებში დახელოვნებული ტალანტის მოძიება სულაც არ დაგჭირდეთ, 
რადგან საქველმოქმედო კონცერტებმა შესაძლოა მოიზიდოს ხელოვანები, ზოგჯერ 
ცნობილი პირებიც კი, რომელთა სანახავადაც ხალხი ბილეთების შეძენაზე უარს არ 
იტყვის. საქველმოქმედო მიზნით პრიზების გათამაშება და აუქციონებიც ხელს უწყობს 
თანხის მოზიდვასა და ინფორმაციის გავრცელება-გაზიარებას.  

ზემოხსენებულთან ერთად, საგრანტო წინადადების დაწერა წარმოადგენს ფორმალურ 
საშუალებას, რომ პირდაპირ მოითხოვოთ დაფინანსება კერძო დონორებისგან, 
საქველმოქმედო ორგანიზაციებისგან, ბანკებისგან, მთავრობისა და საერთაშორისო 
ორგანიზაციებისგან. საგრანტო განაცხადის წარმატებით დაწერა დამოკიდებულია 
ეტაპობრივ დაგეგმვაზე.  უნდა გქონდეთ ნათელი წარმოდგენა თქვენს მიზნებზე და 
ნათლად დასახოთ თუ ვის შეუძლია სარგებლობა მისით, გაწეროთ მოქმედების გრაფიკი 
და წარადგინოთ გამჭვირვალე ბიუჯეტი და დაფინანსების სხვა წყაროები. თუ 
მოხალისეებს შორის სერტიფიცირებული ან მაღალკვალიფიციური ბუღალტერი გყავთ, 
ეს ძალიან დიდი პლიუსია საგრანტო შეთავაზებების წერის დროს, განსაკუთრებით, მაშინ, 
თუ იგი ნებას იძლევა, სიაში ჩასვათ. გრანტის ძიების ერთ-ერთი ყველაზე რთული 
ასპექტია სწორი, შესაბამისი პოტენციური დონორის პოვნა. ეს საჭიროებს კვლევას, თუ 
ვინ დააფინანსებს იმ აქტივობებს, რომელთაც თქვენ მოიაზრებთ. მას შემდეგ, რაც 
შესაბამის წყაროებს განსაზღვრავთ, დაუკავშირდით მათ მეტი ინფორმაციისთვის, 
გაიდლაინებისა თუ პროცედურების შესახებ. დონორის მოთხოვნები შესაძლოა 
მოითხოვდეს ვადების დაცვას, შესაბამისობასა და შეფასების კრიტერიუმებს. ყველაზე 
მნიშვნელოვანია ის, თუ როგორ მიუახლოვდებით დამფინანსებელს. ჩვეულებრივ, ეს 
ხდება წინადადების წარდგენით ან ახსნა-განმარტებითი წერილის გაგზავნის გზით. 
დონორთა უმრავლესობა კონკრეტული წესების გათვალისწინებას ითხოვს, თუმცა, 
ზოგადად, მათთვის წარდგენილ შეთავაზებათა უმრავლესობა ითვალისწინებს შემდეგს: 

 საჭიროებათა, მიზნებისა და გეგმების მკაფიოდ ჩამოყალიბება 

 ფინანსების გამოყენების სფეროთა აღწერა 

 დროში გაწერილი გეგმა 

 ბიუჯეტი 

 განხორციელებულ მოქმედებათა შეფასების გზები და 

 პროცესში ჩართული მთავარი პირების შესაძლებლობათა და წარსული 
საქმიანობის შესახებ დეტალები 

პირად მიმართვები, თანხის მოსაზიდი ღონისძიებები და შესაძლო გრანტები 
წარმოადგენენ მშვიდობიანი პროტაგონისტების საშუალებებს, რათა მოიზიდონ 
რესურსები საქმიანობის წარმატებისთვის. 

აქტიური და პასიური მხარდაჭერა 

მოსახლეობაში არიან ჯგუფები, რომლებიც უპირისპირდებიან მშვიდობიან იდეოლოგებს,  
ნეიტრალური პოზიცია უკავიათ ან ბრძოლას უჭერენ მხარს. მათ შორის, ვინც კონკრეტულ 
არაძალადობრივ ბრძოლას უჭერს მხარს, შეთავაზებული მხარდაჭერა შესაძლოა 
სხვადასხვა ფორმის იყოს. ინდივიდები და ჯგუფები შესაძლოა უშუალოდ 

მონაწილეობდნენ ბრძოლის ცალკეულ მიმართულებებში, მაგალითად, ლიფლეტების 
ბეჭდვა-გავრცელებაში, საინფორმაციო კონფერენციების ორგანიზება-მოწყობაში ან 
გადასახადების უარყოფაში. სხვა სახის მხარდაჭერას შესაძლოა ნაკლებად პირდაპირი 
სახე მიეცეს, როგორიცაა ფინანსური კონტრიბუციები, მსგავსი სერვისები და მასალები, 
კონსულტაციები და რჩევის მიცემა. დახმარების პირდაპირი თუ არაპირდაპირი ფორმები 
საჭიროა იმისთვის, რომ არაძალადობრივი, მშვიდობიანი მოქმედება ეფექტური იყო, 
ხოლო ლიდერებმა და ოპერაციული კორპუსის წევრებმა უნდა განაგრძონ ახალი გზების 
ძიება, რომელთა მეშვეობითაც ადამიანებს არაძალადობრივი ბრძოლის მხარდაჭერა 
შეეძლებათ.  

ზოგიერთი ჯგუფი არც მხარს უჭერენ მშვიდობიან იდეოლოგებს და არც 
უპირისპირდებიან მას. ასეთმა ნეიტრალურმა დამოკიდებულებამ შეიძლება არგოს ან 
ზიანი მიაყენოს მოძრაობას, გააჩნია კონფლიქტს. მაგალითად, თანამედროვე ტიბეტში 
ბუდისტი ბერების ნეიტრალური პოზიცია უარყოფით ზეგავლენას ახდენს ტიბეტელების 
არაძალადობრივ ბრძოლაზე ჩინეთის ბატონობის წინააღმდეგ. ბუდიზმი ფართოდაა 
გავრცელებული ტიბეტელებში, ხოლო ბევრი ახალგაზრდა ტიბეტელი მონასტრულ 
განათლებას იღებს იმისთვის, რომ მონაზონი ან ბერი გახდეს. მათი დიდი ნაწილი 
ცხოვრებას რელიგიურ მსახურებას უძღვნის. ტიბეტური ბუდიზმი წარმოადგენს მზა 
ქსელს, რომლის მეშვეობითაც შესაძლებელია არაძალადობრივ მოქმედებათა 
ორგანიზება, თუ გავითვალისწინებთ მის ფართო მხარდაჭერასა და ლეგიტიმურობას 
ტიბეტური საზოგადოების მასშტაბით. ამის საპირისპიროდ, ადამიანის უფლებათა 
დამცველი ორგანიზაციების ნეიტრალური დამოკიდებულება საჭიროა მათივე 
სანდოობისთვის. ნებისმიერი მოცემული ჯგუფის ნეიტრალურობის შედეგი კონკრეტულ 
გარემოებებზე დამოკიდებული.  

არაძალადობრივი ქმედება უნიკალურია იმ მხრივ, რომ ვირტუალურად, ნებისმიერ 
ადამიანს შეუძლია გარკვეულწილად მასში მონაწილეობა - მნიშვნელობა არა აქვს, 
ახალგაზრდა იქნება ის, თუ ასაკოვანი, მდიდარი თუ ღარიბი, საჯარო მოხელე იქნება თუ 
სოფლის მეურნეობის მუშაკი, მამაკაცი იქნება თუ ქალი. ხშირ შემთხვევაში, 
საზოგადოების ზოგი მხარე (იგულისხმება კულტურა, რასა, რელიგია, კლასი, იდეოლოგია 
და ინტერესთა ჯგუფები) ვერ გაუქმდება  არაძალადობრივი კამპანიის ჩატარებამდე და 
ჭკვიანმა ოპონენტმა შესაძლოა გამოიყენოს ეს საზოგადოების განსხვავებები. 
მიუხედავად ამისა, ეს არაა იმის მიზეზი, რომ მსგავსი განსხვავებები საზოგადოებაში 
აღმოიფხვრას.  



საუნივერსიტეტო კურსი „სამოქალაქო საზოგადოების როლი“ 

დამატებითი წასაკითხი მასალა შერჩეული და თარგმნილი სხვადასხვა წყაროდან 

სტრატეგიული არა-ძალადობრივი ბრძოლა  

გვერდი 132 - 154 -დან 

რატომ არ მიიღებენ ისინი მონაწილეობას? 

არაძალადობრივი კამპანიის განხორციელების ან ორგანიზების დროს, გახსოვდეთ, რომ 
კონფლიქტში მყოფი საზოგადოება ორ პოლარიზებულ ბანაკად ადვილად არ იყოფა. 
მარტივად ვერ განვასხვავებთ მათ, ვინც ჩართულია და მხარს უჭერს არაძალადობრივ 
კამპანიებსა და მათ, ვინც არაძალადობრივი ჯგუფის მოწინააღმდეგედ გვევლინება. 
ქვემოთ მოცემული ცხრილი გვეხმარება, გავაანალიზოთ სხვადასხვა პერსპექტივები 
არაძალადობრივ ჯგუფთან და ოპონენტთან მიმართებაში.  

მხარდაჭერის კონტინუუმი 

აქტიური 
არაძალადობრივ

ი მოძრაობის 
მხარდაჭერა 

პასიური 
არაძალადობრივ

ი მოძრაობის 
მხარდაჭერა 

ნეიტრალური აქტიური 
ოპონენტის 
მხარდაჭერა 

პასიური 
ოპონენტის 
მხარდაჭერა 

 

ის პირები და ორგანიზაციები, რომლებიც ზემოთხსენებულ კატეგორიებში შედიან, 
უმოქმედონი და უძრავნი არ არიან. უფრო მეტიც, ისინი იცვლებიან გარკვეული 
გარემოებებისა და მოვლენების მიხედვით. იმის მიუხედავად, რომ არაძალადობრივი 
ჯგუფისა ან ოპონენტის აქტიური მხარდაჭერა შეიძლება საჯარო იყოს, აქტიურ 
მხარდამჭერებს, როგორც წესი, გადამწყვეტი როლი ბრძოლაში არ აქვთ. ჯგუფები ხშირად 
პასიურები ან ნეიტრალურები არიან და იმის მიხედვით, თუ რა პოზიციაზე 
გადაინაცვლებენ ჯგუფები, ხშირად, ბრძოლის წარმატების ან წარუმატებლობის 
განმაპირობებელია.  

წინასწარ გააზრებული მხარდაჭერის შესაძლო ვერსიებზე დაყრდნობით, 
არაძალადობრივი ბრძოლის მონაწილეებმა ნათლად უნდა დაინახონ და განსაზღვრონ 
მათი გარემოცვის ან თემის სხვადასხვა ჯგუფებმა რა ტიპის დახმარება შეიძლება გაწიონ. 
გამოყავით რამდენიმე წუთი და ჩამოწერეთ ორგანიზაციები, რათა გაიაზროთ მათი 
მხარდაჭერის ალბათობა ან ფორმა - თქვენდამი ან თქვენი ოპონენტის მიმართ.  ჯამში, 
არაძალადობრივი იდეოლოგები უნდა მიზნად დაისახონ პასიური მხარდამჭერების 
აქტიურებად გადაქცევა,  ნეიტრალური მხარდამჭერების- პასიურ ან აქტიურ 
მხარდამჭერებად ქცევა, პასიური ოპონენტების ნეიტრალურად ქცევა და სხვ. თქვენს 
მიერ ჩამოწერილ ჯგუფებს, როგორც წესი, ახასიათებთ იდენტიფიცირებადი მიზეზები, 
რომლებიც ხსნის მათ პოზიციებს მხარდაჭერის კონტინუუმთან დაკავშირებით. ორი 
ყველაზე გავრცელებული და მჭიდროდ დაკავშირებული საკითხია მორჩილება და 
ინტერესი.  

მორჩილება საჭიროა ყოველდღიურ ცხოვრებაში, რათა უზრუნველყოფილი იყოს 
წესრიგი, უსაფრთხოება და ნდობის საკითხი. მიუხედავად ამისა, გარკვეულწილად, ყველა 
უშვებს შეცდომას ბრმა მორჩილებით, რაც ზიანის მომტანია სხვებისთვისაც და უშუალოდ 
მათთვისაც. ყველაზე გავრცელებული მიზეზი, რომელიც ხალხის მორჩილებას იწვევს, 
ჩვეულებაა. მათ ბავშვობიდან ასწავლიან მშობლების მორჩილებას.  სკოლაში 
მასწავლებლის მითითებებისამებრ მოქმედებენ.  ცხოვრებაში კი იყენებენ წესებს, 
კანონებს, ემორჩილებიან უფროსებს, შუქნიშანს და საჯაროდ გამოკრულ მითითებებს. 
როდესაც მორჩილება ნორმა ხდება, ბრმა მორჩილებისა და მიმდევრობასთან 
დაკავშირებით კითხვების დასმა მიუღებლად მიიჩნევა და ადვილია იმის მიხვედრა, თუ 
რატომ არ მონაწილეობს ხალხი ისეთ აქტივობებში, რაც მათი ყოველდღიური ცხოვრების 
ნაწილს არ წარმოადგენს და დარღვევად აღიქმება.  იმის მიუხედავად, რომ წესების 
დარღვევა რთულია, ზოგჯერ მორჩილება ისე ჯდება ძვალ-რბილში, რომ მორალურ 
ვალდებულებად იქცევა ხოლმე.  უფრო მეტიც, ზოგიერთი ადამიანი ფიქრობს, რომ 
კანონისა და წესების შესრულება არა მხოლოდ რუტინული მოვალეობაა, არამედ 
აუცილებელია და პოზიტიური შედეგის მომტანია.  

შესაძლოა, მორჩილება აღმოცენდეს ინდივიდისა ან ოპონენტი ჯგუფის განსაზღვრასთან 
ერთად. მაგალითად, პოლიტიკური პლატფორმა, საერთო გამოცდილება ან ადამიანის 
ქარიზმა შესაძლებელია მოწიწების მიზეზი გახდეს. იმისთვის ყურადღების მიქცევა, თუ 

რას აკეთებს სამიზნე ჯგუფი ან ოპონენტი, შესაძლოა ძლიერი ფაქტორი იყოს 
მხარდაჭერის გასაძლიერებლად.  

მორჩილების მიზეზები ყოველთვის არაა განპირობებული გარე ფაქტორებით, არამედ 
სრულად  შინაგანია. მაგალითად, დაბალი თვითშეფასება და თვითრწმენა შესაძლებელია 
სხვების უპირობო, ან ცოტა კითხვების შედეგად დამორჩილებისა. გარკვეულ 
შემთხვევებში, ადამიანებს ინდეფერენტული დამოკიდებულება აქვთ საკუთარი 
მორჩილების მიმართ. გარკვეული წესებისა თუ კანონების მიყოლა მათი ყოველდღიური 
ცხოვრების ნაწილია და, შესაძლებელია, ვერ ხვდებოდნენ, რომ თანამშრომლობა 
ოპონენტს უთბობს ხელს. შესაძლოა, ასევე მათ არ იცოდნენ, რა წვლილი შეიძლება 
შეიტანონ ფართო დისკუსიაში, რომელიც მიმდინარეობს. 

ზოგი მორჩილია, სიტუაციის შეფასების საკუთარი ხედვის გამო. ისინი სვამენ შეკითხვას: 
რა მოხდება, თუ არაძალადობრივი ჯგუფი წარმატებას მიაღწევს? ხომ არ იქნება ეს 
წარმატება მათთვის საზიანო?  მათი ეჭვის გამართლება შესაძლებელია, რადგან 
წარმატების შემდგომი პოტენციური ანარქია ან კრიზისი შესაძლებელია უარეს 
ალტერნატივად აღმოჩნდეს. სხვები შეიძლება, ჩვეულებრივ, კონსერვატორები იყვნენ 
პირად გადაწყვეტილებებში. ქცევის ჩვეული ნიმუშების დარღვევამ შესაძლოა შეცვალოს 
სიტუაცია, თუმცა, ცვლილება ყოველთვის არაა სასიკეთო. არაპროგნოზირებადობა 
ზოგიერთი ადამიანისთვის დისკომფორტისა და შფოთვის მომტანია.  

ზოგიერთი მორჩილებას ავლენს პრაქტიკული ინტერესებიდან გამომდინარე. ბევრი 
ადამიანი ან ჯგუფი სარგებელს ოპონენტთან თანამშრომლობით. ისინი საჩუქრებს ან 
წახალისებას იღებენ, როგორიცაა ფული, სესხი, მიწა, ლიცენზია, საგადასახადო შეღავათი 
და განათლების შესაძლებლობები. პირდაპირი წახალისება ძლიერი ფაქტორია პირადი 
ინტერესებისთვის, თუმცა, არსებობს კიდევ უფრო დახვეწილი ინტერესებიც. მაგალითად, 
ნიგერიაში, სადაც ნავთობის ინდუსტრია ეკონომიკის მთავარი კომპონენტია, ბევრი სხვა 
ინდუსტრია ფართოდაა დამოკიდებული ნავთობკომპანიების გამართულ მუშაობაზე. 
ნავთობის ინდუსტრიის უკეთესი პროდუქტიულობა სასარგებლოა, მაგალითად, 
სატრანსპორტო სექტორისთვის და ასევე იმ მცირე ბიზნესებისთვის, სადაც 
დასაქმებულები ლანჩს ყიდულობენ. ასეთი ბიზნესის მფლობელთა საუკეთესო 
ინტერესებში არ შედის ისეთი რამის მხარდაჭერა, რამაც შესაძლოა ნავთობის 
შემოსავალი და დისტრიბუცია შეამციროს. ასეთი არგუმენტები, ჩვეულებრივ, 
ეკონომიკასთან კავშირში განისაზღვრება, თუმცა, ხშირად ასევე განსაზღვრავს 
სოციალურ და პოლიტიკურ გადაწყვეტილებებს.  

სავარაუდოდ, ყველაზე გავრცელებული მიზეზი იმისა, რომ ხალხი ოპონენტს 
ემორჩილება სანქციების ან უკუშედეგის შიშია. რა დამემართება მე, ჩემს ოჯახს, ან 
მეგობრებს, თუ დამორჩილებაზე უარს ვიტყვი? მცემენ, დამაპატიმრებენ, სამსახურიდან 
გამათავისუფლებენ, თუ მომკლავენ კიდეც? რაც უფრო უხეშია ოპონენტი, მით უფრო მეტი 
გამართლება მოეძებნება ამ შფოთვას. თუმცა, ბევრ შემთხვევაში, არა უშუალოდ სასჯელი, 
არამედ - სასჯელის შიში იწვევს მორჩილებასა და თანამშრომლობას.  

ინდივიდები და ჯგუფები, რომლებიც აქტიურად უჭერენ მხარს არაძალადობრივ 
მოძრაობას ან მის ოპონენტს, ჩვეულებრივად, ადვილად იდენტიფიცირებადია და უმეტეს 
შემთხვევაში, მათი პოზიციები არ იცვლება კონფლიქტის განმავლობაში. მაგალითად, 
ისინი, ვისაც ოპონენტთან ფსიქოლოგიური კავშირი აქვთ, ნაკლებად სავარაუდოა, რომ 
გამოცვალონ აზრი და დარჩებიან მორჩილნი ყველაზე ცუდ შემთხვევაშიც კი.  

შეუძლებელია გვქონდეს მოლოდინი იმისა, რომ საზოგადოების ყველა ჯგუფი მხარს 
დაუჭერს არაძალადობრივ ბრძოლას. ფაქტობრივად, ყველა ჯგუფის მხარდაჭერა არცაა 
საჭირო. მშვიდობიან იდეოლოგთა მცდელობანი, შეცვალონ რომელიმე ჯგუფის პოზიცია, 
საჭიროებს მიზნობრივ კამპანიებს,  მუდმივად იმის განსაზღვრით თუ რომელი ჯგუფისგან 
რა ტიპის დახმარებაა შესაძლებელი. თავისთავად მორჩილება- ნეგატიური არ არის და 
გარკვეულწილად საჭიროა მშვიდობიანი იდეოლოგების წარმატებისთვის. ყველა 
ფორმის მორჩილება  არსებითად ნებაყოფლობითია და შესაძლებელია 

მიზანმიმართულად შეწყდეს. სტრატეგებმა და აქტივისტებმა უნდა გაითვალისწინონ 
შემდეგი: 

 ჩვევის შეცვლა შესაძლებელია. აუცილებელია მათი აღიარება და 
მიზანმიმართულად ჩაანაცვლონ ახალი ქცევებითა და მოქმედების წესებით.  

 მორალური ვალდებულებები უფრო დიდი სიკეთის მიმართ შეიძლება 
სხვადასხვაგვარად განისაზღვროს. ადამიანებს აქვთ საკუთარი მოსაზრებები 
მრავალ საკითხზე, შესაბამისად, მხარდაჭერის მოსაპოვებლად ზეწოლამ 
შესაძლებელია მეტად სავალალო შედეგები მოგვიტანოს, ვიდრე ოპონენტის 
მხარდაჭერის შედეგად მიღებულმა შედეგმა  

 ოპონენტები სხვადასხვა იმიჯით ევლინებიან საზოგადოებას, რათა ხალხს 
მიმართონ და მათი მხარდაჭერა მოიპოვონ. ხშირად, მცდელობა იმისა, რომ იყვნენ 
ყველაფერი ყველასთვის, ქმნის წინააღმდეგობას, რომლიც გამოყენებაც 
შესაძლებელია. იდენტიფიცირება, რომელიც მხარდამჭერებს ოპონენტის მიმართ 
აქვთ, ხანდახან ემყარება ცრუ დაპირებებს, რომელმაც შესაძლოა საბოლოოდ 
მოახდინოს ოპონენტის დელეგიტიმაცია.  

 ოპონენტის ზე-ადამიანად აღქმებთან ბრძოლა შეიძლება მარტივად მოხდეს 
ადამიანის ბუნების გამოყენებით. ადამიანები ღმერთები არ არიან.  

 ადამიანებმა უნდა გააცნობიერონ მათი როლი ფართომასშტაბიან კამათებსა და 
კონფლიქტებში. მათი გულგრილობა მოკლევადიან პერსპექტივაში შეიძლება 
გონივრული ჩანდეს, თუმცა, მათი უმოქმედობა, სავარაუდოდ, მოიტანს  
გრძელვადიან შედეგებს, რაც მათზე უშუალო გავლენას მოახდენს.  

 ადამიანებისა და ჯგუფების განათლება მოცემულ დავასთან მიმართებაში 
ეხმარება მათ მიიღონ  ინფორმირებული გადაწყვეტილება იმაზე, თუ როგორ 
შეუძლიათ ან უნდა იმოქმედონ.   

 როდესაც ალტერნატივა არ არსებობს ან ადამიანებს ეშინიათ იმის, თუ რა მოხდება 
არაძალადობრივი ბრძოლის შემდგომ, აუცილებელია, გავრცელდეს ხედვა იმისა 
თუ როგორი იქნება განახლებული საზოგადოება. მშვიდობიანმა იდეოლოგებმა 
უნდა შეიმუშაონ დამაჯერებელი სამომავლო სცენარი გაურკვევლობისა და ქაოსის 
შიშების აღმოსაფხვრელად.  

 პირადი ინტერესი შეიძლება გადატანილი იქნას არაძალადობრივი მოძრაობის 
სასარგებლოდ, განსაკუთრებით მაშინ, როდესაც ხვალინდელი დღის ხედვა და 
მასთან დაკავშირებული სანდო გეგმები შემუშავებულია. 

რას ნიშნავს კრიტიკული მასა? 

ბევრ წარმატებულ მშვიდობიან ბრძოლაში, კომენტატორები და თვითმხილველები 
მიდრეკილნი არიან, რომ შედეგები გარდაუვალობის გადმოსახედიდან ახსნან. ეს მაშინაც 
ხდება, როცა ოპონენტები საკმაოდ ძლიერები არიან, გამყარებული არიან თავიანთ 
პოზიციებზე და უკიდურესად სასტიკად ებრძვიან მშვიდობიან იდეოლოგებს. ასეთი 
შეხედულებები გაჩნდა  ჩილეს პრეზიდენტის, ავგუსტო პინოჩეტის წინააღმდეგ 1980-იან 
წლების ბრძოლაში და ირანის შაჰის წინააღმდეგ ბრძოლაში 1970-იან წლებში. 
გავრცელებული განმარტების მიხედვით, ოპონენტები, რომლებიც ერთ დროს 
დაუმარცხებელნი ჩანდნენ, სწრაფად გადაიქცნენ ისტორიის ნაშთებად, რომლებსაც 
არასდროს ჰქონიათ შანსი გამკლავებულიყვნენ არაძალადობრივ კამპანიებთან.  

გარდაუვალობის ასეთი შემთხვევები საუკეთესოდაა გაგებული იმ ძალასთან 
მიმართებაში, რომელსაც კრიტიკულ მასას უწოდებენ. მრავალი წლის მანძილზე, 
თეორეტიკოსები და აქტივისტები ცდილობდნენ გაეგოთ და აეხსნათ, რატომ არ 
მონაწილეობს ხალხის უმრავლესობა სოციალურ აქტივობასა და მობილიზაციაში. თუმცა, 
კრიტიკული მასის მომხრეებმა სოციალური მოძრაობისა და მონაწილეობის უწინდელი 
თეორიები თავდაყირა დააყენეს. ფიზიკაში კრიტიკული მასის თეორია ხსნის თუ როგორ 
იზიდავს რამდენიმე გამოცალკევებული ატომი საკმარისი რაოდენობის ატომებს დაშლის, 
რადიოაქტიურობისა და ჯაჭვური რეაქციის გამოსაწვევად. ბოლო ათწლეულებში, 
სოციალური მეცნიერები კრიტიკული მასის თეორიას იყენებენ სოციალური მოვლენების 
ასახსნელად. მათ ჩამოაყალიბეს ხედვა იმის შესახებ, თუ როგორ ვითარდებიან, 
იზრდებიან და ძლიერდებიან პოლიტიკურ საქმიანობაში ჩართული პატარა ჯგუფები, რა 
ძორითადი კომპონენტები განაპირობებენ ჯაჭვურ რეაქციას და რა შედეგები მოჰყვა 
მოვლენების მსგავს განვითარებას.  

დავის ან ბრძოლის დროს, მწვავე, გადამწყვეტ მომენტებს შეიძლება ჰქონდეს ადგილი 
მაშინ, როცა სიტუაცია მშვიდობიანი იდეოლოგების მხარეს შეტრიალდება. ამგვარი 
„მოტრიალების“ ტემპი შესაძლებელია საკვირველი იყოს. ეს არის კონფლიქტის 
ტრანსფორმაცია ყველაზე ჭეშმარიტი გაგებით. და მაინც, ასეთი პერიოდები არა მარტო 
შანსის მომტანია, არამედ  არასტაბილურობის მიზეზიც. მშვიდობიან იდეოლოგებს 
შეუძლიათ, განზრახ და სტრატეგიულად შექმნან კრიტიკული მასის ჩამოყალიბების 
ხელსაყრელი პირობები თუმცა, აუცილებელია რამდენიმე ფაქტორის გათვალისწინება. 
ყველაზე მნიშვნელოვანი ელემენტებია თავდაპირველი აქტიური მხარდამჭერების 
ძალაუფლების წყაროები, აქტიურ მხარდამჭერთა რიცხვი და ისინი, ვინც სარგებელს 
ნახულობს მიზნების მიღწევის შემთხვევაში.  

როდესაც ჯგუფი იწყებს მობილიზებას რაიმე პრობლემის დასაძლევად, მისი წევრები 
შესაძლოა ფლობდნენ საკმარის რესურსებს წარმატების მისაღწევად. მაგალითად, თუ 
ჯგუფი იკრიბება პატარა ქალაქში ხიდის მშენებლობის მხარდასაჭერად და 
მხარდამჭერებში შედიან რეგიონის პოლიტიკოსები და ადგილობრივი სამშენებლო 
კომპანია, წარმატების შანსები საკმაოდ დიდია. ფაქტობრივად, ჯგუფს შეიძლება სულაც 
არ დასჭირდეს მშვიდობიანი აქციის მოწყობა. მხარდამჭერთა ძირითადი რიცხვი 
შეიძლება უკვე ფლობდეს საკმარის ძალაუფლებას მიზნის მისაღწევად. პოლიტიკოსებს 
შესაძლოა ლეგიტიმურობა ან ძალაუფლება ჰქონდეთ, ფლობდნენ მატერიალურ 
რესურსებსა და წვდომას სანქციებზე (საჭიროებისამებრ), ხოლო სამშენებლო კომპანიამ 
შესაძლოა გაიღოს თავისი უნარები, ცოდნა და მატერიალური რესურსი.  

თუ ჯგუფი არ ფლობს ძალაუფლების საჭირო წყაროებს, მაშინ უნდა გავიდეს ყველაზე 
ძლიერი გულშემატკივრების მიღმაც და ასე მოიძიოს პარტნიორები, დახმარება ან 
თანამშრომლობის გზები. თუ სამშენებლო კომპანია თავდაპირველად არ არის ხიდის 
მშენებლობის მხარდამჭერი, ჯგუფმა უნდა შეიმუშაოს სტრატეგია საჭირო უნარებისა და 
მატერიალური რესურსების შესაძენად. მან შეიძლება სცადოს ადგილობრივი კომპანიის 
დარწმუნება მხარი დაუჭირონ ინიციატივას, ან სადმე წავიდეს და სხვა კომპანია 
დააინტერესოს. ნებისმიერ შემთხვევაში, როდესაც ასეთი მხარდაჭერა გარანტირებულია, 
ამოცანა ადვილად სრულდება.  

ხიდის მშენებლობა კონკრეტული მიზანია. ხიდი რომ აშენდება, მისი გამოყენება 
ნებისმიერს შეუძლია. ამის საპირისპიროდ, არსებობს სხვა სახის მიზნები, რომელთა 
მიღწევის შემთხვევაში, მხოლოდ შერჩეულმა ჯგუფმა ან კონკრეტულმა პირებმა 
შესაძლოა ისარგებლონ. გარდა ამისა, ხიდის აგება საჭიროებს ფიქსირებულ და თვლად 
რესურსს და კონკრეტული შედეგის დადგომით- ამოცანა შესრულებულად შეიძლება 
ჩაითვალოს. სხვა სიტყვებით რომ ვთქვათ, ნახევარი ხიდის აშენება არავის აწყობს, ხოლო 
საჭიროზე მეტი რესურსების შეძენა ან ნიშნავს ,,მეტი ხიდის’’ მშენებლობას.  

ამგვარი „ყველაფერი - ან არაფერი“ სიტუაციები არ საჭიროებენ იმდენი ადამიანის 
მხარდაჭერას რაც ეს, მაგალითად, ესაჭიროება კრიმინალის ან კორუფციის დონის 
შემცირებას უბანში ან სოფელში. კრიმინალისა თუ კორუფციის შემცირება მუდმივადაა 
შესაძლებელი და ამ შემთხვევაში, სარგებელს სულ უფრო მეტი ადამიანი მიიღებს. ასეთი 
მიზნები ხშირად საჭიროებენ არაძალადობრივი ბრძოლის ორგანიზებას.  

ასეთ შემთხვევებში, საწყის ჯგუფს შესაძლოა არ გააჩნდეს მიზნების მისაღწევად საჭირო 
რესურსებს და საჭირო გახდეს მოქმედება მეტი ხალხის მონაწილეობისა და 
ჩართულობის უზრუნველყოფისთვის. მთავარი ხდება ადამიანური რესურსების არსებობა 
და სწორედ ამ დროს ხდება რთული კრიტიკული მასის შექმნა. აქ სახეზეა ლიდერთა 
საწყისი ბირთვი და ერთგული ადამიანები, თუმცა, როგორც წესი, შეზღუდული 
რესურსებით. მიუხედავად იმისა, რომ ასეთი აქტივისტები შესაძლოა ძალიან უდრეკნი 
იყვნენ მიზნების მიღწევასთან მიმართებაში, მათ ჩართულობასა და მხარდაჭერას თან 
ახლავს რისკი, რომ მათი მცდელობები შეიძლება უნაყოფო აღმოჩნდეს, ანდა, 
აქტივობები, რომელშიც ისინი ჩართულნი არიან, ოპონენტმა მიიჩნიოს საშიშროების 
შემცველად. ამ მთავარი ჯგუფის მიღმა- სხა ჯგუფებს არ აქვთ საკმარისი მოტივაცია, რომ 
გაწიონ მხარდაჭერა, რადგან რისკი მეტია, ვიდრე პოტენციური სარგებელი.  

არა ერთი მეთოდი 

არაძალადობრივი ბრძოლა აერთიანებს მთელ რიგ ცნობილ მეთოდებს, როგორიცაა 
დემონსტრაციები, მსვლელობები, გაფიცვები და მჯდომარე აქციები. მუხედავად ამისა, 
მრავალი მშვიდობიანი მოძრაობა არ იცნობს ბევრს ისეთ მეთოდს, რომელთა გამოყენება 
შესაძლებელია. შედეგად, არაძალადობრივი მოქმედების ტექნიკამ შესაძლებელია 
ვეღარ გაამართლოს, რადგან  მხოლოდ ერთი ან ორი კონკრეტული მეთოდის 
გამოყენებამ შესაძლოა  გაფანტოს იმპულსი, გამოიწვიოს მოწყენილობა და პროტესტი 
პროგნოზირებადი გახადოს. 

იმით დაწყება, რაც იცით, ჩვეულებრივ, საუკეთესო სასტარტო წერტილია ჯგუფებისთვის, 
თუმცა, გამოყენებული მეთოდების გაფართოება შესაძლოა პრაქტიკულ სარგებელში 
გადაიზარდოს. ყველა მეთოდი არ არის განხორციელებადი, მისაღები ან შესაფერისი, რაც 
ცხადი ხდება მსგავსი მეთოდების შედარებისას სხვადასხვა კონტექსტში. მაგალითად, 
სამხრეთ აფრიკელებმა დაკრძალვის ცერემონიები პოლიტიკურ მსვლელობებად აქციეს. 
ეს იყო ბუნებრივი მოვლენა იმ შეზღუდვებისა და აკრძალვების გათვალისწინებით, 
რომლებიც აპართეიდის რეჟიმმა საჯარო შეკრებებს დაუწესა. როდესაც ასეთი 
შეზღუდვები არაა, დაკრძალვების გადაქცევამ პოლიტიკურ ღონისძიებებად შესაძლოა 
სასურველი შედეგი არ მოიტანონ, ან უფრო მეტიც- უარყოფითი შეფასება მიიღოს. გარდა 
ამისა, ზოგიერთი მეთოდებია გამოყენება უფრო უადვილდებათ ერთ ადამიანებს და 
უძნელდებათ მეორეებს. მაგალითად. შიმშილობაში ჩართული ადამიანები უნდა იყვნენ 
მიზნის ერთგულნი, ჰქონდეთ კარგი ჯანმრთელობა და არ საჭიროებდნენ გაძლიერებულ 
ზრუნვასა თუ მკურნალობას. ბოლოს, არაძალადობრივი მეთოდები უნდა შეფასდეს 
ეფექტურობის, ლეგიტიმურობისა და შესაბამისობის მიხედვით.  

მეთოდების გამოყენება უნდა მოხდეს სამი რაღაცის გათვალისწინებით. პირველ რიგში, 
ადამიანებმა უნდა იცოდნენ, როგორ განახორციელონ ესა თუ ის მეთოდი. ამისთვის 
საჭიროა ძირითადი ინფორმაცია, განათლება, ტრენინგი ან ლოგისტიკური საკითხების 
გადაწყვეტა - მაგალითად, დროის გათვლა. მეორე - ერთ სიტუაციაში მეთოდის 
წარმატებით გამოყენება არ ნიშნავს, რომ ეს მეთოდი ყოველთვის წარმატებული იქნება. 
გააჩნია გარემოებებს.  მშვიდობიანი იდეოლოგები გამოცდილებას იღებენ კონკრეტული 
მეთოდების განმეორებით განხორციელებით, თუმცა, ოპონენტებსაც შეუძლიათ 
საწინააღმდეგო მანევრების შემუშავება.  პროგნოზირებადობა, ჩვეულებრივ, არ 
წარმოადგენს ფასეულობას. მესამე - შემოქმედებითობა და  მახვილ გონივრულობა 
მომენტის, ინიციატივისა და ინტერესის შენარჩუნებას უწყობს ხელს. ახალი მეთოდების 
გამოყენება უნდა მოხდეს ისე, რომ თან თვალყური ვადევნოთ უფრო ფართო 
მონაწილეობა-ჩართულობის წახალისებას. ასევე გასათვალისწინებელია მომზადებისა 
და ტრენინგის საჭიროება ახალი, პრაქტიკულად უცნობი მეთოდების გამოყენების 
პოტენციურ რისკებთან ერთად. ინდივიდუალური მეთოდები - თუნდაც ყველაზე 
ეფექტური და მიმზიდველი მათაგან, არ უნდა აგვერიოს და არც უნდა ჩანაცვლდეს 
ზოგადად არაძალადობრივი ბრძოლის ტექნიკით. მოქმედების ხერხების ფართო 
რეპერტუარი, რომელიც ხელმისაწვდომია მშვიდობიანი იდეოლოგებისთვის, 
სიღრმისეულად უნდა იქნას შესწავლილი.  

არაძალადობრივი ბრძოლის მეთოდები სამ ფართო კატეგორიად იყოფა: პროტესტი და 
დარწმუნება, თანამშრომლობაზე უარის თქმა და არაძალადობრივი ინტერვენცია.  

პროტესტი და დარწმუნება: მესიჯის გასავრცელებელი აქტივობები 

არაძალადობრივი მოქმედების ყველაზე გავრცელებული მეთოდებია პროტესტი და 
დარწმუნება. საჯარო გამოსვლები და განცხადებები, ლიფლეტები და პოსტერები, აქციები 
და მსვლელობები ამა თუ იმ ჯგუფის კონკრეტული პოზიციის გამომხატველია. ასეთი 
მეთოდები ხაზს უსვამენ უთანხმოებასა თუ მხარდაჭერას, ან ასაჯაროვებენ ოპონენტის 
ქმედებას ან პოზიციას.  

პროტესტისა და დარწმუნების მეთოდებს ახსნა-განმარტებითი ხასიათიც აქვთ და 
სიმბოლურიც. ზოგჯერ მათი ეფექტურობა დამოკიდებულია იმაზე, თუ რამდენად მიიქცევს 
ყურადღებას. ფილიპინების 1986 წლის დემონსტრაციებს ისეთი მნიშვნელობა არ ჰქონდა 
პრეზიდენტ ფერდინანდ მარკოსის ჩამოგდების მხრივ, როგორიც - საერთაშორისო 
ცნობადობისა და მხარდაჭერის მიპყრობის თვალსაზრისით, რაც წინ უძღვოდა მის 
ქვეყნიდან გაგდებას. ამ დემონსტრაციებმა პოლიცია და სამხედრო ძალებიც 
(სტრუქტურები, რომლებიც პასუხისმგებელნი არიან სანქციების გამოყენებაზე) აიძულა, 
რომ არჩევანი გაეკეთებინათ- ვის მხარეზე დადგებოდნენ - მასებისა თუ რეჟიმის. სხვა 
სიტყვებით რომ ვთქვათ, დემონსტრაციები, ან პროტესტისა და დარწმუნების ნებისმიერი 
სხვა მეთოდი დამოუკიდებლად ვერ აღწევენ მიზანს. მათ გამოყენებას თან უნდა ახლდეს 
პრობლემის ნათელი განმარტება და ასევე ყველა სხვა მეთოდის გამოყენება, რაც ძირს 
გამოუთხრის ოპონენტის მხარდაჭერას. იმის მიუხედავად, რომ ეს ტრადიციული 
მეთოდები, როგორც წესი, უპირველესია არაძალადობრივი ბრძოლის დროს, სხვადასხვა 
აქტივობაც ხორციელდება მთელი პროცესის განმავლობაში. მოცემული ცხრილი 
წარმოგვიდგენს პროტესტისა და დარწმუნების სიმბოლური მეთოდების არეალს:  

სიმბოლური მეთოდების მახასიათებლები: 

 პერსონალური სიმბოლოები: ტანისამოსი, ღილები, ფერები, ქუდები 

 დოკუმენტები: პეტიცია, ღია წერილი, რეპორტაჟი 

 განათება: სანთლები, ნიშნები 

 სურათები: პორტრეტები, ფოტოები, კარიკატურები 

 მხატვრობა: კედელზე გაკეთებული წარწერები, ნახატები, ნიღბები 

 ბგერა: ზარები, მუსიკა, დასარტყამი თეფშები, სიმღერები 

 მოქმედება: ხის დარგვა, წიგნის გაცემა 

 ჟესტები: სახის გამომეტყველება, ხელის მოძრაობა 

 პირადი საკუთრების განადგურება: საიდენტიფიკაციო ბარათები, მოსაწვევები 

დემონსტრაცია ერთ-ერთი ყველაზე გავრცელებული მეთოდია ამ კატეგორიაში.  
კონფლიქტისა და დისპუტის დროს, ახალი ამბების მედია ხშირად აღვივებს ადამიანთა 
აჟიოტაჟას და ხელს უწყობს დემონსტრაციების გაძლიერებას. 1986 წლის თებერვალში, 
ფილიპინებზე, მარკოს რეჟიმის საბოლოო დამხობისას, საერთაშორისო მედია მუდმივად 
აშუქებდა მასობრივ პროტესტს. მსოფლიოს გარშემო ბევრი ხალხი ვარაუდობდა, რომ 
რეჟიმი სამოცდაექვს საათში დაემხო ამ სახალხო დაუმორჩილებლობის შედეგად. 
მიუხედავად ამისა, დემონსტრაციები მხოლოდ ერთი იყო იმ მრავალი არაძალადობრივი 
მეთოდიდან, რომელიც გამოყენებულ იქნა წინა თვეების განმავლობაში.  ამ მეთოდების 
ნაწილი ეყრდნობოდა მრავალი წლის განმავლობაში ჩატარებულ ტრეინინგებს, 
რომლებსაც უზრუნველყოფდა ორგანიზაცია International Fellowship of Reconciliation. 

ამ მეთოდის პოპულარობისა და ცნობადობის მიუხედავად, დემონსტრაციების 
მომხრეებმა ზოგჯერ არ იციან, რა მიზანს ემსახურებიან ან როგორ უნდა ჩაატარონ 
დემონსტრაციები ეფექტურად. უპირველეს ყოვლისა, დემონსტრაცია სიმბოლური აქტია, 
რომელიც კრებს ადამიანების ჯგუფს (ზოგჯერ - დიდს) საჯაროდ, რათა გაჟღერდეს საერთო 
აზრი კონკრეტულ საკითხზე, პრობლემასა თუ მიზანზე. როგორც ორგანიზებული საჯარო 
ღონისძიება, დემონსტრაცია შესაძლოა გამოვიყენოთ, როგორც ხალხის ინფორმირების 
საშუალება ამა თუ იმ საკითხზე, მოხალისეების, ან მხარდაჭერის მოსაზიდად. შესაძლოა, 
ეს ნიშნავდეს კომპლექსური კამპანიის წამოწყებას ან მიზნისკენ საბოლოო ნაბიჯის 
გადადგმას. დემონსტრაციები, რომლებიც იზიდავს დიდი რაოდენობით ადამიანებს, 
გვიჩვენებს არაძალადობრივი იდეოლოგების ძლიერებას.  ცხრილში მოცემულია 

რამდენიმე ძირითად ელემენტი, რომელიც გათვალისწინებული უნდა იქნას 
დემონსტრაციის დაგეგმვისა და ჩატარების დროს.  

რა არის საჭირო დემონსტრაციის დაგეგმვისა და ჩატარების დროს: 

 საუკეთესო მეთოდი: განსაზღვრეთ, დემონსტრაცია საუკეთესო მეთოდია თუ არა 
და ივარაუდეთ, რამდენად მიესადაგება ან აძლიერებს იგი თქვენს სამოქმედო 
გეგმებს 

 პრობლემა: განსაზღვრეთ ნათლად ის საკითხი, რომლის გახმოვანებაც გსურთ და 
გაახმოვანეთ ამ პრობლემის გადაჭრის გზებიც 

 შრომის განაწილება: სხვადასხვა ინდივიდს კონკრეტული საქმე დაავალეთ, 
როგორიცაა კვლევა, დოკუმენტაცია, ლოგისტიკა, მედიასთან კონტაქტი, სლოგანის 
მოგონება და გაანაწილეთ ისეთი პოზიციები, როგორიცაა სპიკერი და სოლო 
მომღერალი 

 ზედამხედველები: დანიშნულმა ზედამხედველებმა უნდა დაამყარონ მშვიდობა 
დემონსტრატებს შორის, უნდა დაიცვან წესრიგი, აღკვეთონ ჩხუბი და კონფლიქტი, 
დაშალონ ძალადობრივი ან პროვოკაციული შეჯგუფებები 

 იურიდიული უფლებები: წინასწარ განსაზღვრეთ, ნებადართულია თუ არა 
დემონსტრაციები და საჭიროა თუ არა ნებართვა; დაკავებების შემთხვევაში თავი 
შეიკავეთ; წინასწარ გააფრთხილეთ პოლიციელები 

 სამართლებრივი ან ზედმიწევნით სამართლებრივი ნორმები: გაარკვიეთ, 
დემონსტრაცია ტარდება თუ არა კანონისა და ბრძანების მიხედვით. უარყოფითი 
პასუხის შემთხვევაში, აღმოფხვერით ყველანაირი რისკი 

 ლოგისტიკა: განსაზღვრეთ დრო, ხანგრძლივობა, თარიღი და ადგილი და 
გაითვალისწინეთ გარკვეული ადგილების, თარიღების ან მარშრუტების 
სიმბოლური დანიშნულება 

 კონტაქტები: ზედამხედველებს დაუყოვნებლივი წვდომა უნდა ჰქონდეთ 
პოლიციის სატელეფონო ნომრებზე, ასევე - მედიასაშუალებების, 
საავადმყოფოებისა და მთავარი მშვიდობიანი იდეოლოგების ტელეფონის 
ნომრებზე 

 ძალადობა: აიცილეთ და აღკვეთეთ ძალადობა ნებისმიერ ფასად. დანიშნეთ 
ზედამხედველები, რომლებიც მშვიდობიანად მოაგვარებენ ნებისმიერ დავას 
ხალხთან და პოლიციასთან გააკეთებენ განცხადებებს 

 მსვლელობა: განსაზღვრეთ, უნდა ჩართოთ თუ არა ადგილობრივი მუსიკოსები და 
დრამერები მსვლელობის კარგი ტემპისთვის, ეფექტის გაძლიერებისათვის და 
დემონსტრატორთა ყურადღების მიპყრობისათვის, რათა მათ ხელი არ შეუშალოს 
ოპონენტთა ხმაურმა 

 რეკლამა: მოსახლეობას აცნობეთ თქვენი გეგმების შესახებ, არც სამიზნე 
საზოგადოება დაგავიწყდეთ, რათა მათ მონაწილეობა მიიღონ 

 მასალები: განსაზღვრეთ, რა უნდა წამოიღოს ხალხმა - მაგალითად, 
საიდენტიფიკაციო საშუალება, პოსტერები, ბანერები, სპეციფიკური ტანსაცმელი, 
სამუსიკო საშუალებები და ჩირაღდნები 

 ამინდი: მოემზადეთ მოსალოდნელი ამინდისთვის (წვიმა, სიცხე) 

 აქტივობები: დაგეგმეთ მხარდამჭერი აქტივობები, რომელთა განხორციელებაც 
გსურთ დემონსტრაციის დროს - სპიკერების გამოსვლა, პრეზენტაციები, სცენების 
დადგმა და წარმოდგენები 

 განათლება და ტრენინგი: ინფორმაცია მომზადების შესახებ გაუზიარეთ მათ, ვინც 
შესაძლოა დემონსტრაციაში მონაწილეობა მიიღოს 

 პირველი დახმარება: იყოლიეთ პირველი სამედიცინო დახმარების მცოდნე 
პერსონალი და სამედიცინო ტრენინგ გავლილი პირები, რომლებიც იმოქმედებენ 
გადაუდებელ სიტუაციებში, როგორიცაა სიცხით გამოწვეული დისკომფორტი, 
ნაკაწრები ან სხვა უფრო სერიოზული ინციდენტები 

 აკრძალული ნივთები: არ წაიღოთ და აუკრძალეთ ხალხს იარაღის, ალკოჰოლის, 
ნარკოტიკისა და კონტრაბანდის მოტანა; ზედამხედველებს უფლება მიეცით, ამ 
წესის ყველა დამრღვევი სახლში გაუშვან 

 გაუთვალისწინებელი მოვლენები: მოემზადეთ ოპონენტის ნებისმიერი 
რეაქციისთვის, როგორიცაა ცრემლსადენი გაზი, წყლის ჭავლი ანდა თქვენსა და 
თქვენი ჯგუფის შესახებ ცუდი ინფორმაციის გავრცელება 

 დოკუმენტაცია: ინდივიდებს დაავალეთ ჩაიწერონ იმ დღის მოვლენები 
(წერილობით, ფოტოგადაღება) და მიაწოდონ ინფორმაცია მედიასაშუალებებს 

 ანალიზი: შეაფასეთ თქვენ მიერ დემონსტრაციის მეთოდის გამოყენება. 
გაარეკლამეთ მისი წარმატება ან ისწავლეთ თქვენი შეცდომებიდან 

თანამშრომლობაზე უარის თქმა: თანამშრომლობისა და დახმარების შესაჩერებელი 
მოქმედებები 

თანამშრომლობაზე უარის თქმის მეთოდები აერთიანებს მძლავრ მოქმედებებს, 
რომელთა უშუალო სამიზნეც არის მოწინააღმდეგის მხარდაჭერის საყრდენები ან 
ოპონენტის ძალაუფლების წყაროები. თანამშრომლობაზე უარის თქმა მოიცავს განზრახ 
არა-მონაწილეობას  (ნაწილობრივს ან სრულს) ისეთ საქმიანობაში, რაც კონკრეტული 
პირის, ჯგუფის, ინსტიტუციის, ბიუროკრატიის ან სახელმწიფო სისტემის მიზნებისა ან 
ინტერესების დაბრკოლება. თავისი არსით, ასეთი მეთოდები ეფუძნება იმ ფაქტს, რომ 
ყველა პოლიტიკური ურთიერთობა ეყრდნობა თანამშრომლობას - მნიშვნელობა არა 
აქვს, როგორია ის: თანხმობის გზით თუ იძულებით მიღებული. ინდივიდებმა და ჯგუფებმა 
შესაძლოა უარი თქვან ასეთ თანამშრომლობაზე და, შესაბამისად, მხარდაჭერაზეც. 
პირდაპირი არაძალადობრივი ქმედების მრავალი მეთოდი შეიძლება იძენდეს 
სოციალურ, ეკონომიკურ და პოლიტიკურ ფორმას.  

ყველაზე გავრცელებული ფორმებია ბოიკოტი და გაფიცვა, რომლებიც მრავალი ფორმით 
ვლინდება დღესაც. ბოიკოტებს მიმართავენ მომხმარებლები, მწარმოებლები, მენეჯერები, 
დამფინანსებლები და მთავრობები. გაფიცვას მიმართავენ სხვადასხვა ინდუსტრიები და 
ხორციელდება გარკვეული დროის ფარგლებში. თანამშრომლობაზე უარის თქმა 
შესაძლოა მხოლოდ ეკონომიკურ საკითხებსაც უკავშირდებოდეს. სოციალური ფორმები 
ეფექტურია გარკვეული გარემოებების დროს. სოციალური და სპორტული აქტივობების 
შეჩერება, მაგალითად, მნიშვნელოვანი კომპონენტია მთავარი საერთაშორისო 
კონფლიქტებისა მსოფლიოში - საბჭოთა კავშირსა და აშშ-ის შორის, ინდოეთსა და 
პაკისტანს შორის და ჩრდ. კორეასა და სამხრეთ კორეას შორის. გარდა ამისა, 
პოლიტიკურ თანამშრომლობაზე უარის თქმა შეიძლება ასევე ძლიერი იყოს. მაგალითად, 
არჩევნების ბოიკოტი გადამწყვეტი აღმოჩნდა ნიგერიასა და ზიმბაბვეში, ხოლო ახლახან 
- შრი-ლანკას საპრეზიდენტო არჩევნებში. ასეთი მეთოდები მოიცავს უბრალოდ უარის 
თქმას ამა თუ იმ საქმიანობის შესრულებაზე, დიპლომატიური ურთიერთობების 
შეჩერებას ან შეწყვეტას. მოცემული ცხრილი გვიჩვენებს ეკონომიკური ბოიკოტის 
დაგეგმვა-განხორციელების მთავარ ასპექტებს.  

ეკონომიკური ბოიკოტის დაგეგმვა და განხორციელება: 

 საუკეთესო მეთოდი: განსაზღვრეთ, ბოიკოტი ყველაზე შესაფერისი მეთოდია თუ 
არა და მხარს უჭერს და აძლიერებს თუ არა თქვენს ფართომასშტაბიან სამოქმედო 
გეგმებს 

 პრობლემა: გარკვევით განსაზღვრეთ, რატომ უცხადებთ ბოიკოტს ამა თუ იმ 
პროდუქტს, კომპანიასა თუ მწარმოებელს 

 დარწმუნება: ეწვიეთ საცალო გამყიდველს ან მწარმოებელს იმ მიზნით, რომ 
დაარწმუნოთ ისინი თქვენი პრობლემის მიზეზის შემსუბუქებაში; სთხოვეთ, 
შეარბილონ უსამართლობა და მიუთითეთ თქვენს განზრახვაზე, რომ დაიწყოთ 
ბოიკოტი უარის შემთხვევაში 

 მონაწილეები: განსაზღვრეთ, ვინ ჩაატარებს ბოიკოტს - მწარმოებლები, მუშები თუ 
არაპირდაპირი მიმღებები 

 საკითხის ლოგისტიკა: დარწმუნდით, რომ თქვენი ბოიკოტის სამიზნე შეიძლება 
ჩანაცვლდეს 

 ტექნიკური ლოგისტიკა: განსაზღვრეთ თარიღები და ბოიკოტის კონკრეტული 
ხანგრძლივობა; არ დაარღვიოთ ეს ვადა 

 განათლება: ფართოდ გაავრცელეთ და პოპულარიზაცია გაუწიეთ თქვენს საკითხსა 
და გეგმებს რაც შეიძლება ფართოდ, რათა ინფორმაცია მიაწოდოთ პოტენციურ 
მხარდამჭერებს. მიეცით თქვენს ოპონენტს ცვლილების შანსი და მიმართეთ 
ნებისმიერ ნეიტრალურ ჯგუფს 

 თანამშრომლობა: იპოვეთ პარტნიორები, რომლებთან ერთადაც ბოიკოტს 
განახორციელებთ, რადგანაც ეს მეთოდი, ჩვეულებრივ, საჭიროებს ბევრ ხალხს 
წარმატების მისაღწევად 

 ვინც არ მონაწილეობს: განსაზღვრეთ, როგორ მიმართავთ მათ, ვინც განზრახ ან 
უნებლიეთ არ უჭერს მხარს თქვენს ბოიკოტს, ან მათ, ვისაც ჰგონია, რომ მათი 
ჩართულობა შეუძლებელია 

 თანმდევი მეთოდები: დაგეგმეთ დამატებითი მეთოდები, როგორიცაა პიკეტირება, 
პოსტერები, მსვლელობა ან მჯდომარე აქციები 

 გაუთვალისწინებელი მოვლენები: მოემზადეთ თქვენი ოპონენტის სავარაუდო 
რეაქციებისთვის, როგორიცაა ცუდი ინფორმაცია თქვენს შესახებ, ჩაგვრა, 
დაპატიმრება ან უარესი 

 დასკვნა: განსაზღვრეთ, როდის უნდა დასრულდეს თქვენი ბოიკოტი და შეგიძლიათ 
თუ არა ან უნდა გამოაცხადოთ თუ არა გამარჯვება (სავარაუდოდ, თქვენ გსურთ 
ბოიკოტის სამიზნემ სახე შეინარჩუნოს და თქვენს ფართო მობილიზაციას 
შეუერთდეს) 

 დოკუმენტაცია: ხალხს დაავალეთ ბოიკოტის ეფექტების ჩაწერა, მათი გაზიარება 
მედია საშუალებებისთვის და შესაფასებლად გამოყენება 

 ანალიზი: გამოიკვლიეთ თქვენ მიერ ბოიკოტის მეთოდის გამოყენება და 
გაავრცელეთ ინფორმაცია წარმატების შესახებ, ანდა - თქვენს შეცდომებზე 
ისწავლეთ 

არაძალადობრივი ინტერვენცია: დაშლის მეთოდები 

არაძალადობრივი ინტერვენციის მეთოდები წარმოადგენენ ძალისმიერ მოქმედებებს, 
რომლებიც ქცევის დამკვიდრებულ ნიმუშებს არღვევენ, ან ქმნიან ახალს.  ასეთი 
მეთოდების პრაქტიკა ძლიერია, მაგრამ, გაცილებით მეტ რისკს შეიცავს, ვიდრე სხვები. 
პირები, რომლებიც ახორციელებენ არაძალადობრივ ინტერვენციას, ოპონენტების და 
სხვების ყურადღების ეპიცენტრში ექცევიან, რამაც შეიძლება აშკარა დაპირისპირება 
გამოიწვიოს. მათ შესაძლოა  უფრო ძლიერი პირადი ტანჯვაც განიცადონ. შესაბამისად, 
არაძალადობრივი ინტერვენციის მეთოდების გამოყენება საჭიროებს მრავალმხრივ 
მომზადებას და ტრენინგს იმასთან დაკავშირებით თუ როგორ შეიძლება მოვლენები 
განვითარდნენ. 

როგორც წესი, ასეთ მეთოდებს  არაძალადობრივი ჯგუფის მაღალკვალიფიციური და 
დისციპლინირებული წევრები მიმართავენ. შესაბამისად, მომზადება გადამწყვეტი 
მნიშვნელობისაა. აქტივისტებმა მხოლოდ ის კი არ უნდა იცოდნენ,  როგორ გამოიყენონ 
ეს მეთოდი, არამედ - ოპონენტის სავარაუდო რეაქციაზეც უნდა ფიქრობდნენ. იმის 
გათვალისწინებით, რომ ასეთ მეთოდებს ადამიანების მცირე რაოდენობა იყენებს, 
საჯაროობისა და პოპულარიზაციის საკითხები განსაკუთრებულ ყურადღებას იმსახურებს 
არაძალადობრივ ინტერვენციასთან მიმართებაში. 

ყურადღების მიქცევის პოტენციური ძალისა და შესაძლებლობების გათვალისწინებით, 
არაძალადობრივი ინტერვენციის მეთოდები ზოგჯერ უკიდურეს შემთხვევაში 
გამოიყენება, როგორც ამას ლიბერიის მაგალითი გვიჩვენებს. 2003 წელს, პრეზიდენტ 
ჩარლზ ტეილორის პოლიტიკური მოტივით გარდაცვალებამ შეკრიბა რამდენიმე მეომარი 
ფრაქცია და საერთაშორისო მედიატორი, რათა ემსჯელათ სამომავლო ღონისძიებებზე 
ძალაუფლებასა და მმართველობის შესახებ. დედაქალაქ მონროვიაში დისკუსიების 
გაჭიანურებისა და სისხლისღვრის გამო, შედეგის მიუღწევლობით უკმაყოფილო ქალებმა  
წარმომადგენლებს ბარიკადები აღმართეს და უარი უთხრეს გამოშვებაზე 
საკონფერენციო დარბაზიდან საკითხის გადაწყვეტამდე და გარკვეული უსაფრთხოების 
აღდგენამდე. ისეთი პოლიტიკური ამინდის დროს, როდესაც აჯანყებულთა ჯგუფები 
მოროდიორობდნენ, თეთრ მაისურში გამოწყობილი ქალები,  რომელთაც მაისურებზე 
ოჯახის დახოცილი წევრების სახელები ეწერათ, ლიბერიაში დიდ ტაქტიკურ ცვლილებას 
წარმოადგენდა.  

არაძალადობრივი ინტერვენციის ერთ-ერთი უფრო მძლავრი მეთოდია ალტერნატიული 
ინსტიტუციები, რომელიც მთელ აფრიკაშია გავრცელებული. მნიშვნელობა არა აქვს, 
მოიცავს თუ არა ბაზარს, განათლებას, ჯანმრთელობისა თუ უსაფრთხოების სფეროს, 
პარალელური ორგანიზაციები არაძალადობრივი ინტერვენციის ძლიერ ფორმას 
წარმოადგენს, რომელიც ასუსტებს კონტროლს, პროდუქტს, ან ოპონენტის მომსახურების 
ტიპებს. ინტერვენციის ამ ეკონომიკური და პოლიტიკური ფორმების გარდა, ასევე 
გავრცელებულია ფიზიკური მოქმედებებიც. მჯდომარე და საჩვენებელი აქციები 
არაძალადობრივი ინტერვენციის პოპულარული მეთოდებია, თუმცა, ქვემოთ მოცემული 
ცხრილი გვიჩვენებს უფრო ნაკლებად ცნობილ მაგალითებს და ხაზს უსვამს ის საკითხებს, 
რომელთა გათვალისწინებაც აუცილებელია,  ადმინისტრაციული სისტემის 
გადატვირთვისას.  

ადმინისტრაციული სისტემის გადატვირთვა: 

 საუკეთესო მეთოდი: განსაზღვრეთ, ეს მეთოდი საუკეთესოა თუ არა თქვენთვის; 
გადაწყვიტეთ, ერგება თუ არა თქვენი მობილიზების სტრატეგიას, ან ერთეული 
მცდელობაა შეზღუდულ ფარგლებში 

 პრობლემა: მკვეთრად განსაზღვრეთ საკითხი და მიზეზი, რის გამოც გეგმავთ 
კონკრეტული ბიუროკრატიული სისტემის გადატვირთვას 

 სამიზნე: შეარჩიეთ კონკრეტული ორგანიზაცია, ბიურო ან დეპარტამენტი 

 აქტივობა: აირჩიეთ კონკრეტული ფორმა, რომელსაც გამოიყენებთ სისტემის 
გადასატვირთად - ტელეფონი, ფაქსი, ელ-ფოსტა, მოსიარულე აქცია, წერილები და 
ა.შ. 

 მონაწილეები: გადაწყვიტეთ, ვინ და რამდენი ადამიანია საჭირო ამ მეთოდის 
განსახორციელებლად 

 თანამშრომლობა: იპოვეთ პარტნიორები, რომლებთან ერთადაც იმოქმედებთ 

 ლოგისტიკა: აირჩიეთ დრო, თარიღი და მეთოდის გამოყენების ხანგრძლივობა 

 განათლება: რეკლამა გაუწიეთ და გაავრცელეთ ინფორმაცია თქვენს 
პრობლემებსა და გეგმებზე იმდენად ფართო მასშტაბით, რამდენადაც 
შესაძლებელია 

 ინფორმაციის გავრცელება სამიზნესთან დაკავშირებით: პირებს, რომლებიც 
მუშაობენ სამიზნე ორგანიზაციაში ან პასუხისმგებელნი არიან მის მართვასა და 
ფუნქციონირებაზე აცნობეთ თქვენი დაგეგმილი საქმიანობის შესახებ 

 გაუთვალისწინებელი მოვლენები: მზად იყავით თქვენი ოპონენტის შესაძლო 
რეაქციებისთვის 

 დოკუმენტაცია: დაავალეთ ადამიანებს მეთოდის შედეგების ჩაწერა და 
მედიისთვის გაზიარება, ასევე - შესაფასებლად გამოყენება 

 ანალიზი: გამოიკვლიეთ და შეაფასეთ თქვენი მცდელობა, გაუწიეთ რეკლამა ან 
ისწავლეთ თქვენს შეცდომებზე 

ინოვაციები და შესაბამისობა 

არაძალადობრივი ბრძოლა შეიძლება იყოს რისკისა და საშიშროების შემცველი. 
სიტუაციები და შესაძლებლობები ჩნდება და მივყავართ ეთიკური, მორალური ან 
ადამიანური ურთიერთობების საკითხებთან, რომლებიც იმსახურებს სერიოზულ 
განხილვას. იმის მიუხედავად, რომ არაძალადობრივი მოქმედების ძირითადი ტექნიკა 
არის დამარწმუნებელი ზომები, ადამიანები და ჯგუფებმა შეიძლება მიმართონ 
არალეგალურ და ექსტრა-პარლამენტარულ მეთოდებს. ეს შესაძლებელია მოხდეს მაშინ, 
როდესაც ჩვეული, სამართლებრივი ან კონსტიტუციური ჩარჩოები ირღვევა, შეიმჩნევა 
დისფუნქცია ან კორუფცია, არ სრულდება სამართალი და გამოსწორების სხვა 
საშუალებები ხელმისაწვდომი არაა.  

ზოგიერთი მეთოდის გამოყენებამ გარკვეულ სიტუაციებში შესაძლოა დავა წარმოშვას. 
მაგალითად, ,,დარჩი სახლშიმ’’ ნიგერიაში აზრთა სხვადასხვაობა გამოიწვია, რადგან 
ოჯახები ყოველდღიურ შემოსავალზე არიან დამოკიდებულნი. სიღარიბის დონე ხალხის 
სულისკვეთებაზე მოქმედებს და რა თქმა უნდა, მათ განწყობაზეც სახლში შემოსავლის 
გარეშე ყოფნასთან დაკავშირებით. 

სიღარიბით გამოწვეული ცუდი პირობების მიუხედავად, კენიელმა უმიწაწყლო ქალებმა 
შეუპოვრობა გამოავლინეს თანამშრომლობაზე უარის თქმის მეთოდების გამოყენებით. 
ქალაქ მანაგუაში მცხოვრები ქალთა ჯგუფი არ დაემორჩილა მთავრობის ბრძანებას 
ეწარმოებინათ ყავა და სანაცვლოდ ბანანი მოჰყავთ და ყიდიან. მუსეას მხარეში ქალები 
რესურსებს იყენებენ ბრინჯის მოსაყვანად პირად ბაღჩებში, რადგან არ სურთ, რომ 
უსამართლო მომწოდებლებზე იყვნენ დამოკიდებულები. უიმედო ეკონომიკური 
მდგომარეობა ქალებს აიძულებს ისეთი ნაბიჯები გადადგან, რაც კითხვის ნიშნის ქვეშაა, 
თუმცა, მათი თვალსაზრისით- საჭიროა.  

სხვა საკითხებიც შეიძლება წარმოიშვას არაძალადობრივი ბრძოლის დროს, 
განსაკუთრებით მაშინ, როდესაც ეს ბრძოლა რისკის შემცველია. მაგალითად, ბავშვებმა 
შეიძლება მონაწილეობა მიიღონ მსვლელობასა ან აქციაში, მაგრამ, როდესაც 
მოსალოდნელია უსაფრთხოების დარღვევა ან პოლიციის დასწრება, ორგანიზატორებმა 
უნდა გამოიკვლიონ, ახალგაზრდობას საფრთხეში ხომ არ ჩააგდებენ. თუ ხალხი, 
რომელიც უწინ ჩართული იყო პარტიზანულ ომებში, აჯანყებასა ან სხვა საეჭვო 
მოქმედებაში ახლა სურთ გადავიდნენ არაძალადობრივ მეთოდებზე, ჩნდება კითხვა: 
როგორ შეიძლება მათი უწყინარ პროცესში ჩართვა ისე, რომ არაძალადობრივი 
იდეოლოგების იმიჯი მოირგონ? რა უნდა გაკეთდეს, თუ ექსტრემისტი ელემენტები 
გადაწყვეტენ, რომ თქვენს მსვლელობას შემოუერთდნენ? როგორ შეთანხმდებით 
მათთან, ვინც არ მიიღებს მონაწილეობას მაშინ, როდესაც მათი აქტიური მხარდაჭერა 
გადამწყვეტია, მაგალითად, ეკონომიკური ბოიკოტის დროს? 

ასეთ შეკითხვებზე ცალსახა და მზა პასუხი არ არსებობს. ზოგადად, სტრატეგიული 
არაძალადობრივი ბრძოლა გულისხმობს ზედმიწევნით ანალიზსა და ჭკვიანურად 
მოქმედებას. მიუხედავად იმისა, რომ გარეშე დახმარება, რჩევა და კონსულტაცია 
გამოსადეგია, საბოლოოდ, არაძალადობრივი ბრძოლა უნდა დაიგეგმოს და 
განხორციელდეს იმ ინდივიდებისა და ჯგუფების მიერ, რომლებიც უშუალოდ არიან 
ჩართულნი დავაში ან გასაჭირს განიცდიან. პრობლემის გადაჭრის გამზადებული და 
ჯადოსნური გზები არ არსებობს. 



საუნივერსიტეტო კურსი „სამოქალაქო საზოგადოების როლი“ 

დამატებითი წასაკითხი მასალა შერჩეული და თარგმნილი სხვადასხვა წყაროდან 

სტრატეგიული არა-ძალადობრივი ბრძოლა  

გვერდი 145 - 154 -დან 

ხმის გავრცელება 

მას შემდეგ, რაც თქვენს პრობლემას კარგად გაანალიზებთ და განსაზღვრავთ მისი 
გადაჭრის ან შემსუბუქების გზებს, ამასთან დაკავშირებული გზავნილი საზოგადოებას 
უნდა მიაწოდოთ. კამპანიის მიმდინარეობის მანძილზე ეს მესიჯი შეიძლება იცვლებოდეს. 
სხვადასხვა დროს დაგჭირდებათ ხალხისთვის ინფორმაციის მიწოდება თქვენს 
პრობლემასა და სავარაუდო გამოსავალზე, მოიზიდოთ მეტი მხარდამჭერი და მოხალისე, 
ან ინფორმაცია გაავრცელოთ თქვენს წარმატებებზე. ეს მესიჯი უნდა განსხვავდებოდეს 
იმის მიხედვით, თუ ვის მიმართავთ. სამიზნე აუდიტორია განსაზღვრავს ენას, ტონსა და 
გზავნილის მიწოდების გზებს. უნდა გადაწყვიტოთ, ვინ იქნება გზავნილის 
გამავრცელებელი. სხვა ეტაპებზე უნდა გაიგოთ, მიღებულია თუ არა თქვენი გზავნილი და 
ისე გაიგეს თუ არა, როგორც გეგმავდით. ეს საკითხები ერთობლიობაში შეადგენს თქვენს 
საკომუნიკაციო სტრატეგიას.  

მედიასაშუალებებისა და საზოგადოებასთან ურთიერთობის მცდელობები მოიცავს 
კონტაქტს მხარდამჭერებთან, ოპონენტებთან, ნეიტრალურ მხარეებსა და გარეშე 
მხარეებთან. მესიჯის შემუშავება და გავრცელება მარტივი ჩანს, თუმცა, კარგად 
დაფიქრებას საჭიროებს. სცადეთ რამდენიმე პრობლემის გახსენება და ისიც გაიხსენეთ, 
როგორ შეიტყვეთ მათ შესახებ. რა გაიგეთ მათთან დაკავშირებით? როგორი გავლენა 
ჰქონდა მესიჯებს თქვენს აზრზე? ბევრი საშუალება არსებობს ჯგუფებთან 
კომუნიკაციისთვის, თუმცა, სტრატეგიები თქვენს სიტუაციასთან შესაბამისობაში თქვენვე 
უნდა ჩამოაყალიბოთ.  

ვის ელაპარაკებით და როგორ? 

წარმატებული კომუნიკაცია ემყარება იმ ადამიანების გაგებას, რომელთაც ხმა უნდა 
მიაწვდინოთ და იმ წყაროებს, რომლებიც საინფორმაციოდ უნდა გამოიყენოთ. ხშირად, 
ხალხს ბევრი რამ უტრიალებს თავში, ხოლო თქვენი კონკრეტული პრობლემა მათთვის 
დიდ პრიორიტეტს არ წარმოადგენს. შესაბამისად, გზავნილის გავრცელებას როცა 
ცდილობთ, თქვენ ოპონენტთან კონკურენციაში არ შედიხართ, თუმცა, პასიურ 
მხარდამჭერების ინტერესსა და ნეიტრალურ მხარეებს ეხებით. დრო, რომლის 
ფარგლებშიც გზავნილი უნდა გაავრცელოთ, შეზღუდულია. თუ სიტყვით გამოსვლას 
გეგმავთ, შეიძლება ოცი წუთი ან ნახევარი საათი მოგცენ (რომლის დროსაც ადამიანები 
მთელი ამ დროის განმავლობაში არ მოგაქცევენ ყურადღებას), ხოლო 
კონფერენციისთვის სავარაუდოდ ათი წუთი გექნებათ; ქუჩაში გამოსვლა კი შეიძლება 
სულ ოცდაათი წამი გაგრძელდეს. ყველას ერთბაშად ვერ მიმართავთ და ამიტომ, 
გზავნილის მიწოდებისას, განსაზღვრეთ კონკრეტული სამიზნე ჯგუფები. შესაძლოა, 
მესიჯების მიწოდება მოგინდეთ უშუალოდ ადგილობრივი პოლიტიკოსებისთვის, 
კანონმდებლებისა თუ მრჩევლებისათვის. სტუდენტები ან ახალგაზრდობაც შეიძლება 
იყოს თქვენი მიმართვის ობიექტი. ნებისმიერ შემთხვევაში, ის პირები უნდა განსაზღვროთ, 
რომელთათვისაც ხმის მიწვდენა გსურთ.  

გზავნილი, თავისი არსით, მნიშვნელოვანია და ზოგიერთი ასპექტის გათვალისწინება მის 
ეფექტურად გავრცელებაში დაგეხმარებათ: პირდაპირ ისაუბრეთ თქვენი აუდიტორიის 
სამიზნეებთან და გამოხატეთ, რომ მათ აქვთ არჩევანი და რომ თქვენი მხარდაჭერით  
სარგებელს მიიღებენ.  

გახსოვდეთ, რომ წარმატებით გავრცელებული გზავნილები ,,ჭკვიანურია’’ (CCLVR): 

 ლაკონური: ხშირად შეიძლება დაგჭირდეთ  აზრის სწრაფად გადმოცემა, ამიტომ 
მზად იყავით ამისათვის. 

 სარწმუნო და დამაჯერებელი: შეუსაბამობა ნათქვამსა და გაკეთებულს შორის 
ხალხს გაშორებთ ან საქმესთან შეუსაბამობაში გამყოფებთ. 

 ენა: მარტივი სიტყვებით აუხსენით სამიზნე აუდიტორიას, რომ მათ არჩევანი აქვთ  
და  თქვენი საქმის მხარდაჭერა კონსტრუქციულია. 

 ხილვადობა: ფართოდ გაავრცელეთ გზავნილი სხვადასხვა საშუალებებით და 
მიიქციეთ ყურადღება. 

 გამეორება: გამეორება უმთავრესია იმისთვის, რომ ადამიანებმა გაიგონონ თქვენი 
ხმა მათი ყოველდღიური საზრუნავის მიღმა და განიზრახონ აქტიური ჩართულობა. 

სხვადასხვა მედიის გამოყენება: ლიფლეტებიდან ინტერნეტამდე 

პროტესტისა და დარწმუნების ზოგიერთი გზა შეიძლება გამოიყენოთ თქვენი გზავნილის 
გასავრცელებლად, თუმცა, სხვა საშუალებების გამოყენებაც არ არის გამორიცხული. 
თქვენ მიერ გამოყენებული საშუალება უნდა შეესაბამებოდეს სამიზნე აუდიტორიას და, 
ბუნებრივია, იმ იდეას, რომლის გავრცელებაც გინდათ. თქვენი საკომუნიკაციო 
სტრატეგიის არსებითი კომპონენტებია თქვენი ჯგუფის მარკეტინგი, პრობლემა და 
პრობლემის გადაჭრის შეთავაზებული გზა. კორპორაციები და ორგანიზაციები მარტივი 
მიზეზით იღებენ სლოგანებსა და ლოგოს - ისინი სწრაფად და უმარტივესად 
უზრუნველყოფენ ცნობადობის ამაღლებას. მოქნილი ფრაზები, ემბლემები, ნიშნები და ა.შ. 
ადვილად ვრცელდება და დიდი ძალისხმევა, ხარჯი და რისკი არ სჭირდება.  

მიუხედავად იმისა, რომ ზიმბაბვეს პოლიტიკური სივრცე სულ უფრო ვიწროვდება, 
დემოკრატიისთვის მებრძოლი ჯგუფები არ წყვეტენ არაძალადობრივ ბრძოლას თავისი 
იდეალებისათვის. როდესაც პოსტერების გაკვრა ძალიან საშიში გახდა, ზოგიერთი 
ჯგუფის წარმომადგენლებმა ხელები წითელ საღებავში ჩაყვეს და ხელის ანაბეჭდები 
ძროხებს დაატყვეს. ძროხები ბაზარში, ქალაქებსა და სოფლებში სიარულისას იქცნენ 
ბილბორდებად, რომლებიც ავრცელებდნენ ინფორმაციას წინააღმდეგობის შესახებ. 
Zvakwana/Sokwanele (Enough Is Enough) -  მოძრაობა ზიმბაბვეში იყენებს არაძალადობრივ 
მეთოდებს, თავისუფალი და სამართლიანი წარმომადგენლობითი დემოკრატიის 
მისაღწევად. პრეზიდენტ რობერტ მუგაბეს რეჟიმის მიერ შექმნილმა რეპრესიულმა 
პოლიტიკურმა გარემომ აიძულა ორგანიზაცია შემოქმედებითად გამოეხატა თავისი 
გზავნილები და საქმიანობა. 

ახალი ამბების მიმოხილვა 

მედიის ყურადღების მიქცევამ შეიძლება ხელი შეუწყოს თქვენი შეტყობინების 
გავრცელებას, ორგანიზებული ღონისძიებების საშუალებით. ეს მოითხოვს თქვენი 
პრობლემის ქცევას საკითხად და ამისთვის ბევრი გზა არსებობს. პირველ რიგში, 
ყურადღება უნდა გაამახვილოთ ვიზუალურ ელემენტებზე. ეს აშკარაა ტელევიზიასთან 
მიმართებაში, მაგრამ გაზეთის შემთხვევაშიც გამოდგება. ერთ კარგ ფოტოს შეუძლია 
ეფექტურად მოჰყვეს თქვენი ამბავი. გარდა ამისა, მოაგვარეთ ლოგისტიკა. აირჩიეთ დრო, 
დღე და ადგილი ღონისძიების ჩასატარებლად, რომელიც ეფექტურად მოიზიდავს 
მოწვეულ სტუმრებსა და დამთვალიერებლებს. მესამე ნაბიჯი: შეადგინეთ თქვენი 
რეგიონის საინფორმაციო სააგენტოების სია, ჩაწერეთ გაზეთები, ტელევიზია (ქსელური 
და ადგილობრივი), რადიო, ალტერნატიული მედიასაშუალებები და საკაბელო სერვისები. 
მეოთხე: დაწერეთ პრესრელიზი - ერთგვერდიანი რეზიუმე თქვენს ღონისძიებაზე, 
საკითხსა და მის მნიშვნელობაზე. მეხუთე: გაუგზავნეთ თქვენი პრესრელიზი მათ, ვინც 
თქვენს სიაშია და აქტიურად გამოიყენეთ კონტაქტები. მხოლოდ საინფორმაციო 
გამოშვების გავრცელება საკმარისი არ არის. რეპორტიორებსა და ჟურნალისტებს 
თავიანთი რედაქტორების მიერ დავალებული აქვთ მოვლენების გაშუქება. თქვენ 
სათითაოდ უნდა დაურეკოთ ნიუს რუმსა თუ რედაქტორს და გაიგოთ სიუჟეტის 
რეპორტიორის სახელი. მეექვსე: ივარჯიშეთ ინტერვიუს მიცემაში. მნიშვნელობა არა აქვს, 
რას გეკითხებიან, იპოვნეთ გზები თქვენს საკითხზე კვლავ კონცენტრირებისათვის და 
გაეცით სასურველი პასუხი. ვალდებული არ ხართ,  ყველა კითხვას უპასუხოთ; 
გამოიყენეთ შანსი და ,,დარჩით გზავნილის ფარგლებში.“ მეშვიდე: დანიშნეთ თქვენი 

სპიკერები და გამართეთ პრესკონფერენცია. ეს არის შანსი, გაავრცელოთ გზავნილი და  
პირდაპირ ჩაერთოთ საინფორმაციო კორპუსთან ურთიერთობაში. 

მესიჯების გავრცელების საშუალება 

ნაბეჭდი 
მასალები 

საჩვენებელი 
მასალები 

აუდიო 
მასალები 

ფურცლები, 
ქაღალდის 

მასალა 

ვიზუალური 
მასალა 

ელექტრონული 
მასალა 

წიგნები 
ჟურნალები 

ახალი ამბები 
გაზეთები 

ნახატი 
ბანერები 

ქუჩის 
მხატვრობა 
პოსტერები 

კასეტები 
CD დისკები 

მუსიკა 
რადიო 

ბროშურები 
ღილები 

მისამაგრებე
ლი 

ფურცლები 
ფლაერები 

ლიფლეტები 

კოსტიუმები 
DVD 

ტელევიზია 
თეატრი 

ვიდეოები 

ელექტრონუ
ლი ფოსტა 
ტექსტური 
მესიჯები 

ვებგვერდები 

უნდა გაითვალისწინოთ, როგორ აღიქვამს ხალხი საინფორმაციო წყაროებს. ზოგჯერ, 
ერთი შოუს გამართვა ქალაქში სულ არაფერს ჯობს, მაგრამ, შეიძლება მთავარი მედია 
საშუალების ალტერნატივაზე დაფიქრდეთ. იფიქრეთ თქვენი საინფორმაციო წერილების 
წამოწყებაზე ან რადიო გადაცემასა და საკუთარი ლიფლეტისა თუ წიგნის დაბეჭდვაზე.  

ფარგლები და ჩარჩოები 

თქვენი საკომუნიკაციო სტრატეგიები მაშინ დაიხვეწება, როცა გაიგებთ, როგორ აღიქვეს 
თქვენი გზავნილი. სხვადასხვა მეთოდებით შეგიძლიათ შეაფასოთ რეაქციები და 
მოსაზრებები, როგორც შემდეგი მაგალითები გვიჩვენებს. საინფორმაციო საშუალებების 
მიერ გაშუქებული ამბების შესახებ ზოგადი ინფორმაციის ქონა  წარმოდგენას მოგცემთ 
იმის შესახებ, თუ რას მიიჩნევენ სიახლეებად. გამოკითხვა ბევრგან ტარდება საკმაოდ 
თანმიმდევრულ  და მყარ საფუძველზე და შედეგები შეიძლება იყოს საჯაროდ 
ხელმისაწვდომი, რაც დაგეხმარებათ პრეზენტაციები და დაგეგმვის პროცესი 
აკონტროლოთ. 

ხელშესახები შედეგების მიღწევა შესაძლებელია. თქვენს ორგანიზაციაში შეიძლება 
გაიზარდოს ახალწვეულთა ან შემოწირულობათა რიცხვი. ანდა, თქვენმა ოპონენტმა 
შეამჩნიოს, რომ მისდამი მხარდაჭერა მცირდება. მაგალითად, თუ იყენებთ ისეთ 
ფართომასშტაბიან მეთოდს, როგორიცაა ბოიკოტი- მომხმარებლებმა შეიძლება უარი 
თქვან ამა თუ იმ ბიზნეს-დაწესებულებიდან, მაღაზიიდან ან მიმწოდებლისგან ყიდვაზე, 
რომელსაც თქვენ პროტესტს უცხადებთ. თქვენი ოპონენტის პრესტიჟულმა 
მხარდამჭერმაც კი შეიძლება პოზიცია შეცვალოს. ეს არის უდავო ნიშნები იმისა, რომ 
თქვენი გზავნილები მიღებული და აღქმულია ისე, როგორც გეგმავდით.  თქვენი ბრძოლის 
შედეგები ყოველთვის პოზიტიური შეიძლება არ აღმოჩნდეს. იმის მიუხედავად, რომ 
უყურადღებობა სავარაუდოდ, ნეგატიურ ყურადღებაზე უარესია, ნეგატიური 
გამოხმაურება ის რეალობაა, რომელიც ბევრმა ჯგუფმა შეიძლება იწვნიოს. ზოგ 
შემთხვევაში, მშვიდობიანი იდეოლოგები შეიძლება შეურაცხყონ ან დასცინონ მათ, 
ხოლო ამ უკანასკნელებმა უნდა გადაწყვიტონ, როგორი რეაქცია უნდა იქონიონ. იმის 
მიუხედავად, რომ ნეგატიური გაშუქება შეიძლება კატასტროფად მოგეჩვენოთ- ეს 
შეილება სულაც ასე არ იყოს. ცალკეული ამბები ან სტატიები უმნიშვნელო მოვლენებზე, 
ჩვეულებრივ, არ ემახსოვრებათ, თუ მაინც და მაინც მათი გავრცელება არ მოხდა 
მცირერიცხოვან საზოგადოებაში. ამასთან, მიუხედავად იმისა, რომ ორგანიზაცია 
დაზარალდეს, პრობლემამ შესაძლოა მეტი ყურადღება მიიპყროს.  

თქვენ ამბავს ყვებით და გსურთ, რომ ადამიანებმა გააკეთონ ცალსახა დასკვნები, 
შეექმნათ პრობლემის მიმართ დამოკიდებულება, შეიცვალონ ხედვა ან მოითხოვონ 
მოქმედება. თუ აუდიტორია ვერ მიდის სასურველ დასკვნამდე, თქვენი თხრობის მანერა 
უნდა შეცვალოთ. მიუხედავად იმისა, რომ თქვენი ძირითადი საკითხები ბრძოლის 
მანძილზე იგივე რჩება, ადვილად სავარაუდოა, რომ თქვენი საკომუნიკაციო სტრატეგია 
რეგულირებას საჭიროებს.  

პრეს-რელიზის დაწერა და გამოყენება: 

 სათაური და პირველი აბზაცი ყურადღებას უნდა იქცევდეს. ამ ორ კომპონენტში 
მოაქციეთ თქვენი სათქმელი. 

 შეიტანეთ დაგეგმილი ღონისძიების თარიღი, დრო და ადგილმდებარეობა. ასევე, 
ინფორმაციის გავრცელების პერიოდი.  

 ჩასვით ორი სპიკერის სახელი და საკონტაქტო ინფორმაცია 

 რელიზი ერთგვერდიანი უნდა იყოს, ენთუზიაზმით აღსავსე და მძაფრი 

 მედიასაშუალებებს გაუგზავნეთ რელიზი ღონისძიებამდე მინიმუმ ათი დღით ადრე 
და სამი დღის შემდეგ 

მშვიდობიანი მოქმედება არ არის? 

დავის ან კონფლიქტის დროს არაძალადობრივი ქმედება თითქმის ყოველთვის  მხოლოდ 
ერთი მხარის მიერ გამოიყენება. სხვა სიტყვებით რომ ვთქვათ, მოწინააღმდეგე არ იქნება 
წინააღმდეგი გამოიყენოს ძალადობრივი მიდგომები. როდესაც არაძალადობრივი 
კამპანიის მონაწილეები იყენებენ დისციპლინირებულ არაძალადობრივ მეთოდებს 
სასჯელის საწინააღმდეგოდ- იქმნება ასიმეტრიული კონფლიქტის მდგომარეობა. 
მიუხედავად იმისა, რომ მშვიდობიანი იდეოლოგების მკაცრი დისციპლინა შეიძლება 
განსაცდელის წინაშე დადგეს - ზოგჯერ არაძალადობრივი გმირების მიმართ 
ძალადობრივი რეპრესიების გამოყენება შესაძლოა დაეხმაროს არაძალადობრივ ჯგუფს. 
მიუხედავად იმისა, რომ ძალადობრივი რეაქცია სულაც არ არის პროგრესის 
მტკიცებულება, ის არ უნდა განიხილებოდეს, როგორც მარცხი ან უკან დახევა. მათ, ვინც 
მხარს უჭერს და იყენებს არაძალადობრივ ქმედებებს, შეუძლიათ ივარაუდონ, რომ 
საპასუხო რეაქციები გამოწვეულია ხელისუფლების დისკომფორტით, რომელიც შეუქმნა 
არაძალადობრივმა ჯგუფმა.  დარტყმების შესამსუბუქებლად შესაძლებელია გარკვეული 
ზომების მიღება. შესაძლოა იმათი დელეგიტიმაცია, ვინც არაძალადობრივ ქმედებებს 
ძალადობრივად ახშობს. მათ, ვინც შეშფოთებულია მოსალოდნელი მსხვერპლით, 
თამამად შეიძლება ვუთხრათ, რომ არაძალადობრივი ბრძოლის დაგეგმვა დაშავებულთა 
და დაღუპულთა რიცხვს შეამცირებს. 

ვინაიდან არაძალადობრივი მოძრაობები სულ უფრო მრავალფეროვანი ხდება და 
ფართო ყურადღებას იქცევს, ძალადობრივი ბრძოლისადმი ერთგულების შენარჩუნება 
ნამდვილი გამოწვევა ხდება. თქვენს მხარდამჭერებს შორის შეიძლება ძალადობრივი 
მოქმედების მომხრეები აღმოაჩინოთ. ჯაშუშებმა და აგენტებმა შესაძლოა შემოაღწიონ 
მოძრაობაში და მის წევრებს ძალადობისკენ მოუწოდონ იმ საბაბით, რომ ოპონენტიც 
ძალისმიერ მეთოდებს მიმართავს. შესაბამისად, დისციპლინა მთავარი და არსებითი 
ინგრედიენტია წარმატებული არაძალადობრივი ბრძოლისა.  

დისციპლინის შენარჩუნება 

არაძალადობრივი დისციპლინის განმტკიცება ხდება ქცევის კოდექსის ფორმულირებით 
სამიზნე ორგანიზაციებისთვის საზოგადოებასა ან მოსახლეობაში. გაიდლაინების დაწერა 
ვერ იქნება იმის გარანტია, რომ მონაწილეთა მოქმედება არაძალადობრივი იქნება, 
თუმცა, აკრძალვების შემუშავება ძალიან სასარგებლოა. ისინი გვაძლევენ ნიშნულებსა 
და გზამკვლევებს. გაიდლაინები გვეხმარება კამპანიის ან ბრძოლის შემუშავებაში და, 
როგორც მინიმუმ, უზრუნველყოფს, რომ არაძალადობრივი ჯგუფის არც ერთი წევრი 
უნებლიედ არ დაეხმარება ოპონენტს.  

ქვემოთ წარმოდგენილი გაიდლაინები გავრცელდა ლიფლეტების სახით ჩვიდმეტი წლის 
დანიელი ახალგაზრდას მიერ, რომელსაც სურდა ზემოქმედება მოეხდინა 
თანამოქალაქეებზე, მას შემდეგ, რაც ნაცისტები შეიჭრნენ და დაიკავეს დანია 1940 წელს. 
ახალგაზრდა არნე სეჯრი აღნიშნავდა, რომ მისი მეგობარი დანიელები მეგობრობდნენ 
გერმანელ ჯარისკაცებთან და ეს აღაშფოთებდა მას. შინ წავიდა და დაწერა ,,მცნებები’’ 
გერმანიის რეპრესიასთან თანამშრომლობაზე უარის თქმის შესახებ. შემდეგ ეს ნაწერები 
მოქალაქეთა საფოსტო ყუთებში ჩატენა თავის ქალაქში. მოგვიანებით, ისინი გადაიწერეს 
და ხელით გაავრცელეს მთელ ქვეყანაში:  

„დანიელი ბიჭის ათი მცნება: 

1. გერმანიასა და ნორვეგიაში არ უნდა იმუშაო. 

2. გერმანელებს ზიანი უნდა მოუტანო. 

3. გერმანელებისთვის სამუშაო ნელა უნდა შეასრულო. 

4. მნიშვნელოვანი მანქანები და ხელსაწყოები უნდა გაანადგურო. 

5. უნდა გაანადგურო ყველაფერი, რამაც შესაძლოა გერმანელებს სარგებელი 
მოუტანოს. 

6. უნდა გააჭიანურო ყველანაირი ტრანსპორტის მუშაობა. 

7. ბოიკოტი გამოუცხადე გერმანულ და იტალიურ ფილმებსა და გაზეთებს. 

8. ნაცისტების მაღაზიებში არაფერს იყიდი. 

9. მოღალატეებს ისე უნდა მოექცე, როგორც იმსახურებენ. 

10. . გერმანელების დევნილი ნებისმიერი ადამიანი უნდა დაიცვა. 

შემოუერთდი ბრძოლას დანიის თავისუფლებისთვის!“ 

ყველა გაიდლაინი ყველა ბრძოლას არ მიესადაგება. მაგალითად, ზემოთ მოცემული 
მცნებები ყველა სიტუაციაში არ გამოიყენება, რადგან იმ მდგომარეობაში დანიელი 
ახალგაზრდას ოპონენტები ნაცისტი სამხედროები იყვნენ. ზოგი გაიდლაინი 
პოლიტიკურად და კულტურულად მისაღები არ არის ყველასთვის. ნებისმიერი ასეთი 
ინსტრუქცია უნდა შეიქმნას საზოგადოებაში, რომელიც მიზნად ისახავს არაძალადობრივ 
მოქმედებაში მონაწილეობას. თუ აკრძალვები და ნებართვები საზოგადოების მრავალი 
ცენტრის მიერ იქნება შემუშავებული, მომდევნო განხილვები დაინტერესებულ მხარეებს 
შორის, თუნდაც ეს სხვადასხვა საზოგადოება და სექტორი იყოს, ხელს უწყობს 
საზოგადოებაში კუთვნილების შეგრძნების განვითარებას.  ქცევის კოდექსის შემუშავება 
შეიძლება უკიდურესად მნიშვნელოვანი იყოს ჯგუფის ერთიანობისათვის.  

არაძალადობრივი მეთოდებით გამოყენების შესახებ განზრახვის შესახებ ინფორმაცია 
მაქსიმალურად უნდა იქნას გავრცელებული, მათ შორის ოპონენტებს შორის. სამიზნე 
ჯგუფს თუ აცნობებთ, რომ მათ არავითარი ფიზიკური საფრთხე არ ემუქრებათ, 
წარმატებისკენ მნიშვნელოვან ნაბიჯს გადადგამთ. მას აქვს შიშების შემცირების ეფექტი 
ოპონენტის მხარდამჭერების კონტროლისთვის, განსაკუთრებით, მათთვის, ვისაც 
სანქციების შემოღების ძალაუფლება გააჩნია (სამხედროები და პოლიცია). ასეთი 
ძალისხმევა ამსუბუქებს ნეიტრალური ან გარეშე მხარეთა შეშფოთებას, რომელთაც 
შესაძლოა ეშინოდეთ რევოლუციური ან ძალადობრივი მოძრაობისა სამეზობლოში ან 
რეგიონში. არა მხოლოდ ძალადობის საფრთხის აღმოფხვრაა სიმშვიდის საფუძველი 
მათთვის, ვინც არაძალადობრივ გმირებს ხვდება, არამედ  - შეგონებები და 
არაძალადობრივი დისციპლინა სიმპათიის გამოწვევის შანსებს ზრდის.  

კონფლიქტის დროს, ისინი, ვინც მკაცრად არაძალადობრივ საშუალებებს უჭერენ მხარს, 
ვერ შეძლებენ ყველა ინდივიდისა და ჯგუფის მოქმედების გაკონტროლებას. კარგად 
მომზადებულმა ჯგუფებმა ან ცალკეულმა ფრაქციებმა შესაძლოა ძალადობრივი 
მოქმედებებს მიმართონ არაძალადობრივი წინააღმდეგობის ,,დასახმარებლად,’’ თუმცა, 
არაძალადობრივი ბრძოლის ლიდერებმა ყველა ღონე უნდა იხმარონ იმისთვის, რომ 
ასეთი აქტივობებისგან თავი შორს დაიჭირონ.  

მშვიდობიანმა იდეოლოგებმა ყველაფერი უნდა გააკეთონ დისციპლინის 
უზრუნველსაყოფად, განსაკუთრებით, ყველაზე აქტიურ წევრებს უნდა მიაქციონ 
ყურადღება. ეს შეიძლება რთული აღმოჩნდეს ოპონენტებთან უშუალო კონფრონტაციის 
დროს, წინასწარ განუსაზღვრელი დარბევის ფონზე, ან - თვითმხილველები თუ 
ალკოჰოლის ან ნარკოტიკის ზემოქმედების ქვეშ არიან. ასეთი რისკის შემცირება 
შეიძლება სწორი დაგეგმვითა და დაზღვევით, რასაც ტრენინგი და მეთვალყურე-
მშვიდობისმყოფელთა დანიშვნა განაპირობებს გარკვეულ საქმიანობათათვის. ეს 
დანიშნული პერსონალი შეირჩევა და განისწავლება დავებისა და უთანხმოების 
აღსაკვეთად.  

პროვოკაცია 

შესაძლებელია, ოპონენტები განზრახ ეცადონ მშვიდობიანი ბრძოლისთვის ძირის 
გამოთხრას. პროვოკატორი აგენტები არიან ადამიანები, რომლებიც გეგმავენ 
არაძალადობრივი მოძრაობის დისკრედიტაციას, მათ განადგურებასა და ინფორმაციის 
შეგროვებას მონაწილეებთან და სტრატეგიასთან დაკავშირებით. ისინი შეგზავნილები 
არიან არაძალადობრივ ჯგუფში პროვოკაციული მოქმედების განსახორციელებლად. 
შესაძლოა, მათ გაავრცელონ ყალბი ინფორმაცია, გამოიწვიონ კრიზისი, ან 
დეზინფორმაცია (მოტყუების მიზნით). შესაძლოა, მათ სცადონ მთავარი ინდივიდებისა ან 
ორგანიზაციების ურთიერთობის გაფუჭება არაძალადობრივ მოწინააღმდეგეებთან. 
აგენტი პროვოკატორებისგან და ჯაშუშებისგან დაცვის საუკეთესო გზაა ასეთი აგენტების 
შემოსვლის ალბათობაზე მსჯელობა, მათ სავარაუდო ყოფნაზე ინფორმირებულობის 
ზრდა და კომუნიკაციისა და გადაწყვეტილების მიღების პროცესის ღიაობა. 
აუცილებელია, ინფორმაციის საჯაროდ გავრცელება.  

რამდენიმე გზა არსებობს არაძალადობრივი დისციპლინის შესანარჩუნებლად 
პროვოკატორებთან დაპირისპირების დროს. უპირველეს ყოვლისა, თავიდან უნდა 
აიცილოთ ზიანი. თუ ოპონენტი მუდმივად ებრძვის კონკრეტული მეთოდების 
გამოყენების გზებს, მნიშვნელოვანი ზარალის შემთხვევაში ალტერნატიული მეთოდები  
განიხილეთ. მოამზადეთ მონაწილეები ძალადობრივი რეაქციებისა და რეპრესიების 
შედეგებისთვის, რათა მათ გააცნობიერონ ამის შესაძლებლობა, უზრუნველყონ 
პირველადი დახმარების ტრენინგი და სხეულის დაზიანების შემთხვევაში 
განსახორციელებელი სერვისები. ორგანიზაციები და ინდივიდები, პოლიცია და 
უსაფრთხოების სამსახურები, პასუხისმგებელნი არიან მოწინააღმდეგის ძალადობის 
საშუალებების მართვაზე. ყურადღებით შეარჩიეთ და დანიშნეთ საკონტაქტო პირები. 
პოლიცია და დაცვის თანამშრომლები შეიძლება დაიბნენ იმასთან დაკავშირებით, თუ სად 
არის მათი რეალური ლოიალური კავშირები, შესაძლოა, დათანხმდნენ მეგობრობაზე, ან 
მორალურად და სოციალურად მოიგერიონ ხალხი, როდესაც მიიღებენ ბრძანებას 
ძალადობის გამოყენებაზე უიარაღო და მოწესრიგებულ მშვიდობიან იდეოლოგებთან 
მიმართებაში. მაგალითად, 2000 წელს, სერბეთში, არაძალადობრივი კამპანიის მიწურულს 
პოლიციასთან დამეგობრების გეგმამ დემონსტრანტები დარბევისგან იხსნა. დანარჩენი 
რეკომენდაციები მოიცავს წინასწარ გამაფრთხილებელი სისტემების მომზადებას, მედიის 
ყურადღების მიქცევას (შესაძლოა, კამერით შეიარაღებული რეპორტიორები 
გამოჩნდნენ), საერთაშორისო დამკვირვებლების, ცნობილი შემსრულებლების მოწვევას 
მონაწილეობის მისაღებად. აუცილებელია თქვენი პუბლიკაციებისა და კომუნიკაციების 
მიმართვა მათკენ, ვინც აკონტროლებს მოწინააღმდეგის მთავარ მხარდამჭერებს. 
შექმენით საყოველთაობის განცდა- სხვა სიტყვებით რომ ვთქვათ, შეჰქმენით 
შთაბეჭდილება, რომ ყველგან ხართ.  

დაპატიმრება, სხეულის დაზიანება ან უარესი მოვლენები 

ბევრ პრაქტიკოსს სჯერა, რომ არაძალადობრივი მოქმედების განხორციელება მათ 
მაღალ მორალურ საფეხურზე აიყვანს. და მაინც, ერთი ადამიანის მიზეზისა და ქმედების 
სისწორე და მართებულობა წარმატებისა ან უსაფრთხოების გარანტია არ არის. 
არაძალადობრივი იდეოლოგებს ხშირად ჩაგრავენ, აპატიმრებენ და აშავებენ, ასევე 
ხოცავენ, რადგან იცავენ იმას, რისიც სჯერათ. როდესაც ჯგუფები ირწმუნებიან, რომ 
ინერტულობის დრო აღარაა და მოქმედებაა საჭირო, მათ არ უნდა აიძულონ ადამიანები 
მონაწილეობა მიიღონ მათი სახელით.  ნებაყოფლობითი მონაწილეობა არაძალადობრივ 
ბრძოლებში ნიშნავს, რომ პოტენციურ მომხრეებს ფრთხილად უნდა ვაცნობოთ 
პოტენციური რისკების შესახებ. არავინ არ უნდა მოიტყუოს და არც უსაფუძვლო 
დაპირებები გასცეს უსაფრთხოებასთან დაკავშირებით. როდესაც მონაწილეებმა იციან 
საფრთხეების შესახებ და მაინც დარჩებიან - სოლიდარობა იზრდება.  

ცნობადობას რომ თავი დავანებოთ, რისკებთან დაკავშირებული ყველაზე 
მნიშვნელოვანი ფაქტორია მომზადების დონე. მაგალითად, იმის ცოდნა, თუ რას უნდა 
ელოდო და რა უნდა გააკეთო დაპატიმრების შემთხვევაში. გაიგეთ, როგორ ხდება 

დაკავება და რა უფლებები უნდა მოითხოვოთ. სასწავლო სემინარებზე დეტალურად უნდა 
შეფასდეს ეს პროცესი. მოიწვიეთ ციხისა და პოლიციის სისტემის მცოდნე იურისტი და 
გაიგეთ რას შეიძლება ელოდოთ. დეტალებს ჩაუღრმავდით. რაც უფრო მეტი იცით, მით 
უფრო ნაკლებად საშიშია დაპატიმრების ალბათობა. წინასწარ მოამზადეთ შესაძლო 
საკონტაქტო პირთა ჩამონათვალი. ვინაიდან არც ერთი პირი არ მოქმედებს მარტო, მზად 
გყავდეთ ადამიანები, ვინც მხარს დაუჭერს დაპატიმრებულებს, პოლიციაში 
მონიტორინგის განხორციელებით, მოწმეებად წარდგენით ან ჩანაწერებისა და 
ვიდეოების გაკეთებით.  კამერისა და მობილური ტელეფონების ქონა მოწმეებს გაუჩენს 
იმ განცდას, რომ პოლიცია და დაცვა კონტროლდება და რომ არც მკაცრი და უხეში 
მოქმედება დარჩება უმეთვალყურეოდ. ასეთი საკითხები ზედმიწევნით უნდა მოგვარდეს 
წინასწარ და პირები, რომლებიც ჩართულნი არიან მოქმედებაში და შეიძლება დაიჭირონ, 
უნდა იქნან ინფორმირებულნი.  

იგივე ეხება სხეულის დაზიანებას. გამოცდილი მედიკოსები უნდა იყვნენ ადგილზე, თუ 
მოსალოდნელია ბევრი ხალხის თავშეყრა ან ძალადობრივი სადამსჯელო ზომები. 
სამედიცინო და სხვა სახის მარაგები, როგორიცაა წყალი, აუცილებლად უნდა იყოს 
ხელმისაწვდომი. მონაწილეებს შესაძლოა დასჭირდეთ გარკვეული ტიპის ტრენინგის 
გავლა სხეულის დაზიანების თავიდან ასაცილებლად. ასევე სასარგებლოა ინსტრუქცია 
იმის შესახებ, თუ როგორ იმოქმედონ ცრემლსადენი გაზის გაშვების შემთხვევაში. 
იფიქრეთ ყველა შესაძლო გამოსავალზე და კონკრეტული აქტივობების 
განხორციელებამდე, მოაგვარეთ ისინი.  

მშვიდობიანმა იდეოლოგებმა ასევე უნდა იცოდნენ და მოემზადონ პოტენციური 
ფსიქოლოგიური გვერდითი ეფექტებისათვის, რაც შეიძლება თან ახლდეს დავებსა და 
კონფლიქტებს. ზოგიერთი საკითხის გადაწვეტა შესაძლებელია საჭირო გახდეს 
სამომავლოდ  - ფართო მასშტაბით (ეროვნული თუ რეგიონული ტრიბუნალის 
ჩამოყალიბება, ან სიმართლის დამდგენი და შემრიგებელი კომისიების შექმნა) ან 
დაუყოვნებლივ, საზოგადოებრივ დონეზე (კონსულტაციები).  

დაპატიმრებისა და მსხვერპლის შემთხვევების დოკუმენტაცია ყოველთვის 
აუცილებელია. ჰუმანიტარული მიზნებით, ოჯახებს უნდა მიეწოდოთ ინფორმაცია და 
დახმარებასაც შეიძლება სასიცოცხლო მნიშვნელობა ჰქონდეს. შესაძლებლობის 
შემთხვევაში, უნდა შეგროვდეს დამამტკიცებელი მასალა, რათა დადასტურდეს 
უსამართლო დაპატიმრება ან ოპონენტის ან კონკრეტული ჯგუფის დამაზიანებელი 
ქმედება. დოკუმენტაციის ფორმები გახსენებისა და პატივის მეგებისათვისაც არის 
საჭირო. უხეში და დაუნდობელი ოპონენტის სახე შეიძლება კარგად გამოიხატოს 
ფოტოების საშუალებით. თუ შესაძლებელია, რომ ადამიანებს თავს დაესხან, 
დარწმუნდით, რომ მათ ღია ფერის ტანსაცმელი აცვიათ. ამ შემთხვევაში თავდასხმის 
შედეგები ტელევიზიასა თუ ფოტოებშიც ნათლად გამოჩნდება. ოპონენტის უხეშობა 
შეიძლება გამოდგეს (და არის კიდეც) როგორც მისი სუსტი მხარე. შესაძლოა, ეს იყოს 
მომენტი, როდესაც სასტიკი დესპოტი თავის ნამდვილ ბუნებას ამჟღავნებს. მკაცრი 
რეპრესიების დოკუმენტურად აღწერა შეიძლება იყოს ნაბიჯი ოპონენტის 
დელეგიტიმიზაციისკენ და პოტენციურად ძირს უთხრიდეს მის მხარდაჭერას. ისეთი 
სექტორი, როგორიცაა ბიზნესი, შეიძლება შეშფოთდეს და შემოგთავაზოთ მატერიალური 
რესურსების მობილიზების საშუალებები, ან საერთაშორისო მხარდაჭერა.  

პოლიტიკური ჯიუ-ჯიცუ 

ოპონენტის მიერ ძალადობის გამოყენებამ შესაძლოა არაძალადობრივი იდეოლოგების 
სასარგებლოდ იმუშაოს. როცა ძალადობის კადრები საჯარო ხდება, მშვიდობიანი 
იდეოლოგები ზოგჯერ მხარდაჭერას იღებენ უწინ ნეიტრალური ჯგუფებისგან, ან იმ 
ჯგუფებისგან, რომლებიც ადრე ოპონენტს უჭერდნენ მხარს. ამ პროცესს პოლიტიკური 
ჯიუ-ჯიცუ ეწოდება და იგი ატარებს უძველესი იაპონური საბრძოლო ხელოვნების სახელს. 
საბრძოლო ხელოვნება გულისხმობს ოპონენტის ბალანსის დაკარგვას. ასეთი 
სიტუაციები შეიძლება გახდეს არაძალადობრივი ჯგუფის წამქეზებელი, გააძლიეროს 
სიზუსტე და გაზარდოს დისციპლინა, ერთგულება და სოლიდარობა.  პოლიტიკური ჯიუ-

ჯიცუ იშვიათია და არ ხდება ყოველთვის, როცა კი ოპონენტი მშვიდობიან იდეოლოგებს 
ესხმის თავს. ასე რომ, აშკარა ზიანთან ერთად, ძალადობრივი რეაქციის განზრახ 
გამოწვევა ოპონენტისგან მაინცდამაინც ჭკვიანური სტრატეგია არაა.  

ჯიუ-ჯიცუეს ყველაზე თვალსაჩინო მაგალითები გვხვდება აფრიკაში, კოლონიალიზმის 
წინააღმდეგ მობილიზაციის დროს. მაგალითად, განაში, კვამე ნკრუმას დაპატიმრების 
შემდეგ და სამხრეთ აფრიკაში, შარპევილის ხოცვა-ჟლეტის შემდეგ. უფრო ახლახან, ამ 
პროცესმა მთავარი როლი ითამაშა აზრის შეცვლის მხრივ შეიარაღებული ძალების 
რევოლუციური საბჭოს მიმართ (AFRC) სიერა ლეონეს 1997 წლის აჯანყების შემდგომ. 
ხუნტას მიერ სიერა ლეონეს სტუდენტების ეროვნული კავშირის დარბევამ, 
მედიასაშუალებებისა და საერთაშორისო საზოგადოების ყურადღება მიიქცია და მათ 
მხარი დაუჭირეს დემოკრატიული  მმართველობის დამყარებაზე გადასვლას. მიუხედავად 
იმისა, რომ AFRC-მა დიდი ზარალი მიაყენა მოსახლეობას, სტუდენტების, 
მასწავლებლების, მედიისა და სხვა ჯგუფების არაძალადობრივმა წინააღმდეგობამ  
უშედეგოდ არ ჩაიარა. 

სტრატეგიული ჩართულობა 

შესაძლოა, გადაწყვეტილება არაძალადობრივი მოქმედების განხორციელების შესახებ 
ერთხმად არ იქნას მიღებული, მაგრამ, რეალური ჩართულობა ორ მხარეს მაინც ეხება 
ხოლმე. ნებისმიერ არაძალადობრივ ბრძოლაში მრავალი ფაქტორი რჩება კონტროლს 
მიღმა და ვერც იდეოლოგების მიერ განისაზღვრება წინასწარ. გარკვეული ცოდნა 
შესაძლო მოქმედებებსა და ოპონენტის რეაქციაზე აუცილებელია ბრძოლის სტრატეგიის 
შემუშავებისას, რაც საჭიროებს მინიმუმ ზოგადი ინფორმაციის ქონას სამიზნე ჯგუფისა თუ 
მოწინააღმდეგის შესახებ. ოპონენტის ზუსტი სტრატეგია და მიზნების სრულად ცოდნა 
შეუძლებელია, თუმცა, რიტორიკის, ბრძანებებისა და მოქმედების მიახლოებული ხედვა 
შესაძლებელია. საკომუნიკაციო ხაზები ღია უნდა დარჩეს.  

განსაკუთრებული ყურადღება უნდა მიექცეს ოპონენტის მხარდაჭერის წყაროებს, 
რომლებიც პასუხისმგებელნი არიან სანქციების აღსრულებაზე, როგორიცაა პოლიცია და 
სამხედროები. ეს ძალები, როგორც წესი სამიზნე ჯგუფების ან არა-დემოკრატიული 
ოპონენტების ყველაზე ძლიერი მხარდამჭერები არიან. მიუხედავად იმისა, რომ 
მორჩილება უსაფრთხოების ორგანიზაციებს შორის ხშირად უპირობოდ და 
მონოლითურად მიიჩნევა, მათმა წევრმა ინდივიდებმა შეიძლება უარყონ ბრძანებები, 
მიზანმიმართულად ცუდად შეასრულონ დირექტივები, ან ერთგულება სხვა მხარეს 
გამოუცხადონ. ამგვარი დასაყრდენის ძირის გამოთხრამ შესაძლოა გაასუფთავოს გზა 
მიზნები მისაღწევად, განსაკუთრებით მაშინ, როდესაც ასეთი მოქმედება ხდება 
ცენტრალური ძალაუფლებისა და ოპონენტისგან დამოუკიდებლად, კრიტიკულ დროს.  

არაძალადობრივი ბრძოლა, ჩვეულებრივ, გარკვეული სახის კონფრონტაციას 
გულისხმობს. პოლიტიკური და სოციალური კლიმატი გარკვეულ როლს ასრულებს, 
თუმცა, მშვიდობიანი იდეოლოგების მომზადება მაინც მნიშვნელოვანია. მომენტები, 
როდესაც ოპონენტებმა უნდა მიიღონ გადაწყვეტილებები იმის შესახებ, თუ როგორ 
მოახდინონ რეაგირება მოწესრიგებულ არაძალადობრივ გმირებზე ან როგორ უპასუხონ 
სადავო საკითხზე ფრთხილ კამპანიას, შეიძლება მნიშვნელოვანი გარდაუვალი 
ცვლილება იყოს. ოპონენტის რეაქცია მოცემულ დაპირისპირებაზე წინასწარ 
განსაზღვრული არ არის, მაგრამ შესაძლებელია რამდენიმე სავარაუდო ვარიანტის 
იდენტიფიცირება. საგანგებო სიტუაციების გეგმები შეიძლება შემუშავდეს რამდენიმე 
ზოგადი სცენარისთვის და ყველაზე უარესი ან ყველაზე ექსტრემალური პასუხიც კი, 
მაგალითად, ძალადობრივი დარბევა, შეიძლება ზოგჯერ იქცეს არაძალადობრივი ჯგუფის 
სასარგებლოდ. 



 

 

 

 


